
I. KAPITULUA

AURKEZPENA, METODOLOGIA ETA EMAITZA NAGUSIAK
1. AURKEZPENA

1992. urtean, Euskadi drogen aurrean, 92. Tabakoaren, alkoholaren eta gainerako drogen kontsumoak azken hamar urteetan izan duen bilakaerari eta kontsumoaren aurrean hartutako jarrerei buruzko txosten soziologikoa” argitaratu zuen Eusko Jaurlaritzaren Droga Gaietako Idazkaritza nagusiak. Handik aurrera, Eusko Jaurlaritzak, Autonomia Erkidegoak droga-mendetasunen arloan ezarrita duen araudia betez –droga-mendetasunen eraginaren, prebalentziaren eta problematikaren berri izateko aldizkako inkestak eta azterlan epidemiologikoak, ekonomikoak eta sozialak sustatzeko erantzukizuna ezartzen dio araudi horrek–, etxez etxeko zortzi inkesta egin ditu guztira (bi urtean behin), EAEn substantzien kontsumoa zer neurritaraino dagoen hedatuta jakiteko, kontsumo-jarraibide nagusiak identifikatzeko eta bilakaera balioesteko, eta euskal herritarrek drogen fenomenoari buruz eta droga-mendetasunen arloan aplikatutako politika publikoei buruz duten pertzepzioa ebaluatzeko. Adierazi beharra dago EAE aitzindaria izan zela, Estatuaren barruan zein kanpoan, horrelako inkesta epidemiologikoak egiten. Inkesta-serie horrek Euskadi eta Drogak izen generikoa hartu zuen 1996an, eta gure ingurunean dauden zabalenetako bat da, biztanleria osoari zuzendutako drogei eta droga-mendetasunei buruzko etxez etxeko inkestei dagokienez.

Txosten honen izenburua Euskadi eta Drogak 2006 da (EeD2006), eta 2005aren amaieran egindako azken inkestaren emaitzak aztertzen ditu. Beraz, EAEko droga-kontsumoei eta horien inguruan garatutako politikei buruzko txosten monografikoen sorta luze bateko zortzigarren ekarpena da. Txostena 2006ko martxotik abuztura bitartean egin da, Eusko Jaurlaritzaren Droga Gaietako Zuzendaritzak eta Donostiako Dokumentazio eta Azterlan Zentroak (SIIS) eskatuta eta, aurrerago azalduko dugun bezala, Ikertalde enpresak EAEko 2.004 herritarreko laginari egindako inkestaren emaitzetan oinarrituta.

Txostenaren edukia beste era batean egituratzeko aukera izanik ere, eta agian hori komenigarria izanik ere (adibidez, alderdi interesgarriak –kontsumo-prebalentziak, arrisku-faktoreak, kontsumitzen hasteko batez besteko adinak, jarraipen-tasak eta abar– substantzia guztiekin zeharka azter daitezke), azkenean, seriearen hasieratik egin den bezala, txostena azterketaren xede diren substantzia nagusien arabera egituratzea erabaki da. Hortaz, alkoholaren, tabakoaren, psikofarmakoen, cannabisaren eta legez kanpoko gainerako drogen kontsumoari lotutako alderdiak bereiz aztertu dira
. Zazpigarren kapitulua kontuan hartutako substantzia guztiekin zeharka planteatuta dago, eta EAEko droga-kontsumoaren inguruko gizarte‑pertzepzioa eta herritarrek horri lotuta garatutako politikei egindako balioespena aztertzen dira bertan. Txostena sarrera moduko kapitulu honekin osatzen da. Bertan, zenbait alderdi metodologiko zehazteaz gain, ikerketaren emaitza nagusiak laburbiltzen dira.

Kapituluak galdesortan planteatutako gaiei lotuta daude, neurri handiagoan edo txikiagoan. Hala ere, kapitulu guztiek ez dute egitura berdina eta galdesortako galdera guztiak ez dira neurri berean aztertu. Zenbaitetan, aztertutako gaiaren ezaugarrien arabera, arreta berezia jarri da droga‑kontsumoen hedapena eta kontsumo-praktikak argitzeko garaian erabakigarriagoak diren aldagai eta/edo faktore pertsonaletan (adina, sexua, lanbidea eta abar). Beste batzuetan, berriz, kapituluaren egitura galdesortaren egiturari lotuta dago zuzenean, eta erantzunetan eragina izan dezaketen aldagai indibidualei ez zaie hainbesteko arretarik eskaini. Azterketaren xede diren alderdiak, era batean edo bestean antolatuak, antzekoak dira aztertutako substantzia guztietan. 

Funtsean, honako alderdi hauek aipatzen dira kapitulu guztietan: 

· kontsumoen prebalentzia (hau da, substantzia jakin bat kontsumitzen edo kontsumitu dutela dioten pertsonen kopurua edo proportzioa), kontsumo esperimentalak (bizitzan aldiren batean), duela gutxikoak (azken hamabi hilabeteetan) edo egungoak (azken hilabetean) kontuan hartuta; 

· kontsumitzen hasteko adina;

· kontsumitutako kantitateak;

· kontsumo-maiztasunak;

· jarraipen-tasak (hau da, substantzia jakin bat probatu ondoren kontsumitzen jarraitzen duten kontsumitzaileen proportzioa) eta utzi dutenen tasak;

· kontsumoen balioespena;

· kontsumo-jarraibideetan izaten diren aldaketak

Adierazitako alderdi horiek inkestatutako pertsonek dituzten eta galdesortak zehatz ditzakeen ezaugarri soziodemografikoen arabera aztertu dira, hau da, adinaren eta sexuaren arabera. Izan ere, bi faktore horiek garrantzi handia izan dute kontsumo guztietan, eta arreta handiagoa eskaini zaie. Hala ere, beharrezkotzat hartu denean, beste aldagai soziodemografiko batzuen arabera lortutako emaitzen azterketara ere jo da. Aldagai horien artean, honako hauek aipa daitezke: ikasketa‑maila, jarduera nagusia, bizilekua, lanbidea edo gizarte-klasea. 

Kasu guztietan, gainera, arreta berezia jarri da bilakaera-azterketan, eta EeD seriearen hasieratik lortu diren datuak konparatu dira. Galdesortaren egituran eta galderetan beraietan segidan gertatutako aldaketek datuak denbora-bilakaeraren ikuspegitik konparatzeko zailtasun handiak sortzen badituzte ere, nabaria da Euskadi eta Drogak seriearen aberastasunetako bat fenomenoak Euskadin izan duen bilakaera epe luzera balioesteko aukeran datzala. Denbora-serieak lantzeko, argitaratutako txostenak eta, ahal izan denean, inkestaren olatualdiei dagozkien datu-baseak erabili dira. Tauletan eta grafikoetan urte jakin batzuk agertzen ez badira, eskuragarri zeuden datuekin adierazle hori urte horretarako edo horietarako kalkulatzea ezinezkoa izan dela adierazten du horrek.

Halaber, neurri txikiagoan bada ere, oso kontuan hartu da inkesta honen emaitzen eta gure ingurune hurbilenean egindako antzeko inkestek eman dituzten emaitzen arteko konparazioa. Horretarako, Drogei buruzko Espainiako Behatokiak (OED), Drogen eta Droga Mendekotasunaren Europako Behatokiak (DDEB) eta Osasunaren Munduko Erakundeak (OME) argitaratzen dituzten txostenak izan dira erreferentzia-iturri nagusiak. Hala ere, zenbait kapitulutan azaltzen den bezala, iturri horietako batzuek erabiltzen dituzten datuen antzinatasuna, laginen osaera desberdina, eta enuntziatu eta terminologia desberdinek konparatzeko dakartzaten zailtasunak direla-eta, konparazio horiek era orientagarrian baino ez dira hartu behar.

Txostena dokumentu gehigarri batekin osatzen da. Dokumentu horretan, kapitulu bakoitzari dagozkion estatistika-eranskinak bilduta daude. Eranskin horietan, testu nagusian sartuz gero irakurketa nabarmen eragotziko zuketen taula eta emaitza‑gurutzaketa ugari daude jasota. Horrela, beraz, taula eta grafiko esanguratsuenak edo adierazgarrienak baino ez dira sartu txostenaren testuan. Irakurleak informazio hori zabaldu edo osatu nahi izanez gero, aipatutako eranskinetara jo dezake. Nolanahi ere, kontuan izan behar da txostena behar bezala ulertzeko beharrezkoa dela eranskin horiek kontsultatzea, espazio-arazoengatik testu nagusian islatu ezin izan diren, baina behin eta berriz aipatzen diren datu asko eta asko biltzen baitituzte.

Estatistika-informazio hori guztia dokumentu erantsi batean sartu izanaren arrazoia ulertzeko, kontuan izan behar da Euskadi eta Drogak txostena oso baliagarria dela droga-mendetasunei lotutako berariazko alderdiak lantzen eta/edo aztertzen dituzten eta eranskin horietan behar duten informazioa aurkituko duten pertsonentzat zein EAEko droga-kontsumoari eta horren bilakaerari buruzko ikuspegi orokorragoa izan nahi dutenentzat. Nolanahi ere, txostenaren azken helburua honako hau da: batzuek zein besteek Euskadiko droga‑kontsumoen hedapena zehazteko eta kontsumo horiek sor ditzaketen arazoak alarmismorik eta banalizaziorik gabe ebaluatzeko behar adinako informazioa izatea.

2. METODOLOGIA

2.1. Galdesorta

Informazioa biltzeko erabilitako galdesorta Eusko Jaurlaritzaren Droga Gaietako Zuzendaritzaren talde teknikoak diseinatu du eta, aldaketa txiki batzuk salbuetsita, 2004. urteko Euskadi eta Drogak txostenean erabilitako bera da (txosten horretan egin ziren Drogen eta Droga Mendekotasunaren Europako Behatokiak egindako gomendioetara egokitzeko bidezko eraldaketak). 

Galdesorta ongi bereizitako hiru zatitan antolatuta dago eta, guztira, 57 galdera itxi ditu. Lehen zatian, euskal biztanleriak droga-kontsumoaren aurrean dituen pertzepzioen eta jarreren inguruko galderak zein arlo horretan garatutako politikei eta jardun‑ildoei buruzko iritzien inguruko galderak daude jasota. Bigarren zatia, berriz, drogen eraginari eta kontsumo-jarraibideei dago lotuta, honako ordena honetan: tabakoa, alkohola, psikofarmakoak eta legez kanpoko drogak. Hirugarren zatian, azkenik, elkarrizketatutako pertsonaren alderdi soziodemografiko jakin batzuei buruzko informazioa jasotzeko galdera guztiak daude bilduta.

Droga-kontsumoaren prebalentzia-tasak neurtzeko adierazle guztiak ahalik eta gutxien aldatzeko ahaleginak egin dira. Salbuespena psikofarmakoen kontsumoari buruzko galderak izan dira. Izan ere, hiru psikofarmako mota medikuaren errezetarekin kontsumitzeko aukerari buruzko hainbat galdera gaineratu dira, eta psikofarmako horiek medikuak agindu gabe kontsumitzeko aukerari buruzko galdera bakarra geratu da. 

Nolanahi ere, gazteen alkohol‑kontsumoak gure gizartean duen oihartzunaren ondorioz lau galdera gaineratu izana da 2004ko galdesortarekiko aldaketarik handiena. Galdera horiek 15-34 urteko gazteei zuzenduta daude, eta edari alkoholikoak kontsumitzeko eta erosteko lekuei eta kontsumoaren ondorioei buruzkoak dira. Horiez gain, elkarrizketatutako pertsonek Tabakoari buruzko Lege berriaren neurriei buruz duten iritzia jasotzeko sei galdera gaineratu dira. Bestalde, drogen injekzio bidezko kontsumoari, EAEn arriskuei aurrea hartzeko eta arriskuak murrizteko egindako programa jakin batzuei eta inkestatutako pertsonak astialdian egiten dituen jarduerei buruzko galderak kendu egin dira. Era berean, inkestatutako pertsonak oro har desegokitzat hartzen diren hainbat jarduera zer neurritaraino justifikatzen dituen jakiteko galderak ez dira 2006ko galdesortan sartu.

2.2. Lagina eta landa-lana

Informazioa 2005eko azaroaren 24tik abenduaren 17ra bitartean bildu zen. Lan hori Ikertalde Aholkularitza Taldearen landa-sareak egin zuen elkarrizketa indibidualen bidez. Horretarako, galdesorta egituratu eta itxi bat erabili zen, EAEko Lurralde Historiko bakoitzeko biztanleriaren lagin adierazgarri batera etxez etxe hurbildu ondoren. Azterlanaren xede den unibertsoa Euskal Autonomia Erkidegoan bizi diren 15-74 urteko biztanleak dira.

Lagina 2.004 pertsonak osatzen dute, eta Lurralde Historiko bakoitzaren garrantzi demografikoaren arabera banatu zen (420 pertsona Araban, 924 Bizkaian eta 660 Gipuzkoan). Lurralde Historikoaren araberako ez-proportziozko esleipena eta errolda atalaren araberako proportziozko esleipena dituen ausazko lagin geruzatu baten diseinuari dagokio lagin-diseinua. Kategoria hori bost geruzatan banatu da, udalerrien tamaina kontuan hartuta: hiru hiriburuak, 40.001-150.000 biztanleko udalerriak, 10.001-40.000 biztanlekoak, 2.500-10.000 biztanlekoak eta 2.500 biztanle baino gutxiagokoak. Bizilekua ez ezik, adinari eta sexuari lotutako irizpideak ere hartu dira kontuan lagina banatzeko. Ondoren, emaitzak haztatu egin dira, biztanleen ezaugarri indibidual horien agerpenean oinarrituta
. Lagin honi dagokion lagin-akatsa, % 95,5eko konfiantza-mailarekin eta biztanleriaren gehieneko aldakortasuna p=q=0,5 izanik, % ±2,2 da EAE osorako. Lurralde‑azpilagin bakoitzerako eta baldintza berekin, akatsak % ±4,9 dira Araban, % ±3,3 Bizkaian eta % ±3,9 Gipuzkoan.

EAE osorako zein Lurralde Historiko bakoitzerako behar bezalako lagin adierazgarri baten erabileraren, egindako kontrolen
 eta erabilitako galdesortak droga‑kontsumoari lotutako magnitude nagusiak detektatzeko duen ahalmenaren ondorioz, datuen fidagarritasuna eta baliozkotasuna bermatuta geratu da. Nolanahi ere, adierazi beharra dago biztanleria orokorrari zuzenduta dauden droga‑kontsumoari buruzko inkesta epidemiologikoetan (EeD inkesta-seriearen kasuan bezala) zailtasunak daudela oso gutxik hartzen dituzten substantzien kontsumoa neurtzeko (cannabisa izan ezik, legez kanpoko droga guztiak hartzen dituzte oso gutxik). Horren ondorioz, hainbat arrazoi direla-eta, kontsumoen infraestimazioak zein gainestimazioak ager daitezke. Ikuspuntu horretatik, ez da ahaztu behar horrelako estatistikek une jakin bateko kontsumoen estimazioak agertzen dituztela funtsean, eta benetan agerian uzten dutena denboran erregistratutako oinarrizko joerak direla (kasu honetan, EAEren esparruan).

2.3. Erabilitako aldagai independenteak

Arestian adierazi bezala, inkestak kapitulu guztietan ematen dituen datuak inkestatutako pertsonaren ezaugarriei buruzko datuekin gurutzatu dira, aldagai soziodemografiko jakin batzuek kontsumoetan nolako eragina duten zehazteko asmoz. Erabilitako aldagai nagusiak honako hauek izan dira:

· Sexua.

· Adina. Oro har, aldagai horrek droga-kontsumoei dagokienez duen garrantzia eta gazteek zer kontsumo-jarraibideak dituzten zehazki jakiteko beharra kontuan hartuta, zortzi adin-tarte erabili dira (15-19, 20-24, 25-29, 30-34, 35-44, 55‑54, 55-64 eta 65-74). Adinaren aldagaia hain esanguratsutzat hartu ez den kasuetan, eta azterketa sinplifikatzeko asmoz, bereizketa sei tartera edo gutxiagora murriztu da.

· Bizilekua. Droga-kontsumoaren inguruan dauden lurralde-desberdintasunak balioesteko, bizi den lurraldearen arabera (Araba, Bizkaia, Gipuzkoa) eta bizi den udalerriaren tamainaren arabera banatu da biztanleria. Udalerriak bost taldetan bereizi dira, biztanle kopuruaren arabera: 2.500 biztanletik beherako udalerriak, 2.500-10.000 biztanlekoak, 10.001‑40.000 biztanlekoak, 40.001‑150.000 biztanlekoak eta hiru hiriburuak (hirurek dituzte 150.000 biztanle baino gehiago).

· Jarduera. Honako kategoria hauek biltzen ditu: landuna, langabea, ikaslea, etxekoandrea/etxekogizona eta pentsioduna/erretiratua/ezindua.

· Lanbidea. Eustaten Osasun Inkestan oinarrituta, inkestatutako pertsonak eskala sozioekonomikoan duen lekuari lotutako tipologia bat landu da. Bost multzo handi bereizi dira, lanbide nagusiaren arabera: I. maila. Zuzendariak eta profesional liberalak; III. maila. Erdi-mailako kargudunak eta koadroak; IV. maila. Eskulangile kualifikatuak; eta V. maila. Kualifikaziorik gabeko langileak
. Ikasleak, etxekoandreak eta langabeak familiaburuaren taldean sartu dira.

Halaber, hainbat azterketa egiteko, kontsumoei lotuta lortu diren kategoriak eta tipologiak erabili dira. Galdesortan bildutako beste zenbait aldagai, berriz, ez dira erabili, edo oso neurri txikian baino ez (hala nola erlijioa, gizarte-klasea, egoera zibila, jaiolekua edo ikasketa-maila). Beharrezkotzat hartu denean, taldeen artean ikusitako desberdintasunen garrantzi estatistikoa kalkulatu da. Eranskinen tauletan, egindako probetan eta azterketetan oinarrituta lortutako balioak zehaztu dira.

3. EMAITZA NAGUSIAK

EAEko herritar gehienek maiztasun handiagoarekin edo txikiagoarekin erabiltzen dituzten hainbat substantziaren kontsumoa aztertzen da txosten honetan. Kontsumoaren hedapenaren adierazgarri gisa, datu bat emango dugu: EAEko herritarren % 9,2k soilik ez du kontsumitu azken urtean lan honetan aztertutako substantziaren bat (alkohola, tabakoa, psikofarmakoak, cannabisa, anfetaminak, kokaina, estasia, haluzinogenoak eta opiazeoak, funtsean). Erabiltzaile kopuru handia eta substantzien aniztasuna direla-eta, azterketaren ondoriozko emaitzak anbibalenteak dira ezinbestez. Emaitza batzuk, osasun publikoari dagokionez, positibotzat har daitezke, droga-mendetasunen esparruan onarpen handia duten helburuei erantzuten baitiete (osasuna sustatzeko eta/edo kalteak murrizteko helburuei, hain zuzen ere). Beste emaitza batzuk, aldiz, negatibotzat edo kezkagarritzat har daitezke, kontsumo‑hazkundeak, arriskuaren pertzepzio txikiagoa edo herritar jakin batzuek (eta, bereziki, gazteek) jasaten duten arazo‑kontzentrazio handia uzten baitute agerian.

Ondoren, azterlan honen emaitza nagusiak laburbilduko ditugu. Hain zuzen ere, positibotzat har daitezkeen emaitzak, negatibotzat har daitezkeenak eta, balioespen jakin bat merezi ez izanik ere, EAEko droga-mendetasunen fenomenoa hobeto ulertzen laguntzen dutenak bereiziko ditugu.

Legez kanpoko ia droga guztien kontsumoak eta cannabisaren eguneroko erabilerak behera egin dute

· Euskadi eta Drogak inkestak egiten hasi zirenetik lehen aldiz, legez kanpoko drogen kontsumo mota guztien (egungoaren, duela gutxikoaren eta esperimentalaren) prebalentziak behera egin du aztertutako substantzia guztietan, cannabisaren kasuan izan ezik. Beherakada proportzionalki oso handia izan da estasiaren eta kokainaren kasuan, eta txikiagoa haluzinogenoetan (kasu horretan, kontsumoak gora ere egin du adin-tarte jakin batzuetan). Heroinaren kontsumoak, bestalde, egonkor jarraitzen du, gorako joera txiki-txiki bat agertu bada ere. 
· Dena dela, adierazitako beherakada gorabehera, 2006ko kontsumoak maila historikoki altuetan geratu dira. Salbuespena estasiaren kontsumoa izan da. Izan ere, duela gutxiko kontsumo-tasak erdira murriztu dira eta duela hamar urteko mailetan geratu dira.
· Cannabis-kontsumoaren maila orokorrek argi eta garbi gora egin badute ere, 2004tik 2006ra bitartean eten egin da substantzia horren eguneroko kontsumitzaileen kopurua gehitzeko joera (joera hori ia etengabea izan da Euskadi eta Drogak inkesta-seriearen hasieratik). Hala ere, murriztapen hori ez da gertatu ez emakumeengan, ez 15-19 urteko gazteengan. 

· Cannabisaren lehen erabilera esperimentala egin dutenen eta gutxienez astean behin kontsumitzen dutenen arteko erlazioak 12 urtetan ia etengabe gora egin ondoren, txikiagotzen hasi da 2006an. Nolanahi ere, kezkagarria da joera-aldaketa horrek emakumeak eta 15-19 urteko gazteak eraginpean hartu ez izana.

Alkoholari lotutako zenbait arrisku-jarrerak behera egin dute

· 2000. urtetik lehen aldiz, behera egin du asteburuetan gehiegi edaten dutenen eta arriskuaren barruan daudenen kopuruak. Ohitura hori gaztaroan agertzen da batez ere, eta, inkestaren datuen arabera, hainbat arazori lotuta dago argi eta garbi. Hala eta guztiz ere, asteburuetan gehiegi edaten dutenen eta arriskuaren barruan daudenen ehunekoak maila historikoki altuetan jarraitzen du gazteen artean (1996an % 20 zen, eta ia herena da gaur egun).

· Era berean, lanegunetako alkohol-kontsumoei dagokienez, abstemioen kopurua jaitsi egin da neurri txiki batean, baina, batez ere, gehiegi edaten dutenen eta arriskuaren barruan daudenen kopuruak egin du behera (biztanleen % 1 2006an). 

· Halaber, maiz samar (hilean bitan baino gehiagotan, azken urtearen barruan) mozkortzen direla dioten biztanleen ehunekoa ere txikiagoa da 2004. urtearen aldean (% 9,9tik % 7,1era jaitsi da). 

Erretzaile ohien kopuruak eta tabakoa utzi dutenen tasak gora egin dute, eta intentsitate handiko kontsumoek, berriz, behera

· Hainbat urtetako egonkortasunaren ondoren, 2002tik 2006ra bitartean gorakada handia gertatu da tabakoa utzi dutenen kopurua neurtzen duten adierazleetan: noizbait erre duten pertsona guztiak kontuan hartuta, erretzaile ohien tasa % 28 zen 2002an, % 34 2004an eta % 40ra iritsi da 2006an. Hala ere, adierazi beharra dago aldi berean gehitu egin dela tabakoa probatu duten biztanleen kopurua. Horrela, beraz, gazteei kontsumitzen hasteko asmoa burutik kentzeko prebentzio-politikak kontsumitzen hasi zirenei ohitura kentzeko politikak bezain eraginkorrak ez direla pentsa daiteke.  

· Oso intentsitate handiko kontsumo-patroia duten erretzaileen kopuruak beherakada esanguratsua izan duela ikus daiteke: inkestaren unean egunean tabako-pakete bat baino gehiago erretzen duten pertsonen proportzioa % 19,4tik % 9,5era jaitsi da 1992tik 2006ra bitartean. Azken bi urteetan, ehuneko hori % 25 inguru jaitsi da.

Gaztaroaren amaieran kontsumo gehienak uzteko edo murrizteko joerak bere horretan jarraitzen du

· EeD2006ko datuek (aurreko azterlan askok bezalaxe) berresten dutenez, gaztaroa amaitu ondoren (35 urte ingururekin) substantzien kontsumitzaile gehienek kontsumoak utzi eta/edo murriztu egiten dituzte. Adin horretatik aurrera, adibidez, ohiko erretzaileen artean erretzeari uzten diotenen ehunekoa igo egiten da. Halaber, maiz samar (hilean bitan gutxienez) mozkortzen direnen ehunekoa % 3,4ra jaisten da 34 urteko adinetik aurrera. Nolanahi ere, beherakadarik garbienak asteburuetako gehiegizko kontsumoan eta arriskuaren barruko kontsumoan gertatzen dira: 25-35 urtekoen artean, gehiegi edaten dutenen ehunekoa % 35etik % 8ra jaisten da, eta adin horretatik aurrera ia desagertu egiten da.

· Ildo berean, alkoholaren kontsumoa murriztu egin dutela diote 25-44 urtekoen erdiek. Gazte/heldu gehienek adierazitakoaren arabera, kontsumoak murrizteko arrazoi nagusia familia-erantzukizunak beren gain hartu izana da.

· Era berean, cannabisaren kontsumoek nabarmen egiten dute behera adin-tarte jakin batzuetatik aurrera: adibidez, jarraipen-tasa txikienak 35 urteko adinetik aurrera agertzen dira, hau da, cannabisa noizbait probatu arren azken urtean kontsumitu ez duten pertsonen proportzioa igotzen hasten da adin horretatik aurrera. Cannabisaren eguneroko kontsumoaren tasak izugarri jaisten dira adin horretatik aurrera (% 13,3ko tasa 15-19 urteko adinean, eta % 2,5eko tasa 35‑45 urteko adinean).

Substantziak kontsumitzen hasteko batez besteko adinak egonkor jarraitzen du

· Euskadi eta Drogak inkesta-seriearen datuek ezeztatu egiten dute substantziak kontsumitzen hasteko adina denborak aurrera egin ahala txikiagotzen ari delako ideia. Zalantzarik gabe, eta substantzia guztien kasuan, gazteak kontsumitzen hasteko adina txikiagoa da. Baina hori inkestaren edizio guztietan gertatzen ari da eta, bilakaerari dagokionez, horrek ez du esan nahi substantziak kontsumitzen hasteko batez besteko adina gero eta txikiagoa denik. Aitzitik, ia droga guztien kasuan, batez besteko adin hori handiagotu egin da azken bi urteetan. Era berean, substantziak oso gaztetan kontsumitzen hasten diren kontsumitzaileen ehunekoa txikiagoa da. 

· Adibidez, cannabisaz bestelako legez kanpoko drogaren bat hamabost urte bete aurretik probatu dutenen ehunekoa erdira jaitsi da 2004tik 2006ra bitarte (% 11tik % 6ra), eta kontuan hartu behar da ehuneko horrek egonkor jarraitu zuela 1994. urtetik aurrera. Era berean, legez kanpoko substantzia nagusiak –anfetaminak, LSDa, estasia, kokaina, heroina eta cannabisa– kontsumitzen hasteko batez besteko adina handiagotu egin da 2004tik 2006ra bitarte (aurreko etapan txikiagotu egin zen). Epe luzera, 1994tik 2006ra bitartean, legez kanpoko substantziak kontsumitzen hasteko batez besteko adinak gora egin du zertxobait.

· Horrela, beraz, 2006an drogak kontsumitzen dituzten gazteak/nerabeak 1996ko, 2002ko edo 2004ko gazteen/nerabeen adin berean edo antzekoan hasten dira kontsumitzen: hamalau urterekin tabakoaren eta alkoholaren kasuan, hamabost urterekin cannabisaren kasuan, eta 15-17 urterekin legez kanpoko gainerako drogen kasuan.

Legez kanpoko drogak kontsumitzen dituzten gehienek oso noizean behin baino ez dituzte hartzen

· Substantzien esperimentazio-tasa –hau da, gutxienez behin probatu dituztenen kopurua– handia bada ere, kontsumo gehienak noizean behingoak edo aldizkakoak dira. Jarraipen-tasa, hots, substantzia jakin bat behin probatu ondoren duela gutxi ere (azken urtean) kontsumitu duten pertsonen ehunekoa % 27tik % 38ra bitarte izan da, substantziaren arabera. Hortaz, bizitza osoan legez kanpoko droga bat probatu duten pertsonen bi herenetik hiru laurdenera bitartek ez dute droga hori kontsumitu azken urtean.

· Cannabisa probatu duten pertsona guztien ia erdiek bizitza osoan hamar aldiz kontsumitu dute gehienez, eta substantzia hori probatu duten pertsonen % 18k baino ez dute kontsumitu maiz (astean behin gutxienez) azken urtean. Beraz, cannabisa lehen aldiz probatzen duten pertsona gehienek aurrerantzean kontsumitzen ez dutela edo oso noizean behin baino kontsumitzen ez dutela esan daiteke, baita intentsitate handiz kontsumitzen dutenen ehunekoa txikia dela ere (% 13tik % 18ra bitarte, aukeratutako adierazlearen arabera).

· Gainera, azken urtean cannabisa kontsumitu duten eta, beraz, duela gutxiko kontsumitzaileak diren pertsonen erdiek baino gehiagok hilean gehienez ere hiru aldiz kontsumitu dute substantzia hori. Hortaz, arestian esan bezala, kontsumoa aldizkakoa dela esan daiteke.

· Legez kanpoko gainerako drogei dagokienez, honako hau azpimarra daiteke:

i. Anfetaminak noizbait probatu dituztenen % 27k azken urtean ere kontsumitu ditu, eta % 12 inguruk azken hilabetean. Azken urtean anfetaminak kontsumitu dituzten 15-34 urteko pertsona guztien ia % 60k urtean 1-5 aldiz hartu ditu (hau da, bi hilean behin baino gutxiagotan).

ii. Kokaina probatu dutenen herenek azken urtean ere kontsumitu dute, eta % 15ek baino zertxobait gehiagok azken hilabetean. Azken urtean substantzia hori kontsumitu dutenen % 53k bi hilean behin kontsumitu dute gehienez.

iii. Estasiaren kasuan, aldizkakotasuna are handiagoa da: substantzia hori probatu duten hiru pertsonatik bik hamar aldiz baino gutxiagotan kontsumitu dute bizitza osoan, eta probatu ondoren askotan –ehun aldiz baino gehiagotan– kontsumitu dutenen ehunekoa % 6 da (2.500 pertsona inguru Autonomia Erkidego osoan, hots, biztanleriaren % 0,2).

iv. Haluzinogenoei dagokienez, LSDaren jarraipen-tasak gainerako substantzien tasen antzekoak dira: substantzia horiek probatu dituzten hiru pertsonatik bik hamar aldiz baino gutxiagotan kontsumitu dituzte bizitza osoan, eta probatu ondoren askotan –ehun aldiz baino gehiagotan– kontsumitu dituztenen ehunekoa ez da % 5era iristen. Hala ere, gazteen artean, azken urtean haluzinogenoak kontsumitu dituztenen ia % 60k hilean behin hartu ditu gutxienez. Haluzinogenoen kasuan, beraz, kontsumo-patroiak ez dira hain noizbehinkakoak.

Herritarrek kalteak eta arriskuak murrizteko politikak babesten dituzte, eta % 50 cannabisa legeztatzearen alde dago

· 2006. urtean, Euskadi eta Drogak inkesten beste olatualdi batzuetan bezala, gure ingurunean drogen eta droga-mendetasunen arloan hartzen ari diren –edo proposatu diren– lege-neurriei, osasun-neurriei eta prebentzio-neurriei buruz zer iritzi duten galdetu zaie inkestatutako pertsonei. Babesik handiena –inkestatutako pertsonen ia % 91,1ena– lortu duen neurria cannabisaren erabilera terapeutikoa baimentzea izan da (minbiziaren eta beste gaixotasun batzuen tratamendurako). 

· Babesik txikiena duena, berriz, cannabisaren autokontsumorako haztea baimentzea da. Aldeko adina kontrako dituen neurri hori izan ezik, planteatutako gainerako jardun guztiek (heroinaren hornikuntza medikoa, kontsumo higienikorako aretoak zabaltzea, kontsumo seguruari buruzko informazioa eta abar) gizartearen gehiengoaren babesa jaso dute (ehuneko 56tik 74ra bitarteko babesa). Hala ere, planteatutako neurriei emandako babesa txikiagotu egin da 2004tik 2006ra bitarte, eta 2002ko mailetara itzuli da. Cannabisaren erabilera terapeutikoari emandako babesak soilik egin du gora etengabe 2002tik 2006ra bitarte, oso neurri txikian bada ere.

· Bestalde, euskal herritarren % 52,4 erabat ados edo ados samar dago cannabisaren salmenta legeztatzeko eta adingabeei debekatzeko asmoarekin. % 40k asmo horrekiko adostasun txiki samarra edo oso txikia adierazi du, eta biztanleriaren % 7,3k ez du gai horri buruzko iritzi zehatzik. Legez kanpoko gainerako drogen kasuan, legeztatzearen aldekoak askoz gutxiago dira (% 21(, eta, legeztatzearen kontra daudenak, berriz, askoz gehiago (% 73(. 
· Dena dela, 2004tik 2006ra bitartean behera egin du cannabisa legeztatzearen alde daudenen ehunekoak eta, batez ere, legez kanpoko gainerako drogak legeztatzearen alde daudenenak: neurri horrekin erabat ados daudenak biztanleen % 16tik % 9ra jaitsi dira, eta batere ados ez daudenak, berriz, % 45etik % 50era igo. Cannabisaren kasuan bezala, legez kanpoko gainerako drogak legeztatzeari emandako babesaren txikiagotzea uniforme samarra da adin-tarte guztietan. 

Herritarrak kezkatuta daude drogen kontsumoarekin, baina larritasunaren pertzepzioa 90eko hamarkadan baino nabarmen txikiagoa da

· EAEko biztanleriaren bi herenetik hiru laurdenera bitartek larritzat edo oso larritzat hartzen dute azterlan honetan aztertutako drogen kontsumoa. Aztertutako kontsumoak batere larriak ez direla uste dutenak % 10 dira gehienez: % 8,1 alkoholaren kasuan, % 7 cannabisaren kasuan, % 6,7 tabakoaren kasuan eta % 2,7 legez kanpoko drogen kasuan. Larritasun‑mailarik txikiena omen duena alkohola da (EAEko alkohol‑kontsumoa oso larria edo larri samarra dela diotenak % 58 dira) eta, horren atzetik, cannabisa (% 62,7), tabakoa (% 63,0) eta legez kanpoko gainerako drogak (% 73).
· 2004tik 2006ra bitartean, kontsumoen larritasunaren pertzepzioak behera egin du zertxobait, 2002tik 2004ra bitartean igoera handia izan ondoren. 2006an, nolanahi ere, alkoholaren eta legez kanpoko drogen kontsumoa larria edo oso larria dela diotenen ehunekoa 90eko hamarkadakoa baino txikiagoa da. Tabakoaren kasuan, berriz, egonkortasuna dela nagusi esan daiteke.
· Hortaz, tabakoaren arriskuaren pertzepzioak egonkor jarraitzen du, eta alkoholaren gehiegizko kontsumoak eta legez kanpoko gainerako drogen kontsumoak duten arriskuaren pertzepzioa areagotu egin da edo berdin jarraitzen du. Cannabisaren kontsumoa oso problematikoa edo problematiko samarra izan daitekeela dioten herritarren ehunekoak, berriz, behera egin du nabarmen.
Cannabisaren kontsumoak gora egin du, kontsumo arriskutsuak areagotu egin dira eta arriskuaren pertzepzioa txikiagotu egin da

· Euskadi eta Drogak seriearen 14 urteetan, cannabisa probatu dutenen ehunekoak igoera handia izan du (biztanleriaren % 21,9 1992an eta % 36,2 2006an, hau da, % 65eko gehikuntza). Gainera, bilakaerari buruzko datuak kontuan hartuta, bi aldi desberdin bereiz daitezke hamalau urte horietan: gehikuntza moteleko, ia egonkortasuneko fasea 1992tik 2002ra bitartean (gorakada eta ondoren beherakada gertatu zen 1996an(, eta gehikuntza handiko fasea 2002tik aurrera. Izan ere, aztertutako 14 urteetan kontsumo esperimentalaren tasan izandako gehikuntzaren bi heren azken lau urteetan gertatu dira, eta heren bat azken bi urteetan.

· 14 urte horietan, gainera, azken hamabi hilabeteetan cannabisa kontsumitu dutela diotenen ehunekoa 2,2 aldiz handitu da (% 6,2tik % 13,8ra igaro da). Aztertutako urteetan, gehien hazi den duela gutxiko kontsumo-maila emakumeena eta 15-19 urteko gazteena izan da (azken horien kasuan, tasak oso handiak ziren aurretik ere); hain zuzen ere, 2,8 eta 3,2 aldiz areagotu da kontsumo-maila hori, hurrenez hurren. Egungo edo azken hilabeteko kontsumoaren kasuan, igoera etengabea eta erregularra izan da aztertutako 14 urteetan; urte horien amaieran, azken hilabeteko kontsumoaren prebalentzia 3,7 aldiz handiagoa izan da. Berriz ere, emakumeen eta, batez ere, gazteenen (15-19 urtekoen) kontsumo-tasek izan dute igoerarik handiena.

· Arestian adierazi bezala, kontsumoekin batera gora egin dute cannabisaren kontsumoak arrisku gutxi dituela edo bat ere ez duela dioten herritarren kopuruak eta kontsumo hori kaltegarria ez dela diotenen ehunekoak: cannabisaren aldizkako kontsumoa batere arriskutsua ez dela uste dutenen ehunekoak % 58ko igoera izan du (% 17tik % 27ra) 2002tik 2006ra bitarte, eta ohiko kontsumoak arazorik ez dakarrela diotenen ehunekoak, berriz, % 400etik gorako igoera (% 2,7tik % 14,2ra). Galderen enuntziatuan dauden desberdintasunak –emaitzak zehaztean garrantzitsuak izan daitezkeenak– alde batera utzita, cannabisaren arriskuaren inguruko gizarte-pertzepzioan izan den aldaketa nabaria da.

Cannabisaren kontsumoa gazteenen taldeetan da nagusi

· Nerabeen kontsumo-tasak handienak izateaz gain, haien erabilera-patroiak gainerako kontsumitzaileenak baino intentsitate handiagokoak dira, eta cannabisaren ohiko kontsumoa EAEko nerabeen artean nolabait ere zabalduta dagoela esan daiteke. 15-19 urteko nerabeen % 25ek gutxienez astean behin kontsumitu du cannabisa azken urtean. EAEko nerabeen % 13k –12.500 neska-mutil inguruk– aldizkakotasun handiagoarekin kontsumitzen du (egunero edo ia egunero).

· Bestalde, arestian aipatu bezala, urteetan cannabisaren erabilera esperimentalaren, duela gutxikoaren eta egungoaren tasetan izandako gorakadarik handiena 15-19 urteko gazteen talde horretan agertzen da.

Euskal biztanleriaren eta alkoholaren arteko harreman zabaldua eta gero eta handiagoa

· EAEko biztanleriaren ia % 95ek kontsumitu du alkohola gutxienez behin bizitza osoan. Edari alkoholikorik inoiz probatu ez dutela diotenen ehunekoa, berriz, % 5,2 da (88.000 pertsona baino gehixeago). Biztanleriaren % 83k gutxienez behin kontsumitu du alkohola azken urtean, eta % 73k azken hilabetean. Datuek adierazten dutenez, alkohola probatu dutenen kopuruak gora egin du azken zortzi urteetan Euskadin, neurri handi batean emakumeen kontsumo‑jarraibideak areagotu izanaren ondorioz.

· Arestian adierazi bezala alkoholaren intentsitaterik handieneko kontsumoak igo egin badira ere, lanegunetako eta, batez ere, asteburuetako abstemioen kopuruak behera egin du, eta egunero eta ia astebururo edaten dutenen ehunekoak gora. Halaber, 2002tik aurrera, gutxi edaten duten, baina noizean behin kantitate handia (800 cl ardo egunean, edo horren parekoa) kontsumitzen duten pertsonen kopurua igo egin da nabarmen. 

“Botelloia”: oso zabalduta egon gabe ere arrisku-praktikei oso lotuta dagoen kontsumo mota
· Alkohola kalean eta lagunekin kontsumitzea –hau da, botelloiaren praktika( Euskadiko gazteen artean proportzionalki oso zabalduta ez dagoen kontsumo mota bat da: edaten dutenen % 60k inoiz ez du alkohola kalean kontsumitu, eta % 21ek behin edo bitan baino ez du kontsumitu azken urtean. Gazteen % 12k baino ez du botelloia hilean edo hamabost egunez behin praktikatzen, eta % 5,2k soilik astero edo ia astero. Nolanahi ere, termino absolutuetan, Euskadiko ia 100.000 gaztek kontsumitzen dute alkohola kalean hilean behin gutxienez, eta horien laurdenek baino gehiagok (28.000 gaztek( astero edo ia astero.

· Botelloia adinari lotuta dago argi eta garbi: 15-19 urteko gazteen erdiek maiz samar praktikatzen dute botelloia (hilean behin gutxienez), baina 30‑34 urtekoen % 0,6k baino ez. Gainera, mutilengan neskengan baino ohikoagoa da botelloia.

· Asteburuetako kontsumoen intentsitatea botelloiarekin lotuz gero, kalean lagunekin hilean behin baino gehiagotan edaten duten gazteen % 32k gehiegi edaten duela eta % 19 arriskuaren barruan dagoela ikus daiteke. 15‑34 urteko biztanleen kasuan, berriz, ehuneko horiek % 19 eta % 8 dira, hurrenez hurren. Ikuspuntu horretatik, kalean lagunekin maiz edatean 1,6 aldiz handiagoa da gehiegi edaten duen kontsumitzailea izateko aukera, eta 2,2 aldiz handiagoa arriskuaren barruko edalea izatekoa. 

· Gainera, kalean hilean behin baino gehiagotan edaten duten gazteen artean gazteria osoan baino askoz gehiago dira maiz samar mozkortzen direnak (% 38 eta % 15, hurrenez hurren), cannabisa gutxienez astean behin kontsumitzen dutenak (% 47 eta % 25, hurrenez hurren) eta azken urtean legez kanpoko drogaren bat kontsumitu dutenak (% 26 eta % 11, hurrenez hurren).

· Datu horietatik guztietatik ondoriozta daitekeenez, kaleko alkohol-kontsumo erregularra ez da oso ohikoa Euskadiko gazteen artean, eta lehen gaztaroari oso lotuta dago, baina beste droga-kontsumo eta/edo arrisku‑praktika batzuekin zerikusi handia duen kontsumo mota bat da. Ikuspuntu horretatik, prebentzioari eta osasun publikoari begira, kontsumo mota hori saihestea baino beharrezkoagoa dirudi erabiltzaile horiengan eta erabileragune horietan prebentzioaren aldeko eta kalteak eta arriskuak murriztearen aldeko mezuak zabaltzeak (izan ere, kontsumo mota hori ez da arrisku‑jarreren arrazoia, horiei lotuta dagoen elementu bat baizik).

Alkoholaren kontsumoak ondorio larriak eragiten dizkie EAEko milaka gazteri

· Inkestaren arabera, alkohola probatu duten gazteen % 40k ez du kontsumoaren ondoriozko arazorik izan, baina herenek bi arazo edo gehiago izan dituztela onartzen dute. Izandako arazoen kopurua oso lotuta dago kontsumoen intentsitatearekin eta maiztasunarekin.

· Arazorik ohikoenak osasunarekin zerikusia dutenak dira: gazteen % 46k sabeleko mina edo buruko mina izan du alkohola kontsumitu ondoren, eta % 25ek oharkabeko erorketak eta kolpeak. Bigarren tokian, harreman-arazoak aipatu behar dira: haserrealdiak adiskideekin edo bikotekidearekin (% 18) eta eztabaidak senitartekoekin (% 10,6). Ezezagunekiko borrokaldiak eta babesik gabeko sexu-harremanak ere maiz samar gertatzen dira (% 9,6 eta % 6,2, hurrenez hurren).

· Datuak ehunekoetan eman ordez termino absolutuetan planteatzen direnean, hobeto ikusten da alkoholaren eta beste droga batzuen kontsumoak zer puntutaraino eragiten dizkien arazo larriak Euskadiko milaka gazteri: inkestaren datuen arabera, berrogeita hamar mila gaztek baino gehiagok hartu dute parte borrokaldietan alkohola kontsumitu ondoren, hemezortzi mila gaztek izan dituzte trafiko-istripuak eta beste hainbestek nahi ez zituzten sexu-harremanak, hogeita sei milak poliziarekin arazoak izan dituzte noizbait, eta hogeita hamalau milak babesik gabeko sexu‑harremanak.

Tabako-kontsumoaren prebalentziaren beherakada txikia

· Erretzaileen ehunekoak gora egin du zertxobait 2004tik 2006ra bitarte (% 35etik % 35,5era), eta oso neurri txikian murriztu da seriea 1992an hasi zenetik (garai hartan, erretzaileen ehunekoa biztanleriaren % 37,7 zen).

Euskadi gure inguruneko herrialdeen buruan dago ia substantzia guztien kontsumoari dagokionez

· Inkestak egin ziren urteetan, laginen osaeran edo galderen enuntziatuan dauden desberdintasunen ondorioz nazioarteko konparazioek baliozkotasun‑arazo handiak badituzte ere, garbi ikusten da Euskadi gure inguruneko herrialdeen buruan dagoela aztertutako substantzia gehienen kontsumoari dagokionez.

· Euskadi cannabisaren, alkoholaren, tabakoaren, kokainaren, anfetaminen eta haluzinogenoen kontsumorik handienak dituzten herrialdeen artean dago. Hala ere, Euskadin estasiaren kontsumoa eta drogen kontsumo problematiko izenekoa gure inguruneko herrialde gehienetan baino txikiagoak dira. Adierazitako kontsumo handiago horiek biztanleria osoan zein gazteengan gertatzen dira.

· Estatu espainol osoaren aldean ere, kontsumoen prebalentzia-tasak handiagoak dira. Dena dela, EAEn emakumezkoen kontsumo-tasak neurri handiagoan hurbildu dira gizonezkoen tasetara, eta hori da adierazitakoaren arrazoia kasu gehienetan.

Kontsumitzaileek arriskuaren pertzepzio txikiagoa dute

· Bestalde, azterlan honetan berretsi denez, aztertutako substantzien kontsumitzaileek –tabakoaren kontsumitzaileek izan ezik, neurri batean bederen– droga guztien eta, bereziki, beraiek hartzen dituztenen kontsumoak dakarren arriskuaren pertzepzio txikiagoa dute.

· Tabakoaren kasuan, ez dirudi maiz erretzeak eragin handia duenik horrek dakarren arriskuaren pertzepzioan. Hamar erretzailetik zortzik diotenez, egunean tabako-pakete bat erretzeak arazo asko eragiten ditu. Erretzen ez dutenen kasuan, hamarretik bederatzik diote gauza bera. Beraz, tabakoari dagokionez, arriskuaren pertzepzio handia eta ohiko kontsumoa bateraezinak ez direla dirudi.

· Aitzitik, alkoholaren kontsumo handiagoak arriskuaren pertzepzio txikiagoa dakar. Kasu horretan, gainera, kontsumitzaile mota bakoitzak uste du bere alkohol‑kontsumoa ez dela bestearena bezain problematikoa: hau da, lanegunetan gehiegi kontsumitzen dutenek biztanleria osoak baino neurri txikiagoan uste dute egunean bospasei kopa edo garagardo kontsumitzea problematiko samarra edo oso problematikoa dela (% 57 eta % 86, hurrenez hurren), baina biztanleria osoaren ia proportzio berean uste dute asteburuetan asko edatea problematikoa dela (% 30 eta % 32, hurrenez hurren). Ia gauza bera gertatzen da, baina alderantziz, asteburuetan arriskuaren barruan kontsumitzen dutenekin. Dena dela, kontsumitzaile horiek gainerako herritarrek baino pertzepzio txikiagoa dute alkoholaren eguneroko eta intentsitate handiko kontsumoak dakarren arriskuaren inguruan.

· Cannabisaren kontsumoak dakartzan arriskuen pertzepzioa oso txikia da ohiko kontsumitzaileengan: ohiko kontsumitzaileen % 21ek eta kontsumitzaile esperimentalen % 16k uste dute cannabisa astean behin baino gehiagotan erretzeak arazoren bat ekar dezakeela; biztanleria osoaren kasuan, berriz, proportzioa % 56ra iristen da. Gainera, cannabisaren ohiko kontsumitzaileentzat asteburuan alkohola nolabaiteko intentsitatez kontsumitzea (5 edo 6 kaina/kopa) eta estasia, haluzinogenoak eta kokaina aldizka kontsumitzea (hilean behin edo gutxiagotan) ez da biztanleria osoarentzat bezain arriskutsua. Hala ere, tabakoaren kontsumoari, estasiaren, haluzinogenoen eta kokainaren ohiko kontsumoari (astean behin edo gehiagotan), alkoholaren eguneroko eta intentsitate handiko kontsumoari eta heroinaren edozein kontsumo motari dagokienez, cannabisaren ohiko kontsumitzaileen eta gainerako biztanleen arteko aldeak askoz txikiagoak dira (egon baldin badaude ere). 

· Legez kanpoko drogen kontsumitzaileentzat substantzia horien aldizkako kontsumoa ez da biztanleria osoarentzat bezain arriskutsua, baina, harrigarria bada ere, ia bat datoz ohiko kontsumoari dagokienez.

· Arriskuaren pertzepzioari dagokionez, kontsumitzaileen eta kontsumitzen ez dutenen arteko alderik handiena cannabisaren kasuan agertzen da, eta txikiena, berriz, alkoholaren kasuan.

Tabakoaren Legeari buruzko iritzi desberdinak

· EAEko biztanleria oso zatituta dago gobernu zentralak 2006. urtearen hasieran tabakoaren kontsumoa kontrolatzeko hartutako neurrien inguruan. Biztanleen % 93 ados samar edo erabat ados dago tabakoa adingabeei saltzeko debekuarekin, baina % 30 baino ez dago lantokietako erretzaileentzako guneak debekatzearen alde. Proposatutako gainerako neurriei dagokienez –debekatutako lekuetan erretzen dutenei isuna jartzea, erretzea baimentzen duten tabernen eta jatetxeen kopurua mugatzea eta debekatutako eremuetan erretzea baimentzen duten lokalen jabeei edo enpresa-arduradunei isuna jartzea–, iritziak oso zatituta daude, eta aldekoen eta kontrakoen ehunekoak antzeko samarrak dira.

Substantzien kontsumoari lotutako belaunaldi-hesiak bere horretan jarraitzen du, edo handitu egin da

· EAEko legezko eta legez kanpoko drogen kontsumo-patroiak ulertzeko funtsezko aldagai soziodemografikoa adina da; desberdintasun sozioekonomikoen, hezkuntza-arlokoen, lurralde-arlokoen edo bestelakoen gainetik dago argi eta garbi. Izan ere, ondorio garbi bat atera daiteke txosten honetatik: kontsumoen maiztasunei, intentsitateei eta motei dagokienez eta egoeraren balioespenari eta arazoen pertzepzioari dagokienez gazteak eta helduak bereizten dituen belaunaldi-hesi handia dago. Dena dela, erabilitako adierazle askotan talde baten eta bestearen arteko muga 35 urte inguruko adina bada ere, zenbait alderditan (cannabisari lotutakoak batez ere) muga 40-45 urteko adinean dagoela dirudi.

· Belaunaldi-hesi horrek esan nahi du gazteek lotura handiagoa dutela txosten honetan aztertutako kontsumo eta arrisku-jarrera gehienekin. Adibide gisa, honako datu hauek aipa daitezke:

i. 15-19 urteko gazteen % 13k egunero edo ia egunero kontsumitzen du cannabisa; biztanleria osoaren kasuan, berriz, % 3,8k. 

ii. 15-24 urteko gazteentzat, cannabisa lortzea alkohola lortzea baino zailxeagoa baino ez da: cannabisa lortzea erraza da % 87rentzat, eta, alkoholaren kasuan, berriz, % 97rentzat;

iii. gazteen artean, 15-19 urtekoen % 30ek, 20-24 urtekoen % 36k eta 25‑29 urtekoen % 28k asteburuetan gehiegi edaten du edo arriskuaren barruan dago; biztanleria osoa eta 65-74 urteko pertsonak kontuan hartuta, berriz, proportzioa % 13,9 eta % 2,5 da, hurrenez hurren.

iv. ia kontsumo mota guztietan, arriskuaren pertzepzio-tasa txikienak 20‑29 urteko gazteengan agertzen dira.

Genero-desberdintasunak badaude oraindik, baina txikiagoak dira

· Orain arte emakumezkoen eta gizonezkoen kontsumo-jarraibideetan izan diren desberdintasunak txikixeagoak direla berretsi da, gazteengan batez ere. Hala ere, genero-desberdintasunak handiak dira oraindik, eta emakumezkoek arrisku-jarrerak kontrolatzeko ahalmen handiagoa dutela esan daiteke. Nolanahi ere, adierazi beharra dago gizonezkoek askoz neurri handiagoan kontsumitzen dituztela substantzia jakin batzuk, hala nola kokaina edo cannabisa. 

· Gizonezkoen eta emakumezkoen artean cannabisaren kontsumoaren inguruan dauden aldeen funtsezko arrazoiak bi dira: lehenik eta behin, kontsumitzen hasi direnen tasa txikiagoa da; gaur egun, cannabisa probatu duten emakumezkoak gizonezkoen erdiak dira gutxi gorabehera. Bestalde, lehen aldiz probatu ondoren, kontsumoa maila garrantzitsuetara iristeko aukerak gizonezkoengan emakumezkoengan baino askoz handiagoak dira, denborarekin alde horiek murriztu egin badira ere. 

· Alkoholaren kasuan, garbi dago emakume gazteak gizonezkoen kontsumo‑jarraibideetara hurbiltzen ari direla: asteburuko gehiegizko eta arriskuaren barruko kontsumoaren kasuan, adibidez, nabaria da adina txikiagoa den heinean emakumezkoen kontsumoa gizonezkoen kontsumoarekin parekatu egiten dela; 20 urtetik beherako gazteen artean, gehiegi edaten duten emakumeak gehiegi edaten duten guztien % 40 dira ia.

· Edozein adinetan, emakumeek gizonek baino neurri handiagoan kontsumitzen dituzte psikofarmakoak –lasaigarriak, somniferoak eta antidepresiboak–. Tabakoari dagokionez, erretzen duten gizonezkoen tasa emakumezkoena baino handixeagoa baino ez da. Hala ere, emakumezkoek intentsitate txikiagoarekin kontsumitzen dute eta gizonezkoak baino saiatuagoak dira erretzeari uzteko ahaleginetan.

· Emakumezkoek neurri txikiagoan kontsumitzen dituzte legez kanpoko gainerako drogak, estasia izan ezik. Gainera, gehien hartzen diren legez kanpoko drogen kasuan bederen, emakume gazteenen kontsumo-tasak ez dira hurbiltzen ari adin bereko mutilen tasetara.

· Bestalde, adin guztietako emakumeek, oro har, arriskuaren pertzepzio handiagoa dute substantzia guztietan.

Lurralde-desberdintasun eta desberdintasun sozioekonomiko urriak kontsumo‑patroietan

· Lurralde-faktoreek eta faktore sozioekonomikoek oso garrantzi erlatiboa dute drogen kontsumoak azaltzeko. Hala ere, azpimarratzeko moduko lurralde-desberdintasun eta desberdintasun sozioekonomiko batzuk badaude:

i. Cannabis-kontsumoaren eragina Araban EAEko gainerako lurraldeetan baino handiagoa da. Kontsumitzen hasteko batez besteko adina eta erabilera esperimentalaren eragina lurralde guztietan antzekoak badira ere, intentsitaterik handieneko kontsumoetan (eguneroko edo ia eguneroko kontsumoa azken urtean edo urteko 500 kontsumo baino gehiago bizitza osoan) Arabak ditu kontsumo-tasa handienak, eta Bizkaiak txikienak. Gainera, cannabisa probatu duten arabarrak dira inkestaren aurreko urtean gutxienez astean behin gehien kontsumitu dutenak. Nolanahi ere, lurraldeen arteko desberdintasunak estatistikoki esanguratsuak izan arren, ez dira oso handiak eta sakonago aztertu beharko lirateke;

ii. Bestalde, lanegunetan gehiegi edaten dutenei dagokionez, Gipuzkoako ehunekoa Bizkaikoaren bikoitza da, eta ia Arabakoarena ere bai;

iii. Udalerriaren tamainaren arabera ere desberdintasun nabariak ageri dira cannabisaren kontsumoaren hedapena eta intentsitatea aztertzeko aukeratutako adierazleetan. Cannabisa probatu dutenen kopurua handiagoa izan ohi da udalerria txikiagoa den heinean, eta gauza bera gertatzen da bizitzan 500 aldiz baino gehiagotan kontsumitu dutenen edo azken urtean egunero edo ia egunero kontsumitu dutenen kopuruarekin. Izan ere, datuek oso kontsumo-tasa altuak uzten dituzte agerian 2.500 biztanletik beherako udalerrietan;

iv. Era berean, udalerriaren tamaina zenbat eta txikiagoa izan, orduan eta txikiagoa da alkohola inoiz probatu ez duten biztanleen ehunekoa;

v. Desberdintasun sozioekonomikoei dagokienez, egoera okerrenean dauden klaseetako gazteak gainerakoak bezala hasten dira cannabisa kontsumitzen, baina proportzio handiagoan iristen dira intentsitate handiko kontsumo‑jarraibideetara. Beraz, datu horietatik ondoriozta daitekeenez, egoera okerrenean dauden gizarte-klaseetako gazteen babes-jarraibideak eta autokontrol‑jarraibideak ez dira egoera onean auden klaseetako adin bereko gazteenak bezain eraginkorrak, eta administrazioek eta gizarte-erakundeek prebentziorako eta osasun‑hezkuntzarako zabaltzen dituzten mezuek eragin txikiagoa dute gazte horiengan.

Legez kanpoko drogen normalizazioa, EAEn urrun dagoen errealitatea

· Txosten honetan substantzien normalizazio-maila neurtzen saiatzeko ezarritako adierazle batean oinarrituta ikus daitekeenez, gaur egun EAEn ez dago normalizatutzat har daitekeen legez kanpoko substantziarik; hau da, bakar batek ere ez ditu betetzen normalizazioaz hitz egin daitekeela esateko ezarritako baldintzak. Aitzitik, substantzia normalizatu nagusia den alkoholak betetzen ditu baldintza horiek. Egoera adin-taldeen arabera aztertzen bada, gauza aldatu egiten da, neurri txikian bada ere: normalizazioa cannabisaren kasuan baino ez da gertatzen, eta 15-19 urteko gizonezkoengan baino ez. Legez kanpoko gainerako substantziak, aldiz, aukeratutako adin-tartea edozein izanik ere, ezin dira normalizatutzat hartu honako arrazoi hauek direla-eta: neurri txikian kontsumitzen direlako, biztanleriaren ehuneko handi batentzat kontsumoa larria edo problematikoa delako, substantziaren eskuragarritasuna zabalduta ez dagoelako, edo arrazoi horiengatik guztiengatik.

· Ikuspuntu indibidualetik eta antzeko irizpideak erabiliz ikus daitekeen bezala, biztanleriaren % 15 inguruk normalizatutzat har daitekeen erlazio bat du cannabisarekin; legez kanpoko gainerako substantzien kasuan, berriz, ehunekoa % 2 da gehienez. Egoera adinaren eta generoaren arabera aztertzen denean ikus daitekeenez, gazteen eta gizonezkoen artean –20-24 urteko adin-tartean bereziki– normalizazio-maila handixeagoa da substantzia guztietan. Zenbait taldetan nolabaiteko normalizazio-maila duen substantzia bakarra den cannabisari dagokionez, gazteen % 30ek eta gizonezkoen % 16k betetzen dituzte adierazitako baldintzak.   

· Ildo berean, Euskadiko biztanle gehienak legez kanpoko drogen kontsumotik kanpo daudela esan daiteke. Biztanleriaren % 43,3k inoiz ez du probatu legez kanpoko drogarik, eta halakorik kontsumitzen duen pertsona bat ezagutzen du gehienez. Aitzitik, %20k, legez kanpoko drogarik inoiz probatu ez badu ere, kontsumitzen dituzten pertsona batzuk edo asko ezagutzen ditu. Hortaz, neurri handiagoan edo txikiagoan, horiek drogen fenomenotik hurbil daudela esan daiteke. Azkenik, biztanleriaren herena legez kanpoko drogen munduan ‘inplikatuta’ dagoela esan daiteke, horrelako drogaren bat gutxienez behin kontsumitu duelako eta kontsumitzaile batzuk edo asko ezagutzen dituelako. Adina erabakigarria da kanpo daudenen taldekoa edo inplikatuta daudenen taldekoa izateko, ez, ordea, hurbil daudenen taldekoa izateko, talde hori era orekatuan banatuta baitago adin-tarte guztietan.

II. KAPITULUA 

ALKOHOLAREN KONTSUMOA EAE-N

1. ALKOHOLAREN KONTSUMOA

1.1. Kontsumo-prebalentziak: euskal biztanleriaren eta alkoholaren arteko harreman zabaldua
EAEko biztanleriaren ia % 95ek kontsumitu du alkohola gutxienez behin bizitza osoan. Edari alkoholikorik inoiz probatu ez dutela diotenen ehunekoa, berriz, % 5,2 da (88.000 pertsona baino gehixeago). Alkohola inoiz kontsumitu ez dutela diotenen artean, ehunekorik handienak ematen dituztenak honako hauek dira: etxekoandreak (ia % 15ek ez du inoiz alkohola probatu) eta 65-74 urtekoak (alkohola probatu ez dutenen ehunekoa % 11 inguru da). Kontsumitzaileen ehunekorik handienak ematen dituztenak, berriz, honako hauek dira: gizonezkoak (% 98) eta legez kanpoko drogen kontsumitzaileak (kasu horretan, alkohola probatu dutenen tasa % 100 da ia)
.
Aztertutako aldagai gehienetan desberdintasun estatistiko esanguratsuak agertzen badira ere
, adinaren, lanbidearen eta udalerriaren tamainaren arabera desberdintasun handiak eta koherenteak ikus daitezke alkohol-kontsumoaren abstinentzian, hori diote behintzat inkestaren datuek. Udalerrien tamainari dagokionez, kontsumoen marrak gorantz egiten du argi eta garbi: cannabisaren kontsumoarekin gertatzen denaren antzera, udalerriaren tamaina zenbat eta txikiagoa izan, orduan eta txikiagoa da alkohola probatu ez duten pertsonen ehunekoa. Hain zuzen ere, alkohola inoiz probatu ez duten pertsonen proportziorik handiena hiru hiriburuek ematen dute.

Adinari dagokionez, grafikoak U baten itxura du: lehen urteetan, alkohola probatu ez dutenen ehunekoa jaitsi egiten da adinean aurrera egin ahala, 25-29 urtekoen taldera iritsi arte. Talde horrek ematen du alkohola probatu dutenen ehuneko handiena. Horrek adierazten duenez, adinean aurrera egin ahala gero eta pertsona gehiagok probatzen dute alkohola, eta 30 urteko adinetik aurrera alderantziz gertatzen da. Adin horretatik aurrera, salbuespenak salbuespen, adin-taldea zenbat eta zaharragoa izan, orduan eta handiagoa da alkohola inoiz probatu ez dutenen proportzioa (horiek beti gutxiengoa direla ahaztu gabe). Lanbidearen kasuan, azken grafikoan ikus daitekeenez, eskala sozioekonomikoan gora egiten dugun heinean abstemioen ehunekoa txikiagoa da. Dena dela, abstemioen ehuneko handiena kualifikaziorik gabeko langileena da. 

1. grafikoa. Alkohol-abstinentzia bizitza osoan, inkestatutakoen adina, lanbidea eta udalerriaren tamaina kontuan hartuta (%)

Duela gutxiko kontsumoari dagokionez, euskal biztanleriaren % 83,4k kontsumitu du alkohola azken urtean. Proportzio hori ia % 93ra iristen da 20-24 urteko gazteen artean, eta % 96,5era cannabisaren ohiko kontsumitzaileen artean (talde hori da alkoholaren duela gutxiko kontsumo-tasa handiena ematen duena). Kontsumo esperimentalaren kasuan bezala, prebalentziarik txikiena etxekoandreena (herenek ez dute alkohola probatu azken urtean) eta zaharrenena da
. 

Edonola ere, alkoholaren duela gutxiko kontsumoaren hedapena hobekien azaltzen duen aldagaia adina da. Ildo horretan, hurrengo grafikoak agerian uzten duen bezala, 24 urteko adinetik aurrera marrak nabarmen egiten du beherantz azken urteko alkohol-kontsumoari dagokionez, eta beheranzko joera hori are nabarmenagoa da 55 urteko adinetik aurrera. Aztertutako gainerako aldagaiak ere esanguratsuak dira estatistikoki, udalerriaren tamainaren eta Lurralde Historikoaren kasuan oso neurri txikian bada ere (ikus 1. Eranskinaren B.2 taula). Beraz, ez dago lurralde-desberdintasun garrantzitsurik alkoholaren kontsumoari dagokionez, bai, ordea, eta oso azpimarragarriak gainera, generoari, adinari, lanbideari edo beste substantzia batzuen kontsumoari lotuak.

2. grafikoa. Duela gutxiko alkohol-kontsumoaren prebalentzia, adin-tarteen arabera (%)

Egungo kontsumoari dagokionez, inkestatutako pertsonen % 73,8k inkestaren aurreko hilabetean alkohola kontsumitu duela adierazi du. Hortaz, 1,2 milioi kontsumitzaile izan dira EAE osoan. Azken hamabi hilabeteetako alkohol-kontsumoaren kasuan bezala, desberdintasunak agertzen dira adinaren arabera, baina, horiek alde batera utzita, bereziki deigarriak dira langabeen, etxekoandreen eta Bizkaian bizi direnen azken hilabeteko kontsumoaren prebalentzia txikiak eta cannabisa astero kontsumitzen dutenen prebalentzia handiak
. Azken urteko kontsumoan ez bezala, aztertutako aldagai guztiak esanguratsuak dira estatistikoki azken hilabeteko kontsumoan, eta bereziki esanguratsuak jardueraren kasuan (ikus 1. Eranskinaren B.3 taula).

3. grafikoa. Egungo alkohol-kontsumoaren prebalentzia inkestatutako pertsonaren jardueraren arabera (%)

1.2. Euskal biztanleriaren eta alkoholaren arteko harremana: bilakaera

Sarreran adierazi bezala, Euskadi eta Drogak inkesta-serieak aukera ematen du, zenbait mugarekin bada ere, alkoholaren kontsumo motek urteetan izan duten bilakaera aztertzeko. Alkohola probatu dutenei, hau da, erabilera esperimentalari (bizitzan behin) dagokionez, hurrengo grafikoan garbi ikusten da joera goranzkoa izan dela 2004. urtera arte, eta berriz gora egiten hasi dela 2006tik aurrera. Azken urteko kontsumoaren bilakaera antzekoa da; nabarmen egin du gora 2004. urtearekin konparatuta, eta gorakada bereziki nabarmena izan da emakumezkoengan. Azken hilabeteko kontsumoak ere gora egin du, baina neurri txikiagoan. Nolanahi ere, oro har, garbi dago alkohola probatu dutenen kopuruak goranzko joera izan duela azken zortzi urteetan Euskadin, neurri handi batean emakumeen alkohol-kontsumoa areagotu egin delako.

4. grafikoa. Alkohol-kontsumo esperimentalaren prebalentziaren bilakaera, 1992-2006 (%)

              Kontsumo esperimentala                                      Duela gutxiko kontsumoa 

Konparazio-ikuspuntutik, alkohol-kontsumoaren prebalentzien inguruko emaitzen arabera (bizitza osoan, azken urtean eta azken hilabetean), prebalentziak EAEn Estatu espainol osoan baino handiagoak dira, biztanleria osoa, gizonezkoak, emakumezkoak zein gazteak (18-34 urtekoak) kontuan hartuta
. Nolanahi ere, hurrengo grafikoen datuek adierazten dutenez, desberdintasun nagusien arrazoiak honako hauek dira: Euskadin gizonezkoen eta emakumezkoen kontsumoak neurri handiagoan parekatu izana eta gazteen kontsumo-maila handiagoa. 

5. grafikoa. Alkohol-kontsumoaren prebalentziak Espainian (2003) eta EAEn (2006)

Emakumezkoak   

Iturria: Drogei buruzko Espainiako Behatokia. Espainiako drogen gehiegizko erabilerari buruzko etxez etxeko inkesta, 2003. urtea, eta EeD2006.

Gure inguruneko herrialdeekin konparatuta, kontsumo esperimentalaren tasa handienak dituzten herrialdeen artean dago Euskadi, Luxenburgorekin, Danimarkarekin, Frantziarekin, Alemaniarekin eta Finlandiarekin batera
.
1.3. Kontsumitzen hasteko adinak egonkor jarraitzen du

Euskadiko biztanleria osoa kontuan hartuta, alkohola kontsumitzen hasteko adina 15-16 urte dela adierazten dute EeD2006 inkestaren datuek: biztanleriaren % 33 (eta edaleen % 35) adin horretan hasi zen kontsumitzen, % 18 14 urte bete aurretik, eta antzeko ehuneko bat adin-nagusitasunera iritsi ondoren.

6. grafikoa. Biztanleriaren banaketa alkohola kontsumitzen hasteko adinaren arabera (%)
                    Biztanleria osoa                                         Alkohola probatu duten pertsonak

Alkohola kontsumitzen hasteko adina haurtzarotik eta nerabezarotik gaztarora igarotzeko urratsarekin lotu izan ohi da. Ikuspuntu horretatik, interesgarria izan daiteke alkohola 14 urte bete aurretik –hau da, haurtzaroa amaitu bezain laster– kontsumitzen hasi diren pertsonen kopurua eta pertsona horien ezaugarriak aztertzea. Datuek adierazten dutenez, adina, sexua eta eskala sozioekonomikoan betetzen den lekua alkoholaren lehen kontsumoaren goiztiartasunarekin lotuta daude.

Adinaren kasuan, 1. Eranskinaren A.4 taulan ikus daitekeen bezala, lotura garbia da (eta, aztertutako aldagai gehienen kasuan bezala, estatistikoki esanguratsua
): 15‑19 urteko gazteen % 39k 14 urterekin probatuta zuen alkohola; 65-74 urtekoen artean, berriz, % 8k baino ez zuen probatu adin hori bete aurretik. Sexuari dagokienez ere, lotura garbia da: gizonezko guztien % 23 hasi ziren alkohola 14 urte bete aurretik kontsumitzen; emakumeen kasuan, berriz, % 11 baino ez. Jardueraren kasuan, alkohola 14 urte bete aurretik probatu zuten langabeen ehunekoa pentsiodunen eta erretiratuen ehunekoaren bikoitza da ia.

7. grafikoa. Alkohola 14 urte bete baino lehen kontsumitzen hasi ziren pertsonen proportzioa, adinaren eta jardueraren arabera (%)

Kontsumitzen hasteko adinaren alderdia jendeak alkohola lehen aldiz probatzean zuen batez besteko adinaren ikuspuntutik ere azter daiteke.

Euskadiko herritarrek 16,8 urteko batez besteko adinarekin probatu dute alkohola lehen aldiz
. Kontsumitzen hasteko batez besteko adina ezaugarri pertsonalen arabera aztertzen bada
, inkestatutako pertsonak zenbat eta gazteagoak izan alkohola orduan eta lehenago probatu dutela ikus daiteke: izan ere, 15-19 urtekoak batez beste 14,6 urterekin hasi ziren alkohola kontsumitzen, eta laginean sartutako zaharrenak, berriz, ia 19 urterekin. Gizonezkoen eta emakumezkoen batez besteko adinen arteko aldeak ere handiak dira (ia hogei hilabete). Lurraldearen eta udalerriaren tamainaren kasuan izan ezik, aztertutako taldeen artean dauden aldeak esanguratsuak dira estatistikoki (ikus 1. Eranskinaren B.5 taula). Horrek, berriz ere, agerian uzten du alkohol-kontsumoaren adierazle gehienetan ez dagoela desberdintasun handirik lurraldeari dagokionez, bai, ordea, sexuari, adinari eta beste faktore soziodemografiko batzuei dagokienez.

8. grafikoa. Alkohola kontsumitzen hasteko batez besteko adina, adin-tarteen arabera

Hala ere, ezin da esan azken hamar urteetan Euskadin alkohola kontsumitzen hasteko batezbesteko adina nabarmen jaitsi denik. Erantsitako grafikoan ikus daitekeenez –datuak 1996, 2002, 2004 eta 2006koak dira(, biztanleria osoa kontuan hartuta batez besteko adina hiru hamarrenetan baino ez da jaitsi. Gizonezkoen kasuan, jaitsiera handixeagoa izan da, garrantzitsua ez bada ere (zortzi hilabetetan jaitsi da), baina emakumezkoen kasuan oso txikia.

9. grafikoa. Alkohola kontsumitzen hasteko batez besteko adinaren bilakaera, 1992-2006

Alkohola kontsumitzen hasteko adinaren bilakaera adin-tarteen arabera aztertuz gero, ondorioa bera da, eta, aurrerago ikusiko dugun bezala, cannabisa kontsumitzen hasteko adinari lotutako datuek adierazten duten ildo bera erakusten du: arestian ikusi bezala, kontsumitzen hasteko batez besteko adinak egonkor samar jarraitu du talde bakoitzean urteetan, beheranzko joera txiki batekin. Edonola ere, ia urte guztietan eta ia alderik gabe, alkohola kontsumitzen hasteko batez besteko adinik txikiena gazteenen taldeek ematen dute. Beraz, cannabisaren kasuan bezala, ez dago esaterik gaur egungo gazteak –duela hamar urtekoen aldean, behinik behin– alkohola kontsumitzen lehenago hasten direnik, talde bakoitzeko kontsumitzaile gazteenak gainerako biztanleak baino lehenago kontsumitzen hasi direla baizik
.
Konparazioa adin-tarte bakoitzari kontsumitzen hasteko zer adin dagokion kontuan hartuta egiten bada (EeD seriearen olatualdi bakoitzean, horri buruzko daturik izanez gero), ondorioa are nabariagoa da: 1996, 2002, 2004 eta 2006ko nerabeen kontsumitzen hasteko adinean desberdintasunak egon badaude, baina ez dira oso handiak, eta aukeratutako urtea edozein izanik ere, kontsumitzen hasteko batez besteko adina handiagoa da kontuan hartutako adin-tartea ere handiagoa den heinean.

10. grafikoa. Alkohola kontsumitzen hasteko batez besteko adinaren bilakaera,
adin-tarteen arabera (1996-2006)

1.4. Kontsumoaren maiztasuna: gazteek eguneroko kontsumotik kanpo jarraitzen dute
1.4.1. Alkohol-kontsumoaren maiztasuna azken urtean

Euskadiko biztanleriaren % 18,9k egunero kontsumitu du alkohola azken urtean, eta % 17 abstemioa da (alkohola inoiz probatu ez duelako edo azken hamabi hilabeteetan probatu ez duelako). Kontsumoaren maiztasunaren ikuspuntutik –kantitateak eta edari motak aurrerago aztertuko ditugu–, biztanleriaren erdiak baino zertxobait gehiagok (% 55ek) azken hamabi hilabeteetan alkohola aldizka kontsumitu duela esan daiteke (astean behin edo bitan gehienez).

11. grafikoa. Biztanleriaren banaketa, azken 12 hilabeteetako alkohol-kontsumoaren
maiztasunaren arabera (%)

Zein dira egunero edo ia egunero edaten dutenak? Noizbait alkohola kontsumitu duten biztanleen % 95 hori kontuan hartzen badugu, edari alkoholikoen kontsumo‑jarraibideetan adina berriz ere funtsezkoa dela esan dezakegu: garbi ikusten da adinean zenbat eta aurrerago egin orduan eta aukera handiagoak daudela eguneroko edo ia eguneroko kontsumo baterako. Gainera, kontsumo-patroi hori neurri txikian hedatu da 30 urtetik beherakoen artean, eta hutsala da 19 urtetik beherakoengan. Aitzitik, 45 urtetik gorakoen % 40 inguruk kontsumitzen dute egunero edo ia egunero (eta gizonezkoen ia % 50ek). 65-74 urtekoen artean, berriz, eguneroko edo ia eguneroko kontsumoa txikixeagoa da. Aurrerago ikusiko dugun bezala, batez ere medikuaren gomendioz edo osasun-arrazoien ondorioz kontsumo‑aztura utzi dutenen tasa handiagoak eragin du hori
.
Cannabisarekin gertatzen ez den bezala (hori ere aurrerago ikusiko dugu), alkohola kontsumitzen hasteko adinaren goiztiartasuna ez dago lotuta eguneroko kontsumorako joera handiagoarekin: adinaren araberako desberdintasunak txikiak dira eta, nolanahi ere, kontsumitzen beranduen hasi direnen artean (zaharrenak, arestian ikusi bezala) eguneroko kontsumoa handiagoa izan ohi dela ikus daiteke. Agertzen diren desberdintasun estatistikoki esanguratsuak
 Lurralde Historikoarekin (Araban egunero edo ia egunero edaten dutenen ehunekoa Bizkaian edaten dutenena baino ia % 33 handiagoa da), sexuarekin, adinarekin, lanbidearekin eta jarduerarekin daude lotuta.
12. grafikoa. Eguneroko edo ia eguneroko alkohol-kontsumoaren prebalentzia azken urtean, adinaren eta jardueraren arabera (%)

1.4.2. Alkohol-kontsumoaren maiztasuna azken hilabetean

Arestian esan bezala, inkestatutakoen % 73k alkohola kontsumitu zuen inkesta egin aurreko hilabetean; batez beste, hilean 12 egunetan kontsumitu zuen. Azken urteko kontsumoari buruzko datuek adierazitakoaren antzera, kontsumo‑egunen batez besteko kopurua handiagoa da adinean aurrera egiten den heinean, eta hori bat dator helduengan eta adinekoengan gazteengan baino askoz handiagoa den eguneroko edo ia eguneroko kontsumo-patroiarekin. Kontsumo-egunen batez besteko kopuruari dagokionez emakumezkoen eta gizonezkoen artean agertzen diren desberdintasunak ere garrantzitsuak dira (hilean 10 egun emakumezkoek, eta 14 gizonezkoek), ikasleen kontsumo-egunen kopuru txikia bezalaxe (bost egun baino gutxiago)
. Desberdintasunak estatistikoki esanguratsuak dira
 aztertutako aldagai guztietan, udalerriaren tamainan, tabakoaren kontsumoan eta cannabisaren kontsumoan izan ezik: adina dela-eta, cannabis-kontsumitzaileek hilean zortzi egunetan kontsumitzen dute batez beste (adinekoek, berriz, ia 20 egunetan). 

13. grafikoa. Azken hilabeteko alkohol-kontsumoa: kontsumo-egunen batez bestekoa
adinaren eta jardueraren arabera

Adina  
Jarduera

Nolanahi ere, desbideratze tipikoa dela-eta, kontsumo-egunen batez besteko kopuruak ez ditu erabat adierazten talde bakoitzaren kontsumo-jarraibideak. Hurrengo grafikoak agerian uzten du gazteengan aldizkako kontsumoa dela nagusi (azken hilabetean alkohola kontsumitu duten 15-19 urteko gazteen % 74k lau aldiz kontsumitu dute gehienez). Adinekoen kasuan, berriz, hileko egun guztietan edo ia guztietan kontsumitzea da kontsumo-jarraibiderik zabalduena (% 58). 

Harrigarria bada ere, 20 urteko adinetik aurrera, edaten duten gazteen kontsumo‑jarraibideak gero eta neurri handiagoan hurbiltzen dira gazte helduen eta helduen (hau da, 24-44 urtekoen) kontsumo-jarraibideetara, eta hilean 4 aldiz baino gutxiagotan edaten dutenen ehunekoa % 50era jaisten da. Desberdintasunak estatistikoki esanguratsuak dira kasu guztietan, eta bereziki adinari eta jarduerari dagokienez (jarduera, neurri handi batean, adinarekin du zerikusia)
.
14. grafikoa. Edaten duten herritarren banaketa, hileko kontsumo-egunen kopuruaren
arabera eta adin-tarteak kontuan hartuta (%)

1.4.3. Kontsumoaren maiztasunek azken urtean eta azken hilabetean izan duten bilakaera

Hurrengo grafikoetan ikus daitekeen bezala, funtsean adin-tarte jakin batzuei (adinekoei eta helduei) lotutako kontsumo mota bat izanik ere, eguneroko edo ia eguneroko kontsumoa igo egin da Euskadin azken zortzi urteetan. Igoera, funtsean, azken lau urteetan gertatu da, neurri handi batean emakumezkoengan kontsumo mota horren prebalentziak gora egin duelako. Jaiegun gehienetan eta asteburuetan edaten dutenen ehunekoak are igoera garbiagoa izan du, gizonezkoengan zein emakumezkoengan (eta azken horiengan batez ere).

15. grafikoa. Eguneroko edo ia eguneroko eta asteburuko kontsumoaren prebalentziaren bilakaera 1998-2006 (%)

Eguneroko edo ia eguneroko edaleak    Jaiegun gehienetako eta asteburuetako edaleak

1.5. Kontsumitutako kantitateak: gehiegi edaten dutenen eta abstemioen ehunekoak behera egin du, eta ia abstemioak direnen eta gutxi edaten dutenen ehunekoak, berriz, gora
Euskadi eta Drogak inkesta-seriearen beste olatualdi batzuetan bezala, oraingoan erabilitako galdesortak aukera ematen du inkestatutako pertsonek inkesta egiten den garaian egunean kontsumitzen duten alkohol-kantitatea
 eta kontsumitutako edari motak kuantifikatzeko (kontsumoen maiztasuna alde batera utzita). Euskadi eta Drogak inkesten azken txostenetan erabilitako sistema berari jarraiki, lanegunetako eta asteburuko kontsumoak bereizi dira. Aldi berean, alkoholaren kontsumo-mailak bereizteko erabiltzen diren kategoriak, beste zenbaitetan bezala, edari bakoitzak alkohol hutsean duen baliokidetasunean oinarrituta ezarri dira. Datu horiek abiapuntutzat hartuta, inkestatutako pertsonak honako bost mota hauetan sailkatu dira, kontsumo-mailaren arabera:

· Abstemioa: alkoholik edaten ez duen edo oso noizbehinka edaten duen pertsona.

· Ia abstemioa: egunean 10º-ko 300 cl ardo baino gutxiagoren baliokidea den kantitatea edaten duena.

· Gutxi edaten duena: egunean 10º-ko 301-800 cl ardoren baliokidea den kantitatea kontsumitzen duena.

· Gehiegi edaten duena: egunean 10º-ko 801-1.500 cl ardo edo horren baliokidea (beste edozein edari alkoholikotan) edaten duena.

· Arriskuaren barruan dagoen edalea: egunean 10º-ko 1.500 cl ardo baino gehiagoren baliokidea den kantitatea edaten duena.

1.5.1. Alkoholaren kontsumoa lanegunetan

Inkestaren datuen arabera, biztanleriaren % 68 abstemioa da lanegunetan, eta % 24,2k txikitzat har daitezkeen kontsumoak egiten ditu (ia abstemioa). Termino absolutuetan, 1,5 milioi lagun inguru sartzen dira bi kategoria horietan. Biztanleriaren % 6,8 (114.000 lagun inguru( gutxi edaten dutenen taldekoa da
 eta % 1 (16.000 lagun baino gehixeago( gehiegi edaten dutenen taldekoa. Ez dago lanegunetako arriskuaren barruko edalerik.

16. grafikoa. Biztanleriaren banaketa, lanegunetan kontsumitutako
alkohol-kantitatearen arabera (%)

Alkohol-kontsumoaren maiztasunarekin gertatzen zen bezala, datuek agerian uzten dute lanegunetan kontsumitutako kantitateek zerikusi handia dutela adinarekin eta sexuarekin. Beste zenbait faktore, berriz (alkohola kontsumitzen hasteko adina, egoera sozioekonomikoa, beste droga batzuen kontsumoa eta abar), ez dira batere garrantzitsuak
. Adinarekin eta sexuarekin batera, lurralde historikoak ere, neurri txikian izan arren, desberdintasun estatistikoki esanguratsuak ezartzen ditu
, alkohol-kontsumoari lotutako gainerako adierazle gehienek ez bezala. Kasu horretan, gehiegi edaten dutenei dagokionez, Gipuzkoako ehunekoa Bizkaikoaren bikoitza da, eta ia Arabakoarena ere bai.

Adinari dagokionez, argi eta garbi ikusten da adin-tartea zenbat eta zaharragoa izan orduan eta txikiagoa dela lanegunetan abstemioak direnen proportzioa (azken adin-tartean osasun-arazoek eta medikuaren gomendioek eragindako gorakada txikia salbuetsita). Lanegunetako gehiegizko kontsumoa 45-54 urtekoengan eta gizonezkoengan baino ez da azpimarragarria (% 2,3 eta % 1,9, hurrenez hurren). 

17. grafikoa. Biztanleriaren banaketa, lanegunetan kontsumitutako alkohol-kantitatearen arabera, eta sexua eta adina kontuan hartuta (%)

Adina   
            Sexua
[image: image20.emf]0% 20% 40% 60% 80% 100%

15-19 años

20-24 años

25-29 años

30-34 años

35-44 años

45-54 años

55-64 años

65-74 años

Bebedores excesivos

0,0 0,0 1,0 1,0 0,4 2,3 0,6 1,3

Poco bebedores

1,8 2,7 4,2 5,0 5,4 7,2 12,9 9,5

Casi abstemio

3,6 15,4 15,2 15,6 24,0 31,4 32,8 33,0

Abstemio

94,6 81,9 79,6 78,4 70,1 59,1 53,7 56,2

15-19 

años

20-24 

años

25-29 

años

30-34 

años

35-44 

años

45-54 

años

55-64 

años

65-74 

años

0% 20% 40% 60% 80% 100%

Hombre

Mujer

Bebedores excesivos

1,9 0

Poco bebedores

10,5 3,1

Casi abstemio

29,6 18,7

Abstemio

58 78,1

Hombre Mujer


1.5.2. Alkoholaren kontsumoa asteburuetan

Alkohol-abstinentziaren tasa % 68 da lanegunetan, baina asteburuetan alkoholik kontsumitzen ez duten Euskadiko biztanleen ehunekoa % 35era jaisten da (600.000 lagun inguru). Ia abstemioak direnen ehunekoak ia berdin jarraitzen du, baina igo egiten da gutxi edaten dutenen kopurua
 (biztanleriaren % 28) eta ugaldu gehiegi edaten dutenena (% 1etik % 10era). Biztanleriaren % 3,7 (62.000 lagun inguru(, gainera, asteburuetan arriskuaren barruan dagoen edaletzat har daiteke.

18. grafikoa. Biztanleriaren banaketa, asteburuetan kontsumitutako
alkohol-kantitatearen arabera (%)

Asteburuko gehiegizko edo arriskuaren barruko kontsumoa aldizkakoa da; lanegunetako gehiegizko kontsumoa, berriz, etengabea da aste osoan. Ildo horretan, datuek adierazten dutenez, lanegunetan gehiegi edaten dutenen % 89,1ek asteburuan ere gehiegi edaten du; aitzitik, asteburuetan gehiegi edaten dutenen % 6,1ek baino ez du gehiegi edaten lanegunetan. Horrek argi eta garbi uzten du agerian substantziak ez duela berez gehiegizko kontsumoa eragiten, kontsumo‑testuinguruarekiko erlazioan baizik.
Asteburuetan kontsumitutako kantitateen azterketak agerian uzten du, berriz ere, adinak eta sexuak lotura estua dutela alkohol-kontsumoarekin. Dena dela, kasu horretan beste faktore batzuk ere garrantzitsuak dira, hala nola beste droga batzuen kontsumoa edo lan-jarduera
. Berriz ere, gainera, lanegunetako kontsumoaren kasuan zuenaren alderantzizko eragina du adinak, eta, oro har, inkestatutako pertsonaren adina zenbat eta txikiagoa izan orduan eta txikiagoa da abstemioen ehunekoa, eta orduan eta handiagoa gehiegi edaten dutenena eta arriskuaren barruan daudenena. Izan ere, 15-19 urteko gazteen % 30, 20-24 urtekoen % 36 eta 25‑29 urtekoen % 28 kategoria horien barruan daude; biztanleria osoa eta 65-74 urteko pertsonak kontuan hartuta, berriz, proportzioa % 13,9 eta % 2,5 da, hurrenez hurren.

19. grafikoa. Biztanleriaren banaketa, asteburuetan kontsumitutako alkohol-kantitatearen arabera, eta sexua eta adina kontuan hartuta (%)

Adina   
 Sexua

Desberdintasunak txikiagoak direla badirudi ere, badira desberdintasun estatistikoki esanguratsuak lan-jarduerari, alkohola kontsumitzen hasteko adinari, lanbideari, beste droga batzuen kontsumoari eta Lurralde Historikoari dagokienez
.
1.5.3. Kontsumitutako edari motak

Kontsumitutako edari motak graduazioa kontuan hartuta aztertzen baditugu, lanegunetan kontsumitzen den alkohol gehiena graduazio baxuko edariei dagokiela ikusten da lehenik eta behin (ardoa, garagardoa, sagardoa eta abar): inkestetan jasotako kantitateen arabera, kontsumitutako alkohol guztiaren % 95 graduazio baxuko edariei dagokie, eta % 5 likoreei edo edari distilatuei. 

20. grafikoa. Graduazio altuko eta baxuko edarien proportzioa lanegunetako eta asteburuetako guztizko alkohol-kontsumoan (kontsumitutako alkohol guztiaren %)

Lanegunetan 
Asteburuetan:

25-29 urtekoak eta 45-54 urtekoak dira lanegunetan graduazio altuko edari gehien kontsumitzen dituztenak. Asteburuetan, berriz, egoera aldatu egiten da. Biztanleria osoa kontuan hartuta, graduazio altuko alkoholaren ehunekoa kontsumo guztiaren % 30 da. Hala ere, oso desberdintasun handiak agertzen dira inkestatutakoen adinaren arabera: 21. grafikoan ikus daitekeen bezala, graduazio altuko edari alkoholikoen kontsumoa kontsumo guztien ia erdia da gazteenen artean. Gainera, adinean aurrera egiten den heinean murriztu egiten da graduazio altuko edarien ehunekoa asteburuan kontsumitutako alkohol guztiarekiko. Emakumezkoek graduazio altuko edariak gizonezkoek baino neurri txikiagoan edaten badituzte ere, gizonezkoen eta emakumezkoen asteburuetako kontsumoen arteko aldeak lanegunetako kontsumoen artekoak baino askoz txikiagoak dira.

21. grafikoa. Graduazio altuko eta baxuko edarien proportzioa guztizko alkohol-kontsumoan sexuaren eta adinaren arabera (%)

Lanegunetan 
Jaiegunetan

1.5.4. Kontsumitutako kantitateen bilakaera

Bilakaerari dagokionez, eta azterketa lanegunetako kontsumoetan oinarrituta, abstemioen proportzioak jaitsiera txikia izan badu ere arriskuaren barruko kontsumoek behera egin dutela esan daiteke (betiere arriskuaren barruko kontsumitzaileak oso gutxi direla ahaztu gabe). Bestalde, oso gutxi kontsumitzen dutenen (ia abstemioak direnen) ehunekoa nabarmen hazi da (% 18tik % 24ra). Ikuspuntu horretatik, eta kontsumoen maiztasunari lotutako emaitzak kontuan hartuta, egunero edo ia egunero edaten dutenen kopuruak gora egin badu ere kontsumitzaile horiek alkohol-kantitatearen ikuspuntutik gutxiago kontsumitzen dutela esan liteke.

22. grafikoa. Lanegunetan kontsumitutako alkohol-kantitatearen arabera
egindako biztanleriaren banaketak izan duen bilakaera, 1992-2006 (%)

Asteburuetako kontsumoei dagokienez, joerak antzekoak dira (agian areagotuak): abstemioen kopurua gutxieneko historikoetara jaitsi da, baina, era berean, 2004ko gorakada handiaren ondoren, behera egin du gehiegi edaten dutenen eta arriskuaren barrukoen ehunekoak. Nolanahi ere, kontsumo mota horiek maila historikoki altuetan jarraitzen dute. Beraz, urteetan aurrera egin ahala kopuruan gora egiten duten asteburuko kontsumitzaileak bitartekoak dira, hots, ia abstemioak eta gutxi edaten dutenak.

23. grafikoa. Asteburuetan kontsumitutako alkohol-kantitatearen arabera
egindako biztanleriaren banaketak izan duen bilakaera, 1992-2006  (%)

Alkohol-kontsumitzaileen tipologien bilakaera adin-tarteak bereizita aztertuz gero, joera bera erakusten duten hainbat aldaketa ikus daitezke: astegunetako abstinentziak egonkor jarraitzen du, baina asteburuetakoak nabarmen egin du behera, adin-tarte guztietan; nolanahi ere, asteburuetako abstemioen ehunekoaren beherakada handiagoa da adina txikiagoa den heinean (15-20 urtekoen artean % 53 jaitsi da, eta 60 urtetik gorakoen artean, berriz, %26). Gehiegizko eta arriskuaren barruko kontsumoari dagokionez, beheranzko joera hartu du lanegunetan (gorabeherekin bada ere), eta jaitsi egin da asteburuetan 2004. urtearekin konparatuta, zaharrenen kasuan izan ezik; edonola ere, maila historikoki altuetan jarraitzen du
.
  24. grafikoa. Abstemioen, gehiegi edaten dutenen eta arriskuaren barruan daudenen bilakaera, lanegunetan eta asteburuetan (% horizontalak)

Abstemioak lanegunetan                                  Abstemioak asteburuetan

1.6. Mozkortu arte eta mozkortzeko edatea

1.6.1. Mozkortzen direnen kopurua eta mozkortzeko maiztasuna

Gehiegizkotzat har daitezkeen kontsumoen prebalentzia txikiaren ildotik –alkohola kontsumitu duten biztanle guztiak kontuan hartuta–, maiz samar mozkortu direla dioten edaleen ehunekoa txikia da
: azken urtean edan dutenen % 67k azken hamabi hilabeteetan mozkortu ez direla adierazi dute, eta % 23k hilean behin edo gutxiagotan mozkortu direla. Biztanleriaren % 7,0k (eta edaleen % 8,4k( dioenez, gutxienez bi astean behin mozkortu da, eta, horietatik, % 1,1 (16.000 lagun inguru– oso maiz mozkortu da (astean hirutan, gutxienez).

25. grafikoa. Biztanleriaren banaketa, azken hamabi hilabeteetako mozkorraldien
maiztasunaren arabera (%)

Azken urteko alkohol-kontsumitzaileak    
Biztanleria osoa

Zer biztanle taldek edaten dute maizago mozkortu arte edo mozkortzeko? Datuek berriz ere agerian uzten dutenez
, gazteenak dira maiz samar mozkortzeko ohitura handiena dutenak, 15-19 urteko gazteen % 25, hain zuzen ere; zaharrenak, berriz, % 4,1 baino ez dira). Halaber, langabeek, ikasleek, legez kanpoko drogen kontsumitzaileek eta alkohola kontsumitzen oso goiz hasi zirenek gainerako edaleek baino askoz maiztasun handiagoarekin edaten dute mozkortu arte (zirkunstantzia horiek guztiak gaztaroari lotuta daude, neurri handiagoan edo txikiagoan). Ikusitako desberdintasunak estatistikoki esanguratsuak dira aztertutako aldagai guztietan, udalerrien tamainaren eta lurraldearen kasuan izan ezik
.
26. grafikoa. Edaten duten herritarren banaketa, azken urteko mozkorraldien maiztasunaren arabera, eta adina eta generoa kontuan hartuta (%)

Adina   
Generoa

Hurrengo taulan ikus daitekeen bezala, alkohol-kontsumoaren maiztasunak ez du lotura handirik mozkorraldien maiztasunarekin; izatekotan, kontrakoa gertatzen dela esan genezake. Izan ere, egunero edo ia egunero edaten dutenak dira azken urtean gutxien mozkortu direnak. Horrek kontsumitzeko modu tradizionalari erantzuten dio erabat (otorduetan edo, nolanahi ere, etengabe baina kantitate txikietan). Aitzitik, astean 1-4 egunetan edaten dutenak dira mozkortzeko joera handiena dutenak. Funtsean, maiz samar irteten diren eta kantitate handiak irteten direnean baino kontsumitzen ez dituzten pertsonak dira. Kontsumoaren intentsitateari dagokionez, gehiegizko kontsumoak mozkortzeko joera handiagoarekin lotu ohi dira, baina, inkestatuek adierazi dutenez, lanegunetako gehiegizko kontsumoek gutxitan eramaten dute maiz mozkortzeko ohiturara.

1. taula. Azken 12 hilabeteetako mozkorraldien maiztasuna, alkohol-kontsumoaren
maiztasunaren eta intentsitatearen arabera (% bertikalak)
	
	Hilean 2 egunetan edo gehiagotan mozkortu zen
	Hilean behin edo gutxiagotan mozkortu zen
	Inoiz ez da mozkortu

	Kontsumoaren maiztasuna

	Astean 5 egunetan edo gehiagotan
	6,4
	12,6
	79,2

	Astean 1-4 egunetan
	16,1
	34,0
	48,6

	Hilean 4 egunetan edo gutxiagotan
	4,9
	22,1
	72,1

	Kontsumoaren intentsitatea

	Lanegunetako gehiegizko kontsumoa
	5,0
	34,7
	50,0

	Jaiegunetako gehiegizko kontsumoa
	29,6
	42,2
	26,9

	Lanegunetan gutxi edaten duena
	9,0
	23,5
	66,9

	Jaiegunetan gutxi edaten duena
	7,3
	29,4
	61,5

	Guztira
	8,5
	23,0
	67,2


Gehiegi edaten dutenen eta arriskuaren barruan daudenen proportzioari dagokionez, behera egin du 2004tik 2006ra bitarte, eta, ildo beretik, mozkortzen diren gizonezkoen zein emakumezkoen proportzioa 2004koa baino txikiagoa da 2006an
.
27. grafikoa. Edaten dutenen proportzioaren bilakaera, azken urteko mozkorraldien maiztasunaren arabera (% horizontalak)

Mozkorraldirik ez                                    ilean bi mozkorraldi baino gehiago

1.7. Emakumezkoen eta gizonezkoen alkoholaren kontsumo-jarraibideen arteko desberdintasunak: nesken kontsumoa mutilen kontsumora hurbiltzen ari al da?
Orain arte erabilitako datuek argi eta garbi uzten dute agerian adina eta generoa funtsezkoak direla Euskadiko biztanleriaren alkohol-kontsumoak azaltzeko. Hala ere, datuei jarraiki, gazteenen artean desberdintasun horiek desagertzeko joera hartu dute, neska gazteak hartzen ari diren kontsumo-patroiak gero eta neurri handiagoan hurbiltzen ari baitira adin bereko mutilen patroietara. Ildo horretan, generoaren aldagaia alkoholaren eta legez kanpoko beste droga batzuen kontsumotik babestutako aldagai gisa interpretatu izan da urteetan, baina alkoholaren egungo kontsumo-patroiak berdintzen ari dira mutilen eta nesken artean
.
EeD2006 inkestako datuek sendotu egiten dute hipotesi hori, zati batean bederen. Erantsitako grafiko sortak agerian uzten du adin-tarte bakoitzeko emakumezkoen eta gizonezkoen arteko distantzia, kontsumoari lotutako hainbat alderditan (kontsumo esperimentalaren, duela gutxikoaren eta egungoaren prebalentzia, kontsumitzen hasteko batez besteko adina, eguneroko edo ia eguneroko kontsumoa eta abar). Balioa batera hurbiltzen den heinean, gizonezkoen eta emakumezkoen kontsumoen arteko aldea txikiagoa da, eta balioa batetik gorakoa denean, emakumezkoen kontsumoa handiagoa da (batetik zenbat eta neurri handiagoan urrundu, orduan eta handiagoa).

Grafikoetan ikus daitekeen bezala, aztertutako kontsumo-alderdi gehienetan gizonezkoen eta emakumezkoen arteko distantzia txikienak gazteenengan agertzen dira: askotan (asteburuko gehiegizko kontsumoaren kasuan izan ezik(, gizonezkoen eta emakumezkoen arteko antzekotasuna ia erabatekoa da, eta zenbaitetan balioa handiagoa da emakumezkoengan (kontsumitzen hasteko adinaren edo azken hilabeteko kontsumoaren kasuan, adibidez). Adinean aurrera egin ahala, gizonezkoen eta emakumezkoen arteko aldeak handiagoak dira (grafiko gehienetan, marrak beherantz egiten du). Hala ere, beherakada ez da lineala kasu guztietan; zenbait alderditan eta adin-tartetan, gorakadak gertatzen dira, baina oso gorabeheratsuak dira ez dute ezeztatzen adinean behera egiten den heinean gizonezkoen eta emakumezkoen kontsumo-jarraibideek parekatzeko duten joera, oro har.

28. grafikoa. Emakumezkoen eta gizonezkoen arteko kontsumo-desberdintasunak, adin-tarteen arabera (%)
Kontsumo esperimentala
Duela gutxiko kontsumoa

Egungo kontsumoa
Hasteko batez besteko adina

14 urte bete aurretik hasi zirenen proportzioa
Eguneroko edo ia eguneroko 

kontsumoa 


(hasi direnen guztizkoarekiko)


azken urtean

Gehiegizko kontsumoa asteburuetan
            
Azken hilabeteko kontsumo-egunen batez bestekoa

Hilean bi mozkorraldi edo gehiago

[image: image36.emf]0,52

0,27

0,24

0,37

0,53

0,54

0,79

0

0,25

0,5

0,75

1

15-19 20-24 25-29 30-34 35-44 45-54 65-74


Emakume gazteenak adin bereko mutilen kontsumo-jarraibideetara (batzuetara) hurbildu izana beste ikuspegi batetik azter daiteke hurrengo grafikoan. 

29. grafikoa. Egunero edaten duten, gehiegi edaten duten edo arriskuaren barruan dauden, eta azken urtean hilean bitan baino gehiagotan mozkortu diren pertsonen artean emakumezkoek duten proportzioa (% bertikalak)
  Eguneroko kontsumoa ehiegizko kontsumoa edo arriskutsua > hilean bi mozkorraldi

Grafikoan ikus daitekeenez, edari alkoholikoen eguneroko edo ia eguneroko kontsumoaren % 100 gizonezkoena da gazteenen artean. Adin horretatik aurrera, emakumeek eguneroko kontsumitzaileen guztizkoan duten proportzioa adinari lotuta dagoela dirudi, adin-tarteen arabera gorabehera handiak baditu ere. Asteburuko gehiegizko eta arriskuaren barruko kontsumoaren kasuan, nabaria da adina txikiagoa den heinean emakumezkoen kontsumoa gizonezkoen kontsumoarekin parekatu egiten dela; gehiegi edaten duten emakumeak asteburuan gehiegi edaten duten guztien % 40 dira ia. Azkenik, 65 urtetik aurrerakoengan agertzen den gorakada harrigarriaren kasuan izan ezik –adin-tarte horretan, hilean gutxienez bitan mozkortzen direnen erdiak emakumezkoak dira, eta horren arrazoia, besteak beste, adin-tarte horretan emakumezkoak gizonezkoak baino 1,4 aldiz gehiago direla izan daiteke–, garbi dago adina zenbat eta txikiagoa izan orduan eta hurbilago daudela emakumezkoak, maiz samar mozkortzen direnen kopuruari dagokionez, duten indar demografikotik (erabat iristen ez badira ere). Haustura, nolanahi ere, ez da gazteenen artean gertatzen; aitzitik, adierazitako kontsumo-jarraibideak dituztenen artean emakumezkoek duten proportzioak egonkor samar jarraitzen du 15 urteko adinetik 34 urtekora bitarte: hortaz, hurbilketarik izan bada, duela zenbait urte gertatuko zen ziur aski, eta bere horretan jarraitu du geroztik.

2. KONTSUMOAREN AUTOPERTZEPZIOA, JARRAIPENA ETA UZTEKO ARRAZOIAK

2.1. Norberaren kontsumoaren balioespena eta kontsumitzeko arrazoiak

2.1.1. Norberaren kontsumoaren pertzepzioa

Euskadiko biztanleriaren % 77 gutxi edaten duelakoan edo ezer edaten ez duelakoan dago. % 7,7 “askotxo” kontsumitzen duelakoan dago, eta % 0,7 (12.000 lagun inguru( asko kontsumitzen duelakoan. Alkohola noizbait probatu dutenak baino kontuan hartzen ez baditugu, ehunekoak % 88, % 8,8 eta % 0,8 dira.

30. grafikoa. Alkoholaren kontsumo-mailari buruzko iritzi subjektiboa

     Biztanleria osoa                             Alkohola probatu duten biztanleak

Kontsumoaren autopertzepzioa alkohol-kontsumoen intentsitatearen ikuspuntutik aztertzen badugu
, zenbait kasutan pertzepzio hori zer puntutaraino izan daitekeen okerra ikusiko dugu: asteburuko arriskupeko edaleen artean asko edo askotxo edaten dutela uste dutenak gutxi edaten dutelakoan edo ezer edaten ez dutelakoan daudenak baino gehiago badira ere, % 46 bere kontsumoa txikia dela dio. Gehiegi edaten dutenen artean, % 73k gutxi edaten duela edo ezer edaten ez duela dio; adierazitako kontsumoak kontuan hartuta, ordea, balioespen hori nekez dator bat errealitatearekin.

31. grafikoa. Alkoholaren kontsumo-mailari buruzko iritzi subjektiboa, alkohol-kontsumo moten arabera (%)

Kontsumo-adierazleak                       Lanegunetako kontsumitzaile mota

Jaiegunetako kontsumitzaile mota

2.1.2. Alkohola kontsumitzeko emandako arrazoiak

Kontsumitzeko arrazoiak balioesteko garaian, Euskadi eta Drogak inkesta-seriearen azken olatualdietan erabilitako galdesortak arrazoi sorta zabala eskaintzen du edari alkoholikoak kontsumitzeko dauden arrazoiak azaltzeko. Arrazoi horien guztien artean, ‘gusturako atsegina izatea’ da aipatuena (% 52k dio arrazoi horrek eragin handia edo handi samarra duela kontsumoan), eta, ondoren, kalera irtetean zerbait edatea egokia izatea(% 22,1). 

32. grafikoa. Alkohola kontsumitzeko arrazoi nagusiak  (arrazoi bakoitzak kontsumoan eragin handia edo handi samarra duela dioten edaleen %)

Gehien aipatu diren arrazoiak inkestatutakoen ezaugarri pertsonalak kontuan hartuta aztertzen badira, ondorio interesgarri batzuk ateratzen dira. Ondorio horiek grafikoetan islatuta daude. Adibidez, komunikatiboagoak izateko eta gehiago hitz egiteko gehien edaten dutenak gazteenak direla ikus dezakegu (horien laurdenek baino gehiagok aipatu dute arrazoi hori). Inkestatutakoen adina handiagoa den heinean, arrazoi hori gutxiagotan aipatzen da. Arrazoi hori, halaber, asteburuko kontsumoaren intentsitateari lotuta dago argi eta garbi (eta sailkapen hori, dakigunez, adinari hertsiki lotuta dago): ia abstemioak direnen artean, % 8k baino ez dute arrazoi hori aipatzen; arriskuaren barruan dauden edaleen artean, berriz, % 32k. Arrazoi gisa “puntuan” egotea eta jaiaz gozatzea aipatzen dutenen kasuan, arrazoi hori gehiagotan aipatzen da adinean aurrera egin ahala eta asteburuetan kontsumitutako kantitateak handiagoak diren heinean. Espero zitekeen bezala, edaria janariarekin lotzen dutenekin alderantziz gertatzen da: arrazoi hori gehiagotan aipatzen da adinean aurrera egin ahala, eta gutxiagotan asteburuko kontsumoaren intentsitatea handiagoa den heinean
. 

33. grafikoa. Alkohola kontsumitzeko arrazoi nagusiak (arrazoi bakoitzak kontsumoan eragin handia edo handi samarra duela dioten talde bakoitzeko edaleen %)

Adina                                            Alkoholaren kontsumoa asteburuan

Inkestatutakoek adierazitako arrazoiak beste ikuspegi batetik balioesteko, inkestatutakoek aukeran izan dituzten 18 arrazoiak lau multzo handitan banatu dira, inkesta-seriearen azken olatualdian egin zen bezalaxe
:
· Arrazoi ludikoak (jaiaz gozatzeko puntuan jartzen nau, adiskideekin gusturago egoten laguntzen dit, zer edo zer hartu behar da kalera irtetean, ligatzen laguntzen dit, noizean behin mozkortzea gustatzen zait).

· Presio sozialari lotutako arrazoiak (nirekin dabiltzanek egiten dutelako, nire adiskideen artean ez edatea gaizki ikusita dagoelako, lan-harremanetan ditudan konpromisoengatik).

· Arrazoi gastronomikoak (gusturako atsegina egiten zait, gusturago jaten dut, digestioa egiten laguntzen dit).

· Arrazoi indibidualak (lan egiteko indarra ematen dit, gehiago hitz egiten eta komunikatiboagoa izaten laguntzen dit, arazoez eta kezkez ahazten laguntzen dit, ausartagoa eta seguruagoa izaten laguntzen dit, umore txarra gainditzen laguntzen dit, jendearekin harremanak izateko beldurra kentzen dit, debekatu nahi dutenei aurka egiteagatik).

Gainera, arrazoi bakoitzari eman dakizkiokeen lau erantzunei (ezer ez, gutxi, nahiko, asko) batetik laura bitarteko zenbakizko balio bat eman zaie, arrazoi mota edo arrazoi multzo bakoitzarekin lortutako batez besteko balioespena kalkulatzeko. 

Egindako azterketak agerian uzten duenez, inkestatutakoek beren kontsumoak azaltzeko gehien aipatzen dituzten arrazoiak gastronomikoak dira (1,73ko adostasuna, batetik laura bitarteko eskalan), eta, ondoren, ludikoak (1,36), presio sozialari lotutakoak (1,16) eta pertsonalak (1,14). Arrazoiak ezaugarri indibidualen ikuspuntutik aztertzen badira, garbi ikusten da arrazoi gastronomikoak gutxiagotan aipatzen direla adinean aurrera egin ahala, eta alderantziz gertatzen dela arrazoi ludikoekin, pertsonalekin edo presio sozialari lotutakoekin
. Asteburuko arriskuaren barruko kontsumoa, halaber, arrazoi ludikoei lotuta dago.

2.2. Kontsumoaren jarraipena eta aldatzeko arrazoiak

2.2.1. Kontsumoaren jarraipen-indizeak

Alkohola egunero edo ia egunero zenbat jendek kontsumitzen duen edo kantitateak eta maiztasunak nolakoak diren jakiteaz gain, interesgarria izan daiteke jakitea alkohola bizitzan noizbait probatu dutenen artean zenbatek ez duten edan azken urtean edo azken hilabetean. Era horretan, kontsumo-jarraipenari buruzko datuak lortuko ditugu (Duela Gutxiko Kontsumoaren Indizea –DGKI– eta Egungo Kontsumoaren Indizea –EKI–
). Datu horiek kontsumo esperimentalek zer neurritaraino irauten duten inkesta egin arte islatzen dute. 

EeD2006 inkestaren datuek adierazten dutenez, bizitzan noizbait alkohola probatu duten hamar lagunetik ia bederatzik aurreko urtean ere kontsumitu zuten, eta ia zortzik inkesta egin aurreko hilabetean. Hurrengo grafiko sortan ikus daitekeen bezala, adinak eragin handia du jarraipen‑tasetan; adina zenbat eta txikiagoa izan, orduan eta handiagoa da kontsumo-jarraipena. Aitzitik, langabeen eta etxeko lanak egiten dituztenen jarraipen-tasak txiki samarrak dira, eta legez kanpoko drogak kontsumitzen dituztenak (dakigunez, kontsumo hori oso lotuta dago gaztaroarekin) alkohola kontsumitzen hasi eta kontsumitzen gehien jarraitzen dutenen artean daude.

34. grafikoa. Alkohola kontsumitzen hasi diren eta azken urtean eta azken hilabetean kontsumitu duten pertsonen proportzioa, ezaugarri pertsonalak kontuan hartuta (Duela Gutxiko Kontsumoaren Indizea –DGKI– eta Egungo Kontsumoaren Indizea –ICA–)

Lanbidea 
Hasteko adina

Lurralde Historikoa 
Udalerriaren tamaina

Jarduera 
Polikontsumoa

2.2.2. Aldaketak kontsumitzeko moduan

Aurreko atalean aztertutako kontsumoaren jarraipen-indizeei esker, alkohola kontsumitzen hasi direnen artean zenbatek jarraitzen duten kontsumitzen jakin dezakegu, baina indize horiek ez digute aukera ematen kontsumoaren intentsitatean nolako aldaketak izan diren jakiteko. Alkohola probatu dutenei beren bizitzaren etaparen batean gaur egun baino gehiago edo gutxiago edan duten galdetu zaienean, % 2k baino ez du erantzun gaur egun lehen baino gehiago edaten dutela. % 47k berdintsu edaten du, eta % 50ek murriztu egin du alkohol-kontsumoa: horien artean, gehienek murriztu egin dute kontsumoa, eta gutxi batzuek –ehun mila lagun baino gehiago, nolanahi ere– edateari utzi diote erabat.

35. grafikoa. Biztanleriaren banaketa, alkohol-kontsumoan gertatutako aldaketen arabera  (alkohola probatu dutenen %)

Alkohol-kontsumoan gertatutako aldaketak adinaren ikuspuntutik aztertzen baditugu, garbi ikusten da adinean aurrera egin ahala edateari utzi diotenen ehunekoak gora egiten duela (% 10era 65-74 urtekoen artean). Berdintsu –edo gehiago– edateko joera handiena gazteengan agertzen da; 25-44 urtekoen artean, berriz, kontsumoa murriztu dutenak dira nagusi, eta hori bat dator, aurrerago ikusiko dugun bezala, familia-erantzukizunak eta lan-erantzukizunak beren gain hartu izanarekin.

36. grafikoa. Biztanleriaren banaketa, alkohol-kontsumoan gertatutako aldaketen arabera (alkohola probatu dutenen %)

Zein dira alkoholaren kontsumoa murrizteko arrazoiak? Edari alkoholikoen kontsumoa murriztu duten pertsonen % 22k adierazi dutenez, ezkongai‑harremanak, ezkondu izanak, bikotekidearekin bizitzeak eta seme-alabak eduki izanak eragin handia edo handi samarra izan dute aztura-aldaketan. Beraz, bizikidetzari, familia-egiturari eta/edo harreman sentimentalei lotutako aldaketak dira alkohola neurri txikiagoan kontsumitzeko arrazoi nagusiak (kontsumoa murriztu dutenen multzoa kontuan hartuta). 

Arrazoi horien atzetik, osasunari lotutakoek, hau da, ‘osasun-arazoek’ eta ‘medikuaren gomendioek’ eragina dutela dio biztanleriaren % 14k eta % 12k, hurrenez hurren. Familian, adiskideekin edo lanean sortutako arazoak eta presioak aipatzen ditu kontsumoa murriztu dutenen % 4,8k, % 0,6k eta % 0,6k, hurrenez hurren.

37. grafikoa. Alkoholaren kontsumoa murrizteko arrazoi nagusiak (arrazoi bakoitzak kontsumo‑aldaketan eragin handia edo handi samarra duela dioten pertsonen %)

Alkoholaren kontsumoa murrizteko arrazoiak adinaren eta generoaren ikuspuntutik aztertuz gero, adinekoek gehien aipatzen dituzten arrazoiak osasunari lotutakoak direla ikus daiteke (kontsumoa murrizten duten 65 urtetik gorakoen % 45ek medikuak gomendatu dielako murriztu du kontsumoa); aldiz, gazte helduen artean, espero zitekeen bezala, kontsumoaren murriztapena familia-erantzukizunei lotuta dago. Gainera, honako alderdi hauek azpimarratu behar dira: lehenik eta behin, kontsumoa bikote‑harremanengatik murriztu dutenen artean, gizonezkoak dira nagusi; kontsumoa familiaren presioengatik murriztu duten gizonezkoen ehunekoa, berriz, emakumezkoen ehunekoaren hirukoitza da; azkenik, kontsumoa medikuaren gomendioagatik murriztu duten gizonezkoen proportzioa emakumezkoen proportzioaren bikoitza da. Dirudienez, familiaren presioek bizitzaren hasieran eta amaieran dute eraginik handiena
.
38. grafikoa. Alkoholaren kontsumoa murrizteko arrazoi nagusiak, adin-tarteen eta sexuaren arabera  (arrazoi bakoitzak kontsumo-aldaketan eragin handia edo handi samarra duela dioten pertsonen %)
Ezkongai-harremana, ezkondu izana edo bikotekidearekin bizitzea 

Seme-alaben etorrera

Haurdunaldia                            Familian sortutako presioak edo arazoak

Osasun-arazoak 
Medikuaren gomendioa

Koadrila aldatu izana                     Lan egiten hasi edo lana aldatu izana

3. GAZTEEN ALKOHOL KONTSUMOA

Gazteenek alkohola kontsumitzeko eta eskuratzeko dituzten ohiturek eragindako kezka eta hainbat fenomeno sortu berriak direla-eta, Euskadi eta Drogak inkesta-seriearen olatualdi honetan hainbat galdera egin zaizkie 34 urtetik beherakoei. Horien artean, alkohola eskuratzeko eta kontsumitzeko lekuei, alkohola kalean kontsumitzeko maiztasunari eta alkohola edo beste droga batzuk kontsumitu ondoren izan dituzten arazoei lotutakoak daude.

3.1. Non erosten eta kontsumitzen dute alkohola EAEko gazteek?

3.1.1. Alkohola erosteko lekuak

Euskal gazteek, ahal bada, tabernetan eskuratzen dituzte kontsumitzen dituzten edari alkoholikoak: lautik hiruk edariak tabernetan erosten dituztela adierazi dute, erdiek supermerkatuetan eta herenek diskoteketan.

39. grafikoa. 15-34 urteko gazteek edari alkoholikoak erosten dituzten lekuak (%)

Erosteko lekua ezaugarri pertsonalekin lotuz gero (eta, zehazki, adinarekin eta asteburuko kontsumoen intentsitatearekin), adinean behera egin ahala supermerkatuetara eta beste saltoki batzuetara joateko ohitura handiagoa dagoela ikus daiteke, adinekoen taldean izan ezik (supermerkatuei dagokienez), etxean gehiago kontsumitzen dutelako ziur aski. Halaber, tabernetan eta diskoteketan gehien kontsumitzen dutenak 20-24 urtekoak direla ikusten da. Adin horretatik aurrera, proportzioa jaitsi egiten da. Era berean, 29 urteko adinetik aurrera gero eta neurri handiagoan erabiltzen den erosleku bakarra supermerkatua da, adin horretan alkohola kontsumitzeko jarraibide tradizionalagoak hartzen direlako ziur aski.

Bestalde, diskoteketan eta beste saltoki batzuetan erosteko joera asteburuko kontsumoaren intentsitateari lotuta dago, eta agerian geratzen da alkohola diskoteketan eskuratzeko ohitura zenbat eta handiagoa izan, orduan eta handiagoa dela gehiegizko eta arriskuaren barruko kontsumora jotzeko aukera
. 

40. grafikoa. 15-34 urteko gazteek edari alkoholikoak erosten dituzten lekuak, adinaren eta asteburuko kontsumitzaile motaren arabera (%)

Eskuratzeko lekuei dagokienez, eta legeriak adingabeei edonon alkohola saltzea debekatzen duela kontuan hartuta, interesgarria izan daiteke egiaztatzea zenbat adingabek eskuratzen dituzten edari alkoholikoak establezimendu batzuetan eta besteetan, orain arte erabilitako adin-tarteak alde batera utzita. Datuei jarraiki, arlo horretako legeriak ez du eragozten adingabeak tabernetara eta supermerkatuetara joateko aukera: edaten duten adingabeen % 65ek tabernetan erosten ditu edariak, % 30ek diskoteketan eta % 57k supermerkatuetan. Adingabe guztiak kontuan hartuta (edaten dutenak zein edaten ez dutenak), ehunekoak jaitsi egiten dira zertxobait (% 59, % 27 eta % 52, hurrenez hurren).

3.1.2. Alkohola kontsumitzeko lekuak

Erositako edarien kontsumoari dagokionez, gazteen % 85ek tabernetan kontsumitzen dute. Horrela, beraz, gazteek alkohola kontsumitzeko erabiltzen duten leku nagusia taberna da, eta, horren atzetik, norberaren etxea (gazteen % 38k edaten dute etxean), diskotekak (% 37k), kalea (% 24k) edo lonjak (% 16k). 

41. grafikoa. 15-34 urteko gazteek edari alkoholikoak kontsumitzen dituzten lekuak (%)

Kontsumitzeko lekuak inkestatutakoen ezaugarri pertsonalak kontuan hartuta aztertuz gero, tabernetako zein diskoteketako kontsumoak U alderantzikatu baten itxura duela ikus daiteke (hau da, bitarteko adin-tarteetan biltzen da); lonjetako eta kaleko kontsumoa, berriz, jaitsi egiten da adinean aurrera egin ahala, hain zuzen ere etxeko kontsumoarekin gertatzen denaren aurkakoa. Halaber, asteburuko kontsumoaren intentsitatea zenbat eta handiagoa izan, orduan eta handiagoa da kontsumoaren maiztasuna kontsumitzeko leku guztietan (etxean izan ezik). Dena dela, desberdintasun nagusiak lonjetako eta, batez ere, kaleko kontsumoari lotuta daudela dirudi.

42. grafikoa. 15-34 urteko gazteek edari alkoholikoak erosten dituzten lekuak, adinaren eta asteburuko kontsumo motaren arabera (%)

Erosteko lekuen kasuan bezala, interesgarria da egiaztatzea zenbat adingabek edaten dituzten edari alkoholikoak establezimendu batzuetan eta besteetan, orain arte erabilitako adin-tarteak alde batera utzita. Berriz ere, alkohola kontsumitzeko lekuetara joaten diren adingabeen kopurua handia da: edaten duten adingabeen % 72k tabernetan kontsumitzen ditu edariak, eta % 37k diskoteketan. Adingabe guztiak kontuan hartuta (edaten dutenak zein edaten ez dutenak), ehunekoak jaitsi egiten dira zertxobait (% 65 eta % 33, hurrenez hurren). Beraz, EAEko adingabe guztien herenek diskoteketan kontsumitzen dituzte edari alkoholikoak maiztasun handiagoarekin edo txikiagoarekin, eta bi herenek tabernetan. Kontuan izan behar da bi leku horietan adingabeek debekatuta dutela edari alkoholikoak kontsumitzea.

3.1.3. “Botelloia” euskal gazteengan

Bestalde, inkestaren datuek adierazten dutenez, alkohola kalean eta lagunekin kontsumitzea –hau da, botelloiaren praktika( Euskadiko gazteen artean proportzionalki oso zabalduta ez dagoen kontsumo mota bat da: edaten dutenen % 60k inoiz ez du alkohola kalean kontsumitu, eta % 21ek behin edo bitan baino ez du kontsumitu azken urtean. % 12k baino ez du botelloia hilean edo hamabost egunez behin praktikatzen, eta % 5,2k soilik astero edo ia astero. Nolanahi ere, termino absolutuetan, Euskadiko ia 100.000 gaztek kontsumitzen dute alkohola kalean hilean behin gutxienez, eta horien laurdenek baino gehiagok (28.000 gaztek( astero edo ia astero.

43. grafikoa. Kalean alkohola kontsumitzen duten gazteen proportzioa

 (kontsumitzaileen %)

Botelloiaren ohitura azaltzeko aipatzen diren arrazoietako bat edariek tabernetan eta diskoteketan duten prezio garestia da; horren arabera, botelloia ostalaritza‑establezimenduetako kontsumoaren praktika alternatiboa izango litzateke (edariak oso garestiak direnez gero, gazteek ez dute establezimendu horietara joan nahi). Inkestaren datuak, ordea, ez datoz bat arrazoi horrekin: botelloian gehien aritzen diren gazteek gazte guztien proportzio berean edaten dute tabernetan, eta gazte guztiak baino proportzio handiagoan joaten dira diskoteketara (gainera, establezimendu horietara gehien joaten direnak dira, normalean edariak garestiagoak badira ere). Horrez gain, batez bestekoa baino maiztasun handiagoz edaten dute lonjetan (maiztasun bikoitzarekin edo handiagoarekin, hain zuzen ere). Hala ere, etxean edari alkoholiko gutxien kontsumitzen dituztenak dira, eta kontuan izan behar da etxeak direla, lonjekin batera, kontsumitzeko lekurik merkeenak.

Datu horiei jarraiki, botelloia ez da establezimendu tradizionaletako alkohol‑kontsumoaren praktika alternatiboa; aitzitik, gainerako kontsumo ludiko tradizionalen (tabernetan eta diskoteketan, nagusiki) praktika osagarria baino ez da. Ikuspuntu horretatik, garbi dago gehien edaten duten gazteak kontsumitzeko leku gehien erabiltzen dituztenak ere badirela. Horrela, beraz, alkohola kontsumitzeko lekuen askotariko erabilera baten aurrean gaudela esan daiteke, eta kontsumitzaileek hainbat zirkunstantzien arabera konbinatzen dituzte leku horiek (ordutegiak, asteko eguna, urteko garaia, lagunartea eta abar). 

2. taula. 15-34 urteko gazteek edari alkoholikoak kontsumitzen dituzten lekuak,
botelloia zer maiztasunekin egiten duten kontuan hartuta (% horizontalak)
	
	Tabernak
	Diskotekak
	Lonjak
	Kalea
	Etxea
	Guztira

	Inoiz ez
	82,5
	31,8
	6,8
	1,6
	41,7
	59,9

	Urtean 1 edo 2 aldiz
	94,7
	40,0
	21,8
	41,6
	39,0
	21,8

	Hilean 1 edo 2 aldiz
	92,5
	52,6
	43,8
	80,8
	29,8
	11,9

	Astero edo ia astero
	83,4
	63,4
	37,2
	95,5
	20,2
	5,2

	Guztira
	85,9
	37,6
	16,0
	24,6
	38,2
	98,2


Nolakoa da botelloian gehien aritzen diren gazteen profila?
 Erantsitako grafikoetan ikusten den bezala, kalean eta adiskideekin alkohola kontsumitzeko ohitura adinari lotuta dago: 15-19 urtekoen ia erdiek maiz samar edaten dute kalean (hilean behin gutxienez), baina adinean gora egin ahala kontsumo hori jaitsi egiten da, baita ia desagertu ere 25 urteko adinetik aurrera. Kaleko ohiko alkohol‑kontsumoa gizonezkoengan emakumezkoengan baino ohikoagoa da, eta beste faktore batzuei ere lotuta dago, hala nola beste droga batzuen kontsumoari, alkohola lehen aldiz probatzen denean bakoitzak duen adinari edo asteburuko kontsumoen intentsitateari: adin-tarte horien barruan gehiegi edaten dutenen % 27k eta arriskuaren barruan dauden edaleen % 38k maiz samar kontsumitzen dute alkohola kalean; ia abstemioak, berriz, % 10 dira
. 

44. grafikoa. Kalean adiskideekin hilean behin edo gehiagotan edaten duten gazteen proportzioa, ezaugarri pertsonalen arabera (% horizontalak)

Ildo berean, eta oso datu interesgarria da, asteburuetako kontsumoen intentsitatea botelloiarekin lotuz gero, kalean lagunekin hilean behin baino gehiagotan edaten duten gazteen % 32k gehiegi edaten duela eta % 19 arriskuaren barruan dagoela ikus daiteke. 15-34 urteko biztanleen kasuan, berriz, ehuneko horiek % 19 eta % 8 dira, hurrenez hurren. Ikuspuntu horretatik, kalean lagunekin maiz edatean 1,6 aldiz handiagoa da gehiegi edaten duen kontsumitzailea izateko aukera, eta 2,2 aldiz handiagoa arriskuaren barruko edalea izatekoa. Inkestaren datuek adierazten dutenez, kalean hilean behin baino gehiagotan edaten duten gazteen artean gazteria osoan baino askoz gehiago dira maiz samar mozkortzen direnak (% 38 eta % 15, hurrenez hurren), cannabisa gutxienez astean behin kontsumitzen dutenak (% 47 eta % 25, hurrenez hurren) eta azken urtean legez kanpoko drogaren bat kontsumitu dutenak (% 26 eta % 11, hurrenez hurren).

3. taula. Kalean hilean behin baino gehiagotan edaten duten gazteengan eta gazte guztiengan arrisku-jokabide jakin batzuek duten eragina (%)
	
	Botelloia gutxienez hilean behin egiten dute
	15-34 urteko gazte guztiak

	Gehiegizko kontsumoa asteburuetan
	32,7
	19,6

	Arriskuaren barruko kontsumoa asteburuetan
	19,3
	8,1

	Cannabisaren kontsumoa, astean behin gutxienez
	47,5
	25,9

	Cannabisaz bestelako legez kanpoko drogaren baten kontsumoa, azken urtean
	26,8
	11,6

	Hilean bi mozkorraldi edo gehiago, azken urtean
	38,0
	15,3


Datu horietatik guztietatik ondoriozta daitekeenez, kaleko alkohol-kontsumo erregularra ez da oso ohikoa Euskadiko gazteen artean, eta lehen gaztaroari oso lotuta dago, baina beste droga-kontsumo eta/edo arrisku‑praktika batzuekin zerikusi handia duen kontsumo mota bat da. Ikuspuntu horretatik, prebentzioari eta osasun publikoari begira, kontsumo mota hori saihestea baino beharrezkoagoa dirudi erabiltzaile horiengan eta erabileragune horietan prebentzioaren aldeko eta kalteak eta arriskuak murriztearen aldeko mezuak zabaltzeak (izan ere, kontsumo mota hori ez da arrisku‑jarreren arrazoia, horiei lotuta dagoen elementu bat baizik).

3.2. Alkohola eta drogen polikontsumoa

EeD2006 inkestaren datuek berretsi egiten dute euskal gazteen alkohol-kontsumo arriskutsu jakin batzuen eta cannabisaren edo substantzia bizigarrien kontsumoaren arteko lotura.

Hurrengo taulan ikus daitekeenez, cannabisaren gutxienez astean behingo kontsumoak behera egiten du kaleko alkohol-kontsumoaren maiztasuna handiagoa den heinean eta, batez ere, asteburuko kontsumoen intentsitatea handiagoa den heinean. 15-34 urteko gazteen artean cannabisaren gutxienez astean behingo kontsumoaren prebalentzia-tasa % 25,9 dela kontuan hartuta, botelloia maiz samar egiten dutenen eta asteburuetan gehiegi eta arriskuaren barruan kontsumitzen dutenen prebalentzia‑tasak adin bereko gainerako gazteen tasen bikoitzak direla ikus daiteke. Izan ere, arriskuaren barruan edaten dutenen artean, cannabisaren gutxienez astean behingo kontsumoaren prebalentzia gazteria osoan dagoena baino 2,08 aldiz handiagoa da.

Nolanahi ere, bi kontsumo mota horien arteko lotura nabarmena izan arren, cannabisa astero kontsumitzen duten 34 urtetik beherakoen % 43 botelloira inoiz joaten ez direla eta % 15 inguru asteburuan abstemioak edo ia abstemioak direla (adin bereko guztiak kontuan hartuta, % 37 dira) ere adierazten dute taularen datuek. 

4. taula. Cannabisaren gutxienez astean behingo kontsumoaren prebalentzia, kaleko alkohol‑kontsumoaren maiztasunaren eta asteburuko kontsumo motaren arabera

	
	
	%                               horizontalak
	% bertikalak
	Ratioa

	Botelloia
	Inoiz ez
	18,2
	43,2
	0,70

	
	Urtean 1 edo 2 aldiz
	31,6
	25,6
	1,22

	
	Hilean 1 edo 2 aldiz
	47,9
	21,1
	1,85

	
	Astero edo ia astero
	46,5
	9,0
	1,80

	Asteburuko kontsumoa
	Abstemioa
	11,6
	11,8
	0,45

	
	Ia abstemioa
	8,5
	3,8
	0,33

	
	Gutxi edaten dutenak
	24,5
	32,4
	0,95

	
	Gehiegi edaten dutenak
	46,3
	35,0
	1,79

	
	Arriskuaren barruko edaleak
	53,8
	16,9
	2,08

	15-34 urteko gazteak, guztira
	
	25,9
	100,0
	1,0


Ondorio bera ateratzen da honako bi alderdi hauen arteko lotura aztertzen bada: batetik, 34 urtetik beherakoen botelloia eta asteburuko kontsumo mota, eta, bestetik, asmo ludikoekin edo gauez erabiltzen den legez kanpoko drogaren bat (anfetaminak, estasia, LSDa edo kokaina) maiz samar (hilean behin gutxienez, azken urtean) kontsumitzeko ohitura. Kasu horretan, botelloian astero edo ia astero ibiltzen direnen artean cannabisaz bestelako legez kanpoko drogaren bat maiz samar kontsumitzen dutenen prebalentzia gazteria osoan agertzen dena baino bost aldiz handiagoa da (% 23 eta % 4,6, hurrenez hurren). Horrek berretsi egiten du kaleko ohiko alkohol‑kontsumoaren eta arrisku-praktika jakin batzuen arteko lotura, eta agerian uzten du, berriz ere, prebentzioaren aldeko eta kalteak murrizteko esku-hartzeak erabiltzaile horiengan eta erabileragune horietan oinarritzeko beharra.

Nolanahi ere, gogoratu beharra dago legez kanpoko drogak kontsumitzen dituzten gazteen % 35 inoiz ez dela botelloian ibiltzen, baita % 39k asteburuetan gutxi edaten duela ere. Ikuspuntu horretatik, leku eta intentsitate jakin batzuetako alkohol-kontsumoa legez kanpoko drogen kontsumoarekin lotuta badago ere, alderantziz gauza bera gertatzen ez dela esan daiteke; hau da, legez kanpoko drogen kontsumitzaileek ez dute neurri handiagoan parte hartzen alkohol-kontsumo horietan.

5. taula. Droga pizgarrien gutxienez hilean behingo kontsumoaren prebalentzia, kaleko alkohol‑kontsumoaren maiztasunaren eta asteburuko kontsumo motaren arabera

	
	
	%                               horizontalak
	% bertikalak
	Ratioa

	Botelloia
	Inoiz ez
	2,6
	35,2
	0,57

	
	Urtean 1 edo 2 aldiz
	2,4
	10,9
	0,52

	
	Hilean 1 edo 2 aldiz
	11,2
	27,9
	2,43

	
	Astero edo ia astero
	23,7
	26,0
	5,15

	Asteburuko kontsumoa
	Abstemioa
	0,0
	0,0
	0,00

	
	Ia abstemioa
	0,4
	0,9
	0,09

	
	Gutxi edaten dutenak
	5,2
	39,1
	1,13

	
	Gehiegi edaten dutenak
	9,8
	42,2
	2,13

	
	Arriskuaren barruko edaleak
	9,9
	17,8
	2,15

	15-34 urteko gazteak, guztira
	
	4,6
	100,0
	1,0


3.3. Gazteen kontsumoari lotutako arazoak

Zer neurritan onartzen dituzte gazteek alkoholaren edo beste droga batzuen kontsumoak sortzen dizkien arazoak? Inkestaren datuen arabera, alkohola probatu duten gazteen % 40k ez du arazorik izan kontsumoaren ondorioz, % 25ek arazo bakarra izan du, % 13k bi arazo eta ia % 20k hiru edo gehiago. Termino absolutuetan, 100.000 gazte inguruk hiru arazo edo gehiago dituzte alkohol‑kontsumoaren ondorioz, eta beste 75.000 gaztek bi arazo. Gainera, 139.000 gazte inguruk arazo bakarra dute, eta 225.000 gaztek bakar bat ere ez.

45. grafikoa. Alkohola probatu duten gazteen banaketa, kontsumoaren ondoriozko
arazo kopuruaren arabera (%)

Alkohol-kontsumoaren ondoriozko arazoen kopurua alkohol-kontsumoarekin loturarik handiena duten ezaugarri pertsonalak kontuan hartuta aztertzen bada, adinaren kasuan arazo gehienak 20-24 urtekoen taldean agertzen direla ikus daiteke. Mutilek neskek baino arazo gehiago dituzte eta, kontsumitzen hasteko adina zenbat eta txikiagoa izan, orduan eta handiagoa da arazo kopuru handia izateko aukera. Asteburuko gehiegizko kontsumoa, botelloia eta legez kanpoko drogen kontsumoa argi eta garbi daude lotuta edaten duten gazteen guztizkoak baino arazo gehiago izateko aukerarekin. Izan ere, botelloian astero ibiltzen diren gazteen bi herenek bi arazo edo gehiago dituzte alkohol-kontsumoaren ondorioz (gazteria osoaren kasuan, ehunekoa % 32 da). 

46. grafikoa. Alkohola probatu duten gazteen banaketa, kontsumoaren ondoriozko arazo kopuruaren arabera eta ezaugarri pertsonalak kontuan hartuta (% horizontalak)

Polikontsumoa                                        Asteburuko alkohol-kontsumoa

                                  Botelloia 

Kontsumitzeko lekua

Adinaren kasuan izan ezik, aztertutako aldagai independente guztietan desberdintasun estatistikoki esanguratsuak agertzen direla esan dezakegu
.
Bestalde, kontsumitzeko lekuak horietako bakoitzari lotutako arazo kopurua kontuan hartuta sailka daitezke. Ikuspuntu horretatik, eta sortaren azken grafikoa ikusi ondoren, arazo gutxien dakarten lekuak tabernak direla esan daiteke: tabernetan edaten duten gazteak dira hiru arazo edo gehiago dituztenen artean gutxienak, eta arazorik ez dutenen artean gehienak. Tabernetan edaten dutenen atzetik, diskoteketan, lonjetan eta kalean edaten dutenak daude. Ikuspuntu horretatik, horrek ez du esan nahi lonjetan edo kalean kontsumitzea berez arriskutsuagoa denik, arazo gehien dituzten –eta, beraz, kontsumo problematikoak izaten dituzten– gazteek kontsumitzeko leku horietara joateko ohitura handiagoa dutela baizik.

Zer arazo mota dituzte gazteek? Datuen arabera, osasunari lotutakoak dira ohikoenak: gazteen % 46k sabeleko mina edo buruko mina izan du alkohola kontsumitu ondoren, eta % 25ek oharkabeko erorketak eta kolpeak. Bigarren tokian, harreman-arazoak aipatu behar dira: haserrealdiak adiskideekin edo bikotekidearekin (% 18) eta eztabaidak senitartekoekin (% 10,6). Ezezagunekiko borrokaldiak eta babesik gabeko sexu-harremanak ere maiz samar gertatzen dira (% 9,6 eta % 6,2, hurrenez hurren).

47. grafikoa. Gazteek alkohola edo beste droga batzuk kontsumitu ondoren dituzten arazo nagusiak (alkohola kontsumitu dutenen %)

Hurrengo grafikoan, ondorioak kontuan hartuta larrienak diren arazoak izan dituzten gazteen kopurua agertzen da. Termino absolutuetan –ehunekoak alde batera utzita–, arazo larrienen prebalentziak are garrantzi handiagoa hartzen du: berrogeita hamar mila gaztek baino gehiagok hartu dute parte borrokaldietan, hemezortzi mila gaztek izan dituzte trafiko-istripuak eta beste hainbestek nahi ez zituzten sexu-harremanak, hogeita sei milak poliziarekin arazoak izan dituzte noizbait, eta hogeita hamalau milak babesik gabeko sexu‑harremanak.

48. grafikoa. Gazteek alkohola edo beste droga batzuk kontsumitu ondoren izan dituzten arazo nagusiak (absolutuak)

Arazorik ohikoenak motaren arabera bereizten baditugu, gazteen % 52k osasun‑arazoak eta % 22k harreman-arazoak (eztabaidak adiskideekin, senitartekoekin edo bikotekidearekin) dituztela ikus dezakegu. Ondorioak kontuan hartuta larrienak diren arazoak aztertuz gero, berriz, honako ondorio interesgarri hauek aterako ditugu: 

· gizonezkoek emakumezkoek baino askoz ere maizago izaten dituzte arazo larri horiek; sexu-harremanen kasuan –arriskutsuetan bereziki– baino ez da hurbiltzen emakumezkoen tasa gizonezkoen tasara.

· borrokaldietan nahastu diren eta poliziarekin arazoak dituzten pertsonen proportzioa jaitsi egiten da adinean gora egin ahala; trafiko-istripuekin eta sexu-harreman arriskutsuekin, berriz, kontrakoa gertatzen da;

· poliziarekin arazoak dituztenen eta sexu-harremanei lotutako arazoak dituztenen kopuruak gora egiten du asteburuko kontsumoa handiagoa den heinean, eta borrokaldiak eta trafiko-istripuak ez dute loturarik kontsumo mota horrekin;

· arabarrek gainerako lurralde historikoetako biztanleek baino askoz maizago izaten dituzte arazoak, nahi ez diren sexu-harremanei lotutakoak izan ezik;

· mozkorraldien maiztasuna zenbat eta handiagoa izan, orduan eta aukera gehiago daude arazoak izateko, trafiko-istripuei lotutakoak izan ezik;

· botelloian astero edo ia astero ibiltzen direnek gutxiagotan izaten dituzte trafiko-istripuei lotutako arazoak, baina gehiagotan gainerako arrisku‑jokabideei lotutakoak. Izan ere, botelloia astero edo ia astero ibiltzen direnen % 30ek borrokaldiak izan ditu ezezagunekin, eta % 15ek arazoak izan ditu poliziarekin.

6. taula. Arrisku-jokabideak dituzten pertsonen proportzioa, ezaugarri pertsonalen
arabera (%)
	
	
	1
	2
	3
	4
	5

	Adina
	15-19 urte
	11,5
	1,2
	3,1
	2,1
	9,4

	
	20-24 urte
	11,8
	3,8
	6,5
	4,9
	5,7

	
	25-29 urte
	9,4
	4,0
	6,8
	3,7
	4,6

	
	30-34 urte
	7,2
	3,6
	6,9
	2,4
	1,8

	Generoa
	Gizonezkoa
	14,8
	5,1
	7,2
	4,6
	7,4

	
	Emakumezkoa
	3,9
	1,5
	5,0
	1,9
	1,8

	Asteburuko kontsumoa
	Abstemioa
	2,4
	2,1
	2,0
	1,5
	1,0

	
	Ia abstemioa
	10,3
	5,3
	2,8
	1,2
	1,2

	
	Gutxi edaten dutenak
	7,4
	4,0
	6,3
	3,2
	4,3

	
	Gehiegi edaten dutenak
	19,4
	2,9
	8,1
	5,3
	7,6

	
	Arriskuaren barruko edaleak
	14,4
	2,9
	17,2
	7,5
	15,1

	Botelloia
	Inoiz ez
	6,3
	2,7
	5,6
	2,1
	2,3

	
	Urtean 1 edo 2 aldiz
	10,5
	6,0
	8,2
	3,2
	6,0

	
	Hilean 1 edo 2 aldiz
	16,6
	2,7
	4,5
	6,6
	10,9

	
	Astero edo ia astero
	30,0
	2,6
	8,8
	11,4
	15,0

	LH
	Araba
	12,1
	6,9
	8,5
	2,5
	6,7

	
	Bizkaia
	8,9
	2,8
	7,1
	3,4
	4,8

	
	Gipuzkoa
	9,6
	2,7
	3,5
	3,5
	3,7

	Mozkorraldiak
	hilean 2 egunetan edo gehiagotan
	20,9
	4,1
	14,6
	8,5
	13,9

	
	Hilean behin edo gutxiagotan
	9,7
	3,1
	5,7
	2,6
	3,6

	
	Inoiz ez
	5,9
	4,0
	4,2
	2,3
	3,0



1. Borrokaldiak ezezagunekin. 2. Trafiko-istripuak. 3. Sexu-harreman arriskutsuak. 4. Nahi ez diren sexu-harremanak.


5. Arazoak poliziarekin.

3.4.
Kaleko alkohol-kontsumoaren gizarte-balioespena: permitibitate anbibalentea

Euskal gizartea, gazteen kaleko alkohol-kontsumoaren balioespenari eta kontsumo horri lotutako arazoak kontrolatzeko egokitzat hartzen dituen neurriei dagokienez, permisiboa dela esan daiteke. Hurrengo grafikoan ikus daitekeen bezala atxikimendu-ehunekorik handiena neurri errepresibo bati badagokio ere –adingabeei alkohola saltzen dietenei isuna jartzea–, inkestatutakoen % 85ek dio kontsumo horien ondorio negatiboak saihestea debeku‑neurriak aplikatzea baino hobea dela, % 73k gazteek nahiago duten moduan ongi pasatzeko eskubidea dutela uste du, eta % 68ri ez zaio gaizki iruditzen gazteek kalean edatea, betiere zarata handirik ateratzen badute eta kalea zikintzen ez badute, inor gogaitu gabe. Bestalde, % 59k ulertzen du edariek tabernetan duten prezio garestiagatik gazteek alkohola kalean edateko ohitura izatea. 

Iritzi horiek permisiboak diruditen arren, hain neurri handian ez bada ere oso zabalduta dauden debeku-jarrera asko agertzen dira: inkestatutakoen % 45i gaizki iruditzen zaio jendea kalean edateko biltzea, eta % 43 kaleko kontsumoa debekatzearen alde dago. Iritzi horiek, oso jarrera permisiboen eta batere permisiboak ez diren jarreren arteko polarizazioaren ordez, inkestatutako pertsonek adierazitako iritzien nolabaiteko anbibalentzia uzten dute agerian. Izan ere, inkestatutakoen erantzunak ez dagozkio adiera bakarreko iritzi bati; zentsuratik tolerantziara igarotzen dira.

49. grafikoa. Biztanleriaren banaketa, hainbat adierazpenekiko adostasunaren edo
desadostasunaren arabera (%)

Gazteen kaleko alkohol-kontsumoaren inguruan iritzi permisiboagoak edo errepresiboagoak dituzten gizarte‑taldeak edo gizarte-profilak zein diren balioesteko, hiru motatan sailkatu dira inkestatutako pertsonak: permisiboak, errepresiboak eta anbibalenteak
. Ikuspuntu horretatik, eta EeD2006 inkestaren datuetan oinarrituta, euskal biztanleen % 19,5ek jarrera edo joera errepresiboak ditu gai horri dagokionez, % 42k permitibitatera jotzen du eta % 38 ez dator bat aurreko bi joeretako ezeinekin (anbibalentetzat har daiteke).

Hiru jarrera edo joera horietako batekiko atxikimendua profil indibidualen arabera aztertuz gero, garbi ikusten da adina oso lotuta dagoela jarrera horiekin: adinean gora egin ahala, permitibitate-maila txikiagoa da (errepresibotzat hartutako hiru lagunetik bi 45 urtetik gorakoak dira). Gizonezkoak emakumezkoak eta erretiratuak baino permisiboagoak dira. Ikuspuntu geografikotik, Gipuzkoa lurralde polarizatuena da, eta Araba permisiboena.

50. grafikoa. Biztanleriaren banaketa, gazteen kaleko alkohol-kontsumoari dagokionez, permisiboen, errepresiboen eta anbibalenteen artean, ezaugarri pertsonalen arabera (% horizontalak)

Bestalde, bilakaeraren ikuspuntutik, gazteen alkohol-kontsumoaren aurrean agertutako jarrera errepresiboenek edo tolerantziarik txikienekoek zertxobait gora egin dutela ikusten da. Era berean, gazteek ongi pasatzeko modua erabakitzeko eskubidea dutela eta debekatzea desegokia dela uste dutenen kopurua jaitsi egin da, oraindik gehiengoa badira ere.

7. taula. Gazteen alkohol-kontsumoaren inguruko adierazpenekiko adostasun-mailaren arabera egindako biztanleriaren banaketaren bilakaera (% horizontalak)
	
	Ados
	Ados ez

	
	2004
	2006
	2004
	2006

	Logikoa da gazteek alkohola kalean kontsumitzea, edariak oso garestiak baitira tabernetan
	62,5
	59,9
	36,6
	36,3

	Nire ustez, ongi pasatzeko modua erabakitzeko eskubidea dute gazteek
	83,8
	73,2
	15,2
	21,1

	Ongi iruditzen zait, betiere zarata handirik ateratzen ez badute eta kalea zikintzen ez badute, inor gogaitu gabe
	70,9
	68,6
	28,0
	28,8

	Ez da debekatu behar, gazteentzako ondorio negatiboak saihestu behar dira: istripuak, mozkorraldi larriak eta abar
	92,3
	85,0
	6,1
	11,4

	Nire ustez, debekatu egin behar da kaleko kontsumoa
	42,8
	43,8
	54,1
	50,5

	Adingabeei alkohola saltzen dietenei isuna jartzea, hori da egin beharrekoa
	82,1
	89,8
	16,7
	7,5


III. KAPITULUA. 

TABAKOAREN KONTSUMOA EAE-N

1. EAE-KO TABAKO KONTSUMOARI BURUZKO OINARRIZKO DATUAK

1.1. Kontsumo-prebalentziak

1.1.1. Kontsumo motak

14-74 urteko Euskadiko biztanleen herenak baino gehiago (% 35,5) erretzaileak dira: % 30,9k (522.000 lagun inguruk) maiz erretzen du, eta % 4,6k jaietan eta ospakizunetan. Bestalde, biztanleriaren % 24 erretzaile ohia da, hau da, 400.000 lagun inguruk –noizbait erre dutenen % 40,2k– kontsumitzeari utzi diote; gainerako % 40,4k, berriz, ez du inoiz erre. 

1. grafikoa. Biztanleriaren banaketa tabakoaren kontsumoaren arabera (%)

Generoaren eta adinaren arabera, desberdintasun garrantzitsuak agertzen dira tabakoaren kontsumoan. Erretzaileen artean, gizonezkoak emakumezkoak baino gehixeago dira –% 34,8 eta % 27,1, hurrenez hurren–, eta gazteak adinekoak baino gehiago (65 urtetik gorakoen % 8,6 baino ez da ohiko kontsumitzailea). Ohiko erretzaileen tasarik handiena 20-24 urteko gazteek ematen dute (% 53,1), erretzen ez dutenena 65 urtetik gorako emakumeek (% 87,2), eta erretzaile ohiena, berriz, adin bereko gizonek (% 56,3). 

2. grafikoa. Erretzen ez dutenen, ohiko erretzaileen eta erretzaile ohien proportzioa, sexuaren eta adinaren arabera (%)

Hala ere, generoari dagokionez, aldeak txikiagotzeko joera agertzen da gazteengan. Are gehiago, 30-34 urtekoen taldean, ohiko kontsumitzaileen proportzioak alderantzizkoak dira. Hortaz, emaitzak aurreko urteko emaitzekin konparatzean ikusiko dugun bezala, berdintasuna erabatekoa da tabakoaren kontsumoan.   

Kontsumoan agertzen den berdintasunerako joera hori gorabehera, adinak eta generoak gaur egun oraindik ezartzen dituzten desberdintasunak funtsezkoak dira beste aldagai pertsonal batzuek (hala nola jarduerak edo lanbideak) kontsumoan duten eragina azaltzeko. Izan ere, ohiko erretzaileen, erretzen ez dutenen eta erretzaile ohien proportzioa inkestatutako pertsonaren jarduera kontuan hartuta aztertuz gero, desberdintasunak neurri handi batean generoak eta adinak eragindakoak direla ikus daiteke. 

3. grafikoa. Erretzen ez duten, erretzaile ohien eta ohiko erretzaileen proportzioa
inkestatutako pertsonaren jardueraren arabera (%)

Erretiratuen, pentsiodunen eta ezintasunagatiko pentsioa jasotzen dutenen kasuan, ohiko erretzaileen tasak neurrizkoak dira, eta erretzaile ohien proportzioa, berriz, handia (ohiko erretzaileak % 20 dira, eta erretzaile ohiak % 44,3; biztanleria osoa hartuta, ehunekoak % 30,9 eta % 24 dira, hurrenez hurren); 65 urtetik gorako gizonezkoak dira gehienak. Etxeko lanetan dihardutenei dagokienez, tabakoa inoiz probatu ez dutenen proportzioa batez bestekoa baino askoz handiagoa da. Ez da harritzekoa, horien guztien hiru laurden 45 urtetik gorako emakumeak direla kontuan hartuta. 

Langabeen artean, oso handia da ohiko erretzaileen tasa –guztien erdiak dira ia–, eta horretan eragin handia du adinak. Izan ere, langabeen ia erdiak 30 urtetik beherakoak dira, eta, beraz, kontsumorako arrisku-taldeak dira. Generoaren ondoriozko desberdintasunak, ordea, zailak dira azaltzen: ohiko erretzaileak diren gizonezko langabeen proportzioa ia emakumezkoen proportzioaren bikoitza da; biztanleria osoa kontuan hartuta, berriz, gizonezkoen proportzioak emakumezkoen proportzioarekin duen aldea ez da zortzi puntura iristen. Bestalde, erretzaile ohiak diren emakumeen tasa biztanleria osoarena baino handiagoa da nabarmen (% 30,3 eta % 19,7, hurrenez hurren)
. 

1.1.2. Kontsumoaren intentsitatea

Erretzaileen kopurua zein den eta ezaugarri pertsonalen arabera nola banatuta dauden jakiteaz gain, kontsumoen intentsitatea zehaztu behar da. Hori aztertzeko, egunean batez beste zenbat zigarro, puru edo pipa erretzen dituzten galdetu zaie inkestatutakoei. 

Kontsumitutako tabako motari (edo, hobe esan, kontsumitzeko moduari) dagokionez, jasotako datuek adierazten dute erretzen duten edo noizbait erre duten pertsona gehienek (% 87,6k, ohiko erretzaileak, aldizkakoak eta erretzaile ohiak sartuta) zigarroak baino erretzen edo erre ez dituztela; % 3,7k puruak erretzen edo erre ditu, eta % 5,9k bi tabako motak. Beste batzuen kategorian, pipa erretzen dutenak eta egunero kontsumitzen ez dutenez gero zer tabako mota eta zer kantitatetan kontsumitzen duten adierazi ez dutenak sartzen dira.  
4. grafikoa. Noizbait erre duten pertsonen banaketa,
kontsumitutako tabako motaren arabera (%)

Azken horiek alde batera utzita, egunean kontsumitutako zigarroen batez besteko kopurua 15,7 da, puruena 2,0 eta pipena 1,5. Zigarroak erretzen dituzten askok paketea erretzen dute egunean –20 zigarro da kopuru modala–, eta batez besteko kontsumoa 15 zigarro da. Noizbait erre dutenen erdiek egunean 15 zigarro baino gehiago kontsumitzen dituzte edo zituzten, eta beste erdiek 15 zigarro baino gutxiago.  

Batez besteko kopuru horiek utzita, kontsumoaren intentsitatea aztertzean interesgarria izan daiteke ohiko erretzaileak, aldizkakoak eta erretzaile ohiak bereiztea. Halaber, komeni da kontsumitutako tabako mota bereiztea, produktuak desberdinak direnez gero –prestatzeko eta erretzeko behar den denborari dagokionez, batez ere– intentsitatea ere (egunean kontsumitutako zigarroen edo puruen kopuruan neurtua) oso desberdina baita. 

5. grafikoa. Eguneroko kontsumoaren intentsitatea, kontsumitzaile motaren eta erretzen duen tabako motaren arabera (%)

Logikoa den bezala, puruak erretzen dituztenek zigarroak erretzen dituztenek baino ale gutxiago eta maiztasun txikiagoarekin kontsumitzen dituzte (gehienek ez dute egunean puru bat erretzen)
. Gainera, puruak kontsumitzen dituztenen artean, aldizkako erretzaileen ehunekoa zigarroak kontsumitzen dituztenen artean dagoenaren ia hirukoitza da. 

6. grafikoa. Konsumitzaile moten banaketa, kontsumitutako tabako motaren arabera

Zigarroak kontsumitzen dituztenak kontuan hartuta (noizbait erre dutenen % 90 baino gehiago) eta kontsumitzaile motak bereizita, aldizkako erretzaile guztiek –salbuespenik gabe– egunean pakete bat baino gutxiago kontsumitzen dutela eta % 87k egunean 5 zigarro baino gutxiago erretzen dituela ikus daiteke. Ohiko erretzaileen eta erretzaile ohien banaketa antzeko samarra da –bi kasuetan, pakete‑erditik pakete batera bitarte erretzea da normalena–. Hala ere, erretzaile ohien artean gehiago dira kontsumitzeari utzi aurretik muturreko azturak zituztenak. Hau da, egunean pakete-erdia baino gutxiago erretzen zutenak zein pakete eta erdia baino gehiago erretzen zutenak ohiko erretzaileen kasuan baino gehiago dira. Bestalde, intentsitate handieneko patroiak dituzten kontsumitzaile gehienak eta zigarroak zein puruak erretzen dituzten gehienak erretzaile ohiak dira. 

7. grafikoa. Zigarroen kontsumoaren intentsitatea, kontsumitzaile motaren arabera

Kontsumoaren intentsitatea ere oso lotuta dago adinarekin eta generoarekin. Gizonezkoen kontsumoek emakumezkoenek baino intentsitate handiagoa dute: ohiko erretzaileak diren gizonezkoen % 16,6k egunean pakete bat baino gehiago erretzen du; emakumezkoen kasuan, berriz, ehunekoa % 11,3 da. Genero‑desberdintasun horiek are handiagoak dira erretzaile ohien artean. Beharbada, hein handi batean tabakoa utzi duten emakumeek –gizonezkoak baino gutxiago dira, nolanahi ere– kontsumo moderatu samarra zutelako gertatzen da hori. 

8. grafikoa. Ohiko erretzaileak eta erretzaile ohiak. Kontsumoaren intentsitatea generoaren arabera (%)

Adinari dagokionez, adierazi beharra dago kontsumoaren intentsitatea handiagoa dela adinean gora egiten den heinean. Intentsitaterik handieneko kontsumoa 45-54 urtekoen taldearena da. Adin horretatik aurrera (74 urteko adinera arte), kontsumoak nabarmen egiten du behera honako bi arrazoi hauengatik: kontsumoaren kaltegarritasun handiagoa eta kontsumoak osasunerako dakarren kaltearen kontzientzia handiagoa. Erretzaile zaharrenei dagokienez, egunean pakete-erdia kontsumitzeko ohitura nekez pareka daiteke gazteagoen kontsumo‑intentsitate berarekin, kontsumoak eragin dezakeen kalteari dagokionez behinik behin. Dena dela, erretzaile zaharrenak alde batera utzita, esan daiteke pertsona helduek berrogei urteko adinetik aurrera gazteek baino kontsumo‑prebalentzia moderatuagoak eta tabakoa utzi dutenen tasa handiagoak badituzte ere, erretzen jarraitzen dutenek oso intentsitate handiz egiten dutela. Bestalde, ohiko erretzaileen eta erretzaile ohien arteko konparazioak agerian uzten du, berriz ere, erretzeari utzi diotenen kontsumo-patroiak erretzen jarraitzen dutenenak baino muturrekoagoak zirela (intentsitate txikienekoak eta handienekoak). 

9. grafikoa. Ohiko erretzaileak eta erretzaile ohiak. Kontsumoaren intentsitatea adinaren arabera (%)

Inkestatutako pertsonaren jarduerak ere lotura esanguratsua du kontsumoaren intentsitatearekin. Logikoa den bezala, adinaren faktoreak eragina du horretan: ikasleen artean dauden kontsumitzaile moderatuen proportzio handia gaztetasun handiagoaren ondorioa da (baita, ziur aski, ahalmen ekonomiko txikiagoarena ere); erretiratuen, pentsiodunen eta ezintasunagatiko prestazioak jasotzen dituztenen artean, berriz, intentsitate handiko kontsumitzaile asko ageri dira, zaharragoak direlako ziur aski
.
10. grafikoa. Ohiko erretzaileak eta erretzaile ohiak. Kontsumoaren intentsitatea inkestatutako pertsonaren jardueraren arabera (%)

Azkenik, kontsumoaren intentsitateari dagokionez, kontsumoaren iraupenaren eta egunean kontsumitutako zigarro kopuruaren artean lotura bat dagoela egiazta daiteke. Erretzen bost urte baino gutxiago daramatzaten lau erretzailetik hiruk egunean pakete-erdia baino gutxiago erretzen dute, baina proportzioa % 44,9ra jaisten da erretzen hogei urte baino gehiago daramatzatenen artean. Beraz, kontsumoaren iraupena handiagoa den heinean intentsitatea ere handiagoa dela berresten da (edonola ere, begien bistakoa dirudi horrek).

11. grafikoa. Kontsumoaren intentsitatea, iraupenaren arabera (% bertikalak)

1.1.3. Kontsumitzen hasteko adina

Noizbait erre duten euskal biztanleak (ohiko erretzaileak, aldizkakoak eta erretzaile ohiak kontuan hartuta) nerabezaroaren azken urteetan hasi ziren kontsumitzen, 16,9 urterekin, batez beste (desbideratze tipikoa: 4,57). Hortaz, alkohola edaten hasten den garai bertsuan hasten da tabakoa kontsumitzen (alkohola 16,8 urterekin), eta cannabisa baino urte eta erdi lehenago ia. Grafikoak erakusten duen bezala, kontsumitzaile motaren arabera hasteko adinean agertzen diren desberdintasunak ez dira esanguratsuak egungo erretzaileen eta erretzaile ohien artean, ezta ohiko erretzaileen eta aldizkakoen artean ere. 

12. grafikoa. Tabakoa kontsumitzen hasteko batez besteko adina,
kontsumitzaile motaren arabera

Adinak eta generoak, ordea, desberdintasun esanguratsuak ezartzen dituzte. Kontsumitzen hasteko batez besteko adina gizonezkoengan emakumezkoengan baino txikiagoa da, eta gazteengan zaharrenengan baino txikiagoa. Jakina, gazteak ezin dira helduaroan kontsumitzen hasi eta, beraz, gazteenak alde batera utzita, adinean gora egiten den heinean kontsumitzen hasteko adina handiagoa izateak kontsumitzen hasteko adinak beheranzko bilakaera izan duela adieraziko luke, itxuraz bederen. Baina, aurrerago ikusiko dugun bezala, tabakoa kontsumitzen hasteko adinak, cannabisarekin eta alkoholarekin gertatzen den bezala, egonkor jarraitzen du urteek aurrera egin ahala.

Bestalde, interesgarria da ikustea kontsumitzen hasteko adinari lotutako genero‑desberdintasunek desagertzeko joera hartu dutela. Izan ere, gazteen taldeetan ez dira agertzen helduagoen taldeetan nabarmenak diren aldeak emakumezkoen eta gizonezkoen artean. 

13. grafikoa. Tabakoa kontsumitzen hasteko batez besteko adina, sexuaren eta adinaren arabera

Inkestatutako pertsonaren jarduerari lotuta agertzen diren desberdintasunak zailagoak dira interpretatzen, adinaren faktoreak baldintzatuta daudelako ziur aski. Zalantzarik gabe, etxekoandreen eta erretiratuen edo pentsiodunen kasuan kontsumitzen hasteko batez besteko adina handia izatearen arrazoia beste jarduera‑taldeetako pertsonak baino askoz ere zaharragoak direla da; ikasleekin alderantziz gertatzen da
.
14. grafikoa. Kontsumitzen hasteko batez besteko adina, eta batez besteko adina jardueraren arabera

Azkenik, kontsumitzen hasteko adinari dagokionez, interesgarria da galdetzea adin hori kontsumoaren intentsitatearen arabera desberdina den, hau da, kontsumitzen hasteko adina txikiagoa den heinean kontsumoaren intentsitatea handiagoa den. Datuek erakusten dutenez, erlazio esanguratsua dago kontsumitzen hasteko adinaren eta intentsitatearen artean, eta esanguratsua izaten jarraitzen du adinaren faktorea kontuan hartuta ere. Egunean pakete bat baino gutxiago erretzen duten pertsonak 17,5 urterekin hasi ziren kontsumitzen, batez beste; pakete bat baino gehiago erretzen dutenak, berriz, 16,1 urterekin, batez beste. Hortaz, cannabisaren kasuan bezala, goiz kontsumitzen hasi izana kontsumoaren intentsitate handiagoari lotuta dago.

15. grafikoa. Kontsumitzen hasteko batez besteko adina, kontsumoaren intentsitatearen eta adinaren arabera

1.1.4. Kontsumoaren iraupena

Egungo erretzaileek –erretzaile ohien egoera aurrerago aztertuko dugu, dagokion atalean– 21,6 urte daramatzate erretzen, batez beste. Bereziki deigarria da kontsumitzaile motari lotutako desberdintasun handirik ez agertzea. Horrek adierazten duenez, kontsumitzen jarraitzea da araua, baita aldizkako erretzaileen kasuan ere.  

16. grafikoa. Kontsumoaren batez besteko iraupena,
kontsumitzaile motaren arabera (urteak)

Kontsumitzen hasteko adinari eta helduarora iritsi direnen artean erretzen dutenen tasari hertsiki lotuta, gizonezkoen kontsumoaren batez besteko iraupena emakumezkoena baino handixeagoa da (22,7 eta 20,1 urte, hurrenez hurren), baina aldeak ez dira espero bezain handiak, bi kasuetan hogei urtetik gorakoa baita iraupena. Adierazi beharra dago, gainera, erretzen hogei urte baino gehiago daramatzaten erretzaileen proportzioa gizonezkoengan emakumezkoengan baino handiagoa bada ere –% 53,6 eta % 47,2, hurrenez hurren–, gauza bera gertatzen dela erretzen bost urte baino gutxiago daramatzaten erretzaileekin –% 9,7 eta % 6,8, hurrenez hurren(. Oro har, erretzaileen –gizonezkoen zein emakumezkoen– erdiek hogei urte baino gehiago daramatzate erretzen, eta ia laurdenek hamar urte baino gehiago. 

17. grafikoa. Erretzaileen banaketa, kontsumoaren iraupenaren eta
sexuaren arabera (% bertikalak)

Logikoa den bezala, kontsumoaren batez besteko iraupena handiagoa da adinean gora egiten den heinean –45,2 urtera iristen da 65 urtetik gorakoen kasuan–, eta, horren ondorioz, erretzen gehien irauten dutenak batez besteko adin handiena duten jarduera-taldeetakoak dira
.
18. grafikoa. Tabakoaren kontsumoaren batez besteko iraupena, adinaren arabera (urteak)

1.1.5. Kontsumoaren bilakaera

1.1.5.1.   Kontsumoaren prebalentziak behera egiten du, baina oso neurri txikian

Euskadi eta Drogak inkesta-seriearekin, zehatz samar azter dezakegu tabakoaren kontsumoak azken hamarkadan izan duen bilakaera, erabilitako galdesorta ia berdina izan baita alderdi horri dagokionez. Aurreko urteetan lortutako datuekin konparazioa eginez gero, agerian geratzen da, lehenik eta behin, kontsumoaren prebalentziak 1992-2006 aldian behera egin duela. Izan ere, inkesta egiten den unean tabakoa kontsumitzen dutenen proportzioa % 37,7tik % 35,5era jaitsi da aldiaren hasieratik amaierara bitarte. Hortaz, jaitsiera % 5,8 izan da. Edonola ere, 2004tik 2006ra bitarte, erretzaileen ehunekoa gehitu egin da, neurri txikian bada ere.

Bestalde, aldi berean, tabakoa inoiz probatu ez dutenen proportzioan beherakada izan dela ikus dezakegu (garrantzitsuagoa termino erlatiboetan): 2006an, inoiz erre ez dutenak biztanleriaren % 40,4 dira, eta laurogeita hamarreko hamarkadaren hasieran % 47,6 ziren. Beraz, egungo kontsumoaren prebalentziak behera egiteko joera hartu badu ere, tabakoa probatu dutenen ehunekoa 1992-2006 aldian igo egin dela esan daiteke, hain zuzen ere % 52,4tik % 59,5era. 

19. grafikoa. Kontsumo-prebalentziaren bilakaera, kontsumitzaile motaren arabera,
1992-2006 (%)

Logikoa den bezala, bi joerak kontuan hartuta, erretzaile ohien proportzioa ezinbestez igo egin dela ondoriozta daiteke. Grafikoak erakusten duen bezala, 2006ko inkestaren emaitzak aurreko urteetako emaitzekin konparatzen baditugu, erretzeari utzi diotenen proportzioak izan duen igoera handia da daturik gehigarriena: 1992an, erretzaile ohiak biztanleriaren % 14,7 ziren; 2006an, berriz, ia laurdenak dira (% 24). Igoera, beraz, % 63,3 izan da. Erretzaile ohiek tabakoa noizbait kontsumitu duten guztien artean duten proportzioaren ikuspuntutik aztertuz gero, hau da, erretzeari utzi diotenen egungo tasa laurogeita hamarreko hamarkadako tasarekin konparatuz gero, gorakada txikiagoa da, baina, hala ere, esanguratsua. Izan ere, tabakoa utzi duten erretzaileen proportzioa % 43,7 igo da. 
20. grafikoa. Tabakoaren kontsumoa utzi dutenen tasaren
bilakaera, 1992-2006 (%)

Zalantzarik gabe, gizarteak osasunari eta bizi-estilo osasungarriei ematen dien gero eta garrantzi handiagoa, administrazioek tabakoaren kalteak ezagutzera emateko egindako ahalegina eta duela gutxi kontsumoa murrizteko hartutako neurriak oso lagungarriak izan dira emaitza hori lortzeko. Hala ere, adierazi beharra dago aldi berean gehitu egin dela tabakoa probatu duten biztanleen kopurua. Horrela, beraz, gazteei kontsumitzen hasteko asmoa burutik kentzeko prebentzio-politikak kontsumitzen hasi zirenei ohitura kentzeko politikak bezain eraginkorrak ez direla pentsa daiteke.  

 1.1.5.2. Erretzaileek moderaziorako joera dute

Bilakaerari dagokionez, oso intentsitate handiko kontsumo-patroia duten erretzaileen kopuruak beherakada esanguratsua izan duela ikus daiteke: inkestaren unean egunean tabako-pakete bat baino gehiago erretzen duten pertsonen proportzioa % 19,4tik % 9,5era jaitsi da 1992tik 2006ra bitartean. Azken bi urteetan, ehuneko hori % 25 inguru jaitsi da. Hala ere, erretzaile moderatuen, hau da, pakete-erdia baino gutxiago erretzen dutenen proportzioak ere behera egin duela eta bitartekoena, hau da, egunean 10-20 zigarro kontsumitzen dituztenena, berriz, gora egin duela ere adierazten dute datuek.  

21. grafikoa. Kontsumoaren intentsitatearen arabera egindako
egungo erretzaileen banaketak izan duen bilakaera. 1992-2006. (%)

1.1.5.3.  Kontsumitzen hasteko adinak egonkor jarraitzen du

Tabakoa kontsumitzen hasteko adina aurreko Euskadi eta Drogak inkestetan oinarrituta konparatzean, konparazioak muga batzuk dituela ikusiko dugu. Lehenik eta behin, kontsumitzen hasteko adina 1996tik aurrera hartu zen kontuan galdesortan. Horren ondorioz, konparazioaren aldia azken hamarkadara mugatuta geratzen da. Bestalde, adin hori kalkulatzeko aukeratutako biztanleria aldatu egin da urteetan. 1996ko eta 1998ko txostenetan, adibidez, kontsumitzen hasteko adinari buruzko datuak aurkezteko, tabakoa noizbait kontsumitu zuten pertsona guztiak kontuan hartzea erabaki zen (erretzaile ohiak barne); 2002tik aurrera, berriz, konparazioa erretzaileen artean egin da. Egungo inkestan kontsumitzen hasteko adinari dagokionez erretzaile motaren araberako desberdintasun esanguratsurik aurkitu ez denez gero –kontsumitzen hasteko batez besteko adina 0,1 urte baino ez da igo, egungo erretzaileen ordez noizbait erre duten guztiak kontuan hartuta–, konparazioa azken bi inkestetara mugatu ordez datuak dituzten urte guztietara zabaltzea erabaki da.  

Konparazioak erakusten duenez, kontsumitzen hasteko adinak (noizbait erre duten pertsona guztiak kontuan hartuta, adina edo sexua edozein izanik ere) egonkor jarraitu du azken hamarkadan (16,7 urtetik 16,9ra igo da 1998tik gaur egun arte). Kontsumitzen hasteko adina kontsumitzaile motarekin zerikusi handirik ez duela jakinik eta, hortaz, inkesta-seriea osorik hartuta, Euskadi eta Drogak inkesta-serieak (2002ko inkesta salbuetsita) kontsumitzen hasteko adinari dagokionez nolabaiteko egonkortasuna adierazten duela ondoriozta daiteke. 

22. grafikoa. Tabakoa kontsumitzen hasteko batez besteko adinaren
bilakaera, 1996-2006

Adin jakin baten aurretik erretzen hasi ziren erretzaileen artean dagoen alde txikiak berretsi egiten du egonkortasun hori. Grafikoak erakusten duen bezala, 17 urteko adinaren aurretik kontsumitzen hasi zirenak erretzaileen erdiak baino gehixeago dira ia beti, 17-20 urteko adinarekin hasi zirenak herenak dira gutxi gorabehera, eta 20 urteko adinetik aurrera hasi zirenak, berriz, hamarretik bat. 

23. grafikoa. Erretzaileen banaketa, kontsumitzen hasteko adinaren
arabera. 1996-2006 (%)

1.1.6.  Beste inkesta nazional edo nazioarteko batzuetan aurkitutako kontsumo‑prebalentziekiko konparazioa

Euskadi eta Drogak 2006 inkestan aurkitutako ohiko tabako-kontsumoaren prebalentziak eta Eurostatek hainbat herrialdeen inguruan emandako datuak konparatuz gero, argi ikusten da Euskal Autonomia Erkidegoan EB-15eko herrialde gehienetan baino gehiago erretzen dela (Austrian, Danimarkan eta Luxenburgon izan ezik, horietako prebalentzia-tasak % 33tik gorakoak baitira). 

24. grafikoa. Ohiko tabako-kontsumoaren prebalentziak helduengan, herrialdearen arabera (%)

Iturria: Eurostat (NewCronos datu-basea) 2004 eta EeD2006.

Konparazioa egitean, kontuan hartu behar da Europako datuak eguneroko erretzaileei buruzkoak direla eta egungo inkestaren datuetan, berriz, beren burua ohiko erretzailetzat hartzen duten guztiak (egunero erretzen duten kontuan hartu gabe) sartu direla. Azterketa egungo inkestan beren burua ohiko erretzailetzat hartzen duten eta, gainera, egunean zigarro bat edo gehiago erretzen dutela dioten erretzaileen taldera mugatzen bada, lortutako prebalentzia-tasa % 29,9ra murrizten da
. Hala ere, murriztapen horrek ez dakar funtsezko alderik emaitzetan. Euskal Autonomia Erkidegoa, berriz, Europako herrialde gehienen gainetik eta, bereziki, % 20tik beherako tasak dituzten Suedia, Finlandia eta Portugalen gainetik jarraitzen du.

Beren burua ohiko erretzailetzat duten eta egunero erretzen duten 15-24 urteko gazteak kontuan hartuta, aurreko emaitzak berretsi egiten dira eta, beraz, tabakoaren kontsumoaren prebalentzia Euskal Autonomia Erkidegoan Espainian eta EBko beste herrialde batzuetan baino handiagoa da. Euskadiko gazteek adina edaten duten bakarrak Austriako gazteak dira; bi kasuetan, eguneroko erretzaileak % 40 baino gehiago dira. 

25. grafikoa. Tabakoaren eguneroko kontsumoaren prebalentziak 15-24 urteko herritarrengan, herrialdearen arabera (%)
[image: image96.emf]13,7

18,8

21,9

22,7

23,8

24,6

26

28

28,6

29

33

33,7

35,3

40,6

40,9

0 5 10 15 20 25 30 35 40 45

Suecia

Portugal

Finlandia

Italia

Dinamarca

Grecia

Bélgica

Francia

Holanda

Irlanda

España

Reino Unido

Alemania

País vasco

Austria

Jóvenes de 15 a 24 años


Iturria: Eurostat. NewCronos datu-basea, 2004 eta EeD 2006.

Konparazioa Espainiarekin eginez gero, eta generoa kontuan hartuta, Euskal Autonomia Erkidegoan kontsumo-prebalentzia handiagoa izatearen arrazoia emakume erretzaileen proportzio handiagoa dela ikus daiteke: Estatu osoan, emakumezkoen % 22,4k erretzen du egunero; Euskal Autonomia Erkidegoan, berriz, % 27,1ek. 

26. grafikoa. Eguneroko kontsumoaren prebalentziak Espainiako eta Euskadiko helduengan, sexuaren arabera (%)

Iturria: INE. Osasun Inkesta Nazionala, 2003. urtea, eta EeD2006.

INEk 2003an egindako Osasun Inkesta Nazionalari esker, Espainian erretzeari utzi diotenen tasak eta EeD2006 inkestan Euskal Autonomia Erkidegoan utzi diotenenak konpara daitezke. Eta konparazioak agerian uzten du tabakoaren kontsumoa utzi duten euskal herritarren proportzioa Espainiako herritarrena baino handixeagoa dela (% 24 eta % 17,4, hurrenez hurren). 

27. grafikoa. Erretzaile ohien tasa Espainiako eta Euskal Autonomia Erkidegoko
helduengan, sexuaren arabera (%)

Iturria: INE. Osasun Inkesta Nazionala, 2003. urtea, eta EeD2006.

Aldeak bereziki deigarriak dira emakumezkoen kasuan. Izan ere, erretzeari utzi dioten Euskadiko emakumeen proportzioa Espainiako emakumeenaren bikoitza da ia. Gizonezkoen artean ere desberdintasun batzuk agertzen dira, txikiagoak badira ere: Espainiako gizonezkoen % 24,7k eta Euskadikoen % 28,3k utzi dio erretzeari.

2. KONTSUMOAREN BALIOESPENA ETA UZTEKO AUKERAK

Erretzaileek norberaren kontsumoaz duten pertzepzioa oso gai interesgarria da. Neurri batean, bakoitzak tabakoaren kaltegarritasunaren inguruan duen kontzientziazio‑maila adierazten du eta hertsiki lotuta dago erretzeari uzteko motibazioarekin. Ildo horretan, Euskadi eta Drogak inkesta-serieak galdera multzo bat du jasota hasieratik, urteetan zabaldu egin dena eta kontsumitzaileek norberaren azturaz eta uzteko gaitasunaz egiten duten balioespena neurtzeko helburua duena. Bakoitzak norberaren kontsumoaz duen pertzepzioaren eta kontsumo objektiboaren arteko desberdintasuna aztertu eta desberdintasun erlatibo horrek erretzeari uzteko gaitasun subjektiboan eta erretzeari uzteko motibazioan duen eragina zehaztu beharra dago. 

2.1. Norberaren kontsumoaren pertzepzioa

Inkestaren emaitzek adierazten dutenez, inork zenbat erretzen duten galdetuko balie hamar erretzailetik lauk (% 38k) “gutxi” erantzungo lukete, eta beste hainbestek “askotxo”. Gaur egun tabakoa kontsumitzen dutenen % 15,4k baino ez luke erantzungo “asko” erretzen dutela; % 5,4k “ezer ez” erantzungo luke, eta gainerako % 1ek ez du erantzun. Kontsumitzaile motaren arabera lortutako erantzunak kontuan hartuta, hau da, aldizkako kontsumitzaileak eta ohikoak bereizita, aldizkako ia erretzaile guztiek (% 98,1ek) “gutxi” edo “ezer ez” erantzun dute. Ohiko erretzaileen artean, “gutxi” erretzen dutela diotenak % 34,2 dira, “askotxo” erretzen dutela diotenak % 46,1, eta hamarretik ia bik “asko” erretzen dutela diote.

28. grafikoa. Tabakoaren kontsumo-mailari buruzko iritzi subjektiboa

Generoak eta adinak nolabaiteko erlazioa dute kontsumoaren pertzepzio subjektiboarekin. Egiaztatu ahal izan dugun bezala emakumezkoen kontsumoa gizonezkoena baino intentsitate txikiagokoa bada ere, emakumezkoek gizonezkoek baino joera handiagoa dute “asko” edo “askotxo” erretzen dutela aitortzeko. Adinari dagokionez, 65 urtetik gorako erretzaileek batez bestekoak baino askoz joera txikiagoa dute norberaren kontsumoa handia edo gehiegizkoa dela adierazteko: adin horretatik gorakoen % 27k baino ez dio “askotxo” edo “asko” erretzen duela, eta ehunekoa % 55,6 da erretzaile guztiak kontuan hartuta. Dena dela, talde horretako gehienen kontsumoa (% 67,8rena) moderatua da (egunean pakete-erdia baino gutxiago). 

29. grafikoa. Tabakoaren kontsumo-mailari buruzko iritzi subjektiboa, sexuaren eta adinaren arabera

Interesgarriagoa da, agian, kontsumoari buruzko iritzi subjektiboa eta egunean erretzen duen zigarro kopuru objektiboa bat datozen aztertzea. Erretzaileak hiru taldetan sailkatu dira, kontsumoaren intentsitatearen arabera: gutxi erretzen dutenak (egunean bost zigarro baino gutxiago), askotxo erretzen dutenak (egunean 5-20 zigarro) eta asko erretzen dutenak (egunean paketea baino gehiago). Erretzaile mota bakoitzak bere kontsumoaz duen pertzepzioa aztertuz gero, egunean bost zigarrotik pakete osora bitartean erretzen duten hamarretik hiruk gutxi erretzen dutela uste dute. Gainera, asko erretzen dutenen, hau da, egunean paketea baino gehiago erretzen dutenen % 46,6k onartzen du asko erretzen duela; % 2,6k, berriz, gutxi erretzen duela dio. 

30. grafikoa. Kontsumoaren pertzepzio subjektiboaren eta egunean kontsumitutako
zigarro kopuruaren arteko erlazioa

Grafiko erradialaren irakurketa: kontsumoaren pertzepzio subjektiboaren eta kontsumitutako zigarro kopuru objektiboaren arteko erabateko elkarrekikotasunarekin lortuko litzatekeen grafikoan, kontsumitutako zigarro kopuru objektiboaren arabera sailkatutako kontsumitzaile mota bat adieraziko lukeen koloreko lerro bat zabalduko litzateke kontsumoaren pertzepzio subjektiboa adieraziko lukeen ardatzean zehar. Ardatzarekiko desbideratzea zenbat eta handiagoa izan, orduan eta desberdinagoak dira benetako kontsumoa eta kontsumoaren pertzepzioa.

Edonola ere, garbi dago kontsumoaren intentsitatea handiagoa den heinean onartzeko joera txikiagoa agertzen dela, hau da, kontsumo-kategoria objektiboen eta subjektiboen arteko elkarrekikotasuna txikiagoa dela. Gutxi erretzen dutenen kasuan, ia hiru laurdenek (% 73,4k) diote dute gutxi erretzen dutela. Objektiboki askotxo edo asko erretzen dutenen kasuan, berriz, elkarrekikotasunak % 50,7ra eta % 46,6ra jaisten dira, hurrenez hurren. 

2.2. Erretzeari uzteko gaitasuna.

Erretzeari uztea benetan helburu hartuta lortzeko gai izango ote liratekeen galdetu zaienean, erretzaile gehienek (% 58,4k) baietz erantzun dute, hamarretik ia bik (% 18k) ezetz, eta % 22k ez daki gai izango litzatekeen ala ez. Logikoa den bezala, aldizkako kontsumitzaileek uste handiagoa erakusten dute erretzeari uzteko gaitasunean: hamarretik bederatzik (% 90,8k) benetan helburu hartuz gero lortuko luketela diote eta, % 6,5ek zalantzak baditu ere, aldizkako ezein erretzailek ez du uste lortzeko gai izango ez litzatekeenik. 

31. grafikoa. Erretzaileek erretzeari uzteko duten gaitasunari buruzko iritzi subjektiboa (%)

Dirudienez, generoak ez du eragin handirik kasu horretan. Hala ere, oro har, gizonezkoek emakumezkoek baino uste handiagoa erakusten dute erretzeari uzteko gaitasunean; gainera, kontuan izan behar da gizonezkoek normalean intentsitate handiagoko kontsumo-patroiak dituztela. Nolanahi ere, aldeak oso txikiak dira: gizonezkoen % 59,6k uste du tabakoa uzteko gai dela; emakumezkoen artean, berriz, % 56,8k. 

32. grafikoa. Erretzaileek erretzeari uzteko duten gaitasunari buruzko iritzi subjektiboa, sexuaren arabera

Adinari dagokionez, adierazi beharra dago erretzeari uzteko gaitasunean erakusten den uste osoa txikiagoa dela adinean gora egiten den heinean, erretzen emandako urteak gehiago direlako ziur aski, hau da, aztura errotuago dagoelako. Gainera, gaizki irtendako ahaleginak metatu egiten dira. 20 urtetik beherakoen artean, hamarretik zortzik uste dute erretzeari uzteko gai direla; 65 urtetik gorakoen artean, berriz, proportzioa erdia baino txikiagoa da
.  

33. grafikoa. Erretzaileek erretzeari uzteko duten gaitasunari buruzko iritzi subjektiboa, adinaren eta kontsumoaren iraupenaren arabera (%)
[image: image104.emf]0% 20% 40% 60% 80% 100%

15-19 años

20-24 años

25-29 años

30-34 años

35-44 años

45-54 años

55-64 años

65-74 años

Ns/Nc

0 2,3 0 3,1 1,2 1,7 0 4,7

No lo sé

13,8 19,2 22,8 19,5 24,2 23,1 24,4 29,4

No

6,1 17,1 14,2 18,2 21,2 21,4 17,5 17,1

Sí

80,1 61,4 63,1 59,3 53,5 53,8 58,1 48,7

15-19 

años

20-24 

años

25-29 

años

30-34 

años

35-44 

años

45-54 

años

55-64 

años

65-74 

años

Edad

0% 20% 40% 60% 80% 100%

< 5 años

5a 10 años

11 a 20 años

> 20 años

Ns/Nc

1,5 0,8 1,5 1,6

No lo sé

15,5 18,2 23,8 23,7

No

11,0 15,1 14,4 21,9

Sí

72,0 65,9 60,3 52,8

< 5 años 5a 10 años 11 a 20 años > 20 años

Duración del consumo


Kontsumoaren iraupena adinarekin hertsiki lotuta egoteaz gain, neurri handian baldintzatzen du erretzaileek erretzeari uzteko duten gaitasunari buruzko iritzi subjektiboa. Izan ere, erretzen hogei urtetik gora daramatzatenen artean, gai ez direla uste dutenen proportzioa (% 21,9) kontsumitzen duela bost urte baino gutxiago hasi zirenen arteko proportzioaren bikoitza da ia. Dena dela, oso deigarria da baikortasun-maila: erretzen hogei urtetik gora daramatzatenen artean ere, benetan helburu hartuz gero uzteko gai direla uste dute gehienek (% 52,8k).   

Nolanahi ere, erretzaileek erretzeari uzteko duten gaitasunaren inguruko autopertzepzioan eraginik handiena duen faktorea kontsumoaren intentsitatea da –objektiboa nahiz subjektiboa–kontsumoaren iraupenak duen eragina baino handiagoa. Egunean pakete-erdia baino gutxiago kontsumitzen duten lau erretzailetik hiruk erretzeari uzteko gai direla uste dute, baina ehunekoa hamarretik hiru baino gutxiagora jaisten da paketea baino gehiago erretzen dutenen kasuan. Erlazio bera agertzen da kontsumoaren intentsitate objektiboaren ordez kontsumoari buruzko iritzi subjektiboa kontuan hartzen bada: gutxi erretzen dutela edo ezer erretzen ez dutela dioten lautik hiruk erretzeari uzteko gai direla uste dute; asko erretzen dutela diotenen kasuan, berriz, % 36,3k baino ez. 

34. grafikoa. Erretzaileek erretzeari uzteko duten gaitasunari buruzko iritzi subjektiboa, kontsumoaren intentsitate subjektiboaren eta objektiboaren arabera (% bertikalak)

Kontsumoaren intentsitatearen eta erretzaileek erretzeari uzteko gaitasunean duten uste osoaren arteko erlazio handiak –baiezko erantzunen ehunekoa gehien murrizten duen aldagaia da– adierazten duenez, kontsumitzen den nikotina‑kantitateak erretzeko azturaren iraupenak baino eragin handiagoa du tabakoarekiko atxikimenduan (alderdi psikologikoan bederen).  

2.3. Kontsumoa uzteko ahaleginak

Ia erretzaileen erdiek –aldizka erretzen dutenen % 54,7k eta maiz erretzen dutenen % 46k– ez dute ahaleginik egin erretzeari uzteko, hamarretik bik ahalegin bakarra egin dute, eta hamarretik hiruk ahalegin gehiago. Deigarria bada ere, aldizkako kontsumitzaileen kasuan hamarretik ia lau (% 37,4) saiatu izan dira noizbait erretzeari uzten. 

35. grafikoa. Erretzaileek kontsumoa uzteko egindako ahaleginak (%)

Ez dago genero-desberdintasun aipagarririk. Aitzitik, adinak badu nolabaiteko erlazioa kontsumoa noizbait uzten saiatu izanarekin. Logikoa den bezala, gazteenak dira gutxien saiatu direnak. 35 urteko adinetik aurrera, berriz, saiatu direnen proportzioa nabarmen igotzen da, zenbait ahalegin egin dituztenena bereziki. Edonola ere, ahaleginen bat egin dutenen artean, proportziorik handiena 45-54 urteko erretzaileena da.
 
36. grafikoa. Erretzaileek kontsumoa uzteko egindako ahaleginak,
adinaren arabera (% bertikalak)

Kontsumoaren intentsitateak eta iraupenak eragin handia dute erretzeari uzteko ahaleginetan. Intentsitateari dagokionez, kontsumitzeari uzten inoiz saiatu ez direnen proportzioa nabarmen jaisten da asko erretzen dutenengan, bai termino objektiboetan, bai iritzi subjektiboari dagokienez. Hala ere, kontsumoari buruzko iritzi subjektiboaren eta erretzeari uzteko egindako ahaleginen kopuruaren arteko korrelazioa hobea dela ikus daiteke, asko erretzen dutenengan bereziki: norberak asko erretzen duela uste izateak erretzeari uzteko ahalegin kopuru handiagoa iragartzen du; egunean kontsumitutako zigarro kopuru objektiboa kontuan hartuta, berriz, ia ez dago alderik paketea baino gutxiago erretzen dutenen eta paketea baino gehiago erretzen dutenen artean.  

37. grafikoa. Erretzaileek kontsumoa uzteko egindako ahaleginak, kontsumoaren intentsitate objektiboaren eta subjektiboaren arabera (% bertikalak)

Grafikoek erakusten dutenez, asko erretzen dutela dioten hamarretik sei baino gehiago (% 63,9) saiatu dira erretzeari uzten, eta herenek baino gehiagok (% 37,3k) zenbait ahalegin egin dituzte (kopuru objektiboak kontuan hartuta, ehunekoak % 54,8 eta % 29,6 dira, hurrenez hurren). Gutxi erretzen dutela edo erretzen ez dutela diotenei dagokienez, erdiek ez dute ahaleginik egin erretzeari uzteko. Beraz, asko erretzen dutela diotenak dira tabakoaren kaltegarritasunaz eta erretzeari utzi beharraz kontzientziarik handiena dutenak (nahiz eta gaizki irtendako ahalegin gehiago izan). 

Bestalde, logikoa den bezala, erretzeari uzteko ahaleginen kopurua oso lotuta dago kontsumoaren iraupenarekin. Erretzen bost urte baino gutxiago daramatzatenen % 65ek inoiz ez du ahaleginik egin kontsumoa uzteko; erretzen hogei urtetik gora daramatzatenen kasuan, berriz, ehunekoa % 43,7ra jaisten da. Gainera, zenbaitetan saiatu direnen proportzioa askoz handiagoa da azken horiengan: % 36,7 zenbaitetan saiatu da erretzeari uzten; erretzen hamarkada batetik bira bitarte daramatenen artean, berriz, % 25,8 saiatu da, hamarkada bat baino gutxiago daramatenen artean % 19,5, eta bost urte baino gutxiago daramatzatenen artean % 13,7. 

38. grafikoa. Erretzaileek erretzeari uzteko egindako ahaleginak,
kontsumoaren iraupenaren arabera

Erretzeari uzteko gaitasunaren pertzepzioa, logikoa den bezala, egindako ahaleginekin lotuta dago neurri batean. Erretzeari uzteko gaitasunaz zalantza gehien dituztenak gutxien saiatu direnak dira –% 43,8k soilik egin du ahaleginen bat–. Gutxienez ahalegin bat egin dutenen proportzioa handiagoa da gai direla uste dutenengan (% 52) eta, batez ere, gai ez direla uste dutenengan (% 61,3). Beraz, erretzeari uzteko gai ez direla uste dutenak dira aurreko esperientzian gehien oinarritzen direnak. Izan ere, hamarretik sei saiatu dira noizbait. 

39. grafikoa. Noizbait kontsumitzeari uzten saiatu diren erretzaileak, hori lortzeko duten gaitasunaren inguruko pertzepzio subjektiboaren arabera  (%)

Bestalde, egia da erretzeari uzteko ahaleginik egin ez dutenak zein ahalegina egin dutenak oro har baikor agertzen direla hori lortzeko duten gaitasunari dagokionez –erdiek gai direla uste dute–, baina gaizki irtendako ahaleginen bat egin izanak % 14,8tik % 22,5era igoarazten du erretzeari uzteko gai ez direla uste dutenen proportzioa; aldi berean, gaitasunaz zalantza dutenen proportzioak behera egiten du. 

40. grafikoa. Erretzaileek erretzeari uzteko gaitasunaren inguruan duten pertzepzio subjektiboa, egindako ahaleginen arabera (% bertikalak)

2.4. Erretzeari uzteko motibazioa.

Erretzaile gehienek (% 57,1ek) erretzen saiatzeko edo berriz saiatzeko prest daudela diote. Laurden bat (% 25,7) ez dago saiatzeko prest, eta % 14,3k ez daki zer erantzun. 

41. grafikoa. Erretzeari uzten saiatzeko prest dauden erretzaileak (%)

Emakumeek motibazio handixeagoa dute kontsumoa uzten saiatzeko (emakume erretzaileen % 60,2k eta gizon erretzaileen % 54,6k erantzun du baietz). Hala ere, baietz erantzun dutenen proportzioa aldatu egiten da adinaren arabera. Emakumezkoek batez ere 30-55 urteko adinean dute erretzeari uzteko prestasun handiagoa; gizonezkoek, berriz, gaztaroan eta 55 urtetik gorako adinean.

42. grafikoa. Erretzeari uzten saiatzeko prest dauden erretzaileak, sexuaren eta adinaren arabera (%)

Etxekoandreak oro har 50 urtetik gorakoak badira ere –batez besteko adina 54,5 urte da–, prestasun handiagoa dute erretzeari uzten saiatzeko. Saiatzeko motibazio txikiena dutenak langabeak dira.
 
43. grafikoa. Erretzeari uzten saiatzeko prest dauden erretzaileak, jardueraren arabera (%)

Kontsumoari lotutako aldagaiei dagokienez, erretzeari uzten berriz saiatzeko motibazioan eragin handiena duten faktoreak aurreko ahaleginak dira: erretzeari uzten noizbait saiatu direnen % 70,4k berriz saiatzeko prest daudela diote; ahaleginik egin ez dutenen kasuan, berriz, prest daudenen proportzioa % 43,7 da.  

44. grafikoa. Erretzeari uzten saiatzeko prest dauden erretzaileak, aurretik egindako ahaleginen arabera (% bertikalak)

Norberaren kontsumoaren pertzepzio subjektiboa eta, neurri txikiagoan, kontsumoaren intentsitate objektiboa eta kontsumitzaile mota ere oso lotuta daude erretzeari uzteko motibazioarekin. Ohiko kontsumitzaileek aldizkakoek baino motibazio handiagoa dute, eta asko erretzen dutela uste dutenek gutxi erretzen dutela diotenek baino handiagoa ere bai.    

45. grafikoa. Erretzeari uzten saiatzeko prest dauden erretzaileak, kontsumitzaile motaren, kontsumoari buruzko iritzi subjektiboaren eta kontsumoaren intentsitatearen arabera (% bertikalak)

Iritzi subjektiboaren kasuan ez bezala, objektiboki kontsumitzaile handiak direnek kontsumitzeari uzteko duten motibazioa objektiboki gutxi erretzen dutenen motibazioaren adinakoa da. Hortaz, erretzeari uzteko motibazioak norberaren kontsumoari buruzko iritzi subjektiboarekin kontsumitutako zigarro kopuru objektiboarekin baino zerikusi handiagoa du. Izan ere, asko erretzen dutela uste dutenek erretzeari uzteko motibazio handiagoa dute, egunean kontsumitutako zigarro kopurua edozein izanik ere. Salbuespen bakarra egunean paketea baino gehiago kontsumitzen duten erretzaileena da. Beraz, “bat gehiegi da” dioen esaerarekin bat datozen erretzaileak gero eta gehiago direla esan daiteke.   

46. grafikoa. Erretzeari uzten saiatzeko prest dauden erretzaileen proportzioa,
kontsumoaren intentsitatearen eta kontsumoari buruzko iritzi subjektiboaren arabera (%)

Erretzeari uzteko gaitasunaren pertzepzioak ere eragina du erretzaileen motibazioan. Logikoa den bezala, gai direla uste dutenak neurri handiagoan agertzen dira saiatzeko prest: % 61ek baietz erantzun du, % 53,8k gai ez direla uste du, eta % 50,4k zalantza du. 

47. grafikoa. Erretzeari uzten saiatzeko prest dauden erretzaileak,
lortzeko gai sentitzen diren ala ez kontuan hartuta (% bertikalak)

Erretzeari uzteko asmoarekin zerikusirik ez duen aldagai bakarra kontsumoaren iraupena da. Kasu horretan, ez da desberdintasun esanguratsurik ikusten erretzeari uzteko motibazioaren eta emandako urteen kopuruaren arabera. 

48. grafikoa. Erretzeari uzten saiatzeko prest dauden erretzaileak,
kontsumoaren iraupenaren arabera (% bertikalak)

2.5. Norberaren kontsumoari buruzko iritziaren eta kontsumoa eteteko aukeren bilakaera

1998tik aurrera, Euskadi eta Drogak inkesta-serieak aukera eman digu erretzaileek kontsumoa uzteko gaitasunaz duten pertzepzioaren eta erretzeari uzteko egindako ahaleginen bilakaera aztertzeko. 

Kontsumitzaileek erretzeari uzteko gaitasunari buruz duten iritziari dagokionez, emaitzen konparazioa ez da funtsean aldatu azken zortzi urteetan. Erretzeari uzteko gai direla uste dutenen proportzioak zertxobait egin du gora (1998an erretzaileen % 51,2 zen, eta 2006an % 58,4). Aldi osoan ikusten den joerarik garbiena erretzeari uzteko gaitasuna zalantzan jartzen duten erretzaileen proportzioa jaistekoa da. 

49. grafikoa. Erretzaileek kontsumoa uzteko duten gaitasunari buruzko iritzi subjektiboaren bilakaera. 1998-2006 (% bertikalak)

Erretzeari uzteko ahaleginen bat egin duten kontsumitzaileen proportzioan ere ez da alde handirik ikusten. Ia kasu guztietan, erretzaileen erdiak dira. Zenbait ahalegin egin dituztenen proportzioa % 29,3 da 2006an, eta, gorabehera batzuk izan baditu ere, laurdena gainditzen du kontuan hartutako urte guztietan.  

50. grafikoa. Erretzeari uzteko egindako ahaleginen arabera egindako
erretzaileen banaketak izan duen bilakaera, 1998-2006 (% bertikalak)

3. ERRETZAILE OHIEN EGOERA

Erretzaile ohien taldea 404.706 lagunek osatzen dute, eta, beraz, 15-74 urteko euskal biztanleen laurdenak dira ia (% 24), baita tabakoa noizbait kontsumitu dutenen % 40,3 ere (aldizkako kontsumitzaileak, ohikoak eta erretzaile ohiak berak barnean hartuta). Erretzaile ohien % 59 gizonezkoak dira, eta gehienak (% 64,8) 30-54 urtekoak. Erdiek baino gehiagok (% 56,6k) lan egiten dute, eta laurdenak (% 25,4) erretiratuta edo ezinduta daude, edo ezintasunagatiko prestazio bat jasotzen dute.

51. grafikoa. Erretzaile ohien banaketa, sexuaren, adinaren eta jardueraren arabera (% horizontalak)

Logikoa den bezala, erretzeari uztea hertsiki lotuta dago adinarekin; adin-taldeetan aurrera egiten den heinean, erretzaile ohien tasa igo egiten da. Gazteenen artean, erretzaile ohiak hamarretik bat baino ez dira; hogeita hamar urteko adinetik aurrera, berriz, proportzioa bikoiztu egiten da, eta gora egiten jarraitzen du 55-64 urteko biztanleen ia herenak izatera iritsi arte. 

52. grafikoa. Erretzaile ohien tasa, adinaren arabera (%)

Igoera hori are hobeto ikusten da hurrengo grafikoan. Bertan, erretzeari utzi diotenen tasa agertzen da, adinaren arabera (hau da, tabakoa noizbait kontsumitu duten guztiak kontuan hartuta erretzaile ohiek duten proportzioa, aztertutako adin-tarte bakoitzean). Ikus daitekeenez, erretzeari utzi diotenen tasa igo egiten da adinean gora egiten den heinean (% 12,2 15-19 urteko gazteengan, eta % 76,2 65 urtetik gorakoengan). Halaber, 30-35 urtekoen artean tasa horrek duen gorakada handia garbi ikusten da (aurreko adin-tarteen tasa bikoiztu egiten du ia).

53. grafikoa. Tabakoaren kontsumoa utzi dutenen tasa, adinaren arabera (%)

Kontsumitzeari utzi aurretik, erretzaile ohiek egunean 17,5 zigarro erretzen zituzten batez beste, eta batez besteko hori gizonezkoengan emakumezkoengan baino handixeagoa da (egunean 19,5 eta 14,7 zigarro, hurrenez hurren). Kontsumoaren intentsitatea aztertzean aipatu dugun bezala, erretzaile ohien kontsumo-patroiak gaur egungo erretzaileenak baino muturrekoagoak izan ohi dira –moderatuenak edo intentsitaterik handienekoak–. Erretzaile ohien % 45ek egunean pakete-erdia baino gutxiago erretzen zuen kontsumitzeari utzi aurretik, lautik hiruk pakete-erditik pakete osora bitarte erretzen zuten, eta laurdenek paketea baino gehiago. Kasu horretan, genero-desberdintasunak ohiko erretzaileen kasuan baino nabariagoak dira. Gainera, erretzeari utzi dioten emakumeak gizonezkoak baino gutxiago izateaz gain, kontsumo bereziki moderatua zutela adierazi beharra dago
. 

54. grafikoa. Erretzaile ohien kontsumoaren intentsitatea, sexuaren arabera (% bertikalak)

Batez beste, erretzaile ohiek 19,8 urte eman zituzten erretzen aztura utzi aurretik. Ia erdien kasuan (% 44,2), erretzeko azturak hogei urte baino gehiago iraun du, laurdenek (% 25,5ek) lehen hamar urteetan utzi zuten, eta hamarretik batek lehen bost urteetan. Gizonezkoek, kontsumitzen lehenago hasi zirenez gero eta, ikusiko dugun bezala, kontsumitzeari beranduago utzi ziotenez gero, batez beste 22,4 urte eman zituzten erretzen (emakumezkoek baino sei gehiago). 

55. grafikoa. Erretzaile ohien banaketa kontsumoaren iraupenaren arabera (%), eta batez besteko iraupena sexuaren arabera
[image: image128.emf]22,4

16,0

19,8

0

5

10

15

20

25

Hombre Mujer Total

11 a 20 años

30,3

5 a 10 años

14,6

< 5 años

10,9

> 20 años

44,2


3.1. Kontsumoa uzteko adina

Erretzaile ohiek 36,9 urterekin utzi zioten kontsumitzeari, batez beste. Hala ere, taldea oso heterogeneoa da. Izan ere, erretzaile ohien herenek –% 33,4k– 30 urte bete aurretik utzi zioten erretzeari, eta hamarretik hiruk (% 30,2k), berriz, 45 urte bete ondoren. 

56. grafikoa. Erretzaile ohien banaketa, kontsumitzeari uzteko adinaren
arabera (%)

Oro har, emakumezkoek gizonezkoek baino lehenago uzten diote kontsumitzeari (batez beste 33,6 eta 39,1 urterekin, hurrenez hurren). Gainera, kontsumitzeari gaztaroan utzi ziotenen proportzioa askoz handiagoa da emakumezkoengan: hamarretik lauk hogeita hamar urte bete aurretik utzi zioten kontsumitzeari –gizonezkoen kasuan, berriz, % 27,8k–, eta % 6,2k 18 urte bete aurretik –gizonezkoen kasuan, berriz, % 4,7k–. 

57. grafikoa. Erretzaile ohien banaketa, kontsumitzeari uzteko adinaren
eta sexuaren arabera (% bertikalak)

Kontsumitzeari uzteko adinean jarduerari lotutako desberdintasunak agertzen badira ere, zenbait kategoriatan (hala nola ikasleen edo langabeen taldeetan) jasotzen diren erretzaile ohien kopuru txikiaren eta adinaren faktoreak duen eragin handiaren ondorioz (logikoa den bezala, alde handiak daude jarduera-talde batzuen eta besteen artean), emaitzak ez dira oso esanguratsuak
.
58. grafikoa. Tabakoa kontsumitzeari uzteko batez besteko adina
kontsumoaren intentsitatearen arabera

Aitzitik, 58. grafikoan ikusten den bezala, kontsumoaren intentsitatea oso lotuta dago kontsumitzeari uzteko adinarekin. Kontsumitzeari uzteko batez besteko adina igo egiten da pixkanaka, kontsumoaren intentsitatea handiagoa den heinean (34,6 urte egunean pakete-erdia baino gutxiago kontsumitzen zuten erretzaile ohien kasuan, eta 40,1 urte egunean paketea baino gehiago erretzen zutenen kasuan). Bestalde, egunean hamar zigarro baino gutxiago erretzen zituztenen % 44,9k 30 urte bete aurretik utzi zion erretzeari; paketea baino gehiago erretzen zutenen kasuan, berriz, proportzio hori erdira jaisten da (% 22,6). Horrez gain, pakete-erdia baino gutxiago erretzen zutenen laurdenek 45 urte bete ondoren utzi zioten erretzeari; hogei zigarro baino gehiago kontsumitzen zituztenen kasuan, berriz, proportzioa % 38,9 da. Beraz, ondorio gisa, zenbat eta gehiago erre kontsumitzeari uzteko orduan eta denbora gehiago behar dela esan daiteke.

59. grafikoa. Erretzaile ohien banaketa, kontsumitzeari uzteko adinaren eta
kontsumoaren intentsitatearen arabera (% bertikalak)

3.2. Kontsumoa utzi denetik igarotako denbora

Erretzaile gehienek (% 62,2k) duela bost urte baino gehiago utzi zioten erretzeari, eta hamarretik lauk duela hamar urte baino gehiago. Kontsumitzeari duela oso gutxi (azken urtean) utzi diotenak guztizkoaren % 6,3 dira. 

60. grafikoa. Erretzaile ohien banaketa, kontsumoa utzi denetik igarotako denboraren arabera (%)

Batez beste, erretzaile ohiek duela 11,6 urte utzi zioten erretzeari. Kontsumoa utzi denetik igarotako denborari dagokionez genero-desberdintasun aipagarririk agertzen ez bada ere, ez da gauza bera gertatzen kontsumitzeari duela gutxi utzi dioten eta erre gabe hamarkada bat baino gehiago daramaten emakumezkoen eta gizonezkoen proportzioekin. 

Erretzeari duela oso gutxi utzi dioten gehienak, oro har, emakumezkoak dira; hain zuzen ere, erretzeari duela urtebete edo gutxiago utzi dioten emakumeen proportzioa gizonena baino ia zortzi puntu handiagoa da. Halaber, erretzeari duela hamarkada bat baino gehiago utzi dioten gizonezkoen proportzioa egoera berean dauden emakumezkoena baino hamabi puntu handiagoa da. Duela urte gutxi arte, eta gaur egun ere bai, tabakoa probatu duten adineko emakumeen ehunekoa adin bereko gizonezkoena baino askoz txikiagoa izan da (eta, jakina, azken horiek aukera gehiago dituzte erre gabe hamar urte baino gehiago emateko)
.   

61. grafikoa. Erretzaile ohien banaketa, kontsumoa utzi denetik igarotako denboraren
eta sexuaren arabera (% bertikalak)

Erretzaile ohiak hiru adin-taldetan banatzen badira (30 urtetik beherakoak, 30-44 urtekoak eta 45 urtetik gorakoak), genero-desberdintasunak desagertu egiten dira, eta alderantzizkoak izatera ere iristen dira gazteenen kasuan. Erretzaile ohiak diren 30 urtetik beherako lau emakumetik hiruk (% 73,3k) duela bi urte baino gehiago utzi zioten erretzeari; gizonezkoen kasuan, berriz, hamarretik lauk baino ez. Bitarteko taldean (30-44 urtekoenean), ia ez dago genero-desberdintasunik. Adinekoen taldean, berriz, erretzeari duela bost urte baino gehiago utzi ziotenen proportzioa handiagoa da gizonezkoengan. Beraz, 65 urtetik gorako emakume erretzaileen tasa alde batera utzita (oso txikia baita), erretzeari uzteko asmoan emakumeak gizonak baino saiatuagoak direla esan daiteke.

62. grafikoa. Erretzaile ohien banaketa, kontsumoa utzi denetik igarotako denboraren,
sexuaren eta adinaren arabera (% bertikalak)

Kontsumoaren intentsitatea kontsumitzeari uzteko adinari lotuta dago; asko erretzen dutenek denbora gehiago behar izaten dute erretzeari uzteko. Hala ere, zaharragoak direnez gero, arestian adierazitakoak ez du esan nahi erre gabe denbora gutxiago daramatenik. Aitzitik, egunean zigarro-paketea baino gehiago erretzen zuten gehienek (% 65,4k) duela 5 urte baino gehiago utzi zioten erretzeari, eta ia erdiek (% 48k) duela hamar urte baino gehiago. 

63. grafikoa. Erretzaile ohien banaketa, kontsumoa utzi denetik igarotako denboraren
eta kontsumoaren intentsitatearen arabera (% bertikalak)

3.3.  Erretzeari uzteak eskatzen duen ahalegina

Hamar erretzaile ohitik ia zazpik erretzeari uzteak ahalegin txikia eskatu ziela edo ahaleginik eskatu ez ziela diote. % 16,9rentzat, berriz, egindako ahalegina “handi samarra” izan zen, eta % 13,7rentzat handia. 

64. grafikoa. Erretzaile ohien banaketa, erretzeari uzteko ahaleginaren
balioespenaren arabera (%)
[image: image137.emf]Mucho

13,7

Bastante

16,9

Poco

32,4

Nada

37


Gizonek eta emakumeek berdintsu balioesten dute tabakoa uzteak eskatu zien ahalegina. Dena dela, gazteenek eta zaharrenek joera handiagoa dute egindako ahalegina txikiagotzeko. Hori bezalako balioespen subjektibo bat interpretatzeko zailtasuna gorabehera, pentsa liteke gazteenen kasuan tabakoa uzteko erraztasun handiagoa kontsumoaren iraupen eta intentsitate txikiagoaren ondorioa dela. Adinekoen kasuan, berriz, erretzeari utzi ziotenetik igarotako denbora luzeagoak arindu egingo zuen, ziur aski, egindako ahaleginaren oroimena. 

65. grafikoa. Erretzeari uzteko egindako ahalegina handi samarra edo handia izan dela
dioten erretzaile ohiak, adinaren arabera (%)
[image: image138.emf]0

5

10

15

20

25

30

35

40

45

50

Bastante o mucho esfuerzo

22,7 10,1 29,1 28,9 45,6 34,8 22,6 20,4

15-19 

años

20-24 

años

25-29 

años

30-34 

años

35-44 

años

45-54 

años

55-64 

años

65-74 

años


Jarduera eta lanbidea nolabait ere lotuta daude kontsumoa uzteak eskatzen duen ahaleginarekin. Dena dela, jardueraren kasuan, adina da, zalantzarik gabe, azpian dagoen arrazoia. Ikasleek eta langabeek gainerako jarduera taldeetakoek baino batez besteko adin txikiagoa izan ohi dute, eta egindako ahalegina “txikia” edo “ezdeusa” izan dela diote gehienek. Iritzi bera dute eskulangile kualifikatuen % 71,3k eta kualifikaziorik gabeko langileen 78,6k. Hala ere, kasu horretan eraginik handieneko faktorea adina delako hipotesia zaila da egiaztatzen. Izan ere, adierazitako langileek ez dute adin-desberdintasunik erdi-mailako kargudunekin eta koadroekin, baina, azken horien artean, egindako ahalegina aintzat hartzen ez dutenen proportzioa askoz txikiagoa da (% 57,7)
.
Kontsumoari lotutako aldagaiei dagokienez, kontsumitzen hasteko adina oso lotuta dago ahaleginaren balioespenarekin. Izan ere, kontsumoa uzteko zailtasunaren pertzepzioa areagotu egiten da kontsumitzen hasteko adina txikiagoa den heinean. Kontsumitzen 16 urte bete aurretik hasi zirenen % 35,1ek erretzeari uzteko ahalegin handi samarra edo handia egin behar izan zuela dio. Hogei urte bete ondoren hasi zirenen kasuan, berriz, ehunekoa % 16,3 baino ez da. 

66. grafikoa. Erretzeari uzteko ahalegin handi samarra edo handia egin dutela dioten erretzaile ohiak,  kontsumitzen hasteko adinaren arabera (%)

Logikoa den bezala, zenbat eta gehiago erre orduan eta zailagoa da uzten, eta hori argi eta garbi ikusten da erretzaile ohiek emandako erantzunetan: kontsumoaren iraupena eta intentsitatea oso lotuta daude ahaleginaren balioespenarekin. Pakete‑erdia baino gutxiago erretzen zutenen % 88,9k erretzeari uzteko ahalegin txikia egin zuela edo ahaleginik egin ez zuela dio, baina ehunekoa ia erdira jaisten da (% 48,8) egunean paketea baino gehiago erretzen zutenen kasuan. 

67. grafikoa. Erretzeari uzteko ahalegin handi samarra edo handia egin dutela dioten erretzaile ohiak, kontsumoaren intentsitatearen eta iraupenaren arabera (%)

Bestalde, tabakoarekiko mendetasunaren iraupenak antzeko eragina du. Utzi aurretik erretzen bost urte baino gutxiago eman zituztenen % 4,1ek baino ez dio erretzeari uzteko ahalegin handi samarra edo handia egin zuela. Erretzen hogei urte baino gehiago eman zituzten erretzaileen kasuan, berriz, hamarretik lauk diote gauza bera. 

3.4.  Kontsumoa uzteko arrazoiak

Erretzaile ohiei eta kontsumoa uzteko ahaleginen bat egin duten erretzaileei erretzeari uzteko hainbat arrazoi posible aurkeztu zaizkie inkesta egiteko unean, eta arrazoi horietako bakoitzak erretzeari uzteko erabakian nolako eragina izan zuen –handia, handi samarra, txikia edo eraginik ez– adieraztea eskatu zaie. 

Kontsumitzaile mota alde batera utzita, atxikimendurik handiena lortu duen, hau da, kontsumoa uzteko erabakian eragin handi samarra edo handia izan zuten arrazoien artean erretzaileen proportzio handiena lortu duen arrazoia minbiziaren edo biriketako beste gaitz batzuen beldurra da. Hain zuzen ere, erretzaileen eta erretzaile ohien ia laurdenek adierazi dute arrazoi hori. Bestalde, hamar erretzailetik eta erretzaile ohitik bik adierazi dutenez, “medikuaren gomendioak” eta “osasun‑arazo jakin batzuk” pairatu izanak zerikusi handi samarra edo handia izan dute erabakiarekin, eta hamarretik batek baino gehixeagok “familiaren presioa” eta “haurdunaldia” aipatu dituzte zirkunstantzia garrantzitsu gisa. Gainerako arrazoiak –lantokian edo leku publikoetan erretzeko ezintasuna eta erretzen denean kirola egiteko izaten den zailtasun handiagoa– askoz gutxiagotan aipatu dituzte. 

68. grafikoa. Arrazoiek tabakoaren kontsumoa uzteko erabakian zerikusi handi samarra edo handia izan zutela dioten erretzaileen proportzioa

Ezaugarri pertsonalek zenbait desberdintasun ezartzen dituzte arrazoi bakoitzari ematen zaion garrantziari dagokionez. Logikoa den bezala, haurdunaldia batez ere emakumeek aipatzen dute –% 23,7k kontsumoa uzteko erabakian garrantzi handi samarra edo handia izan zuela dio–, baina azpimarratu beharra dago zenbait gizonek –% 3,3k–, errespetuz edo elkartasunez, erretzeari uztera bultza dezakeen zirkunstantziatzat hartzen duela haurdunaldia. Bestalde, gazteek batez bestekoak baino garrantzi handiagoa ematen diete familiaren presioari eta kirolari, eta adinekoek osasun-arazoak aipatzen dituzte gehiagotan
.
Azkenik, jarduerari eta lanbideari lotuta ikusten diren desberdintasunek zerikusi handia dute generoarekin eta adinarekin. Erretiratuek, pentsiodunek eta ezintasunagatiko prestazioak jasotzen dituztenek eta etxekoandreek (talde horiek batez besteko adin handia dute) medikuaren gomendioak, osasun-arazo zehatzak eta minbiziaren beldurra aipatzen dituzte batez bestekoak baino neurri handiagoan. Gazteentzat, berriz, faktore garrantzitsuena familiaren presioa da. Hala ere, azpimarratu beharra dago zenbait taldetan –hala nola kualifikaziorik gabeko langileen eta, bereziki, langabeen taldeetan, 37 urtetik beherako batez besteko adinarekin– osasun-arazoak aipatzen dituztenen proportzioa handia dela: langabeen % 29,7k dioenez, osasun-arazo jakin batek zerikusi handi samarra edo handia izan zuen erretzeari uzteko erabakian (erretzaile eta erretzaile ohi guztien kasuan, berriz, ehunekoa % 17,1 da), eta kualifikaziorik gabeko langileen % 23,1ek gauza bera dio
.
Ez dago alde handirik erretzaile ohiek –hau da, tabakoa uzteko ahaleginean arrakasta izan zutenek– eta saiatu arren oraindik erretzen jarraitzen dutenek aipatu dituzten arrazoien artean. Hala ere, agertzen diren desberdintasun txikiek agian adierazten dute planteatutako arrazoi batzuk ez daudela kontsumoa behin betiko uzteko asmoari lotuta, aldi baterako uzteko asmoari lotuta baizik. Horren adibide gisa, honako hauek azpimarra daitezke: haurdunaldia (egun erretzen dutenen % 14,8k eta erretzaile ohien % 9,7k aipatzen dute) eta lantokian eta leku publikoetan erretzeko ezintasunari lotutako arrazoiak (dirudienez, arrazoi horiek ez daude behin betiko asmoari lotuta, aldi baterako asmoari lotuta baizik).  

69. grafikoa. Arrazoi bakoitzak tabakoa uzteko erabakian eragin handi samarra edo handia duela dioten erretzaile ohien, aldizkako erretzaileen eta ohiko erretzaileen proportzioa.

Hala ere, kontuan hartu behar da inkesta egin zen garaian oraindik indarrean jarri gabe zegoela lantokian eta leku publikoetan erretzea debekatzen duen legeria. Beraz, hurrengo Euskadi eta Drogak inkestaren zain egon beharko dugu legeria berriaren benetako ondorioak ikusteko. Oraingoz, esan dezakegu erretzaile ohien % 1,7k (6.858 lagun inguruk) utzi ziotela erretzeari legeria berehala indarrean jarriko zela jakitean (beste zenbait arrazoiren artean).

IV. KAPITULUA. 

CANNABISAREN KONTSUMOA EAE-N

1. EAE-KO CANNABIS KONTSUMOARI BURUZKO OINARRIZKO DATUAK

1.1. Kontsumo esperimentala

Euskadiko biztanleriaren herenak baino gehiagok (% 36,2k( kontsumitu du cannabisa noizbait. Biztanleriaren % 8,8k –substantzia hori probatu duten lautik batek– kontsumo‑ibilbide luze samarra egin du cannabisarekin (bizitza osoan 100 kontsumoaldi baino gehiago). Ehuneko handiago batek –biztanleria osoaren % 16,2k eta droga hori probatu dutenen ia erdiek–, berriz, azalekotzat har daitekeen kontsumo-ibilbidea egin du cannabisarekin (bizitza osoan hamar kontsumoaldi baino gutxiago). 

Cannabisa kontsumitu dutenak soilik kontuan hartuta, eta zenbait ezaugarri pertsonal (hala nola adina edo kontsumitzen hasten denetik igarotako denbora) alde batera utzita, substantzia hori kontsumitu duten gehienek gutxitan probatu dutela ikus daiteke (kontsumitzaileen % 44,9k bizitza osoan 10 aldiz baino gutxiagotan kontsumitu dute, eta laurdenak baino ez dira intentsitate handi samarreko kontsumora, hau da, 100 kontsumoaldi baino gehiagora iritsi). Ildo horretan, datuek adierazten dutenez, bostetik bat baino gutxiago dira cannabisa noizbait probatu ondoren gaur egun maiz samar kontsumitzen jarraitzen dutenak: substantzia hori noizbait probatu dutenen % 18k baino ez du kontsumitu inkesta egin aurreko urtean, astean behingo maiztasunarekin gutxienez. Hasi ondoren egunero kontsumitu dutenen ehunekoa % 7,2 da. 

Beraz, esan daiteke lehen kontsumoalditik ohiko kontsumorako jauzia gutxitan gertatzen dela eta, substantzia hori noizbait probatu dutenak asko badira ere (hirutik bat), bizitza osoan askotan kontsumitu dutenen kopurua askoz txikiagoa dela (biztanleriaren % 10era baino ez da iristen). Kontsumo handi horiek kontsumitzaileen ehuneko txiki samar batean baino ez dira gertatzen (laurdena, gutxi gorabehera).

1. grafikoa. Biztanleriaren eta cannabis-kontsumitzaileen banaketa, bizitza osoan cannabisa zenbat aldiz kontsumitu duten kontuan hartuta (%)

Bizitzako kontsumoaldien kopurua engainagarria izan daiteke kontsumitzailearen adina eta lehen kontsumoalditik igarotako denbora kontuan hartzen ez badira. Cannabisaren lehen kontsumoaldia eta kontsumitzailearen egungo adina (hau da, zenbat urte eman diren kontsumitzen) adierazitako kontsumoaldien kopuruarekin lotuz gero, ondorio horiek berretsi egiten dira: urteko datuak kontuan hartuta, kontsumoaldien batez besteko kopurua 10 da kontsumitzialeen kasuan, eta bat biztanleria osoa hartuta. 

Horrek esan nahi du cannabisa probatzen duten gehienek –bi herenek baino gehiagok– ez dutela berriz kontsumitzen, edo oso noizbehinka baino ez, eta ehuneko txiki batek –kontsumitzen hasten direnen % 13k eta biztanleria osoaren % 5ek– soilik jarraitzen duela intentsitate handiz kontsumitzen (urtean 150 kontsumoaldi baino gehiago, kontsumitzen hasi zirenetik). Guztira, 78.000 lagun baino gehixeago dira.

Kontsumitzen hasteko batez besteko adina 18,4 urte da. Cannabisa noizbait kontsumitu duten gehienek (% 54,4k) 16-19 urteko adinarekin probatu bazuten ere, % 17,7k hamabost urte bete baino lehen probatu zuen, eta % 27,9k 20 urte bete ondoren.

2. grafikoa. Biztanleriaren eta cannabis-kontsumitzaileen banaketa, cannabisa kontsumitzen hasteko adinaren arabera (%)

Biztanleria osoa                                                             Kontsumitzaileak

1.2. Duela gutxiko kontsumoa eta egungo kontsumoa

Inkestatutako pertsonen % 13,8k –230.000 lagun inguruk( kontsumitu du cannabisa azken hamabi hilabeteetan EAEn. Cannabisa noizbait kontsumitu dutenen ia % 40k joan den urtean ere kontsumitu zuen.

Azken hamabi hilabeteetan cannabisa kontsumitu duten guztietatik, 64.000 lagun inguruk (azken urtean kontsumitu dutenen % 27k eta biztanleriaren % 3,8k) intentsitate handiarekin kontsumitu dute (lau kontsumoaldi baino gehiago astean). Eguneroko kontsumitzaileak biztanleriaren % 2,6, substantzia hori noizbait probatu dutenen % 7,2 eta azken urtean kontsumitu dutenen ia % 20 dira. Nolanahi ere, azken urtean cannabisa kontsumitu dutenen taldearen barruan, oso ehuneko esanguratsu batek (herenak baino gehiagok) neurri txikian kontsumitu du (hilean kontsumoaldi bat edo gutxiago). Arrisku-taldea, beraz, cannabisa egunero edo ia egunero erre dutenek osatzen dute (biztanleriaren % 3,8k).

1. taula. Cannabisaren duela gutxiko kontsumoa (%)
	
	Urtearen barruan kontsumitu dutenak
	Bizitzan behin kontsumitu dutenak
	Biztanleria osoa

	Inoiz ez du kontsumitu
	(
	(
	63,8

	Kontsumitu du, baina azken urtean ez
	(
	61,4
	22,4

	Azken urtean kontsumitu du
	100,0
	38,6
	13,8

	Egunero
	18,8
	7,2
	2,6

	4-6 egun astean
	8,4
	3,2
	1,2

	1-3 egun astean
	20,4
	7,9
	2,8

	1-3 egun hilean
	18,9
	7,3
	2,6

	6-11 egun urtean
	10,3
	4,0
	1,4

	1-5 egun urtean
	23,2
	9,0
	3,2

	Guztira
	100,0
	100,0
	100,0


Adierazi bezala, bizitza osoan cannabisa intentsitate handi samarrarekin (urtean 150 kontsumoaldi baino gehiago, kontsumitzen hasi zirenetik) kontsumitu dutenak 78.000 lagun inguru dira (biztanleriaren % 4,8), eta, horietatik, % 15,3k ez dute cannabisa kontsumitu azken urtean. Horien batez besteko adina 42 urte da. Datu hori kontuan hartuta, ondoriozta daiteke kontsumitzaileen ehuneko txikiago, baina kontuan hartzeko moduko batek intentsitate handi samarrarekin kontsumitu ondoren cannabisa behin betiko (edo luzaroan) uzten duela eta hori helduaroan sartzean gertatzen dela.

Egungo kontsumoari dagokionez, biztanleriaren % 11k azken hilabetean kontsumitu duela diote datuek: horietatik, ia % 40k gehienez hiru aldiz kontsumitu dute hilabetearen barruan, % 25ek astero kontsumitu du (1-3 egun astean) eta % 33k egunero edo ia egunero
.
2. taula. Cannabisaren egungo kontsumoa, azken hilabetean
	
	Azken hilabeteko kontsumitzaileen %
	Biztanleriaren %

	Azken hilabetean kontsumitu du
	100,0
	11,0

	Egunero
	23,9
	2,6

	4-6 egun astean
	10,7
	1,2

	1-3 egun astean
	26,0
	2,8

	1-3 egun hilean
	39,4
	4,3

	Guztira
	100,0
	100,0


1.3. Cannabisaren kontsumoaren pertzepzioa

Kontsumoaren pertzepzioaren ikuspuntutik, cannabisa azken urtean kontsumitu duten gehienek beren kontsumoa arina dela uste dute: % 54k gutxi kontsumitzen duela dio, % 22k askotxo kontsumitzen duela eta % 3k asko kontsumitzen duela; kontsumitzen ez dutela diotenak % 20 dira. Egunero edo ia egunero kontsumitzen dutenen ia % 30ek gutxi kontsumitzen duela edo ezer kontsumitzen ez duela dio. Beraz, horiek norberaren kontsumoaz duten pertzepzioa okerra dela esan daiteke. Ildo horretan, azken urtean cannabisa egunero erre dutela adierazi dutenetatik, % 10ek asko erretzen duela adierazi du, % 27k gutxi kontsumitzen duela eta ia % 60k askotxo erretzen duela.

3. grafikoa. Kontsumitzaileen banaketa, beren kontsumoaz duten pertzepzioaren arabera (%)

       Kontsumitzaileak                    Eguneroko kontsumitzaileak

            azken urtean
azken urtean

2. CANNABISAREN KONTSUMOA ETA EZAUGARRI PERTSONALAK

2.1. Kontsumitzen hasteko adina: zenbat eta lehenago kontsumitzen hasi, orduan eta kontsumo handiagoa

EeD2006 inkestaren datuek berretsi egiten dute literatura zientifikoak aurretik agerian utzi zuena
, hots, cannabisa kontsumitzen hasteko adina funtsezko aldagaia dela substantzia horren kontsumoaren intentsitatea azaltzeko. Hurrengo grafikoetan ikus daitekeen bezala, kontsumoaren intentsitatea neurtzeko erabiltzen den aldagaia edozein izanik ere (kontsumoaldiak bizitzan, kontsumoaren maiztasuna azken urtean, norberaren kontsumoaren balioespena edo lehen kontsumotik aurrerako kontsumoaldien batez besteko kopurua urtean), emaitza bera da ia beti: zenbat eta lehenago kontsumitzen hasi, orduan eta handiagoa da kontsumoa. Lehen kontsumoaren goiztiartasunaren eta egungo kontsumo-mailaren arteko erlazioa estatistikoki esanguratsua da kasu guztietan
. Adibidez, cannabisa bizitzan lau aldiz baino gutxiagotan probatu duten kontsumitzaileak 20 urterekin hasi ziren kontsumitzen, batez beste (batez bestekoa baino ia bi urte geroago), eta 500 aldiz baino gehiagotan kontsumitu dutenak, berriz 16,5 urterekin. 

Datu horiek begien bistakoak direla esan daiteke. Izan ere, kontsumoaren intentsitatea berdina izanik, zenbat eta denbora gehiago eman kontsumitzen, orduan eta errazagoa da kontsumoaldien kopurua handia izatea. Bestalde, kontsumitzen hasteko adina oso lotuta dago kontsumoaren iraupenarekin zerikusirik ez duten beste zenbait aldagairekin, hala nola norberaren kontsumoaren balioespenarekin eta kontsumoaren maiztasunarekin: 4. grafikoan ikusten denez, kontsumitzen hasteko adinari dagokionez, ia 20 hilabeteko aldea dago egunero kontsumitzen dutenen eta gehienez hilean behin kontsumitzen dutenen artean. Era berean, asko kontsumitzen dutela uste dutenena da kontsumitzen hasteko batez besteko adin txikiena (14,9 urte). Kontsumoa txikiagoa den heinean, adin horrek gora egiten du nabarmen. Aitzitik, urteko kontsumoaldiek ez dute lotura garbirik kontsumitzen hasteko adinarekin.

4. grafikoa. Cannabisa kontsumitzen hasteko batez besteko adina, kontsumo motaren arabera

Kontsumoaldiak bizitza osoan        Kontsumoaren maiztasuna azken urtean

lehen kontsumoalditik

Kontsumitzen hasteko adina, halaber, hasi ondoren kontsumitzen ez jarraitzeko, kontsumo-maila handi samarretara iritsi ondoren uzteko edo cannabisa maiz kontsumitzen jarraitzeko probabilitateekin lotuta dago. Izan ere, arestian adierazi bezala, cannabisa noizbait kontsumitu duten hamarretik seik ez dute kontsumitu azken urtean (eta, beraz, kontsumitzaile esperimentalen kategorian geratu dira edo kontsumitzaile ohiak dira), baina ehunekoa % 35era jaisten da cannabisa goiz kontsumitzen hasi zirenen kasuan (5. grafikoa). Ildo berean, cannabisa 16 urte bete aurretik kontsumitzen hasi zirenen % 41ek gaur egun gutxienez astero kontsumitzen du. Tasa % 11 da substantzia lehen aldiz 18-19 urterekin probatu zutenen kasuan, eta % 7,3 lehen aldiz hogei urte bete ondoren probatu zutenengan. 

Bestalde, zenbat eta lehenago kontsumitzen hasi, orduan eta zailagoa da intentsitate handiko kontsumoa uztea: hogei urte bete ondoren kontsumitzen hasi zirenen artean intentsitate handiarekin (batez beste, 150 kontsumoaldi baino gehiago urtean, kontsumitzen hasi zirenetik) kontsumitu dutenen ia % 40k ez du kontsumitu inkestaren aurreko urtean, baina nerabezaroan kontsumitzen hasi zirenen artean ehunekoa lau aldiz txikiagoa da (% 9,3
). Datu horien arabera, cannabisa hamabost urte bete aurretik kontsumitzen hasten direnek maiz edo intentsitate handiarekin kontsumitzeko dituzten probabilitateak 20 urte bete ondoren hasi direnenak baino ia sei aldiz gehiago dira, eta kontsumitzeari uzteko dituzten probabilitateak, berriz, haienak baino lau aldiz gutxiago.

5. grafikoa. Cannabisa kontsumitzen jarraitzen ez dutenen, intentsitate handiko kontsumoa utzi dutenen eta astero kontsumitzen dutenen tasak, kontsumitzen hasteko adinaren arabera

Jarraitzen ez dutenak*                                 Astero kontsumitzen dutenak**

Intentsitate handiko kontsumoa utzi dutenak***

* 
Gutxienez behin kontsumitu duten, baina azken urtean kontsumitu ez duten pertsonen %

** 
Azken urtean gutxienez astero kontsumitu duten pertsonen %, kontsumitzen hasi diren guztiekiko

*** 
Kontsumitzen hasi zirenetik intentsitate handiarekin kontsumitu duten, baina azken urtean kontsumitu ez duten pertsonen %

Datu horiek guztiek agerian uzten dute beharrezkoa dela prebentzio-ahaleginak cannabisa kontsumitzen hasteko adina atzeratzean oinarritzea. Hori lortuz gero, ziur aski kontsumoen intentsitatea murriztu egingo litzateke eta, horren ondorioz, horri lotutako arazoak ere bai.
2.2. Adina: belaunaldi-hesia cannabisaren kontsumoari dagokionez

Kontsumoei, horien maiztasunari eta intentsitateari hertsiki lotutako bigarren aldagaia elkarrizketatutako pertsonen egungo adina da. Hasteko, aztertutako taldea adinean zenbat eta txikiagoa izan, orduan eta gehiagok probatu dute noizbait cannabisa: 15-24 urtekoen artean, % 61ek probatu dute substantzia hori; biztanleria osoa kontuan hartuta, berriz, herenak baino gehixeagok. Alderdi horretan, erlazio estatistikoki esanguratsu bat agertzen da kontsumo esperimentalaren eta inkestatutako pertsonen adinaren artean
. Nolanahi ere, adierazi beharra dago cannabisaren kontsumo esperimentala 20-24 urteko gazteengan 15-19 urtekoengan baino ohikoagoa dela. Lehenen kasuan, bi herenek probatu dute cannabisa, eta bigarrenen kasuan, berriz, kontsumo esperimentalaren tasa ia hamar puntu txikiagoa da (% 57,2), 25-34 urtekoen tasaren oso antzekoa. 

6. grafikoan garbi ikusten da 15-19 urteko adinean kontsumo esperimentala bizkor hazten dela, eta egonkor jarraitzen duela, beheranzko joera txiki batekin bada ere, 45 urteko adinera arte. Adin horretatik aurrera, cannabisa probatu dutenen proportzioa gero eta txikiagoa da.

6. grafikoa. Cannabisaren kontsumo esperimentala, adinaren arabera (%)

Kontsumo esperimentalaz gain, duela gutxiko kontsumoa ere hertsiki lotuta dago pertsonaren adinari; adinean zenbat eta beherago egin, orduan eta gehiagok kontsumitu dute azken urtean. Izan ere, azken urtean gehien kontsumitu dutenak 15-19 urteko gazteak dira. Horietatik, ia erdiek kontsumitu dute noizbait inkestaren aurreko urtean. Bestalde, 7. grafikoan ikus daitekeenez, 35-44 urtekoen artean cannabisa kontsumitzen hasi direnen ehunekoa batez bestekoa baino handiagoa da (% 52 eta % 36, hurrenez hurren), baina ez da gauza bera gertatzen azken urteko kontsumoaren kasuan, ehunekoa gazteena baino askoz txikiagoa baita. Beraz, cannabisa noizbait probatu duten, baina azken urtean kontsumitu ez duten (eta, beraz, kontsumitzaile ohiak diren edo kontsumo esperimentalean geratu diren) pertsonen proportziorik handiena talde horrek du. 45 urte bete arte, kontsumitzaile ohien eta kontsumitzaile esperimentalen talde hori hazi egiten da adinean gora egin ahala, eta helduaroan sartzean kontsumoa uzteko joera dagoela adierazten du horrek.

7. grafikoa. Cannabisaren kontsumoa eta abstinentzia azken urtean, adin-tarteen arabera (%)

Datuen arabera, nerabeek azken urtean maiztasun handiagoarekin kontsumitu izanaz gain, horien kontsumoak gainerako kontsumitzaileenak baino intentsitate handiagokoak dira, eta cannabisaren ohiko kontsumoa EAEko nerabeen artean nolabait ere zabalduta dagoela esan daiteke. 8. grafikoan ikus daitekeenez, 15-19 urteko nerabeen % 25ek gutxienez astean behin kontsumitu du cannabisa azken urtean. EAEko nerabeen % 13k –12.500 neska-mutil inguruk– aldizkakotasun handiagoarekin kontsumitzen dute (egunero edo ia egunero). Helduaroan sartu diren gazteen, hau da, 25-34 urtekoen kasuan, egunero edo ia egunero kontsumitzen dutenen proportzioa (biztanleria osoarekiko) txikixeagoa da (% 7 inguru). 45 urtetik gorakoen kasuan, berriz, eguneroko edo ia eguneroko kontsumoa ez da batere ohikoa (% 0,4). Eguneroko kontsumoari dagokionez adinaren arabera agertzen diren desberdintasunak esanguratsuak dira, lotura ahula bada ere
.
8. grafikoa. Kontsumo moten prebalentzia azken urtean, adin-tarteen arabera (%)

* “Egunero” eta “4-6 egun astean” erantzunak hartzen ditu barnean.

Kontsumitzaileak soilik kontuan hartuta, berriz, kontsumo-maiztasunak adin-tarte guztietan antzeko samarrak direla eta, nolanahi ere, egunero edo ia egunero gehien erretzen dutenak kontsumitzaile zaharrenak direla ikus daiteke (hala ere, azken horiek zazpi mila inguru baino ez dira). 

9. grafikoa. Adin-tarte guztietako kontsumitzaileen banaketa, azken urteko kontsumo-maiztasunaren arabera (%)

> 45  
Biztanleria osoa

Adin-tarteetan zenbat eta beherago egin, orduan eta txikiagoa da kontsumitzen hasteko adina, eta hori bereziki esanguratsua da. Izan ere, erlazio handia eta estatistikoki esanguratsua dago inkestatutako pertsonaren adinaren eta kontsumitzen hasteko adinaren artean (kontsumitzailea zenbat eta gazteagoa izan, orduan eta txikiagoa izan ohi da kontsumitzen hasteko adina)
. Gazteenen taldean, kontsumitzen hasteko batez besteko adina 13 urte da (18,4 urte biztanleria osoan). Datu horiek, aurrerago ikusiko dugun bezala, berdintsuak dira EeD inkesta guztietan. Edonola ere, adierazi beharra dago kontsumitzen hasteko batez besteko adinak egonkortzeko joera duela. Hortaz, Euskadiko nerabeen kasuan ez dirudi cannabisa kontsumitzen hasteko adina jaisten ari denik. Aurrerago aztertuko dugu alderdi hori.

10. grafikoa. Kontsumitzen hasteko batez besteko adina, adin-tarteen arabera

Bestalde, datuek adierazten dutenez, gazteenek zaharrenek baino ikuskera zehatzagoa dute norberaren kontsumoaren inguruan. Ildo horretan, cannabisa egunero edo ia egunero kontsumitzen duten guztien % 10ek baino ez dio asko kontsumitzen duela. Ehuneko hori % 16ra iristen da azken hamabi hilabeteetan erritmo horretan kontsumitu duten 15-24 urte gazteen kasuan. Gutxi kontsumitzen dutela diotenen ehunekoa ere txikiagoa da gazte horiengan.

Azkenik, cannabisa kontsumitzen hasi ondoren kontsumoarekin jarraitzeko, kontsumo hori gutxienez asterokoa izateko eta intentsitate handiarekin kontsumitu ondoren kontsumoa uzteko aukerarekin ere zuzenean lotuta dago adina. Ildo horretan, hurrengo grafiko sortak agerian uzten du kontsumoaren jarraipena handiagoa dela adinean behera egiten den heinean. Cannabisa probatu duten 45 urtetik gorakoen % 92k ez du kontsumitu azken urtean; 19 urtetik beherakoen kasuan, berriz, % 16,9k. Era berean, cannabisa kontsumitu duten 45 urtetik gorakoen % 5ek astero kontsumitu dute azken urtean; 19 urtetik beherakoen kasuan, berriz, ehunekoa % 43 da, eta 20-24 urtekoen kasuan % 30. 

Grafikoaren hirugarren atalak, bestalde, adin jakin batera heldu ondoren cannabisaren intentsitate handiko kontsumoa uzteko joera zenbaterainokoa den adierazten du: bizitzan intentsitate handiarekin (urtean gutxienez 150 aldiz batez beste, lehen aldiz kontsumitu zenetik) kontsumitu duten 35-44 urtekoen % 20k ez du kontsumitu azken urtean. Horrek intentsitate handiko kontsumoa utzi dutela adierazten du (aldi baterako bederen). 45 urtetik gorakoen kasuan, kontsumo hori utzi dutenen tasa % 75 da. 34 urtetik beherakoen kasuan, berriz, ehunekoak oso txikiak dira, eta gazteenen kasuan ezdeusak. 

11. grafikoa. Cannabisa kontsumitzen jarraitzen ez dutenak, astero kontsumitzen dutenak eta intentsitate handiko kontsumoa utzi dutenak, adin-tarteen arabera

Jarraitzen ez dutenak*                     Astero kontsumitzen dutenak**

Intentsitate handiko kontsumoa utzi dutenak***
[image: image158.emf]75,1

19,4

15,3

11,1

4,9

0,0

0

25

50

75

100

1 2 3 4 5 6

1 - Más de 45 años                                    4 - De 20 a 24años

2 - De 35 a 44 años                                   5 - De 25 a 34 años

3 - Conjunto de población           6 - De 15 a 19 años


* 
Gutxienez behin kontsumitu duten, baina azken urtean kontsumitu ez duten pertsonen %

** 
Azken urtean gutxienez astero kontsumitu duten pertsonen %, kontsumitzen hasi diren guztiekiko

*** 
Kontsumitzen hasi zirenetik intentsitate handiarekin kontsumitu duten, baina azken urtean kontsumitu ez duten pertsonen %

Datu horiek guztiek adierazten dutenez, gazteenengan cannabisaren kontsumo esperimentala handiagoa izateaz gain, ohikoagoa da kontsumo hori errepikatzea eta ohiko bihurtzea. Gainera, kontsumo-maila handietara iritsi ondoren, kontsumoa uzten zailagoa dute gazteenek. Hala ere, orain arte, adinean gora egin ahala cannabisaren kontsumoak uzteko joera izan ohi da eta, hogeita hamar urteko adinetik aurrera, gutxi dira astero kontsumitzen jarraitzen dutenak, eta asko intentsitate handiarekin kontsumitu ondoren kontsumoa eteten dutenak. Edonola ere, gaur egun hain kontsumo-prebalentzia handiak dituzten nerabeek adinarekin kontsumoa uzteko joera horrekin jarraitzen duten ebaluatu beharko da hurrengo inkestetan.

Beheko taulan, kontsumo-adierazle nagusietan adinaren arabera agertzen diren desberdintasunak daude laburbilduta. Kasu guztietan, nabarmena da cannabisaren kontsumoa gazteengan –eta nerabeengan– oso zabalduta dagoela eta euskal gizartean substantzia horren kontsumoari dagokionez belaunaldi-hesi bat dagoela.

3. taula. Cannabisaren kontsumoa eta adina (%)
	
	15-19
	20-24
	25-34
	35-44
	+45
	Guztira

	Bizitzan behin kontsumitu dutenak
	57,2
	65,3
	56,9
	51,5
	12,3
	36,2

	Kontsumitzen hasteko batez besteko adina
	15,3
	16,6
	17,8
	18,8
	22,8
	18,4

	Azken urtean kontsumitu dutenak
	47,6
	38,2
	26,6
	11,7
	0,9
	13,9

	Azken urtean egunero edo ia egunero kontsumitu dutenak
	13,3
	10,2
	7,5
	2,5
	0,4
	3,8


2.3. Genero-desberdintasunak: kontsumoa, nagusiki gizonezkoena

2.3.1. Genero-desberdintasunak biztanleria osoan

Generoa ere oso lotuta dago cannabisaren kontsumo-prbalentziarekin eta kontsumoaren intentsitatearekin, adina baino neurri txikiagoan bada ere
. Cannabisa noizbait kontsumitu duten gizonezkoen ehunekoa emakumezkoena baino ia % 50 handiagoa da. Halaber, oso desberdintasun esanguratsuak agertzen dira azken urteko kontsumoaren maiztasunari dagokionez, baita inkestan lortutako gainerako kontsumo-alderdiei dagokienez ere. Datu horiek abiapuntutzat hartuta, adierazi beharra dago EAEko cannabis‑kontsumoa, gazteen artean zabaldutako fenomenoa ez ezik, nagusiki gizonezkoen artean zabaldutako fenomenoa dela. 12. grafikoan, adibidez, cannabisa EAEko gizonezko guztien ia erdiek –% 43,5ek, adina edozein izanik ere– eta emakumezkoen laurdenek baino gehixeagok probatu dutela ikus daiteke
. Kontsumitzen hasteko batez besteko adina, aldiz, berdina da bi kasuetan (% 18,4 urte).

12. grafikoa. Cannabisa bizitzan behin kontsumitu dutenak, sexuaren arabera (biztanleriaren %)

Gizonezkoak
Emakumezkoak

Bizitza osoko kontsumoaldiak sexuaren arabera aztertuz gero, tarte guztietan gizonezkoek gehiago kontsumitzen dutela eta kontsumoaren maiztasuna handiagoa den heinean desberdintasunak areagotu egiten direla ikus daiteke. Kontsumo esperimentala (bizitzan 1-4 aldiz) gizonezkoengan emakumezkoengan baino txikixeagoa da (gizonezkoen kontsumoa emakumezkoena baino % 13 handiagoa baino ez da), baina desberdintasunak oso handiak dira intentsitate handiko kontsumoaren kasuan (500 aldiz baino gehiagotan kontsumitu duten gizonezkoen ehunekoa emakumezkoen ehunekoaren hirukoitza da ia). 

Izan ere, kontsumoaldien kopuruaren ordez kontsumitzaileen jarraibide horien banaketa aztertzen bada, cannabisa lehen aldiz probatu ondoren emakumezkoek intentsitate handiko kontsumo-patroiak gizonezkoek baino neurri txikiagoan garatzen dituztela ikusten da. Horrela, beraz, emakumezkoen kasuan piramide baten irudia dugu (emakume kontsumitzaile gehienek gutxitan kontsumitu dute, eta kontsumoaldien kopurua handiagoa den heinean emakume kontsumitzaileen kopuruak behera egiten du). Gizonezkoen kasuan, berriz, intentsitate txikiko kontsumoa intentsitate handikoa baino ohikoagoa bada ere, aldeak txikiagoak dira eta kontsumoaldien kopuruak ez  dakar beheranzko joera garbirik.

13. grafikoa. Cannabisaren kontsumoan agertzen diren desberdintasunak, sexuaren arabera

Urteko kontsumoaldien batez bestekoa
Bizitzan kontsumitutako kantitateen

lehen aldiz kontsumitu zenetik, sexuaren arabera
prebalentzia, sexuaren arabera


(biztanleriaren %)
(biztanleriaren %)

  Bizitzan kontsumitutako kantitateen      Cannabisaren kontsumoa eta abstinentzia azken
banaketa, sexuaren arabera (% bertikala)          urtean, sexuaren arabera (biztanleriaren %)

Antzeko zerbait gertatzen da azken urteko kontsumoen maiztasuna kontuan hartzen bada. Neurri horrek bizitzako kontsumoaldien kopuruak baino hobeto adierazten ditu egungo kontsumoak. 

Azken urtean kontsumitu dutela diotenak kontuan hartuta, gizonezkoen % 5,4k egunero edo ia egunero kontsumitzen duela ikusiko dugu; emakumezkoen kasuan, berriz, % 2,2k baino ez. Kontsumitzaileak adin-tarteen arabera bereizi gabe azken urtean kontsumitu dutenak soilik kontuan hartuta, garbi ikusten da gizonezkoek emakumezkoek baino maizago kontsumitzen dutela intentsitate handiarekin: gizonezko kontsumitzaileen herenek egunero edo ia egunero kontsumitu dute aurreko urtean; emakumezkoen kasuan, berriz, ehuneko hori bostenera jaisten da. Azken urteko kontsumoaren eta generoaren arteko erlazioa esanguratsua da, baina, kasu horretan ere, oso ahula
. Datuek bestelakoa diote noizbehinkako kontsumoaz ari garenean: oso noizbehinkako kontsumoa (bi hilean behin gehienez) gizonezko kontsumitzaileen % 20ra eta emakumezkoen % 30era iristen da.

14. grafikoa. Azken urteko kontsumo moten prebalentzia, sexuaren arabera (%)

* “Egunero” eta “4-6 egun astean” erantzunak hartzen ditu barnean.
15. grafikoa. Azken urteko kontsumo-maiztasunen banaketa sexuaren arabera (% bertikala)

* “Egunero” eta “4-6 egun astean” erantzunak hartzen ditu barnean.
Bestalde, norberaren kontsumoaren pertzepzioari dagokionez, ezin da esan emakumezkoek gizonezkoek baino pertzepzio zehatzagoa dutenik. Cannabisa ia egunero (gutxienez lau aldiz astean) kontsumitzen duten emakumezkoen % 50ek gutxi kontsumitzen duela dio (gizonezkoen kasuan, % 28k). 

Hurrengo grafiko sortan ikus daitekeen bezala, jarraitzen ez dutenen tasa (hau da, kontsumitzen hasi ziren, baina aurreko urtean kontsumitu ez duten pertsonen tasa) antzekoa da bi sexuetan (emakumeengan txikixeagoa). Horrek adierazten duenez, lehen aldiz probatu ondoren kontsumoaren neurria antzekoa da emakumezkoengan eta gizonezkoengan. Ildo berean, generoa ez da oso garrantzitsua cannabisa intentsitate handiarekin kontsumitu ondoren kontsumoa utzi dutenen kasua azaltzeko. Kasu horretan, emakumezkoen eta gizonezkoen arteko aldeak txikiak dira –% 14,3 eta % 15,7, hurrenez hurren–. Izatekotan, kontsumoa utzi dutenen tasa txikiagoa da emakumezkoengan.

16. grafikoa. Cannabisa kontsumitzen jarraitzen ez dutenak, astero kontsumitzen dutenak eta intentsitate handiko kontsumoa utzi dutenak, adin-tarteen arabera

Jarraitzen ez dutenak*            Astero kontsumitzen dutenak**         Intentsitate  handiko kontsumoa utzi 
dutenak***[image: image164.emf]59,8

54,0

0

20

40

60

80

Hombre Mujer

21,1

14,2

0

5

10

15

20

25

Hombre Mujer

15,7

14,3

0

5

10

15

20

25

Hombre Mujer


* 
Gutxienez behin kontsumitu duten, baina azken urtean kontsumitu ez duten pertsonen %

** 
Azken urtean gutxienez astero kontsumitu duten pertsonen %, kontsumitzen hasi diren guztiekiko

*** 
Kontsumitzen hasi zirenetik intentsitate handiarekin kontsumitu duten, baina azken urtean kontsumitu ez duten pertsonen %

Dena dela, 16. grafikoaren erdiko panelak adierazten duenez, cannabisa probatu duten eta inkestaren aurreko urtean maiz –astean behin gutxienez– kontsumitu duten pertsonen proportzioa emakumezkoengan gizonezkoengan baino txikiagoa da. Beraz, kontsumoak kontrolatzeko eta mugatzeko jarraibideak oso desberdinak dira sexuaren arabera. Izan ere, kontsumitzen hasi direnen gizonezkoen % 21ek gutxienez astean behin kontsumitzen du gaur egun; emakumezkoen kasuan, berriz, % 14,2k baino ez. Nolanahi ere, beheko grafikoan ikus daitekeen bezala, generoaren araberako desberdintasun horiek txikiagotu egiten dira denborarekin. Urtero kontsumo esperimentaletik asteroko kontsumorako urratsa egin duten emakumezkoen proportzioa % 2,6tik % 14,2ra igaro da eta, gizonezkoen kasuan, berriz, % 10etik % 21era. 

17. grafikoa. Kontsumitzen hasi diren eta astero kontsumitzen jarraitzen duten pertsonen tasaren bilakaera, generoaren arabera (1992-2006)

Gizonezkoen eta emakumezkoen artean cannabisaren kontsumoaren inguruan dauden aldeen funtsezko arrazoiak bi dira: lehena kontsumitzen hasi direnen tasa txikiagoa da; gaur egun, cannabisa probatu duten emakumezkoak gizonezkoen erdiak dira gutxi gorabehera. Bestalde, lehen aldiz probatu ondoren, kontsumoa maila garrantzitsuetara iristeko aukerak gizonezkoengan emakumezkoengan baino askoz handiagoak dira, denborarekin alde horiek murriztu egin badira ere. 

2.3.2. Genero-desberdintasunak kontsumitzaile gazteenengan

Hainbat azterlanek agerian utzi dutenez, gazteenen artean desagertzen ari dira cannabisaren, alkoholaren eta legez kanpoko beste droga batzuen kontsumoaren inguruan dauden genero-desberdintasunak
. Cannabisari dagokionez, Euskadi eta Drogak 2006 inkestak neurri batean berretsi egiten du tesi hori. Inkestaren arabera, gazteenen kasuan gizonezkoen kontsumoa emakumezkoena baino handiagoa bada ere, aldeak murriztu egin dira denborarekin: biztanleria osoa kontuan hartuta, bizitzan behin kontsumitu duten gizonezkoen tasa emakumezkoena baino 1,5 aldiz handiagoa da (hau da % 50 handiagoa); 25‑34 urtekoen kasuan, berriz, 1,1 aldiz handiagoa (hau da, ia berdina). Hala ere, gazteenengan gizonezkoen eta emakumezkoen arteko desberdintasunak handitu egiten dira berriz, eta horrek zalantzan jartzen du belaunaldi gazteenetan bi generoen kontsumoak berdintzeko joera duelako ideia.

18. grafikoa. Cannabisaren kontsumoan agertzen diren sexu-desberdintasunak, adinaren arabera (gizonezkoak/emakumezkoak ratioa)

Esperimentala              Egunero edo ia egunero                  500 aldiz baino gehiagotan

Horrez gain, cannabisaren kontsumo esperimentalaren ordez (bizitzan behin) azken hamabi hilabeteetako eguneroko edo ia eguneroko kontsumoa eta bizitza osoko kontsumoaldien kopurua kontuan hartzen bada, sexuaren araberako desberdintasunak garrantzitsuak dira berriz, baita gazteenen kasuan ere. Are gehiago, kontsumo-alderdi horiek erabiltzen direnean, gizonezkoen eta emakumezkoen arteko desberdintasunak areagotu egiten dira gazteenen kasuan. Ildo horretan, lagin osoa kontuan hartuta, gizonezkoen eguneroko edo ia eguneroko kontsumoa emakumezkoena baino 1,6 aldiz handiagoa da (beraz, % 60 handiagoa), baina alde hori hirukoiztu egiten da 15-19 urteko gazteen kasuan. Gauza bera gertatzen da bizitza osoko kontsumoaldien kopurua aztertzen denean: lagin osoa kontuan hartuta, cannabisa 500 aldiz baino gehiagotan kontsumitu duten gizonezkoen ehunekoa ez da emakumezkoen ehunekoaren bikoitza izatera iristen; gazteenen kasuan, berriz, boskoitza da.

Horrek guztiak adierazten duenez, cannabisaren esperimentazioari eta substantzia hori lehen aldiz probatzeari lotutako genero-desberdintasunak desagertzen ari dira gazteenengan. Ohiko eta/edo intentsitate handiko kontsumoen kasuan, berriz, desberdintasunek berdin jarraitzen dute, edo areagotu egiten dira. Neska gazteek, cannabisari dagokionez, adibidez sintesiko drogekin
 garatzen dituzten eta gutxiago kontsumitzeko baliagarriak zaizkien autokontrol‑estrategiak aplikatzen dituzte.
Erantsitako taulan, kontsumo-adierazle nagusietan elkarrizketatutako pertsonaren sexuaren arabera agertzen diren desberdintasunak daude laburbilduta. Aztertutako aldagai guztietan (kontsumitzen hasteko adinean izan ezik(, gizonezkoen kontsumoa emakumezkoena baino askoz handiagoa da. Horrek adierazten duenez (eta arestian ere aipatu dugu), cannabisa nagusiki gizonezkoek kontsumitzen dute EAEn, eta aldaketaren seinaleak ez daude oso garbi oraindik.

4. taula. Cannabisaren kontsumoa eta sexua (%) Emaitza nagusiak

	
	Gizonezkoak
	Emakumezkoak

	Kontsumo esperimentala
	43,5
	28,9

	500 kontsumo baino gehiago bizitzan
	7,1
	2,5

	Kontsumitzen hasteko batez besteko adina
	18,4
	18,4

	Duela gutxiko kontsumoa
	17,6
	10,4

	Eguneroko edo ia eguneroko kontsumoa azken urtean
	5,4
	2,2


2.4. Bizilekua: kontsumo handiagoa udalerri txikietan

Lurralde-ikuspuntutik, cannabisaren kontsumoa Araban EAEko gainerako lurraldeetan baino handiagoa dela diote inkestaren datuek. Kontsumitzen hasteko batez besteko adina eta erabilera esperimentalaren eragina lurralde guztietan antzekoak badira ere, intentsitaterik handieneko kontsumoetan (eguneroko edo ia eguneroko kontsumoa azken urtean edo urteko 500 kontsumo baino gehiago bizitza osoan) Arabak ditu kontsumo-tasa handienak, eta Bizkaiak txikienak. Gainera, cannabisa probatu duten arabarrak dira inkestaren aurreko urtean gutxienez astean behin gehien kontsumitu dutenak. Lurraldeen arteko desberdintasunak, nolanahi ere, ez dira estatistikoki esanguratsuak
.
5. taula. Cannabisaren kontsumoa eta lurraldea
	
	1
	2
	3
	4
	5
	6

	Araba
	38,6
	8,1
	18,7
	18,3
	5,4
	23,3

	Bizkaia
	35,9
	4,6
	18,2
	14,8
	3,6
	19,0

	Gipuzkoa
	35,7
	3,7
	18,6
	10,7
	3,4
	14,9

	Guztira
	36,2
	4,8
	18,4
	13,9
	3,8
	18,1


1. Bizitzan behin kontsumitu dutenak (biztanleriaren %). 2. Bizitzan 500 aldiz baino gehiagotan kontsumitu dutenak (biztanleriaren %). 3. Kontsumitzen hasteko batez besteko adina. 4. Azken urtean kontsumitu dutenak (biztanleriaren %). 5. Azken urtean egunero edo ia egunero kontsumitu dutenak (biztanleriaren %). 6. Jarraipen-tasa (kontsumitzen hasi diren eta inkestaren aurreko urtean gutxienez astero kontsumitu duten pertsonen %).

Bizilekuaren tamainaren arabera ere desberdintasun nabariak ageri dira cannabisaren kontsumoaren hedapena eta intentsitatea aztertzeko aukeratutako adierazleetan. Cannabisa probatu dutenen kopurua handiagoa izan ohi da udalerria txikiagoa den heinean, eta gauza bera gertatzen da bizitzan 500 aldiz baino gehiagotan kontsumitu dutenen edo azken urtean egunero edo ia egunero kontsumitu dutenen kopuruarekin. Izan ere, datuek oso kontsumo-tasa altuak uzten dituzte agerian 2.500 biztanletik beherako udalerrietan
. Nolanahi ere, garbi dago kontsumoa udalerri txikietan handiagoa dela eta, aitzitik, udalerri handienetan eta hiriburuetan kontsumo-tasak batez bestekoa baino txikiagoak direla. Izan ere, erlazio esanguratsua dago –ahula bada ere– udalerriaren tamainaren eta cannabisaren eguneroko kontsumoaren artean; kontsumo esperimentalaren prebalentziari dagokionez, aldiz, udalerriaren tamainak ez du eraginik
.
Ondorio bera ateratzen da kontsumoaren jarraipenari buruzko datuak aztertzen direnean: udalerri txikietan, cannabisa kontsumitzen hasi ziren eta inkestaren aurreko hamabi hilabeteetan gutxienez astero kontsumitu duten pertsonen ehunekoa hiriburuetako ehunekoaren bikoitza da (zehazki, 2,3 aldiz handiagoa). Hiriburuetan, ehuneko hori batez bestekoa baino lau puntu txikiagoa da.

6. taula. Cannabisaren kontsumoa eta udalerriaren tamaina
	
	1
	2
	3
	4
	5
	6

	2.500 biztanle baino gutxiago
	42,8
	13,0
	17,8
	19,6
	13,7
	34,1

	2.500-10.000 biztanle
	37,9
	4,4
	18,1
	13,1
	3,6
	17,1

	10.001-40.000 biztanle
	39,3
	5,6
	18,2
	16,0
	3,5
	18,8

	40.001-150.000 biztanle
	35,2
	4,5
	18,7
	13,3
	4,2
	19,8

	Hiriburuak
	32,5
	3,3
	18,7
	12,0
	2,4
	14,6

	Guztira
	36,2
	4,8
	18,4
	13,9
	3,8
	18,1


1. Bizitzan behin kontsumitu dutenak (biztanleriaren %). 2. Bizitzan 500 aldiz baino gehiagotan kontsumitu dutenak (biztanleriaren %). 3. Kontsumitzen hasteko batez besteko adina. 4. Azken urtean kontsumitu dutenak (biztanleriaren %). 5. Azken urtean egunero edo ia egunero kontsumitu dutenak (biztanleriaren %). 6. Jarraipen-tasa (cannabisa probatu duten eta inkestaren aurreko urtean gutxienez astero kontsumitu duten pertsonen %).

2.5. Gizarte-klasea eta lanbidea: berdintasunez banatutako kontsumo esperimentala eta batez ere egoera okerrenean dauden klaseetan agertzen den intentsitate handiko kontsumoa

Aldagai nagusiak klase sozialaren –hau da, inkestatutako pertsonak edo, horrek lan egiten ez badu, familian erreferentea denak duen lanbidearen– arabera aztertzean, I. mailakoen (zuzendarien eta profesional liberalen) kasuan baino ez da ikusten kontsumoa handiagoa dela. Desberdintasun hori esanguratsua da azken urteko kontsumo esperimentalari zein eguneroko kontsumoari dagokionez, baina, nolanahi ere, erlazioa ahula da
. Aitzitik, jarraipen-tasa batez bestekoa baino askoz txikiagoa da klase aberatsenetan. Langile-klaseko kontsumitzaileek cannabisaren kontsumoan erakusten duten jarraipen-tasa, berriz, handiagoa da, talde horretan kontsumitzen hasi direnen tasa txikiagoa izanik ere.

7. taula. Cannabisaren kontsumoa eta lanbidea (biztanleria osoa)
	
	1
	2
	3
	4
	5
	6

	I. maila. Zuzendariak eta profesional liberalak
	46,9
	13,0
	17,8
	19,6
	13,7
	9,5

	III. maila. Erdi-mailako kargudunak eta koadroak
	36,4
	4,4
	18,1
	13,1
	3,6
	9,3

	IV. maila. Eskulangile kualifikatuak
	40,1
	5,6
	18,2
	16,0
	3,5
	22,5

	V. maila. Kualifikaziorik gabeko langileak
	32,5
	4,5
	18,7
	13,3
	4,2
	25,6

	ED/EE
	13,7
	3,3
	18.7
	12,0
	2,4
	20,9

	Guztira
	36,2
	4,8
	18,4
	13,9
	3,8
	18,1


1. Bizitzan behin kontsumitu dutenak. 2. Bizitzan 500 aldiz baino gehiagotan kontsumitu dutenak. 3. Kontsumitzen hasteko batez besteko adina. 4. Azken urtean kontsumitu dutenak. 5. Azken urtean egunero edo ia egunero kontsumitu dutenak.  6. Jarraipen-tasa (cannabisa probatu duten eta inkestaren aurreko urtean gutxienez astero kontsumitu duten pertsonen %).

Dakigun bezala, kontsumoei dagokienez batez bestekoarekin alde handienak dituztenak gazteak dira, eta, gazteak lanbidearen arabera behar bezala ez banatzeak eragin ditzakeen okerrak saihesteko, 35 urtetik beherakoengan oinarritutako bigarren azterketa bat egin da. Datuak era horretan aztertuta, gizarte-klaseari lotuta agertzen diren desberdintasunak ez datoz bat aurrekoekin eta, oro har, gazteen kontsumo esperimentala gizarte-klase guztietan antzekoa dela (nolanahi ere, txikiagoa kualifikaziorik gabeko langileen kasuan), kontsumitzen hasteko adina ere antzekoa dela, baina intentsitate handiko kontsumoak klase pobreenetan ohikoagoak direla pentsarazten digute. Azken klase horietako gazteek, halaber, kontsumoaren jarraipen-tasa handiagoak dituzte, hau da, proportzio handiagoan egiten dute kontsumo esperimentaletik asteroko kontsumorako urratsa. Beraz, datu horietatik ondoriozta daitekeenez, egoera okerrenean dauden gizarte-klaseetako gazteen babes-jarraibideak eta autokontrol‑jarraibideak ez dira egoera onean dauden klaseetako adin bereko gazteenak bezain eraginkorrak, eta administrazioek eta gizarte‑erakundeek prebentziorako eta osasun-hezkuntzarako zabaltzen dituzten mezuek eragin txikiagoa dute gazte horiengan.

8. taula. Cannabisaren kontsumoa eta lanbidea (> 35 urte)
	
	1
	2
	3
	4
	5
	6

	I. maila. Zuzendariak eta profesional liberalak
	60,5
	4,8
	17,5
	27,5
	3,2
	12,0

	III. maila. Erdi-mailako kargudunak eta koadroak
	60,8
	10,3
	17,3
	29,7
	3,8
	17,1

	IV. maila. Eskulangile kualifikatuak
	60,7
	7,8
	16,8
	37,0
	12,0
	32,4

	V. maila. Kualifikaziorik gabeko langileak
	53,0
	9,7
	17,3
	31,7
	13,1
	39,6

	ED/EE
	51,5
	9,7
	17,4
	26,2
	7,2
	26,1

	Guztira
	58,8
	8,7
	17,1
	32,2
	9,1
	27,0


1. Bizitzan behin kontsumitu dutenak. 2. Bizitzan 500 aldiz baino gehiagotan kontsumitu dutenak. 3. Kontsumitzen hasteko batez besteko adina. 4. Azken urtean kontsumitu dutenak. 5. Azken urtean egunero edo ia egunero kontsumitu dutenak. 6. Jarraipen-tasa (cannabisa probatu duten eta inkestaren aurreko urtean gutxienez astero kontsumitu duten pertsonen %).

2.6. Cannabisaren kontsumoa eta beste substantzia batzuen kontsumoa: polikontsumoaren garrantzia

Beste droga batzuk (tabakoa, legez kanpoko drogak edo alkohola– neurri handian kontsumitzen dituztenek joera handiagoa dute cannabisa kontsumitzeko. Era berean, cannabisa kontsumitzen dutenengan biztanleria osoan baino askoz ohikoagoa da substantzia horien kontsumoa. Azterlan epidemiologiko ugarik askotan aipatu dituzten bi ondorio horiek
( garbi ikusten dira inkesta honen datuetan. Erlazio estatistikoki esanguratsua dago cannabisaren kontsumoaren eta asteburuetan gehiegi edatearen, erretzailea izatearen eta cannabisaz bestelako legez kanpoko drogaren baten kontsumitzailea (aldizkakoa gutxienez) izatearen artean, are esanguratsuagoa azken urteko kontsumoari dagokionez
.
Azken urtean cannabisa gutxienez astero kontsumitu dutenak kontuan hartuta (astean 1-3 aldiz gutxienez), % 78 ohiko erretzailea da, % 45,5ek gehiegi edaten du edo arriskuaren barruko edalea da, eta % 38k cannabisaz bestelako gutxienez beste droga bat kontsumitu du azken urtean. Biztanleria osoa kontuan hartuta, berriz, ehunekoak % 30,9, % 13,9 eta % 4,9 dira, hurrenez hurren. Cannabisa kontsumitzen dutenen artean, beraz, biztanleria osoan baino 2,5 aldiz gehiago dira tabakoa erretzen dutenak, 3,2 aldiz gehiago asteburuetan alkohol gehiegi kontsumitzen dutenak eta 7,5 aldiz gehiago azken urtean legez kanpoko drogaren bat kontsumitu dutenak. Hala ere, datu horien irakurketa alternatiboa egin daiteke. Horren arabera, adierazi beharra dago cannabisaren kontsumoa tabakoaren kontsumoarekin hertsiki lotuta dagoela (cannabisa astero kontsumitzen duten lautik hiruk erretzen dute tabakoa), alkoholaren gehiegizko kontsumoarekin ere lotura handi samarra duela (cannabisa astero kontsumitzen duten erdiek asteburuetan gehiegi edaten dute edo arriskuaren barruko edaleak dira), baina legez kanpoko beste droga batzuen kontsumoarekin duen lotura ez dela hain argia: cannabisa astero kontsumitzen dutenen ia bi herenek ez dute legez kanpoko drogarik kontsumitu aurreko urtean.

19. grafikoa. Beste substantzia batzuen kontsumo-patroiak cannabisa astero kontsumitzen dutenengan eta biztanleria osoan (%)

Ohiko erretzaileak

Cannabisaren kontsumoaren eta beste droga batzuen kontsumoaren arteko erlazioa beste ikuspegi batetik ere azter daiteke, eta emaitza berak lortzen dira. Erretzaileengan, gehiegi edaten dutenengan edo legez kanpoko drogak kontsumitzen dituztenengan, zer neurritan da cannabisaren kontsumoa biztanleria osoan baino handiagoa? Biztanleria osoa kontuan hartuta, cannabisa noizbait probatu dutenak % 36 dira; erretzaileen artean, berriz, % 56 dira, gehiegi edaten dutenen artean % 70 eta azken urtean legez kanpoko drogaren bat kontsumitu dutenen artean % 81. Halaber, biztanleria osoaren % 6,6k kontsumitzen du cannabisa astero gutxienez, eta ehunekoa 2,5 aldiz handiagoa da erretzaileen kasuan (% 16,8), 3,3 aldiz handiagoa gehiegi edaten dutenen kasuan (% 22,0) eta ia zortzi aldiz handiagoa legez kanpoko drogak kontsumitzen dituztenen kasuan (% 51,7)
. Legez kanpoko drogen kontsumoa, halaber, oso lotuta dago cannabisaren intentsitate handiko kontsumoa utzi dutenen tasa txikiagoarekin. 

20. grafikoa. Cannabisaren kontsumoa beste droga batzuen kontsumitzaileengan

2.7. Arriskuaren barruko kontsumitzailearen profila: gizonezkoa, gaztea, polikontsumitzailea

Cannabisaren eta beste edozein drogaren kasuan, arriskuaren barruko kontsumoa finkatzeko honako hauek hartu behar dira kontuan: ezaugarri pertsonalak, kontsumoaren testuingurua eta kontsumo horrek kontsumitzailearen eguneroko jardueretan eta harremanetan dituen ondorioak. Zirkunstantzia horiek guztiak inkesta honen datuetan islatu ezin direnez gero, cannabisaren arriskuaren barruko kontsumoa azken urteko eguneroko edo ia eguneroko kontsumoarekin parekatu dugu, jakinik ere gutxiago kontsumitu duten zenbaitek beharbada cannabisa era problematikoan kontsumitzen dutela eta, aldi berean, eguneroko kontsumitzaileetako batzuek portaera arriskutsurik ez dutela.

Zein dira cannabisaren eguneroko edo ia eguneroko kontsumitzaile horien ezaugarriak? Arestian adierazi bezala, euskal biztanleen % 3,8k kontsumitu zuen cannabisa maiztasun horrekin inkestaren aurreko urtean (64.000 lagun baino gehixeagok). Arriskuaren barruko edo ia eguneroko kontsumitzailearen profila honako hau da: gizonezkoa (64.000 horien % 70), 34 urtetik beherakoa (% 81), eskulangile kualifikatua (% 60,8), Bizkaian bizi dena (% 50,9), ohiko erretzailea (% 80) eta arriskuaren barruko edalea (% 48,2). 

9. taula. Ezaugarri pertsonalak eta arriskuaren barruko kontsumoa
	
	1
	2
	3
	4

	Ohiko erretzailea
	80,0
	30,9
	2,6
	9,8

	Asteburuetan gehiegi edo arriskuaren barruan edaten duena
	43,9
	13,9
	3,2
	12,0

	Azken hilabetean legez kanpoko beste drogaren bat kontsumitu duena
	27,8
	3,3
	8,4
	32,4

	Azken urtean legez kanpoko beste drogaren bat kontsumitu duena
	42,2
	4,9
	8,6
	32,5

	Kontsumitzen hasteko adina: 15 urte baino gutxiago
	44,2
	6,4
	6,9
	26,2

	16-17 urte
	30,7
	10,3
	3,0
	11,4

	18-19 urte
	18,4
	9,4
	1,9
	7,4

	20 urte baino gehiago
	6,7
	10,1
	0,7
	2,5

	Araba
	20,4
	14,3
	1,4
	5,4

	Bizkaia
	50,9
	53,6
	0,9
	3,6

	Gipuzkoa
	28,8
	32,1
	0,9
	3,4

	Udalerria: 2.500 biztanle baino gutxiago
	18,5
	5,1
	3,6
	13,8

	2.500-10.000 biztanle
	13,3
	14,2
	0,9
	3,6

	10.001-40.000 biztanle
	26,9
	28,2
	1,0
	3,5

	40.001-150.000 biztanle
	19,6
	17,8
	1,1
	4,2

	Hiriburuak
	21,7
	34,0
	0,6
	2,4

	Gizonezkoa
	70,9
	49,9
	1,4
	5,4

	Emakumezkoa
	29,1
	50,1
	0,6
	2,2

	Adina: 15-24 urte
	40,1
	13,2
	3,0
	11,6

	25-34 urte
	41,5
	20,9
	2,0
	7,5

	35-44 urte
	13,5
	20,5
	0,7
	2,5

	44 urte baino gehiago
	4,9
	45,4
	0,1
	0,4

	I. maila. Zuzendariak eta profesional liberalak
	9,5
	16,8
	0,6
	2,1

	III. maila. Erdi-mailako kargudunak eta koadroak
	4,9
	12,5
	0,4
	1,5

	IV. maila. Eskulangile kualifikatuak
	60,8
	42,1
	1,4
	5,5

	V. maila. Kualifikaziorik gabeko langileak
	20,5
	16,0
	1,3
	4,9

	ED/EE
	4,3
	12,5
	0,3
	1,3

	Ikasketarik gabe edo lehen mailako ikasketak
	42,8
	45,2
	0,9
	3,6

	Bigarren mailakoak
	41,2
	31,5
	1,3
	5,0

	Unibertsitate-ikasketak
	16,0
	23,1
	0,7
	2,6

	Guztira
	100,0
	100,0
	1,0
	3,8


1. Eguneroko edo ia eguneroko kontsumitzaileen banaketa, ezaugarri pertsonalen arabera (% bertikala). 2. Biztanleriaren banaketa, ezaugarri pertsonalen arabera (% bertikala). 3. 2/1 ratioa. 4. Cannabisaren ohiko kontsumoa, ezaugarri pertsonalen arabera. Taularen irakurketa: cannabisaren eguneroko edo ia eguneroko kontsumitzaileen % 80 ohiko erretzailea da (biztanleria osoaren kasuan, % 30). Lehenen tasa bigarrenen tasa baino 2,6 aldiz handiagoa da. Ohiko erretzaileen % 9,8k kontsumitzen du cannabisa egunero edo ia egunero (kasu horretan ere, tasa biztanleria osoarena baino 2,6 aldiz handiagoa da).

9. taulan, arriskuaren barruko kontsumitzaileen eta biztanleria osoaren banaketa agertzen da, hainbat faktoreren arabera. 3. zutabean, bien arteko erlazioa dago islatuta, eta balioa 1etik urruntzen den heinean bietako bakoitzak cannabis‑kontsumitzaileen taldean duen proportzioa bere indar demografikoaren arabera legokiokeen proportziotik zer neurritan geratzen den gainean edo azpian adierazten du. Laugarren zutabean, berriz, eguneroko edo ia eguneroko kontsumoak talde bakoitzean duen proportzioa agertzen da; % 3,8ko proportziotik (hots, cannabisaren eguneroko edo ia eguneroko kontsumoak biztanleria osoan duen prebalentzia‑tasatik) zenbat eta neurri handiagoan urrundu, orduan eta handiagoa izango da.

21. grafikoa. Faktore indibidualak eta cannabisaren kontsumoa

Hortaz, zein dira cannabisaren arriskuaren barruko kontsumoaz babesten eta/edo kontsumo hori errazten duten faktoreak? 9. taulan eta 21. grafikoan adierazitako datuek agerian uzten dutenez, cannabisaren eguneroko edo ia eguneroko kontsumoa beste substantzia batzuen (legez kanpoko drogak, tabakoa, alkohola) kontsumoarekin eta kontsumitzen hasteko adinaren goiztiartasunarekin dago lotuta funtsean. Halaber, bizilekuarekin lotura garbia dagoela dirudi (hiriburuetan bizi direnek neurri txikiagoan kontsumitzen dute egunero edo ia egunero, eta udalerri txikietan bizi direnek, berriz, askoz neurri handiagoan). Bestalde, babes-faktoreek adin handiarekin, gizarte-klase aberatsarekin eta emakume izatearekin dute zerikusia.

3. EAE-KO CANNABIS KONTSUMOAREN BILAKAERA

Euskadi eta Drogak inkesta-serieak hartzen dituen 14 urteetan (1992-2006) cannabisaren kontsumoak izan duen bilakaera aztertzen hasi aurretik, lehen urteetako emaitzen arteko konparazioa egiteko moduari buruzko zehaztasun batzuk egitea komeni da. 

Euskadi eta Drogak seriearen lehen hiru txostenetan (1992., 1994. eta 1996. urteetakoak), ez zegoen cannabisa noizbait probatu izanari buruzko galderarik. Horren ordez, substantzia horren egungo eta iraganeko kontsumoari buruz galdetzen zen, egungoa eta iraganekoa zer ziren eta zer aldi hartzen zen kontuan zehaztu gabe. Arazo horri irtenbidea emateko, beste aldagai bat sortu da bi galdera horietan oinarrituta. Horretarako, bere garaian kontsumitu zuten baina gaur egun kontsumitzen ez duten, gaur egun kontsumitzen duten baina iraganean kontsumitzen ez zuten, edota kontsumitzen hasi zirenetik jarraitu duten pertsona guztiak sartu dira cannabisaren kontsumo esperimentalean. 1998tik aurrera, galderaren eredua aldatu egin da, eta badago cannabisa noizbait kontsumitu izan den zuzenean jakiteko aldagai zehatz bat.

3.1. Kontsumo esperimentalaren eta kontsumitzen hasteko adinaren bilakaera

Biztanleria osoa kontuan hartuta, cannabisaren kontsumo esperimentalak ageriko gorakada izan duela adierazten dute Euskadi eta Drogak inkesta-seriearen datuek (biztanleriaren % 21,9 1992an eta % 36,2 2006an, hau da, % 65eko gehikuntza). Gainera, bilakaerari buruzko datuak kontuan hartuta, bi aldi desberdin bereiz daitezke hamalau urte horietan: gehikuntza moteleko, ia egonkortasuneko fasea 1992tik 2002ra bitartean (gorakada eta ondoren beherakada gertatu zen 1996an(, eta gehikuntza handiko fasea 2002tik aurrera. Izan ere, aztertutako 14 urteetan kontsumo esperimentalaren tasan izandako gehikuntzaren bi heren azken lau urteetan gertatu dira, eta heren bat azken bi urteetan. Bilakaerak ez du alde handirik Estatu osoan izandakoarekin (gorakada eta ondoren beherakada gertatu zen 1997an, eta etengabe egin du gora 1999tik aurrera. 1995etik 2003ra bitarte, kontsumo esperimentalaren tasa bikoiztu egin zen Espainian (% 14,5etik % 29ra 15-64 urtekoen kasuan)
.
22. grafikoa. Cannabisaren kontsumo esperimentalaren bilakaera
(biztanleriaren %)

Bestalde, hurrengo grafikoan ikus daitekeenez, EAEren barruan bilakaeraren joera antzeko samarra da bi sexuetan eta, gazteen kasuan, adin-tarte guztietan. Inkesta-seriearen azken bi urteetan, gorakada orokorra izan da, eta bereziki handia gazteenen kasuan, 2002tik 2004ra bitarteko beherakadaren ondorioz. Epe luzera (1992tik 2006ra bitarte(, emakumezkoek eta 15-19 urteko gazteek izan dute gorakadarik handiena kontsumo esperimentalaren tasan (% 86ko eta % 92ko gorakadak, hurrenez hurren). Hala ere, desberdintasun garbi bat dago bi talde horien artean: emakumezkoen kontsumo-maila oso txikia zen 1992an (gizonezkoen % 50 inguru); gazteena, berriz, batez bestekoa baino handiagoa zen.

23. grafikoa. Cannabisaren kontsumo esperimentalaren bilakaera, sexuaren eta adin-tarteen arabera (%)

24. grafikoa. Cannabisaren kontsumoaren hazkunde proportzionala hainbat alditan, sexuaren eta adin-tarteen arabera

1992-2006   
1992-2000

2000-2006   
2004-2006

Euskal gazteek cannabisa lehen aldiz probatzeko adina jaitsi egin al da urteen poderioz? Lehen aldiz kontsumitzeko adina kontsumitzen hasteko batez besteko adinaren ikuspuntutik aztertzen bada (zortzi inkestetatik lautan baino ez da horri buruzko galdera egin), aztertutako urteetan jaitsiera txiki bat izan dela ikus daiteke. Gainera, jaitsiera hori antzekoa izan da gizonezkoen zein emakumezkoen kasuan (oso antzeko adinean hasten dira batzuk zein besteak, inkestaren urtea edozein izanik ere), baita adin-tarte guztietan ere (adin jakin batera iritsi direnak salbuetsita). 

25. grafikoa. Cannabisa kontsumitzen hasteko batez besteko adinaren bilakaera

Biztanleria     
Gizonezkoak    
Emakumezkoak

15-19    
20-24
25-34

35-44    
44 baino gehiago

Gauza bera gertatzen da kontsumitzen hasteko batez besteko adina aztertu ordez cannabisa noizbait kontsumitu dutenek lehen aldiz kontsumitzean zuten adina kontuan hartu eta hiru taldetan banatzen baditugu: 16 urte baino gutxiagorekin, 16‑18 urterekin eta 18 urte baino gehiagorekin. Edozein urte hartuta (urte horri buruzko daturik izanez gero), kontsumitzaileen erdiek 16-18 urteko adinarekin probatu zuten cannabisa lehen aldiz, eta ez da ikusten lehen nerabezaroan (16 urte baino gutxiagorekin) kontsumitzen hasi zirenen proportzioak gora egin duenik.

26. grafikoa. Kontsumitzen hasteko adin-tarteen arabera egindako
cannabis-kontsumitzaileen banaketak izan duen bilakaera (% bertikalak)

*
Urte horretan, galderak kodetzeko modua dela-eta, adin-tarteak desberdinak dira. Hain zuzen ere, honako adin-tarte hauek daude jasota: 16 urte baino gutxiagorekin, 16-19 urterekin eta 19 urte baino gehiagorekin.

Arestian adierazi bezala, erlazio esanguratsu bat dago, eta oso nabarmena gainera, inkestatutako pertsonaren adinaren eta cannabisa kontsumitzen hasteko adinaren artean. 27. grafikoan ikus daitekeen bezala, 2006. urtean kontsumitzen hasteko adina 15,3 urte zen 15-19 urtekoen kasuan, 16,6 urte 20-24 urtekoen kasuan eta ia 18 urte 25‑35 urtekoen kasuan. 

Hala ere, bilakaerari dagokionez, horrek ez du esan nahi cannabisa kontsumitzen hasteko batez besteko adina gero eta txikiagoa denik: grafiko horretan bertan, inkestatutako pertsona zenbat eta gazteagoa izan kontsumitzen hasteko batez besteko adina orduan eta txikiagoa dela ikus daiteke datuak jasota dituzten urte guztietan. 2006an cannabisa kontsumitzen duten gazteak/nerabeak aurreko urteetako gazteen/nerabeen batez besteko adin berarekin edo antzekoarekin hasi dira kontsumitzen (15-16 urterekin). 

27. grafikoa. Kontsumitzen hasteko batez besteko adina adin-tarte guztietan,
urteen arabera

Beraz, Euskadi eta Drogak inkesta-seriearen arabera, ezin da esan cannabisa lehen aldiz kontsumitzeko adina denborarekin jaisten ari denik. Estatuan ere ez da jaisten ari, kontsumitzen hasteko batez besteko adinak egonkor jarraitu baitu 1995etik 2003ra bitarte (18 urte, hilabeteak gora hilabeteak behera)
. Bestalde, ondorio berera iritsi dira gai hori luzetarako ikuspegi batetik landu duten nazioarteko azterlan urriek

3.2. Duela gutxiko kontsumoaren eta egungo kontsumoaren bilakaera

1992tik 2006ra bitarte, azken hamabi hilabeteetan cannabisa kontsumitu dutela diotenen ehunekoa 2,2 aldiz handitu da (% 6,2tik % 13,8ra igaro da). Gehikuntza handiagoa bada ere, joera kontsumo esperimentalaren (bizitzan behin) kasuan gertatzen denaren antzekoa da (baina ez berdina): beherakada 90eko hamarkadaren lehen erdialdean, gorakada handia bigarrenean, eta goranzko joera 2002tik aurrera. Aztertutako urteetan, gehien hazi den duela gutxiko kontsumo-maila emakumeena eta 15-19 urteko gazteena izan da (azken horien kasuan, tasak oso handiak ziren aurretik ere); hain zuzen ere, 2,8 eta 3,2 aldiz areagotu da kontsumo-maila hori, hurrenez hurren.

10. taula. Cannabisaren duela gutxiko kontsumoaren bilakaera, 1992-2006 (%)
	
	Biztanleria
	Gizonezkoak
	Emakumezkoak
	15-19
	20-24

	1992

	6,2
	8,8
	3,7
	14,8
	17,8

	1994
	5,2
	8,3
	2,3
	12,9
	16,6

	1996
	4,7
	7,1
	2,3
	11,7
	15,4

	1998

	--
	--
	--
	--
	--

	2000

	--
	--
	--
	--
	--

	2002

	11,7
	14,6
	8,7
	30,0
	42,2

	2004
	12,0
	16,8
	7,5
	28,9
	33,4

	2006
	13,8
	17,6
	10,4
	47,5
	38,2


Egungo edo azken hilabeteko kontsumoaren kasuan, igoera etengabea eta erregularra izan da aztertutako 14 urteetan; urte horien amaieran, azken hilabeteko kontsumoaren prebalentzia 3,7 aldiz handiagoa izan da. Berriz ere, emakumeen eta, batez ere, gazteenen (15-19 urtekoen) kontsumo-tasek izan dute igoerarik handiena.

28. grafikoa. Cannabisaren egungo kontsumoaren bilakaera, 1992-2006 (%)

3.3. Eguneroko kontsumoaren eta jarraipen-tasaren bilakaera

Egungo kontsumoak bilakaerari dagokionez izan duen portaera orain arte aztertutako gainerako kontsumo-aldagaien portaeraren desberdina izan da neurri batean: alde batetik, 1992tik 2006ra bitarte gehien hazi den kontsumo mota da (% 0,5etik % 2,6ra igaro da). Beraz, bost aldiz areagotu da kontsumo mota horren prebalentzia. Denboran, berriz, joera desberdina izan da; 2004tik aurrera, cannabisa egunero erretzen dutela diotenen ehunekoak behera egin du. Dena dela, joera hori ez da gertatu emakumezkoen eta 15-19 urtekoen kasuan. 

29. grafikoa. Cannabisaren eguneroko kontsumoaren bilakaera azken urtean

1992-2006 (%)

Aztertutako ia aldi osoan, cannabisa probatu duten eta inkestaren aurreko urtean astean behin baino gehiagotan kontsumitu duten pertsonen ehunekoak ere nabarmen egin du gora, gorabehera batzuekin bada ere. Biztanleria osoaren kasuan, berriz, goranzko joera eten egin zen 2004an, eta beherantz jarraitu du 2006an. Salbuespena, berriz ere, emakumeena izan da. Izan ere, emakumezkoen tasa –gizonezkoena baino askoz txikiagoa– jaitsi egin zen 2002tik 2004ra bitarte, eta berriz ere igotzen hasi zen 2006an.

30. grafikoa. Cannabis-kontsumoaren jarraipen-tasaren bilakaera, 1992-2006
(azken urtean gutxienez astero kontsumitu dutenen %) 

Bilakaera antzekoa da jarraipen-tasa zorrotzago ezartzen bada, hau da, garai batean kontsumitzen hasi ziren eta inkestaren aurreko urtean egunero kontsumitu duten pertsonen ehunekoa identifikatuta. Ildo horretan, kontsumitzaile esperimentalen % 2,3 baino ez zen eguneroko kontsumitzaile bihurtu; 2004an, berriz, tasa % 9,1 izan zen. Hala ere, urte horretatik aurrera, eguneroko kontsumoaren tasan oro har gertatutako beherakadaren ildotik, jarraipen-tasa % 7,2ra jaitsi da. Asteroko kontsumoaren araberako jarraipen-tasaren kasuan bezala, emakumeengan ez da beherakadarik gertatu, eta 15-19 urtekoengan oso txikia.

Datu horiek ikusita, EAEko cannabis-kontsumoak azken hamalau urteetan izan duen bilakaerari buruzko oinarrizko zenbait ondorio atera daitezke. Hona hemen:

· Cannabisa bizitzan gutxienez behin probatu duten biztanleen ehunekoak igoera handia izan du 1992tik 2006ra bitarte (ia % 66), eta hazkunde-erritmoa bereziki areagotu da azken bi urteetan.

· Kontsumitzen hasteko batez besteko adinak egonkor jarraitu du aztertutako aldi osoan.

· Duela gutxiko kontsumoaren eta egungo kontsumoaren tasek hazkunde erregularra eta etengabea izan dute, kontsumo esperimentalaren kasuan baino hazkunde-erritmo handiagoarekin (prebalentzia bi aldiz eta hiru aldiz handiagoa izatera iritsi da). Nolanahi ere, aldiaren hasieran kontsumo mota horren tasa txikiagoa zen, eta hori da, neurri batean, gora egin izanaren arrazoia.

· Eguneroko kontsumoak ere oso hazkunde handia izan du, eta prebalentzia bost aldiz handiagoa izatera iritsi da. Hala ere, emakumezkoen eta nerabeen kasuan izan ezik, kontsumo mota horrek beheranzko joera hartu du 2004tik 2006ra bitarte.

· Gehien hazi den kontsumo-tasa emakumeena eta, batez ere, 15-19 urteko gazteena izan da (azken horien kasuan, kontsumo-tasak oso handiak ziren aurretik ere).

Hori guztia kontuan hartuta ondoriozta daitekeenez, bilakaeran esanguratsuena ez da cannabisa bizitzan behin probatu dutela diotenen ehunekoak izan duen gorakada, arriskutsuagoak izan daitezkeen kontsumoetan (hala nola azken hilabeteko edo eguneroko kontsumoetan) gertatutakoa baizik. Hala ere, kontsumo mota horietan goranzko joera eten izanak joera aldatu egin dela adierazten du, eta gauza bera gertatzen da jarraipen-tasen bilakaeran: Cannabisaren lehen erabilera esperimentala egin dutenen eta gutxienez astero kontsumitzen dutenen arteko erlazioak 12 urtetan ia etengabe gora egin ondoren, txikiagotzen hasi da 2006an. Nolanahi ere, kezkagarria da joera-aldaketa horrek emakumeak eta 15-19 urteko gazteak eraginpean hartu ez izana.

4. 
EAE-KO CANNABIS KONTSUMOA BESTE TESTUINGURU BATZUEKIN KONPARATUTA

EAEko kontsumo-prebalentzien eta beste herrialde batzuetakoen arteko konparazioak agerian uzten du cannabisaren kontsumoa zabalduago dagoela Euskadin. Horren erakusgarri, kontsumo esperimentalaren tasa eta azken urteko edo intentsitate handiko kontsumoaren prebalentziak handiagoak dira.

DDEBren arabera, 15-64 urteko biztanleen % 3-31k kontsumitu du cannabisa bizitzan behin gutxienez (bizitza osoko kontsumoa). Bizitza osoko kontsumoaren prebalentziaren tasarik txikienak Maltan (% 3,5), Portugalen (% 7,6) eta Polonian (% 7,7) agertzen dira, eta handienak Frantzian (% 26,2), Erresuma Batuan (% 30,8) eta Danimarkan (% 31,3). Europako Behatokiaren arabera, bizitza osoko kontsumoaren prebalentzia % 10-25 da herrialde gehienetan (informazioa eman duten hogeita hiru herrialdetik hamabostetan). Era berean, DDEBren arabera, helduen % 1-11k kontsumitu du cannabisa azken 12 hilabeteetan
. 

Datu horietan oinarrituta, cannabisaren kontsumo esperimentalari dagokionez EAE Europaren buruan dagoela esan daiteke, eta, atzetik, Danimarka, Ingalaterra, Frantzia eta Estatu espainola daude. Erreferentzia gisa erabilitako inkestak egiteko datetan eta aukeratutako adin-tarteetan izan diren desberdintasunek konparazioei nolabait ere baliozkotasuna kendu arren, cannabisa gehien probatzen den Europako eremuetako bat da oraindik EAE (aurreko EeD inkestetan agerian geratu da hori
). Gazteenak soilik kontuan hartuta, aldea are nabarmenagoa da. Izan ere, EAE zerrendako bigarren herrialdearen, hots, Danimarkaren 14 puntu gainetik dago. Nolanahi ere, inkestak urte beretan egin ez zirela azpimarratu beharra dago berriz ere.

31. grafikoa. Cannabisaren kontsumo esperimentala hainbat herrialdetan
(biztanleria osoa
)

Iturria: DDEBren 2005eko txostena, Frantzia (2005) izan ezik (Osasun Barometroa, 2005)

32. grafikoa. Cannabisaren kontsumo esperimentala hainbat herrialdetan (gazteak
)

Iturria: DDEBren 2005eko txostena, Frantzia (2005) izan ezik (Osasun Barometroa, 2005)

Azterketa biztanleria osoaren duela gutxiko kontsumoa kontuan hartuta egiten bada, eta Europatik kanpoko zenbait herrialde kontuan hartzen badira, EAEko kontsumoak handienetakoa izaten jarraitzen du, beste herrialde batzuetan (hala nola Zipren edo Australian) prebalentziak handiagoak badira ere. Gazteen kontsumoari dagokionez, eta Europatik kanpoko herrialdeen daturik gabe, EAE da, berriz ere, prebalentzia handiena duen herrialdea, alde handiarekin gainera. Nolanahi ere, aldi desberdinetan eta lagin desberdinekin egindako inkestak konparatzeak dakartzan zailtasunak azpimarratu behar dira. 

33. grafikoa. Cannabisaren duela gutxiko kontsumoa hainbat herrialdetan (biztanleria osoa
)

Iturria: WHO. World Drug Report, 2006.

34. grafikoa. Cannabisaren duela gutxiko kontsumoa hainbat herrialdetan (gazteak
)

Iturria: DDEBren 2005eko txostena, Frantzia (2005) izan ezik (Osasun Barometroa, 2005)

Estatu espainol osoko kontsumo-prebalentziekin konparatuta ere, Euskadiko kontsumo-maila handiagoa da, emakumeengan bereziki. Gizonezkoen kasuan, berriz, Euskadiko kontsumoak antzekoagoak dira, denboran dagoen aldea kontuan hartzen bada batez ere. Izan ere, hiru urteko aldea dago EAEko inkestaren eta Estatukoaren artean, eta pentsa daiteke hiru urte horietan kontsumoek gora egiteko joera izango zutela Estatu osoan. Bestalde, kontsumitzen hasteko adina ia berdina da Euskadin eta Estatu espainol osoan.

35. grafikoa. Cannabisaren kontsumo-prebalentziak Euskadin eta Estatu espainolean

Kontsumo esperimentala          Duela gutxiko kontsumoa

Egungo kontsumoa          Kontsumitzen hasteko batez besteko adina

Iturria:
Euskadi eta Drogak 2006 eta Drogei buruzko Espainiako Behatokiaren 2004ko txostena. Espainian: 15-64 urteko biztanleak. Euskadin: 15-74 urteko biztanleak.

V. KAPITULUA.

PSIKOFARMAKOEN KONTSUMOA. 

LASAIGARRIAK, SOMNIFEROAK ETA ANTIDEPRESIBOAK

Buruko nahaste eta gaitz jakin batzuen tratamenduan erabili ohi diren sendagaiak dira psikofarmakoak. Normalean, eta sendagaiak diren neurrian, medikuaren kontrolpean erabili behar dira, baina era desegokian ere erabil daitezke kontsumoa helburu terapeutikoetara mugatzen ez bada eta medikuaren agindurik gabe kontsumitzen badira, edota, helburu horiekin kontsumituta ere, gaixoak gehiegi edo neurriz gain kontsumitzen baditu. Erabilera anbibalente hori dela-eta (substantzia horietako batzuek mendetasuna sortzeko duten ahalmena eta izan ditzaketen eragin psikotropikoak ahaztu gabe), psikofarmakoen kontsumoa, osasun-inkestetan ez ezik, drogei eta droga‑mendetasunei buruzko azterlan epidemiologikoetan ere aztertzen dira.

Kapitulu honetan, EeD2006 inkestaren galdesortan psikofarmakoen kontsumoari buruz lortu diren erantzunen azterketa dago bilduta.  Sendagai horien multzoa zabala bada ere, txosten honetan hiru farmako mota baino ez ditugu jaso: lasaigarriak, somniferoak eta antidepresiboak. Fenomeno horren ahalik eta ikuspegirik zabalena eta zorrotzena emateko, medikuak aginduta hartutako psikofarmakoen kontsumoari zein medikuaren errezetarik gabe hartutakoen kontsumoari buruzko datuak emango ditugu. Edonola ere, psikofarmakoen kontsumoari buruzko azterketa Euskadi eta Drogak inkesta-serie osoan egin bada ere, azterketa horrek berariazko zailtasunak dituela adierazi beharra dago, medikuaren errezetarik gabe hartutako psikofarmakoen kontsumoari dagokionez batez ere. Gai zehatz horren inguruan lortutako erantzun-maila oso txikia izan da eta arrazoiak honako hauek dira, besteak beste: buruko nahasteei lotutako gizarte‑estigma eta substantzia horien erabilera irregularra onartzeko errezeloa ohiko erabiltzaileen aldetik (erabiltzaile horien ezaugarri soziodemografikoak oso bereziak dira, legez kanpoko drogen erabiltzaileek dituzten ezaugarrien oso desberdinak). Horrela, beraz, azterketa hau medikuaren errezetarekin hartutako psikofarmakoen kontsumoan oinarrituta dago. Aurreko Euskadi eta Drogak inkesten galderez gain, azterketa xehatuagoa egiteko aukera ematen duten beste batzuk sartu dira. 

1. EAE-KO PSIKOFARMAKOEN KONTSUMOARI BURUZKO OINARRIZKO DATUAK

1.1. Kontsumoaren prebalentzia

1.1.1. Medikuak aginduta hartutako psikofarmakoen kontsumoa

EAEko biztanleriaren laurdenak gutxi gorabehera –% 22,3k– kontsumitu ditu noizbait lasaigarriak, somniferoak edo antidepresiboak medikuak aginduta. Termino absolutuetan, 377.000 inguru dira psikofarmako horietakoren bat bizitzan gutxienez behin kontsumitu duten pertsonak. Jasotako hiru sendagai moten artean, nerbioak edo antsietatea arintzekoak dira erabilienak: Euskadiko biztanleen % 16,6k kontsumitu ditu noizbait lasaigarriak medikuaren errezetarekin. Lo egiteko pilulak noizbait kontsumitu dituztenen ehunekoa, berriz, txikixeagoa da (% 10,7). Bestalde, hiru psikofarmako mota horien artean gutxien kontsumitzen direnak antidepresiboak dira. Biztanleriaren % 8,9k baino ez du antidepresiborik kontsumitu inoiz medikuaren zaintzapean.

1. grafikoa. Noizbait medikuaren errezetarekin hartutako psikofarmakoen kontsumoaren prebalentzia, psikofarmako motaren arabera (biztanleriaren %)

Hiru sendagai horietako bakoitzaren kontsumoaren prebalentziaz gain, adierazi beharra dago bizitzan medikuak aginduta hiru psikofarmakoetako bat gutxienez kontsumitu dutenen proportzioa % 22,3 dela. Proportzio hori aurreko hiru prebalentzien batura baino askoz txikiagoa denez gero, garbi dago hiru kontsumoen artean erlazio estua dagoela, hau da, askok psikofarmako mota bat baino gehiago kontsumitu dituztela.

Ildo horretan, kontsumitutako sendagaien kopurua kontuan hartuta, noizbait psikofarmakoren bat kontsumitu dutenen proportzio horretatik sendagai mota bat baino kontsumitu ez dutenak erdiak baino gehixeago direla ikus daiteke (% 11,9). Biztanleriaren % 7k bi kontsumitu dituela dio, eta % 3,4k baino ez ditu hiru sendagaiak kontsumitu medikuaren errezetarekin. Datu horietan oinarrituta, bizitzan aztertutako hiru sendagai motetako bat gutxienez kontsumitu dutenen ia erdiek –% 46,6k– bat baino gehiago kontsumitu dituztela esan dezakegu.

2. grafikoa. Noizbait medikuaren errezetarekin kontsumitutako psikofarmako moten kopurua (%)
Psikofarmakoen kontsumoaren prebalentzia,           Psikofarmakoen kontsumitzaileen banaketa
        psikofarmakoen kopuruaren arabera
psikofarmakoen kopuruaren arabera

Hortaz, hiru psikofarmako mota horien kontsumoen arteko erlazioa agerikoa da. 1. taulan ikus daitekeenez, erlaziorik estuena antidepresiboak eta somniferoak kontsumitzen dituztenen artekoa da. Horren erakusgarri, antidepresiboak noizbait kontsumitu dituztenen ia hiru laurdenek –% 73,3k– lo egiteko pilulak ere kontsumitu dituzte. Era berean, lasaigarriak kontsumitu dituzten hirutik bik somniferoak ere kontsumitu dituzte. Orain arte adierazitako kontsumo‑prebalentziek medikuaren kontrolpeko kontsumoari erantzuten diotenez gero, erlazio horren arrazoiak zalantzarik gabe medikuaren aginduaren jarraibideak berak eta pertsona berak arazo edo nahaste bat baino gehiago izatea direla pentsatu behar da.

1. taula. Noizbait medikuaren errezetarekin hartutako psikofarmakoen kontsumoa,
beste psikofarmako batzuen kontsumoaren arabera (% horizontalak )
	
	Lasaigarriak
	Somniferoak
	Antidepresiboak

	Lasaigarriak
	--
	64,9
	35,4

	Somniferoak
	41,9
	--
	39,1

	Antidepresiboak
	42,9
	73,3
	--


Taularen irakurketa: ezkerretik eskuinera, noizbait lasaigarriak kontsumitu dituztenen % 64,9k eta % 35,4k somniferoak eta antidepresiboak ere kontsumitu dituzte, hurrenez hurren.

1.1.2. Medikuaren errezetarik gabe hartutako psikofarmakoen kontsumoa

Medikuaren errezetarik gabe hartutako psikofarmakoen kontsumoari buruzko azterketak hau bezalako azterlan baten barruan interes handiagoa badu ere, arazo jakin batzuk ditu. Azterlan honetan, kontsumo mota horri buruzko galdera egitean jasotako kontsumo-prebalentzia txikia da arazorik handiena. EAEko biztanleriaren % 1,4k baino ez du adierazi noizbait psikofarmakoak medikuaren errezetarik gabe hartu dituela, baina datu horiek zuhur interpretatu behar dira. Izan ere, dakigun bezala, sendagai horiek erraz eskura daitezke eta kontsumoa oso zabalduta dago.

2. taula. Noizbait medikuaren errezetarik gabe hartutako psikofarmakoen kontsumoa (% bertikala)
	
	%
	Biztanleria

	Bai
	1,4
	22.770

	Ez
	98,6
	1.6663.630

	Guztira
	100,0
	1.686.400


Inkestan lortutako prebalentzia txikia beste azterlan batzuetan jasotakoa baino txikiagoa ere bada. Adibidez, INEk argitaratutako azken Osasun Inkesta Nazionalean
, EAEko datuei dagokienez, Euskadiko 16 urtetik gorakoen duela gutxiko (azken bi asteetako) kontsumoaren prebalentzia % 1,4  zen. Era berean, Euskadi eta Drogak 2004 txostenaren aurreko olatualdian (galdera beste era batean planteatuta), bizitzan medikuaren errezetarik gabe hartutako lasaigarrien kontsumoa % 2,3 izan zen, eta somniferoena % 2.

Bestalde, bi kontsumo motak –medikuaren errezetarekin eta errezetarik gabe– batera aztertzen badira, elkarren artean erlazio estua dagoela erakusten dute emaitzek. Noizbait psikofarmakoak errezetarik gabe kontsumitu dituztela dioten gehienek –% 81,5ek– medikuak aginduta ere hartu ditu noizbait. Bestalde, psikofarmakoak errezetarekin kontsumitu dituztenen kasuan, errezetarik gabeko kontsumoaren prebalentzia –% 4,9– biztanleria osoan baino ia lau aldiz handiagoa da.

1.2. Psikofarmakoen kontsumoaren prebalentzia azken urtean

Inkestatutakoen % 15,7k (265.000 lagun inguruk( azken hamabi hilabeteetan eta medikuak aginduta azterlan honetan kontuan hartutako hiru psikofarmako motetako bat gutxienez kontsumitu duela adierazi du. Bizitza osoko kontsumoa kontuan hartuta, psikofarmakoak noizbait kontsumitu dituzten hamarretik zazpik aurreko urtean ere kontsumitu dituztela adierazten dute datuek. Kontsumoaren jarraipen‑maila handi hori kezkagarria izango litzateke substantzia psikoaktiboen ikuskapen medikorik gabeko kontsumo baten testuinguruan gertatuko balitz
, baina, kasu horretan, gaixotasun eta nahaste jakin batzuen tratamenduan irizpide medikoak aplikatu izanaren emaitza gisa ulertu behar da jarraipen hori.
Psikofarmako mota bakoitzaren azken hamabi hilabeteetako kontsumoa kontuan hartuta, gehien erabiltzen diren sendagaiak lasaigarriak direla ikus daiteke berriz ere: hamarretik batek baino gehixeagok –Euskadiko biztanleriaren % 11,4k– azken urtean kontsumitu dituela adierazi du. Lasaigarrien atzetik, somniferoak eta antidepresiboak datoz. Horien urteko kontsumo‑prebalentziak % 8,2 eta % 6 dira, hurrenez hurren. Jarraipen-tasa handia da hiru substantzien kasuan, baina are handiagoa somniferoetan, kontsumitzaileen ohitzeko ahalmena eta tolerantzia handiagoak direlako ziur aski. Bizitzan somniferoak hartu dituztela adierazi dutenen lautik hiru inguruk –% 76,6k– azken urtean ere kontsumitu zituzten. Proportzio hori % 68,7 da lasaigarriak hartzen dituztenengan, eta % 61,2 azken urtean antidepresiboak hartu dituztenengan.

3. grafikoa. Medikuaren errezetarekin hartutako psikofarmakoen kontsumoa azken urtean (%)

Psikofarmako mota                                        Kontsumoaren jarraipena

Moten kopurua

Aurreko grafikoan ikus daitekeen bezala, azken urtean psikofarmako mota bat baino gehiago kontsumitu dutenak asko dira. Aztertutako psikofarmakoetatik bi edo hirurak kontsumitu dituzten horiek EAEko biztanleriaren % 7,1 dira, eta gutxienez psikofarmako horietako bat kontsumitu dutenen % 45,2. Hiru substantzia mota horien kontsumoan agertzen den erlaziorik garbiena antidepresiboen kontsumoaren eta somniferoen kontsumoaren artekoa da berriz ere. Izan ere, antidepresiboen bidezko tratamendua jaso dutenen % 75,4k somniferoak ere kontsumitu ditu azken urtean.

3. taula. Medikuaren errezetarekin hartutako psikofarmakoen kontsumoa azken urtean, beste psikofarmako batzuen kontsumoaren arabera (% horizontalak)
	
	Lasaigarriak
	Somniferoak
	Antidepresiboak

	Lasaigarriak
	--
	62,6
	39,8

	Somniferoak
	45,1
	--
	39,8

	Antidepresiboak
	46,9
	75,4
	--


Taularen irakurketa: ezkerretik eskuinera, azken urtean lasaigarriak kontsumitu dituztenen % 62,6k eta % 39,8k somniferoak eta antidepresiboak ere kontsumitu dituzte, hurrenez hurren.

2. PSIKOFARMAKOEN KONTSUMOA ETA EZAUGARRI PERTSONALAK

2.1. Kontsumitzen hasteko adina: goiz hasteak ez dakar kontsumo handiagorik

Psikofarmakoak lehen aldiz kontsumitzeko batez besteko adina berrogei urte inguru da aztertutako sendagai mota guztietan. Hiruren arteko aldeak txikiak dira. Edonola ere, lasaigarriak kontsumitzeko batez besteko adina (40,3 urte) somniferoak eta antidepresiboak kontsumitzen hasteko batez besteko adina baino txikixeagoa dela adierazi beharra dago (43,1 eta 44,3 urte, hurrenez hurren). 

Berariazko kontsumo horren ezaugarriak direla-eta (medikuak aginduta hartzen dira substantzia horiek), eta mendetasuna sortzen duten beste substantzia batzuen –hala nola cannabisaren– kontsumoaren kasuan ez bezala, lehen aldiz kontsumitzeko batez besteko adinak ez du lotura garbirik egungo kontsumoarekin. Kapitulu honetan aztertutako sendagaiei dagokienez, zenbat eta lehenago kontsumitzen hasi izanak ez du esan nahi duela gutxiko kontsumoa orduan eta handiagoa denik. Horrela, beraz, azken urtean aldi berean lasaigarriak, somniferoak eta antidepresiboak kontsumitu dituztenen kontsumitzen hasteko batez besteko adinak ez du alde handirik gainerako kontsumitzaileenarekin. Ildo berean, psikofarmako mota bat baino gehiago probatu dituztenen kasuan, kontsumitzen hasteko batez besteko adinari dagokionez ez dago desberdintasun esanguratsurik bizitza osoan noizbait kontsumitu dutenen eta duela gutxi (azken urtean) kontsumitu dutenen artean. Hortaz, sendagai horiek lehen aldiz kontsumitzeko adinari lotutako arrisku‑faktorerik ez dagoela adierazten du batez besteko horien arteko antzekotasunak.

4. grafikoa. Psikofarmakoak lehen aldiz kontsumitzeko batez besteko adina, kontsumo moten arabera

Azken urtean
Bizitzan noizbait

* Aztertutako psikofarmako motetako bat baino gehiago kontsumitu dituzten edo kontsumitu zituzten pertsonen kasuan, goizen hartutako psikofarmakoa kontsumitzen hasteko adina dago jasota.

Bestalde, medikuaren errezetarik gabe hartutako psikofarmakoen kontsumoa aztertuz gero, kontsumitzen hasteko batez besteko adina nabarmen txikiagoa da (34 urte). Errezetarik gabe kontsumitu dutenei buruzko datuak hain urriak izateak azterketa xehatuagoa egitea eragozten badu ere, ezohiko eran eskuratzen diren psikofarmakoak goizago kontsumitu ohi direla behintzat egiazta daiteke.

2.2. Adina: beranduko kontsumoa, adinean aurrera egin ahala areagotzen dena

Kontsumitzen hasteko adinaren kasuan ez bezala, elkarrizketatutako pertsonen egungo adinaren aldagaiak, sexuarekin batera, lotura handia du medikuak aginduta hartutako psikofarmakoen kontsumoarekin. Hala ere, legez kanpoko drogen kasuan ez bezala (kontsumitzaile gehienak gazteak baitira), psikofarmakoak adin ertainekoek kontsumitu ohi dituzte batez ere. Aztertutako hiru psikofarmako motetako bat gutxienez medikuak aginduta kontsumitu dutela adierazi dutenen batez besteko adina 50,6 urte da noizbait kontsumitu dutenen kasuan, eta 51,3 urte duela gutxi kontsumitu dutenen kasuan.

Aztertutako sendagairen bat kontsumitzen edo kontsumitu dutenen batez besteko adinean agertzen diren aldeak oso txikiak badira ere (50-53 urteko adina ia guztiak), lasaigarrien kasuan txikiagoa da beti batez besteko adin hori, bai bizitza osoan noizbait kontsumitu dutenen kasuan, bai azken urtean kontsumitu dutenen kasuan. Arestian esan dugu lasaigarriak kontsumitzen hasteko batez besteko adina antidepresiboak eta somniferoak kontsumitzen hastekoa baino txikiagoa dela, eta, era berean, lasaigarriak noizbait kontsumitu dituztenen egungo batez besteko adina 49,8 urte da, eta duela gutxi kontsumitu dituztenena, berriz, 50,9 urte.
5. grafikoa. Medikuaren errezetarekin hartutako psikofarmakoen kontsumoa, batez besteko adinaren arabera

Kontsumitzaileen batez besteko adina handia da. Gainera, adina zenbat eta handiagoa izan, orduan eta ohikoagoa da sendagai horien kontsumoa. Lasaigarrien eta somniferoen kasuan, kontsumoaren prebalentzia handitu egiten da pixkanaka, eta zaharrenen taldean iristen da indizerik altuenera. 65-74 urtekoen taldearen barruan, bizitzan noizbait kontsumitu dutenen prebalentzia % 26,6 da lasaigarrien kasuan, eta % 23,1 somniferoen kasuan. Antidepresiboei dagokienez, berriz, aurreko adin-tartean –hau da, 55-64 urtekoen taldean– agertzen da prebalentziarik handiena (% 16,3). 

Duela gutxiko kontsumoan, joera bera ikusten da. Horrela, beraz, azken urtean lasaigarriak eta somniferoak gehien kontsumitu dituztenak 65 urtetik gorakoak dira berriz ere; prebalentziak % 19,8 eta % 16,3 dira, hurrenez hurren. Antidepresiboen kasuan, berriz ere 55-64 urtekoek dute kontsumo-tasarik handiena (% 11,5eko prebalentziarekin). Jarraipen-tasetan agertzen diren desberdintasunak kontsumoari lotutakoak baino txikiagoak dira, baina nabarmenak adin jakin batetik aurrera. Noizbait psikofarmakoren bat probatu duten 55-64 urtekoen % 81,3k duela gutxi kontsumitu du (azken hilabetean); adin horretatik beherako biztanleen kasuan, berriz, proportzioa % 68 da. Jarraipen-tasa handiena somniferoen kasuan agertzen da. Izan ere, adin hori duten hamarretik ia bederatzik (% 87,7k) adierazi du azken urtean somniferoak kontsumitu dituela.

6. grafikoa. Medikuaren errezetarekin hartutako psikofarmakoen kontsumoa, adin-tarteen arabera (%)

                   Esperimentala           
  Duela gutxikoa       

*Irakurketa: bizitzan noizbait lasaigarriak kontsumitu dituzten 15-24 urtekoen % 70,8k azken urtean ere kontsumitu ditu.
Emaitzak kontuan hartuta, gaineratu beharra dago medikuak aginduta hartutako psikofarmakoen kontsumoa, helduaroan eta zahartzaroan ohikoa izanik ere, urri samarra dela gaztaroan. 15-34 urtekoen duela gutxiko kontsumoa % 6 da lasaigarrien kasuan, % 3,1 somniferoen kasuan eta % 2,2 antidepresiboen kasuan. Bestalde, bizitza osoko kontsumoaren prebalentzia moderatua da zenbait lasaigarriren kasuan –hamar gaztetik ia batek (% 9,5ek) kontsumitu ditu–, baina somniferoen eta antidepresiboen kasuan ez du % 5 gainditzen (% 4,4 eta % 3,8, hurrenez hurren).

2.3. Genero-desberdintasunak: emakumezkoen kontsumoa gizonezkoen kontsumoaren bikoitza da

Azterlan epidemiologiko eta osasun-azterketa ugarik erakutsi dutenez
, generoa funtsezko aldagaia da psikofarmakoen kontsumoa azaltzeko (medikuaren errezetarekin zein errezetarik gabe). Azterlan horien arabera, herrialde gehienetan emakumezkoek gizonezkoek baino maiztasun handiagoarekin kontsumitzen dituzte sendagai horiek. Aurtengo Euskadi eta Drogak inkestan, emakume kontsumitzaileen proportzioa gizonezkoenaren bikoitza da ia, eta lortutako kontsumo diferentzialaren ratioa (2:1) beste azterlan batzuetan lortutakoaren antzekoa da
.
4. taula. Medikuaren errezetarekin hartutako psikofarmakoen kontsumoa, generoaren arabera
	
	Gizonezkoak
	Emakumezkoak
	Guztira

	Lasaigarriak
	
	
	

	Noizbait
	11,1
	22,1
	16,6

	Azken urtean
	8,2
	14,6
	11,4

	Somniferoak
	
	
	

	Noizbait
	7,4
	14,0
	10,7

	Azken urtean
	5,7
	10,7
	8,2

	Antidepresiboak
	
	
	

	Noizbait
	5,7
	12,0
	8,9

	Azken urtean
	4,4
	7,6
	6,0

	Edozein psikofarmako
	
	
	

	Noizbait
	14,7
	30,0
	22,4

	Azken urtean
	10,8
	20,7
	15,8


Datu horietatik abiatuta, adierazi beharra dago EAEko psikofarmakoen kontsumoa eta, bereziki, medikuaren kontrolpekoa, helduaroari lotutako fenomenoa ez ezik, neurri handi batean emakumezkoen kontsumoa dela. 4. taulan, adibidez, EAEko hamar emakumetik hiruk (adina edozein izanik ere) adierazitako hiru psikofarmakoetako bat probatu dutela ikus daiteke. Gizonezkoen kasuan, berriz, proportzioa % 15 da. Emakumezkoen eta gizonezkoen azken urteko kontsumoaren prebalentziei dagokienez, antzeko zerbait gertatzen da. 17-74 urteko emakumezkoen kasuan, prebalentzia % 20,7 da, eta adin bereko gizonezkoen kasuan, berriz, % 10,8.

Kontsumo diferentzial horren arrazoiak hainbat faktoreri lotuta daude. Orain arte eman diren azalpenek askotariko alderdiak hartu dituzte kontuan, emakumezkoen eta gizonezkoen arteko desberdintasun organikoekin hasi eta bizi‑zirkunstantziei aurre egiteko modu desberdinei lotutako faktore psikologikoekin eta kultura‑faktoreekin amaitzeraino. Azken urteetan genero-ikuspegitik egindako zenbait azterlanek, beste zenbait arrazoiren artean, medikuntzako profesionalek sendagai bat edo bestea agintzeko orduan genero-desberdintasunak egin izana aipatzen dute
.
Bestalde, 7. eta 8. grafikoetan ikus daitekeenez, kontsumitzeko probabilitatea iragartzeko faktore garrantzitsua izanik ere, generoa ez da eragin handiko faktore bakarra. Generoaren eta adinaren aldagaiak batera kontuan hartuta, psikofarmakoen kontsumoaren are ikuspegi osatuagoa lortzen da. Bi aldagai horien azterketatik, bi ondorio nabari atera daitezke. Alde batetik, psikofarmakoen kontsumoa emakumezkoengan gizonezkoengan baino handiagoa da adin-tarte guztietan. Bestetik, eta adin-talde guztietan bilakaera gradual bat dagoela egiaztatu ezin bada ere, somniferoen kasuan izan ezik kontsumo diferentzialaren ratioak gazteenengan txikiagoak direla eta indizerik handiena 65 urtetik gorakoek ematen dutela ondoriozta daiteke.

7. grafikoa. Noizbait medikuaren errezetarekin hartutako psikofarmakoen kontsumoa,
adin-taldeen eta generoaren arabera (%)

8. grafikoa. Noizbait medikuaren errezetarekin hartutako psikofarmakoen kontsumoa, adin-taldeen eta generoaren arabera (emakumezko/gizonezko ratioa)

2.4. Bizilekua: desberdintasun txikiak lurraldearen arabera

Adierazi dugun bezala, adina eta generoa psikofarmakoen kontsumoarekin lotura estua duten aldagaiak dira. Aitzitik, elkarrizketatutako pertsonen bizilekuak ez digu azalpen handirik ematen sendagai horien erabilera aztertzeko orduan. Kontsumo‑prebalentziak homogeneo samarrak dira, eta lasaigarrien kasuan baino ez da desberdintasun esanguratsurik agertzen (oso txikiak izanik ere) lurralde bakoitzeko biztanleen artean
.
9. grafikoa. Medikuaren errezetarekin hartutako psikofarmakoen kontsumoa, lurraldearen arabera

Noizbait hartutako psikofarmakoen kontsumoa zein azken urtekoa kontuan hartuta, Gipuzkoan medikuaren errezetarekin hartutako lasaigarrien kontsumoaren prebalentzia batez bestekoa baino handiagoa da beti: % 18,8 eta % 16,6, hurrenez hurren, bizitza osoko kontsumoaren kasuan, eta % 13,3 eta % 11,4, hurrenez hurren, duela gutxiko kontsumoaren kasuan. Bizkaian, berriz, kontsumo-tasak Autonomia Erkidegoko batez bestekoaren ia berdinak dira. Azkenik, Arabako kontsumo-tasak txikienak dira lasaigarriei dagokienez. Izan ere, Araban prebalentzia-tasa batez bestekoa baino lau puntu txikiagoa da (% 12 bizitza osoko kontsumoaren kasuan, eta % 6,7 azken hamabi hilabeteetako kontsumoaren kasuan).

2.5. Jarduera nagusia eta ikasketa-maila: kontsumo handiagoa etxekoandreengan eta ikasketa-maila txikia duten emakumezkoengan

Lurraldearen kasuan ez bezala, inkestaren datuek agerian uzten dute inkestatutako pertsonen jarduera nagusia eta ikasketa-maila zuzenean lotuta daudela medikuak aginduta hartutako psikofarmakoen kontsumoarekin. Aldagai horiek, gizarte‑klasearekin batera, maiz agertzen dira sendagai mota horien kontsumitzailearen profilari buruzko azterlan askotan. Are gehiago, ondorioak oso antzekoak izan ohi dira guztietan, erabilitako metodologia edo aztertutako psikofarmakoen kontsumo mota edozein izanik ere
. Profil horri hobekien erantzuten diotenak etxekoandreak, emakume erretiratuak eta ikasketa-maila eta maila sozioekonomiko txikia duten pertsonak dira.

Elkarrizketatutako pertsonen jarduera kontuan hartuta, aztertutako kasu guztietan psikofarmakoen kontsumo-tasarik handiena duten bi taldeak etxekoandreak (etxekogizonik ez da agertzen) eta erretiratuak direla erakusten dute azterlan honen emaitzek: etxekoandreen ia erdiek (% 42,4k) eta erretiratuen ia herenek kontsumitu dute noizbait aztertutako psikofarmakoetako bat; biztanleria osoa kontuan hartuta, berriz, kontsumo esperimentalaren prebalentzia % 22,4 da.

Aztertutako hiru substantzien artean, desberdintasunik nabarienak gehien erabiltzen den psikofarmakoan agertzen dira, hau da, lasaigarrietan. Emaitzetan ikus daitekeenez, bizitza osoko batez besteko kontsumoa % 16,6 da, baina etxekoandreen eta pentsiodunen kasuan proportzioa askoz handiagoa da (% 31,7 eta % 22,3, hurrenez hurren). Era berean, bizitza osoko kontsumoaren prebalentzia % 20,2 da langabeengan, hau da, batez besteko kontsumoa baino handiagoa. Batez bestekoa baino prebalentzia txikiagoa duten bakarrak enplegua dutenak eta ikasleak dira. 

10. grafikoa. Medikuaren errezetarekin hartutako psikofarmakoen kontsumoa, lanbidearen arabera

Aztertutako hiru psikofarmakoetako bakoitzaren kontsumoa jasotzen duen aldagaia kontuan hartuta, jarduera multzo guztiak bereizten dituen hesia ikus daiteke, are nabarmenago gainera. Berriz ere, oso deigarria da etxekoandreen taldean agertzen den prebalentzia handia. Izan ere, bizitza osoko kontsumoaren indizea batez bestekoaren bikoitza da etxekoandreengan, % 42,4ko gehieneko prebalentziarekin. Era berean, oso esanguratsua da emakume erretiratu guztien ia herenek azken urtean medikuaren errezetarekin psikofarmakoren bat kontsumitu izana. Hau da, etxekoandreek eta emakume erretiratuek beste jarduera multzoetako pertsonek baino gehiago kontsumitzen dutela baino ez dute adierazten datu horiek. Funtsean, kontsumo hori ez da kezkagarria, medikuak kontrolatzen baitu; bai, ordea, deigarria, egoera berean dauden pertsonen proportzio handi batera zabaldu baita (bai bizitza osokoaren kasuan, bai duela gutxikoaren kasuan).

Emaitza horietatik, halaber, beste ondorio bat atera daiteke. Psikofarmakoen kontsumoa generoaren eta jardueraren aldagaiak batera kontuan hartuta aztertzen bada, bigarrenari lotuta agertzen diren desberdintasunak handiagoak direla ikus daiteke. Etxekoandreen taldean izan ezik (denak emakumezkoak baitira), generoa psikofarmakoen kontsumoarekin hertsiki lotuta dagoela ikus dezakegu berriz ere. Adibidez, gehien kontsumitzen duen bigarren taldean (erretiratuen taldean, alegia), bizitza osoko kontsumoaren batez besteko prebalentzia % 31,1 da, baina emakumezkoengan % 44,8ra iristen da, eta gizonezkoengan, berriz, laurdena baino ez da.

5. taula. Medikuaren errezetarekin hartutako edozein psikofarmakoren kontsumoa, lanbidearen arabera
	
	Langileak
	Langabeak
	Etxekoandreak
	Jubilatuak,

pentsiodunak
	Ikasleak
	Guztira

	Noizbait

	Gizonezkoak
	11,8
	19,4
	0,0
	26,5
	4,7
	14,7

	Emakumezkoak
	21,4
	32,3
	42,4
	44,8
	10,0
	30,0

	Guztira
	15,6
	25,0
	42,4
	31,1
	7,5
	22,4

	Azken urtean

	Gizonezkoak
	8,2
	18,5
	0,0
	20,3
	2,0
	10,8

	Emakumezkoak
	15,4
	17,2
	28,8
	32,1
	6,6
	20,7

	Guztira
	11,1
	17,9
	28,8
	23,3
	4,4
	15,8


EeD2006 inkestaren datuek, halaber, ikasketa-mailak psikofarmakoen kontsumoa azaltzeko garrantzi handia duela berresten dute. Aztertutako egoera guztiak kontuan hartuta, sendagai horiek gehien kontsumitzen dituztenak beti ikasketa-mailarik txikiena dutenak direla esan daiteke (ikasketarik gabekoak edo lehen mailakoak dituztenak). 

6. taula. Medikuaren errezetarekin hartutako psikofarmakoen kontsumoa, ikasketa-mailaren arabera
	
	Ikasketarik gabe

edo lehen mailakoak
	Bigarren mailakoak
	Unibertsitate-ikasketak
	Guztira

	Lasaigarriak

	Noizbait
	20,2
	13,2
	14,3
	16,6

	Azken urtean
	13,9
	9,6
	8,9
	11,4

	Somniferoak

	Noizbait
	13,3
	9,4
	7,6
	10,8

	Azken urtean
	9,4
	8,1
	6,2
	8,2

	Antidepresiboak

	Noizbait
	11,3
	7,2
	6,4
	8,9

	Azken urtean
	7,4
	5,6
	4,0
	6,0

	Edozein psikofarmako

	Noizbait
	27,3
	19,0
	17,4
	22,4

	Azken urtean
	18,8
	14,4
	11,9
	15,8


Berriz ere, desberdintasunik handienak aztertutako hiru psikofarmakoetako bat gutxienez noizbait kontsumitu dutenen kasuan agertzen da. Izan ere, noizbait kontsumitu dutela diotenak ikasketarik ez duten edo lehen mailakoak dituzten guztien % 27,3 dira, eta proportzio horrek erraz gainditzen du bigarren mailako ikasketak edo unibertsitate-ikasketak dituzten pertsonena. Bestalde, hiru talde horien desberdintasunak nabarmen txikiagoak dira psikofarmakoen duela gutxiko kontsumoa kontuan hartzen bada. Bigarren mailako ikasketak eta unibertsitate‑ikasketak dituztenen kasuan, duela gutxiko kontsumoaren prebalentziak % 14,4 eta % 11,9 dira, hurrenez hurren. Ikasketarik ez duten edo lehen mailako ikasketak dituztenen kasuan, berriz, azken urteko kontsumo-tasa % 18,8 da. 
7. taula. Medikuaren errezetarekin hartutako edozein psikofarmakoren kontsumoa, ikasketa-mailaren eta generoaren arabera
	
	Ikasketarik gabe edo lehen mailako ikasketak
	Bigarren mailakoak
	Unibertsitate-ikasketak
	Guztira

	Noizbait

	Gizonezkoak
	14,8
	15,2
	13,9
	14,7

	Emakumezkoak
	37,4
	24,1
	21,0
	30,0

	Guztira
	27,3
	19,0
	17,4
	22,4

	Azken urtean

	Gizonezkoak
	9,6
	11,9
	11,5
	10,9

	Emakumezkoak
	26,1
	17,6
	12,3
	20,7

	Guztira
	18,8
	14,4
	11,9
	15,8


Beraz, ikasketa-maila txikia psikofarmakoen kontsumo handiagoarekin lotuta dago, baina zirkunstantzia horri emakumezkoa izatea gehitzen badiogu, kontsumoa are handiagoa dela esan dezakegu. Hamar emakume horietatik ia lauk (% 37,4k) lasaigarriak, somniferoak edo antidepresiboak kontsumitu dituzte noizbait, eta laurdenak baino gehiago dira (% 26,1) medikuak aginduta psikofarmakoak azken urtean kontsumitu dituztenak.

Jarduerarekin eta ikasketa-mailarekin gertatzen den bezala, psikofarmakoen kontsumoa inkestatutako pertsonaren egoera zibila edo bikote-egoera kontuan hartuta aztertuz gero, desberdintasun esanguratsuak agertzen dira taldeen artean. Ildo horretan, bereziki deigarria da sendagai horien kontsumo-tasa handia dibortziatuta, bananduta edo alargun dauden pertsonengan. Edozein psikofarmakoren kontsumoaren batez besteko prebalentzia % 22,4 da bizitza osoko kontsumoaren kasuan eta % 15,8 azken urtekoaren kasuan. Aipatutako talde horretan, berriz, proportzioak % 46 eta % 30,7 dira, hurrenez hurren. 

8. taula. Medikuaren errezetarekin hartutako psikofarmakoen kontsumoa, egoera zibilaren eta generoaren arabera
	
	Ezkongabea
	Ezkondua edo bikotekidearekin
	Banandua, dibortziatua, alarguna
	Guztira

	Lasaigarriak

	Noizbait
	10,3
	18,5
	28,3
	16,6

	Azken urtean
	6,8
	12,8
	18,9
	11,4

	Somniferoak

	Noizbait
	5,9
	12,0
	22,2
	10,8

	Azken urtean
	4,4
	9,2
	17,2
	8,2

	Antidepresiboak

	Noizbait
	3,9
	9,3
	26,9
	8,9

	Azken urtean
	2,7
	6,5
	16,8
	6,0

	Edozein psikofarmako

	Noizbait
	13,2
	24,4
	46,0
	22,4

	Azken urtean
	9,5
	17,2
	30,7
	15,8


2.6. Psikofarmakoen kontsumoa eta beste substantzia batzuen kontsumoa: berariazko kontsumoa, gainerako substantzien kontsumotik bereizia

Oro har, psikofarmakoak medikuak aginduta hartzen dituztenen taldeak ez ditu euskal biztanleria osoak baino neurri handiagoan kontsumitzen beste substantzia batzuk, legezkoak zein legez kanpokoak. Are gehiago, kontsumitzaile horien ohiko ezaugarri demografikoak (hala nola gehienak adinekoak eta emakumeak izatea) urrun daude ohiko arrisku-taldeen profiletik. 

Hurrengo taulan, talde horretan tabakoaren, alkoholaren, cannabisaren eta legez kanpoko beste substantzia batzuen kontsumoari dagokionez agertzen diren prebalentziak ikus daitezke, eta adierazitako emaitzak oso garbi ikusten dira bertan. Ildo horretan, datuek erakusten dutenez, iraganean zein azken urtean psikofarmakoren bat kontsumitu duten pertsonen artean ohiko erretzaileen edo gehiegi edo arriskuaren barruan edaten dutenen proportzioa biztanleria osoan dagoenaren ia berdina da, eta psikofarmakoez gain cannabisa edo legez kanpoko beste substantzia batzuk kontsumitzen dituztenen artean baino askoz txikiagoa.

9. taula. Beste kontsumo batzuen prebalentziak psikofarmakoen kontsumitzaileengan
	
	Ohiko erretzailea
	Gehiegi edo arriskuaren barruan edaten duena
	Azken urtean cannabisa kontsumitu duena
	Azken urtean legez kanpoko beste substantzia bat kontsumitu duena

	Lasaigarriak
	
	
	
	

	Noizbait
	28,0
	3,2
	7,8
	1,7

	Azken urtean
	28,9
	2,4
	6,8
	1,6

	Somniferoak
	
	
	
	

	Noizbait
	26,5
	1,1
	6,6
	3,9

	Azken urtean
	29,9
	1,1
	6,1
	2,5

	Antidepresiboak
	
	
	
	

	Noizbait
	33,6
	2,1
	5,3
	1,0

	Azken urtean
	35,7
	0,9
	3,3
	1,5

	Edozein psikofarmako
	
	
	
	

	Noizbait
	29,0
	3,1
	8,2
	2,3

	Azken urtean
	30,2
	2,7
	7,5
	2,4

	Biztanleria osoa
	30,9
	3,7
	14,0
	4,4


Psikofarmako bakoitzaren kontsumoa bereiz hartuta, antidepresiboak kontsumitzen dituztenengan (eta horiengan baino ez) ohiko erretzaileen prebalentzia –% 33,6 bizitza osoko kontsumitzaileen kasuan eta % 35,7 duela gutxikoen kasuan– biztanleria osoan baino handixeagoa da –% 30,9–, baina, nolanahi ere, desberdintasuna ez da estatistikoki esanguratsua
.
2.7. Duela gutxiko kontsumitzailearen profila: emakumea, adin ertainekoa eta adinekoa, etxekoandrea eta ikasketa-maila txikikoa

Laburbilduz, medikuak aginduta hartutako psikofarmakoen kontsumitzailearen profila oso 
ongi definituta dagoela esan daiteke. Txosten honetan aztertutako kontsumoetako bakoitza, neurri handiagoan edo txikiagoan, gainerakoekin lotuta dagoela ikusi dugu; medikuak aginduta hartutako psikofarmakoen kontsumoa, berriz, apartekoa dela esan dezakegu. Psikofarmakoak medikuaren kontrolpean kontsumitzen dituztenengan, legezko zein legez kanpoko substantzien kontsumo‑tasak ez dira biztanleria osoan baino handiagoak. 
Pertsona horien ezaugarriak zehazteko, aldagai soziodemografikoetara jotzea da egokiena. Azken urtean psikofarmako motaren bat kontsumitu duten pertsonei dagokienez, % 70 45 urtetik gorakoa dela eta gehienak (% 65,7) emakumeak direla ikus dezakegu. 
Horrela, beraz, euskal gizartea adinaren eta sexuaren arabera banatuta lortzen diren prebalentziei dagokienez, emakumezkoena biztanleria osoarena baino 1,3 aldiz handiagoa da, eta adinekoen pertsonena, berriz, biztanleria osoaren prebalentziaren ia bikoitza. Ikuspuntu horretatik, psikofarmakoren baten azken urteko kontsumoarekin gehien erlazionatzen diren aldagaiak adinekoa izatea eta lanik eza dira, eta gutxien erlazionatzen den aldagaia, berriz, gaztetasuna.

10. taula. Ezaugarri pertsonalak eta psikofarmakoen azken urteko kontsumoa
	
	1
	2
	3
	4

	15-24 urte
	4,7
	13,2
	0,4
	5,7

	25-34 urte
	12,6
	20,9
	0,6
	9,5

	35-44 urte
	13,4
	20,5
	0,7
	10,3

	45-54 urte
	21,7
	18,0
	1,2
	19,1

	55-64 urte
	25,6
	15,1
	1,7
	26,7

	65-74 urte
	21,9
	12,2
	1,8
	28,3

	Gizonezkoa
	34,3
	49,9
	0,7
	10,9

	Emakumezkoa
	65,7
	50,1
	1,3
	20,7

	Araba
	13,3
	14,3
	0,9
	14,8

	Bizkaia
	52,2
	53,6
	1,0
	15,4

	Gipuzkoa
	34,5
	32,1
	1,1
	17,0

	Langilea
	37,8
	53,6
	0,7
	11,1

	Langabea
	6,3
	5,6
	1,1
	18,0

	Etxekoandrea
	33,0
	18,0
	1,8
	28,9

	Erretiratua
	20,4
	13,8
	1,5
	23,4

	Ikaslea
	2,5
	8,9
	0,3
	4,4

	Ikasketarik gabe edo lehen mailako ikasketak
	53,8
	45,3
	1,2
	18,8

	Bigarren mailakoak
	28,8
	31,6
	0,9
	14,4

	Unibertsitate-ikasketak
	17,4
	23,1
	0,8
	11,9

	Ohiko erretzailea
	30,2
	30,9
	1,0
	15,4

	Gehiegi edo arriskuaren barruan edaten duena
	7,2
	14,8
	0,5
	7,6

	Azken urtean cannabisa kontsumitu duena
	7,5
	14,0
	0,5
	8,5

	Azken urtean legez kanpoko substantziaren bat kontsumitu duena
	8,2
	14,8
	0,6
	8,8

	Azken hilabetean legez kanpoko substantziaren bat kontsumitu duena
	6,5
	11,6
	0,6
	8,8

	Guztira
	100,0
	100,0
	1,0
	15,8


1. Azken urtean psikofarmakoren bat kontsumitu duten pertsonen banaketa (% bertikala).  2. Biztanleriaren banaketa, ezaugarri pertsonalen arabera (% bertikala).  3. 1en eta 2ren arteko ratioa. 4. Psikofarmakoen duela gutxiko –azken urteko– kontsumoaren prebalentzia, ezaugarri pertsonalen arabera. Taularen irakurketa: azken urtean psikofarmakoren bat kontsumitu duten pertsonen % 4,7k 15-24 urteko adina du; biztanleria osoa kontuan hartuta, berriz, proportzioa % 13,2 da. Adierazitako adin-tartean, kontsumoaren prebalentzia % 5,7 da. 

Bestalde, kontsumitzaileak bizi diren lurraldea kontuan hartuta, ez dago alde handirik Arabaren, Bizkaiaren eta Gipuzkoaren artean. Hala ere, Gipuzkoan kontsumoaren prebalentzia handixeagoa da, eta bi puntutan gainditzen du batez bestekoa. Jarduera eta ikasketa-maila, berriz, kontsumoarekin lotura handiagoa duten aldagaiak dira. Jakina, aldagai horietan eragin handia dute elkarrizketatutako pertsonen adinak eta sexuak, baina, nolanahi ere, adierazgarriak dira. Psikofarmakoen azken urteko kontsumoari dagokionez, prebalentzia-tasarik handienak ikasketarik ez duten edo lehen mailakoak dituzten pertsonengan (% 18,8), erretiratuengan eta pentsiodunengan (% 23,4) eta, batez ere, etxekoandreengan agertzen dira. Azken horien kasuan, hamarretik ia hiruk (% 28,9k) kontsumitu dituzte psikofarmakoak azken urtean.

3. EAE-KO PSIKOFARMAKOEN KONTSUMOAREN BILAKAERA

Euskadi eta Drogak inkesta-seriean sendagaien kontsumoa betidanik aztertu izan bada ere, kontsumo horren bilakaeraren azterketak, lehenik eta behin, zehaztasun metodologiko batzuk eskatzen ditu agertzen diren aldaketarik garrantzitsuenak azaltzeko. Adierazi beharra dago, lehenik eta behin, erabili diren galdesortetan aldaketa garrantzitsuak sartu direla informazioa biltzeko formulari dagokionez
. Edonola ere, 2006ko galdesorta da medikuaren errezetarekin hartutako psikofarmakoen kontsumoari buruzko galderak sartzen dituen lehena (36. galderatik 41.era). Horren ondorioz, ez dago eskaintzerik, beste kapituluetan bezala, azken urteetako kontsumoaren bilakaerari buruzko informazio koherenterik.

Gainerako substantzien kasuan, gero eta eraginkorragoak izan diren formula metodologikoak adostu dira inkesta-serie osoan, eta kontsumo bakoitza zehatz samar neurtu da. Psikofarmakoei dagokienez, berriz, oraindik ez da metodo behar bezain eraginkorrik aurkitu, neurri handi batean urte hauetan guztietan aitortutako kontsumo txikia –medikuaren errezetarekin edo errezetarik gabe– ez datorrelako bat farmazia-industriaren bilakaerarekin eta hazkundearekin. Dena dela, informazioa lortzeko formulan zenbait aldaketa egin badira ere, joerarik azpimarragarrienen azaleko deskribapena egiteko moduan gaude behintzat, zuhurtasun handiarekin bada ere. 

Medikuak agindu gabe hartutako bizigarrien edo antidepresiboen –alde batetik– eta lasaigarrien –bestetik– kontsumoari dagokionez, 1992an eta 1994an lortutako emaitzetan sendagai mota horien “autokontsumoa” oso urria zela eta itxuraz beheranzko joera hartu zuela ikusi zen. Izan ere, 1992an bizigarrien eta lasaigarrien bizitza osoko kontsumoaren prebalentzia % 3,6 eta % 4,5 izan zen, hurrenez hurren. 1994an, berriz, galdera bera egin ondoren, proportzio hori % 2,1era jaitsi zen bizigarrien kasuan, eta % 1,8ra lasaigarrien kasuan. Psikofarmakoen egungo kontsumoari buruz galdetuta, joera bera ikusi zen. Bizigarrien edo antidepresiboen kontsumoa % 0,8tik % 0,6ra jaitsi zen 1992tik 1994ra bitarte, eta lasaigarrien kontsumoa % 2,3tik % 0,7ra aldi berean.

Datu horiek farmazia-industriak berak laurogeiko hamarkadaren amaieran eta laurogeita hamarreko hamarkadaren hasieran sendagaien kontsumoan izandako gorakadari buruz eskainitako zifrekin bat ez zetozenez gero, psikofarmakoen kontsumoari buruzko galderetan zenbait aldaketa sartu ziren 1996ko azterlanean. Alde batetik, iraganeko eta egungo kontsumoari buruzko galderen ordez, duela gutxiko kontsumoari buruzko informazioa lortzeko galdera bakarra egin zen, medikuaren errezetarekin zein errezetarik gabe hartutako substantzia horien azken hilabeteko kontsumoan oinarrituta. Baina, gainera, normala den bezala gehiengoak ezagutzen ez dituen medikuntzako eta farmaziako hainbat kontzeptu hobeto ulertzeko aldaketa bat egin da. Hori dela-eta, olatualdi honetatik aurrera, “bizigarri” edo “lasaigarri” terminoen ordez sendagaia –oro har– aipatuko da, herritarren artean gehien ezagutzen diren merkataritza-izenekin zehaztuta. 1996ko azterlanean, galdesortan agertzen diren substantziak benzodiazepinak, barbiturikoak eta anfetaminak dira. Horien guztien artean, medikuaren agindupeko kontsumoari dagokionez, gehien kontsumitzen diren psikofarmakoak benzodiazepinak dira, % 4,7ko guztizko kontsumo‑prebalentziarekin. Horien atzetik, barbiturikoak (% 1,5) eta anfetaminak (% 0,1) agertzen dira. Bestalde, medikuaren errezetarik gabeko kontsumoaren prebalentzia oso txikia da, eta anfetaminen kasuan baino ez da agertzen (anfetaminen kontsumoa berez txikia dela ahaztu gabe). 

1998tik 2002ra bitarte, bi sendagai generiko baino ez ziren aztertu: lasaigarriak eta antidepresiboak. Aldi horretan lortutako emaitzak homogeneo samarrak dira, eta kontsumoaren prebalentzia aurreko urteetakoa baino handixeagoa da –itxuraz behintzat, emaitzak ezin baitira konparatu–, eta egonkor samarra. Medikuaren errezetarekin hartutako lasaigarrien kontsumo-tasa % 5,9tik % 5,2ra jaitsi zen 1998tik 2002ra bitarte. Aitortutako medikuaren errezetarik gabeko kontsumoa, berriz, % 0,3tik % 0,1era jaitsi zen aldi horretan. Bestalde, medikuaren errezetarekin hartutako antidepresiboen kontsumoaren prebalentzia % 2 zen 1996an eta % 2,4 2002an. Medikuak agindu gabeko kontsumoaren kasuan, berriz, prebalentzia nulua izan zen.

Jakina, psikofarmakoak medikuak agindu gabe kontsumitu dituela ia inork onartzen ez duenez gero eta zailtasun metodologiko handiak daudenez gero, oso zaila da –ezinezkoa ez esatearren– azken urteetako joerak zehatz finkatzea. Medikuak kontrolatu gabeko kontsumo horri dagokionez, adierazi beharra dago azken urteetako kontsumo-prebalentzia handienetako bat 2004an jasotakoa dela. Urte hartan, azken urtean medikuaren errezetarik gabe hartutako lasaigarrien eta somniferoen kontsumoari buruzko galdera egin zen. Lasaigarrien kasuan, kontsumo-tasa % 1,5 izan zen, eta somniferoen kasuan, berriz, % 1. Hori dela-eta, bereziki deigarriak dira 2006an lortutako emaitzak. Izan ere, medikuaren errezetarik gabe hartutako psikofarmakoen bizitza osoko kontsumoaren prebalentzia % 1,4 da, eta azken hamabi hilabeteetako kontsumoarena, berriz, % 0,6. 

Zalantzarik gabe, medikuak kontrolatu gabe hartutako psikofarmakoen kontsumoaren inguruan lortutako emaitza urriak lehen olatualdietako emaitza handixeagoekin konparatuz gero, fenomenoaren okerreko irudia lor daiteke. Hori dela-eta, argitu beharra dago –medikuak kontrolatuta edo kontrolatu gabe kontsumitzen den, eta kontsumoa aitortzen edo ezkutatzen den kontuan hartu gabe– psikofarmakoak Euskadin eta gure kultura-inguruneko herrialdeetan gehien kontsumitzen diren sendagaien artean daudela. 

VI. KAPITULUA. 

LEGEZ KANPOKO DROGEN KONTSUMOA EAE-N

1. 
EAE-KO LEGEZ KANPOKO DROGEN KONTSUMOARI BURUZKO OINARRIZKO DATUAK

1.1. Kontsumo-prebalentziak

Euskal biztanleriaren % 13,7k kontsumitu du noizbait cannabisaz bestelako legez kanpoko drogaren bat. 1. grafikoan ikusten den bezala, gehien kontsumitzen den legez kanpoko substantzia anfetamina edo speeda da (biztanleriaren % 8,8k probatu du), eta, horren atzetik, kokaina (% 8,1ek). Gainerako substantzien kontsumo‑prebalentziak nabarmen txikiagoak dira, hala nola LSDarena (% 4,3), perretxiko haluzinogenoena edo mongiena (% 3,7) eta estasiarena (% 2,6). Bestalde, biztanleriaren % 1ek adierazi du noizbait heroina kontsumitu duela. Datu horien arabera, termino absolutuetan, legez kanpoko drogaren bat gutxienez noizbait kontsumitu dutenen kopurua 230.000 da EAEn. Horien guztien artean, ia 150.000 lagunek anfetaminak kontsumitu dituzte, 130.000 inguruk kokaina eta 17.000 inguruk heroina. 

1. grafikoa. EAEko legez kanpoko drogen kontsumo esperimentalaren
prebalentzia (%)

Duela gutxiko kontsumoari dagokionez, berriz, azken urtean gehien kontsumitu den droga kokaina izan da (biztanleriaren % 2,6, hau da, ia berrogeita bost mila lagun), eta, ondoren, anfetaminak (% 2,4), LSDa (% 0,9) eta estasia (% 0,6).  Inkestatutakoen artean, honako bost substantzia hauen duela gutxiko (azken urteko) kontsumitzailerik ez da aurkitu ia: basea
, heroina, substantzia dopatzaileak, arnastekoak eta beste opiazeo batzuk
. Guztira, euskal biztanleriaren % 4,4k –ia hirurogeita hamabost mila lagunek– kontsumitu zuen legez kanpoko substantziaren bat inkestaren aurreko hamabi hilabeteetan.

2. grafikoa. EAEko legez kanpoko drogen duela gutxiko
kontsumoaren prebalentzia (%)

Azkenik, egungo kontsumoari dagokionez, ia berrogeita sei mila lagunek (biztanleen % 2,7k) kontsumitu zuten adierazitako legez kanpoko drogaren bat inkestaren aurreko hilabetean, eta, bereziki, kokaina (% 1,4k) eta anfetaminak edo speeda (% 1,1ek).

3. grafikoa. EAEko legez kanpoko drogen azken hilabeteko
kontsumoaren prebalentzia (%)

1.2. EAEko kontsumo-prebalentzien bilakaera

Euskadi eta Drogak inkestak egiten hasi zirenetik lehen aldiz, legez kanpoko drogen kontsumo mota guztien (egungoaren, duela gutxikoaren eta esperimentalaren) prebalentziak behera egin du aztertutako substantzia guztietan. Beherakada proportzionalki oso handia izan da estasiaren eta kokainaren kasuan, eta txikiagoa haluzinogenoetan (kasu horretan, kontsumoak gora ere egin du adin-tarte jakin batzuetan).

Legez kanpoko substantzia nagusien kontsumo esperimentalaren (bizitzan behin) bilakaera aztertzen bada, 2004. urtearekin konparatuta guztietan kontsumo‑prebalentziak behera egin duela ikus daiteke, heroinaren kasuan izan ezik (nolanahi ere, azken horretan gorakada oso txikia izan da). Beherakadarik nabarmenena estasiaren kontsumoarena izan da (2006ko tasa 2000koaren antzekoa da). Kokainaren, anfetaminen eta LSDaren kasuan, berriz, 2004. urtearekin konparatuta beherakada handia izan bada ere (eta EAEko legez kanpoko drogen kontsumoaren joera-aldaketa baten adierazgarri izan liteke), 2006ko kontsumoak maila historikoki altuetan geratu dira. 

4. grafikoa. EAEko legez kanpoko drogen kontsumo esperimentalaren
bilakaera, 1992-2006 (%)

Duela gutxiko eta egungo kontsumoak ez bezala, kontsumo esperimentala metatu egiten da eta, horren ondorioz, ez da ohikoa inkesta epidemiologikoetan kontsumo esperimentalak beherakada handiak izatea
. Adierazle horri dagokionez 2004tik 2006ra bitarte gertatutako beherakada ulertzeko (zenbaitetan oso handia, ikusi dugun bezala), honako faktore hauek hartu behar dira kontuan:

· Laginaren ikuspuntutik, biztanleria osoari zuzendutako inkesta epidemiologikoetan hainbat zailtasun agertzen dira gutxiengo batek kontsumitzen dituen substantzien –hala nola legez kanpoko substantzien– kontsumoa neurtzeko, eta, hainbat arrazoi direla-eta, kontsumoen infraestimazioak zein gainestimazioak ager daitezke. Bestalde, desberdintasunak inkestatutako laginaren beraren errore‑marjinan kokatzen dira zenbaitetan. Ikuspuntu horretatik, kontuan izan behar da horrelako estatistikek kontsumoen estimazioak agertzen dituztela eta funtsean agerian uzten dutena denboran erregistratutako oinarrizko joerak direla.

· Kontsumoen bilakaeraren ikuspuntutik, begien bistakoa da legez kanpoko droga gehienen esperimentazio-mailek behera egin dutela (cannabisaren kasuan izan ezik, IV. kapituluan ikusi dugun bezala). Horren arrazoien artean, emakumezkoak eta gazteak substantzia horien kontsumoan sartzeko erritmoan gertatutako dezelerazioa aipa daiteke. Legez kanpoko substantzia nagusiak kontsumitzen hasteko adinaren goranzko joerak ere eragin handia du kontsumo esperimentalaren tasen murriztapenean. 

· Horrela, beraz, ez dugu esango EAEn legez kanpoko drogaren bat probatu dutenen kopuruak nabarmen behera egin duela –halakorik nekez gerta daiteke bi urteko epe laburrean–, bai, ordea, kontsumitzen hasten direnen kopuruak (baita era esperimentalean soilik kontsumitzen hasten direnenak ere) beheranzko joera hartu duela eta gaur egun aurreko urteetakoa baino txikiagoa dela.

Legez kanpoko substantzien azken urteko eta azken hilabeteko kontsumoaren bilakaera aztertzen denean ere, kontsumo esperimentalaren prebalentziaren beherakada bera ikusten da. Ia substantzia guztien kontsumoak egin du behera, eta, bereziki, estasiarenak. Hala ere, estasiaren kasuan izan ezik, kontsumoak maila historikoki altuetan geratu dira. Estasiaren kontsumoa duela hamar urteko kontsumo-mailetara jaitsi da. LSDaren kontsumoak, aldiz, neurri txikiagoan egin du behera duela gutxiko kontsumoari dagokionez. Gainera, 6. grafikoan ikus daitekeenez, nabarmen igo da egungo edo azken hilabeteko kontsumoari dagokionez.

5. grafikoa. EAEko legez kanpoko drogen duela gutxiko kontsumoaren bilakaera, 1992-2006
(% horizontalak biztanleria osoarekiko)

6. grafikoa. EAEko legez kanpoko drogen egungo kontsumoaren bilakaera, 1992-2006
(% horizontalak biztanleria osoarekiko)

1.3. Kontsumoaren jarraipen-indizeak eta kontsumitzen hasteko adina

Gainerako substantziekin bezala legez kanpoko drogen kontsumo esperimentala (bizitzan behin) duela gutxi arte edo gaur egun arte zein neurritan zabaltzen den aztertzen denean, kontsumo-jarraipenik handieneko substantziak kokaina eta anfetaminak direla ikusten da. 7. grafikoan ikus daitekeenez, duela gutxiko kontsumoaren indizea (hau da, azken urtean substantzia jakin bat kontsumitu duten pertsonen proportzioa substantzia hori bizitzan behin probatu duten pertsona guztiekiko) % 32 da kokainaren kasuan eta % 27 anfetaminen kasuan
. 

Egungo kontsumoari dagokionez, substantzien arteko desberdintasunak txikiak dira. Nabarmentzen diren bakarrak perretxiko haluzinogenoak edo mongiak dira. Izan ere, egungo kontsumoaren indizea oso txikia da kasu horretan, kontsumo mota hori oso aldizkakoa baita, aurrerago ikusiko dugun bezala.

7. grafikoa. Legez kanpoko zenbait drogaren duela gutxiko eta
egungo kontsumoaren indizeak

Legez kanpoko droga bat –cannabisaz bestelakoa, arestian adierazi dugun bezala– kontsumitzen hasteko batez besteko adina 20 urte inguru da (19,8 urte). Beheko grafikoan ikus daitekeenez, batez besteko adin hori 2004an jasotakoa baino handiagoa eta 2002koa baino txikixeagoa da. Horrek kontsumo esperimentalaren tasetan izandako beherakada argituko luke, neurri batean bederen. 

8. grafikoa. Legez kanpoko edozein droga kontsumitzen hasteko
batez besteko adinaren bilakaera (1994-2006)

Bestalde, eta legez kanpoko drogak kontsumitzen hasteko batez besteko adinaren goranzko joeraren ildotik, legez kanpoko drogak kontsumitu dituztenen % 6,2k lehen aldiz 16 urte bete aurretik kontsumitu zituela adierazten dute EeD2006 inkestaren datuek. % 38k 16-18 urteko adinarekin probatu zituen lehen aldiz, eta % 25ek 21 urte bete ondoren. 9. grafikoan ikusten den bezala, legez kanpoko droga bat lehen aldiz oso gaztetan (15 urte bete aurretik) kontsumitu zuten pertsonen ehunekoak nabarmen egin du behera azken hamarkadan (% 50eko beherakada 2004. urtearekiko eta 1994. urtearekiko). Era berean, legez kanpoko drogaren bat adin-nagusitasunera iritsi aurretik probatu zutenen ehunekoak behera egin du 2004. urtearekin konparatuta, eta aurreko urteetako tasak berreskuratu dira (% 38 inguru).

9. grafikoa. Legez kanpoko drogak hainbat adin-tartetan kontsumitzen
hasi ziren pertsonen ehunekoaren bilakaera (1994- 2002)

2006an, legez kanpoko substantziak bereiz hartuta, kontsumitzen hasteko batez besteko adinarik txikiena LSDaren kontsumitzaileengan agertzen da, 19,1 urte hain zuzen ere –substantzia hori da goizen kontsumitzen dena, eta kontsumitzen hasteko batez besteko adinean 2004. urtearekin konparatuta jaitsiera izan duen bakarra–; handiena, berriz, heroinaren kontsumitzaileena da (21,4 urte). 10. grafikoan ikus daitekeenez, kontsumitzen hasteko adinaren goranzko joera ia orokorra izan da 2004tik 2006ra bitarte, eta 1994. urtearekiko igoerak ere handiak izan dira. Adinen desbideratze tipikoa, nolanahi ere, handia da; gutxieneko adina 13 urte da (anfetaminen eta estasiaren kasuan) eta gehienekoa 35 (kokainaren eta perretxiko haluzinogenoen kasuan). 

 10. grafikoa. Substantzia mota bakoitza kontsumitzen hasteko batez besteko
adinaren bilakaera (1994-2006)

1.4. EAEko legez kanpoko drogen kontsumoa: beste herrialde batzuekiko konparazioa

Legez kanpoko drogen kontsumo-prebalentziaren nazioarte mailako konparazioak arazo metodologikoak planteatzen ditu eta, hori dela-eta, horrelako konparazioak orientagarriak baino ez direla jakinik erabili behar dira. Ildo horretan, cannabisaren kontsumoari buruzko kapituluan adierazi dugun bezala, kontuan hartu behar da, lehenik eta behin, erreferentzia gisa erabilitako inkesta bakoitza zer urtetan egin zen (hiru urtetik seira bitarteko antzinatasuna baitute). Legez kanpoko drogen kasuan (gure inguruneko herrialdeetan kontsumoak oro har gora egin duela kontuan hartuta), denbora-desfase horrek desitxuratu egiten du nabarmen konparazioen egokitasuna. Era berean, aztertutako laginen tamainan eta adinean agertzen diren desberdintasunek eta aztertutako substantzien kontsumoaren hedapenak berak balioa kentzen diete konparazioei. Ildo horretan, prebalentzia handiagoa den eta/edo jarraipen-sistema hobeto ezarrita dagoen herrialdeetan datuak zehatzagoak izango direla pentsa daiteke.

Edonola ere, zailtasun metodologikoak alde batera utzita, legez kanpoko substantzien kontsumoari dagokionez EAE Europako herrialdeen buruan dagoela adierazten dute datuek (Euskadi eta Drogak inkesta-seriearen aurreko olatualdietan bezalaxe
(, bai gazteen kasuan, bai biztanleria osoan. 5. eranskinean bildutako datuek
 adierazten dutenez, Euskadi Europako herrialdeen buruan dago kokainaren kontsumoari dagokionez (prebalentzia % 8,1 da Euskadin, % 6,8 Erresuma Batuan –2004an– eta % 5,9 Estatu espainolean –2003an–). Hala ere, Erresuma Batua Euskadiren gainetik dago gainerako substantzien (LSDaren, anfetaminen eta estasiaren) kontsumo esperimentalean. Bestalde, azpimarratu beharra dago Euskadin estasiaren kontsumoak duen prebalentzia txikia. Izan ere, kontsumo-tasak Erresuma Batuan, Espainian, Holandan, Txekiar Errepublikan edo Irlandan agertzen direnak baino nabarmen txikiagoak dira.

11. grafikoa. Hainbat substantziaren kontsumo esperimentalaren tasak
Europako zenbait herrialdetan eta EAEn

Azken urteko kontsumoa aztertuz gero, AEBek eta Estatu espainolak baino ez dituzte EAEk baino kontsumo-prebalentzia handiagoak kokainaren kasuan. Berriz ere, estasiaren kontsumoa Euskadin inguruko beste herrialde batzuetan baino askoz txikiagoa da. Adibidez, EAEko kontsumoa ez da iristen 2003an Estatu espainol osoan jaso zen kontsumo-tasaren % 50era. Aitzitik, biztanleria osoa kontuan hartuta, Euskadi da duela gutxiko kontsumo handiena duena anfetaminen kasuan, eta handienetakoa LSDaren kasuan (Holandaren, Erresuma Batuaren eta Italiaren atzetik). 

12. grafikoa. Hainbat substantziaren duela gutxiko kontsumoaren tasak Europako zenbait herrialdetan eta EAEn

2. KONTSUMO PREBALENTZIAK SUBSTANTZIA MOTAREN ARABERA

2.1. Anfetaminak

2.1.1. Kontsumoaren prebalentzia

EeD inkesta-seriearen aurreko olatualdietan bezala, anfetaminak dira, cannabisaren atzetik, Euskadin gehien probatu den substantzia: biztanleriaren % 8,8k eta 34 urtetik beherakoen % 15,3k kontsumitu ditu noizbait anfetaminak. Beraz, batez ere gazteek kontsumitzen dituztela esan daiteke. Hala ere, kontsumo esperimentalaren tasarik handienak 30-34 urteko gazteenak dira. Horregatik, ezin da esan anfetaminen kontsumoa nerabezaroari lotuta dagoenik. Bestalde, batez ere gizonezkoek kontsumitzen dituzte. Gizonezkoen kontsumo esperimentalaren tasak erraz bikoizten du emakumezkoena. 

Duela gutxiko (azken urtean) kontsumoari dagokionez, kontsumo-tasarik handiena 20-24 urteko gazteena da, 15 urteko adinetik 34 urteko adinera bitartean desberdintasun handirik agertzen ez bada ere. 34 urteko adinetik aurrera, aldiz, duela gutxiko eta egungo kontsumoen beherakada orokorra eta etengabea da. Zaharrenen taldean gorakada txiki bat agertzen bada ere, 55 urteko adinetik aurrera substantzia horren kontsumoa nulua dela esan daiteke
. 

13. grafikoa. Anfetaminen kontsumo esperimentala, duela gutxikoa eta egungoa (%)

14. grafikoa. Anfetaminen kontsumo esperimentala, duela gutxikoa eta egungoa, adin-tarteen arabera (%)

Adin-tarteetan emakumezkoen eta gizonezkoen artean agertzen diren desberdintasunak kontuan hartuta, ezin da esan –beste substantzia batzuekin gertatzen den bezala– emakumezkoen kontsumoa gizonezkoen kontsumora hurbiltzen ari denik. Gizonezkoen kontsumoa ia beti handiagoa da. Gainera, emakumezkoen kontsumoa gizonezkoen kontsumora hurbiltzen denean, ez da gazteen adin-tarteetan gertatzen
.
15. grafikoa. Gizonezkoen eta emakumezkoen arteko desberdintasunak anfetaminen kontsumoan, adin-tarteen arabera
Bizitza osoko kontsumoa              Azken urteko kontsumoa           Azken hilabeteko kontsumoa

2.1.2. Kontsumitzen hasteko batez besteko adina

Anfetaminak kontsumitzen hasteko batez besteko adinari dagokionez, substantzia hori goizen probatu dutenak gazteenak direla ikus daiteke, gainerako substantziekin gertatzen den bezala hain zuzen ere. Bestalde, gizonezkoen eta emakumezkoen arteko aldea oso txikia da. 

1. taula. Anfetaminak kontsumitzen hasteko batez besteko adina, sexuaren eta adin-tarteen arabera (%)
	Generoa
	Adina

	Gizonezkoa
	Emakumezkoa
	15-19
	20-24
	25-29
	30-34
	35-44
	45-54
	55-64
	65-74
	15-74

GUZTIRA
	15-34

GUZTIRA

	19,6
	19,8
	16,3
	17,6
	18,7
	20,7
	20,3
	22,5
	.
	18,0
	19,7
	18,9


Arestian adierazi dugun bezala
, anfetaminak lehen aldiz kontsumitzeko batez besteko adinak gora egin du EeD inkesta-seriearen aurreko olatualdiekin konparatuta, eta 1994tik aurrera izan den batez besteko adin handiena lortu da 2006an. Azpimarratu beharra dago, halaber, substantzia hori lehen aldiz oso gaztetan kontsumitu zuten pertsonen ehunekoak behera egin duela 2004. urtearekin konparatuta: beheko grafikoan ikus daitekeenez, lehen aldiz hamabost urterekin edo gutxiagorekin kontsumitu zituztenen ehunekoa % 10,3tik % 7,1era jaitsi da, eta adin-nagusitasunera iritsi aurretik kontsumitu zituztenena, berriz, % 54tik % 44ra. Aitzitik, substantzia hori 25 urte bete ondoren kontsumitzen hasi zirenen ehunekoa nabarmen igo da, eta 2004koaren bikoitza izatera iritsi da.
16. grafikoa. Kontsumitzen hasteko adin-tarteen arabera egindako anfetaminen
kontsumitzaileen banaketak izan duen bilakaera (1994-2006)

2.1.3. Kontsumoaren maiztasuna

Galdesortan bildutako galderetan oinarrituta, substantzia bakoitzaren kontsumoen maiztasuna bi ikuspuntutik azter daiteke: kontsumoaldien kopurua bizitza osoan (substantzia bakoitza probatu duten guztientzat), eta azken hamabi hilabeteetako kontsumoaren aldizkakotasuna (azken urtean probatu dutenentzat).

Bizitza osoko kontsumoaldiei dagokienez, anfetaminak probatu dituzten gehienek aldizka baino kontsumitu ez dituztela ikus daiteke: kontsumitzaileen erdiek baino gehiagok 10 aldiz baino gutxiagotan kontsumitu dituzte, eta % 26k 11-50 aldiz. Substantzia hori ehun aldiz baino gehiagotan kontsumitu dituztenak kontsumitzaileen % 10 baino ez dira (hau da, biztanleria osoaren % 0,9).

 17. grafikoa. Biztanleriaren banaketa, anfetaminen bizitza osoko kontsumoaldien
arabera (%)

Biztanleria osoa  
Kontsumitzaileak

Era berean, azken urteko kontsumoaren maiztasuna kontuan hartzen bada, anfetaminen kontsumoa oso aldizkakoa dela ikus daiteke, prebalentzia handi samarra izanik ere: substantzia hori azken urtean kontsumitu duten 15-34 urteko guztien artean, ia % 60k urtean 1-5 aldiz kontsumitu du (hau da, bi hilean behin baino gutxiagotan), % 16k urtean 6-11 aldiz, eta beste % 16k (adin horretako ehun gaztetik batek) astean 1-3 aldiz. Azpimarratu beharra dago, gainera, anfetaminen eguneko –eta asteko– kontsumoa ia nulua dela edozein adinetan
.
2. taula. Anfetaminen azken urteko kontsumoaren maiztasuna, biztanleria osoan eta
gazteengan (%)
	
	15-74                   GUZTIRA
	15-34                     GUZTIRA

	
	 v (%)
	h (%)
	v (%)
	h (%)

	4-6 egun astean
	4,2
	0,1
	1,7
	0,1

	1-3 egun astean
	8,3
	0,2
	6,8
	0,4

	1-3 egun hilean
	16,7
	0,4
	16,9
	1,0

	6-11 egun urtean
	16,7
	0,4
	16,9
	1,0

	1-5 egun urtean
	54,2
	1,3
	57,6
	3,4

	Guztira
	100,0
	2,4
	100,0
	5,9


2.1.4. Anfetaminen kontsumoa: bilakaera eta beste herrialde batzuekiko konparazioa

Arestian adierazi bezala, biztanleria osoa kontuan hartuta, anfetaminen kontsumo esperimentalaren, duela gutxikoaren zein egungoaren tasek beherakada handia izan dutela ikus daiteke. Horrela, beraz, EeD inkesta-seriearen hasieratik jasotako goranzko joera eten egin da, eta prebalentzia-tasak 2002koen zertxobait gainetik geratu dira. Nolanahi ere, adierazi beharra dago anfetaminen kontsumoak maila historikoki altuetan jarraitzen duela 2006an.

18. grafikoa. Anfetaminen kontsumo esperimentalaren, duela gutxikoaren eta
egungoaren bilakaera, 1992-2006 (%)

Anfetaminen kontsumoaren bilakaera sexua eta adin-tarteak kontuan hartuta aztertzen denean, kontsumo esperimentalaren zein duela gutxikoaren tasek izan duten beherakada adin-tarte guztietan eta gizonezkoengan zein emakumezkoengan gertatu dela ikus dezakegu. Hala ere, beherakada ez da berdina izan adin-tarte guztietan; zenbait kasutan, gorakada txiki batzuk ere agertu dira
.
19. grafikoa. Anfetaminen kontsumo esperimentalaren eta duela gutxikoaren bilakaera, sexuaren eta adin-tarteen arabera (%)
 
Kontsumo esperimentala                                      Duela gutxiko kontsumoa

DDEBren arabera, EBko estatuetan anfetaminen kontsumo esperimentala % 0,1etik % 6ra bitarte da, Erresuma Batuan izan ezik (% 12ra iristen da herrialde horretan). Duela gutxiko kontsumoa, berriz, nabarmen txikiagoa da (% 0tik % 1,5era bitarte), eta eskalaren gainean Danimarka, Estonia eta Erresuma Batua ditugu
. Datu horien arabera, EAEko kontsumo esperimentalaren tasa Europako handienen artean dago, eta duela gutxiko kontsumoarena, berriz, azken bi urteko beherakada gorabehera, Erresuma Batukoa baino handiagoa da. 15-34 urteko gazteen kasuan, kontsumo esperimentalaren tasa % 0,1etik % 10era bitarte da DDEBren arabera (Erresuma Batuko ezohiko % 18ko tasatik urrun), eta duela gutxiko kontsumoaren tasa % 0,3tik % 3ra bitarte. EAEn, 15-34 urtekoen taldean tasak % 15 eta % 6 dira, hurrenez hurren, eta horrek berretsi egiten du, azken bi urteetako beherakada gorabehera, euskal gazteek neurri handian kontsumitzen dituztela anfetaminak, gure inguruneko herrialdeetako gazteekin konparatuta bederen
.
2.2. Kokaina eta basea

2.2.1. Kontsumoaren prebalentzia

Anfetaminen eta cannabisaren atzetik, kokaina da gehien probatu den legez kanpoko substantzia eta duela gutxiko eta egungo kontsumoen prebalentzia handienak dituena (kasu horretan, anfetaminen aurretik): biztanleriaren % 1,4k –20.000 lagunek baino gehiagok– inkestaren aurreko hilabetean kontsumitu ditu, eta % 2,6k aurreko urtean. 15-34 urteko gazteen kasuan, tasa horiek % 3,7 eta % 6,4 dira, hurrenez hurren. Bestalde, gazte horien % 15ek kontsumitu dute kokaina noizbait. 

20. grafikoa. Kokainaren eta basearen kontsumo esperimentala, duela gutxikoa eta egungoa (%)

21. grafikoa. Kokainaren eta basearen kontsumo esperimentala, duela gutxikoa eta egungoa, adin-tarteen arabera (%)

Kokainaren kontsumo mota guztietan, gizonezkoena emakumezkoena baino handiagoa da. Gizonezkoen kontsumo esperimentala emakumezkoen kontsumoaren bikoitza da, eta duela gutxiko eta egungo kontsumoen kasuan, berriz, hirukoitza. Cannabisaren kasuan bezala, horrek agerian uzten du funtsean gizonezkoek kontsumitzen dutela kokaina. Hala ere, 15-19 urteko gazteen kasuan, emakumezkoen kontsumoaren prebalentzia gizonezkoen kontsumoaren prebalentziaren ia berdina da (eta, kontsumo esperimentalari dagokionez, txikixeagoa baino ez). Adin-tarte horretatik aurrera, aldiz, gizonezkoen kontsumoa emakumezkoena baino askoz handiagoa da. Dena dela, 30-34 urtekoen kasuan ere gizonezkoen tasak eta emakumezkoenak hurbildu egiten direla dirudi
.
22. grafikoa. Gizonezkoen eta emakumezkoen arteko desberdintasunak kokainaren kontsumoan, adin-tarteen arabera
Bizitza osoko kontsumoa   Azken urteko kontsumoa      Azken hilabeteko kontsumoa

2.2.2. Kontsumitzen hasteko batez besteko adina

Kokaina lehen aldiz kontsumitzeko batez besteko adina 21,3 urte da. Taulan ikus daitekeen bezala, substantzia hori kontsumitzen hasteko batez besteko adina txikiagoa da emakumezkoen kasuan (zortzi hilabete inguru) eta, gainerako substantziekin gertatzen den bezala, adinean behera egiten dugun heinean txikiagoa da. Bestalde, arestian adierazi bezala, substantzia hori kontsumitzen hasteko batez besteko adinak egonkor jarraitu du urteetan. Gehienez ere, zertxobait gora egin du 2004. urtearekin konparatuta
.
3. taula. Kokaina kontsumitzen hasteko batez besteko adina, sexuaren eta adin-tarteen arabera (%)
	Generoa
	Adina

	Gizonezkoa
	Emakumezkoa
	15-19
	20-24
	25-29
	30-34
	35-44
	45-54
	55-64
	65-74
	15-74

GUZTIRA
	15-34

GUZTIRA

	21,6
	20,9
	17,1
	18,5
	19,6
	21,5
	22,6
	28,6
	33,0
	.
	21,3
	19,8


Kokaina oso gaztetan kontsumitzen hasi zirenen ehunekoaren bilakaera aztertuta, 2002tik aurrera 16 urte bete aurretik kontsumitzen hasi ziren kontsumitzaileen ehunekoa behera egiten ari dela eta, 2004tik 2006ra bitarte, 19 urte bete aurretik kontsumitzen hasi zirenen ehunekoak ere behera egin duela ikus daiteke. 

23. grafikoa. Kontsumitzen hasteko adin-tarteen arabera egindako
kokainaren kontsumitzaileen banaketak izan duen bilakaera (1994-2006)

2.2.3. Kontsumoaren maiztasuna

Kokaina noizbait kontsumitu duten hamarretik sei inguruk oso gutxitan kontsumitu dute –hamar aldiz baino gutxiagotan–, eta lautik batek aldizka (11-50 aldiz bizitza osoan). Kokaina probatu dutenen % 7,6k askotan kontsumitu du (ehun aldiz baino gehiagotan bizitza osoan), gaur egun kontsumitzen jarraitzen duen ala alde batera utzita. Kokaina askotan kontsumitu duten horiek biztanleria osoaren % 0,6 dira, hau da, hamar mila lagun inguru Euskal Autonomia Erkidego osoan.

24. grafikoa. Biztanleriaren banaketa, kokainaren bizitza osoko kontsumoaldien arabera (%)

Biztanleria osoa 
Kontsumitzaileak

Azken urteko kontsumoaren maiztasunari dagokionez, anfetaminekin gertatzen den bezala, kokainaren kontsumoa aldizkakoa da kasu gehienetan. Gazteak soilik kontuan hartuta (kontsumo-prebalentzia handienak dituztenak, arestian esan bezala), kontsumitzaileen erdiek baino gehiagok azken urtean 1-5 aldiz kontsumitu dutela ikus daiteke. Gainera, gutxienez astero kontsumitzen dutenak % 6,5 baino ez dira (gazte guztien % 0,4). Kokaina ia egunero kontsumitzen dutenen kopurua zortziehun inguru da, hau da, EAEko gazteen % 0,1
.
4. taula. Kokainaren azken urteko kontsumoaren maiztasuna, biztanleria osoan
eta gazteengan (%)
	
	15-74                   GUZTIRA
	15-34                     GUZTIRA

	
	% v.
	 % h.
	 % v.
	 % h.

	4-6 egun astean
	0,0
	0,0
	1,6
	0,1

	1-3 egun astean
	3,8
	0,1
	4,8
	0,3

	1-3 egun hilean
	26,9
	0,7
	25,4
	1,6

	6-11 egun urtean
	15,4
	0,4
	14,3
	0,9

	1-5 egun urtean
	53,8
	1,4
	54,0
	3,4

	Guztira
	100,0
	2,6
	100,0
	6,3


2.2.4. Kokainaren kontsumoa: bilakaera eta beste herrialde batzuekiko konparazioa

EAEn kokainaren kontsumoak maila historikoki altuetan jarraitzen badu ere, behera egin du 2004. urtearekin konparatuta. Kontsumo esperimentalaren kasuan, beherakada % 18 izan da, duela gutxikoan % 23 eta egungoan % 6. 

25. grafikoa. Kokainaren kontsumo esperimentalaren, duela gutxikoaren
eta egungoaren bilakaera, 1992-2006 (%)
[image: image230.emf]0

2

4

6

8

10

12

Experimental

3,2 3,6 3,9 4,2 4,7 6,7 9,9 8,1

Reciente

0,9 0,8 0,5 0,9 1,8 3,4 2,6

Actual

0,2 0,1 0,1 0,4 1,0 1,5 1,4

19921994199619982000200220042006


Kontsumoaren bilakaera adin-tartean eta sexua kontuan hartuta aztertuta ikus daitekeenez, 25-29 urteko gazteen kasuan eta 45-54 urteko helduen kasuan izan ezik kontsumo esperimentalaren prebalentzia ia kasu guztietan 2002ko mailetara jaitsi da. Azken urteko kontsumoari dagokionez, beheranzko joera antzekoa da, ia kasu guztietan kontsumo-tasak 2002koen gainetik geratu badira ere
.
26. grafikoa. Kokainaren kontsumo esperimentalaren eta duela gutxikoaren bilakaera, sexuaren eta adin-tarteen arabera (%)
   
Kontsumo esperimentala                           Duela gutxiko kontsumoa

EBko datuek adierazten dutenez, kokainaren kontsumo esperimentalaren prebalentzia % 0,5etik % 6ra bitarte da biztanleria osoan. Espainian eta Italian, tasak % 5 inguru dira, eta Erresuma Batuan % 6tik gora. Ikuspuntu horretatik, eta horrelako konparazioek izaten dituzten zailtasunak ahaztu gabe, substantzia horren kontsumo esperimentalari dagokionez EAE EBko herrialdeen buruan dagoela esan daiteke. Era berean, duela gutxiko kontsumoari dagokionez, EAEko tasak gure inguruneko gainerako herrialdekoak baino handiagoak dira, aurreko urteetan bezala
.
2.3. Estasia eta antzekoak (sintesi-drogak)

2.3.1. Kontsumoaren prebalentzia

15-74 urteko biztanleen % 2,6k eta 15-34 urtekoen % 5,9k kontsumitu du noizbait estasia edo beste sintesi-drogaren bat. Biztanleria osoa kontuan hartuta, azken urteko kontsumoaren prebalentzia % 0,6 da, eta egungo kontsumoarena, berriz, % 0,3. Grafikoan ikusten den bezala, egungo eta duela gutxiko kontsumoen tasa handienak 20-24 urtekoen taldean agertzen dira; kontsumo esperimentalaren tasa handienak, berriz, 25-29 urtekoen taldean.

27. grafikoa. Estasiaren kontsumo esperimentala, duela gutxikoa eta egungoa (%)

Esperimentala 
Duela gutxikoa 
Egungoa

28. grafikoa. Estasiaren kontsumo esperimentala, duela gutxikoa eta egungoa, adin-tarteen arabera (%)

Esperimentala 
Duela gutxikoa 
Egungoa

Sexuaren araberako desberdintasunei dagokienez, legez kanpoko gainerako drogetan agertzen ez diren joerak ikus daitezke estasiaren kasuan
. Lehenik eta behin, aztertutako kontsumo mota denboran zenbat eta hurbilagoa izan gizonezkoen eta emakumezkoen arteko desberdintasunak orduan eta txikiagoak direla adierazi behar da. 27. grafikoan ikusten denez, gizonezkoen kontsumo esperimentala emakumezkoenaren bikoitza da, baina egungo kontsumoa berdina da gizonezkoengan zein emakumezkoengan. Horrek agerian uzten du emakumezkoen jarraipen-tasak gizonezkoenak baino askoz handiagoak direla.

Sexuaren araberako desberdintasunak adin-tarteak kontuan hartuta aztertzen badira, gazteenengan emakumezkoen kontsumoa gizonezkoena baino askoz handiagoa dela eta, duela gutxiko kontsumoari dagokionez, ia adin-tarte guztietan emakumezkoen kontsumoa gizonezkoena baino handiagoa dela ikus daiteke (30-34 urtekoen taldean soilik da handiagoa gizonezkoen kontsumoa). Datu horietatik abiatuta, legez kanpoko droga guztien artean emakume gazteek adin bereko gizonezkoek baino neurri handiagoan kontsumitzen duten bakarra estasia dela esan daiteke.

29. grafikoa. Gizonezkoen eta emakumezkoen arteko desberdintasunak estasiaren kontsumoan, adin-tarteen arabera

Bizitza osoko kontsumoa   
Azken urteko kontsumoa

2.3.2. Kontsumitzen hasteko batez besteko adina

Adierazi ditugun genero-desberdintasunekin bat etorriz, estasia kontsumitzen hasteko batez besteko adina emakumezkoengan gizonezkoengan baino txikiagoa da, ia urtebeteko aldearekin. Substantzia guztiekin gertatzen den bezala, adin-tarteetan behera egin ahala kontsumitzen hasteko batez besteko adina txikiagoa da, eta ia bost urteko aldea dago 15-19 urte dituztenen eta 25-29 urte dituztenen artean. Dena dela, estasia kontsumitzen hasteko batez besteko adina igo egin da, neurri txikian bada ere, 1994tik 2006ra bitarte
.
5. taula. Estasia kontsumitzen hasteko batez besteko adina, sexuaren eta adin-tarteen arabera (%)
	Generoa
	Adina

	Gizonezkoa
	Emakumezkoa
	15-19
	20-24
	25-29
	30-34
	35-44
	45-54
	55-64
	65-74
	15-74

GUZTIRA
	15-34

GUZTIRA

	21,0
	19,9
	15,1
	17,7
	19,2
	21,1
	24,7
	30,0
	.
	.
	20,7
	19,3


Bilakaeraren ikuspuntutik, anfetaminen eta kokainaren kasuan ez bezala, estasia oso gaztetan (16 urte bete aurretik) kontsumitzen hasten direnen proportzioak gora egin duela ikus daiteke. Hala ere, 18 urte bete aurretik kontsumitzen hasten direnen ehunekoak behera egin du 2004. urtearekin konparatuta. Bestalde, 25 urte bete ondoren probatzen dutenen ehunekoan ere gorakada bat izan da. 

30. grafikoa. Kontsumitzen hasteko adin-tarteen arabera egindako estasiaren kontsumitzaileen banaketak izan duen bilakaera (1994-2006)

2.3.3. Kontsumoaren maiztasuna

Estasiaren kontsumoa noizbehinkakoa edo aldizkakoa dela esan daiteke, anfetaminena eta kokainarena baino neurri handiagoan gainera. Substantzia hori probatu duten hiru pertsonatik bik hamar aldiz baino gutxiagotan kontsumitu dute bizitza osoan, eta probatu ondoren askotan –ehun aldiz baino gehiagotan– kontsumitu dutenen ehunekoa % 6 da (2.500 pertsona inguru Autonomia Erkidego osoan, hots, biztanleriaren % 0,2).

31. grafikoa. Biztanleriaren banaketa, estasiaren bizitza osoko kontsumoaldien arabera (%)

Biztanleria osoa 
Kontsumitzaileak

15-34 urteko gazteen azken urteko kontsumoaren maiztasunei dagokienez, estasia kontsumitu dutenen bi herenek bost aldiz edo gutxiagotan kontsumitu dute, % 13k urtean 6-11 aldiz, eta % 20k –hau da, ia bi mila lagunek– gutxienez hilean behin
.
6. taula. Estasiaren azken urteko kontsumoaren maiztasuna,
biztanleria osoan eta gazteengan (%)
	
	15-74                   GUZTIRA
	15-34                     GUZTIRA

	
	 % v.
	 % h.
	 % v.
	 % h.

	4-6 egun astean
	0,0
	0,0
	0,0
	0,0

	1-3 egun astean
	16,7
	0,1
	0,0
	0,0

	1-3 egun hilean
	16,7
	0,1
	20,0
	0,3

	6-11 egun urtean
	16,7
	0,1
	13,3
	0,2

	1-5 egun urtean
	50,0
	0,3
	66,7
	1,0

	Guztira
	100,0
	0,6
	100,0
	1,5


2.3.4.  Estasiaren kontsumoa: bilakaera eta beste herrialde batzuekiko konparazioa

EeD2006 inkestaren datuen arabera, 2004tik 2006ra bitarte kontsumoa gehien murriztu duen substantzietako bat da estasia. Inkestaren aurreko olatualdiarekin konparatuta, murriztapena % 50 inguru izan da. Murriztapena hiru kontsumo‑adierazleetan gertatu da –kontsumo esperimentalean, duela gutxikoan eta egungoan–, baina kontsumo esperimentalean gertatutakoa izan da nabarmenena. Bilakaeraren ikuspuntutik, azpimarratu beharra dago 2006ko kontsumo-tasak EAEn 90eko hamarkadaren erdialdean edo amaieran jaso zirenen antzeko mailetara jaitsi direla. 

32. grafikoa. Estasiaren kontsumo esperimentalaren, duela gutxikoaren
eta egungoaren bilakaera (%)

Estasiaren kontsumoa gizonezkoengan zein emakumezkoengan eta adin-tarte guztietan murriztu da, talde batetik bestera bilakaeraren erritmoa desberdina izan bada ere. Beheko grafikoan ikus daitekeen bezala, gizonezkoen kasuan estasiaren kontsumo esperimentalak 2004an jo zuen goia, eta gero behera egiten hasi zen. Emakumezkoen kasuan, berriz, beheranzko joera 1998an hasi zen
.
33. grafikoa. Estasiaren kontsumo esperimentalaren eta duela gutxikoaren bilakaera, sexuaren eta adin-tarteen arabera (%)

            Kontsumo esperimentala 
Duela gutxiko kontsumoa

Estasiaren kontsumoa legez kanpoko drogen kontsumo-tasa handiak dituzten Europako gainerako herrialdeetan baino txikiagoa da EAEn. DDEBren datuen arabera, helduen % 0,2tik % 6,5era bitarte probatu du estasia. Edonola ere, herrialde gehienetan proportzioa % 1etik % 4ra bitarte da. Bestalde, helduen % 0‑2,5ek adierazi du substantzia hori duela gutxi kontsumitu duela. Prebalentzia‑tasarik handienak Txekiar Errepublikakoak, Espainiakoak eta Erresuma Batukoak dira. Datu horien arabera, Euskadin substantzia horren kontsumoa gure inguruneko herrialdeetakoa baino askoz txikiagoa da, helduengan zein gazteengan (prebalentziak % 2,6 eta % 0,6 dira)
. Nazioarte mailako konparazioak, halaber, agerian uzten du estasia EAEko gizonezko gazteek gutxi kontsumitzen duten substantzia dela: gizonezko gazteen kasuan, estasiaren egungo (azken hilabeteko) kontsumoa gure inguruneko herrialde askotan baino 2-5 aldiz txikiagoa da
.
2.4. Haluzinogenoak: LSDa, ketamina, perretxikoak eta arnastekoak

Droga haluzinogenoen multzoan, lau substantzia bereizi ditugu: LSDa, perretxiko haluzinogenoak edo mongiak, ketamina eta arnastekoak. Kapitulu honetan, lehen bi substantziei arreta berezia eskainiko diegu, kontsumo‑tasa handi samarrak baitituzte. Arnastekoen eta ketaminaren kontsumo esperimentalaren tasak % 0,4 eta % 0,8 dira biztanleria osoan, hurrenez hurren, eta bi substantzia horiei buruzko datuak joera edo zirkunstantzia aipagarriren bat agertzen denean baino ez ditugu azalduko
. 

7. taula. Substantzia haluzinogenoen kontsumo esperimentala, duela gutxikoa eta egungoa (%)
	
	Bizitza osoko kontsumoaren
prebalentzia
	Azken urteko kontsumoaren
prebalentzia
	Azken hilabeteko
kontsumoaren prebalentzia

	LSDa
	4,3
	0,9
	0,7

	Arnastekoak
	0,4
	0,0
	0,0

	Mongiak
	3,7
	0,5
	0,1

	Ketamina
	0,8
	0,1
	0,1


2.4.1. Kontsumoaren prebalentzia

Substantzia haluzinogenoen artean, azido lisergiko dietilamida edo LSDa da kontsumo-prebalentzia handienak eragiten dituena: biztanle guztien % 4,3k eta 15‑34 urtekoen % 8,4k kontsumitu du noizbait. Azken urteko kontsumoaren prebalentzia txikiagoa da (% 0,9 eta % 2,6, hurrenez hurren), eta egungo kontsumoa gazteen ia % 2ra iristen da. 

34. grafikoa. LSDaren kontsumo esperimentala, duela gutxikoa eta egungoa (%)

Esperimentala 
Duela gutxikoa 
Egungoa

35. grafikoa. LSDaren kontsumo esperimentala, duela gutxikoa eta egungoa, adin-tarteen arabera (%)

Esperimentala 
Duela gutxikoa 
Egungoa

35. grafikoan ikusten denez, batez ere gazteek kontsumitzen dute. 15-19 urteko gazteen kasuan, duela gutxiko kontsumoaren tasak bereziki handiak dira. Alde handiarekin, adin horretako gazteek gehien kontsumitzen duten legez kanpoko substantzia da, cannabisaren atzetik: egungo kontsumo-tasa –19 urtetik beherako gazteen % 7,8k adierazi du azken hilabetean kontsumitu duela– estasiaren tasa baino hamar aldiz handiagoa da, eta kokainaren edo anfetaminen tasen ia hirukoitza. Adin horretatik aurrera, berriz, duela gutxiko zein egungo kontsumoek nabarmen egiten dute behera
.
Perretxiko haluzinogenoei dagokienez, kontsumo esperimentalaren tasak LSDaren tasen antzekoak badira ere, duela gutxiko eta egungo kontsumoak askoz txikiagoak dira eta 20-24 urteko gazteengan agertzen dira nagusiki. Duela gutxiko edo azken hilabeteko kontsumoa ia nulua da, eta substantzia mota horren kontsumoa esperimentala eta aldizkakoa dela erakusten du horrek, baita gazteenengan ere
.
36. grafikoa. Perretxiko haluzinogenoen kontsumo esperimentala eta duela gutxikoa (%)

Bizitza osoko kontsumoa  
Azken urteko kontsumoa

37. grafikoa. Perretxiko haluzinogenoen kontsumo esperimentala eta duela gutxikoa, adin-tarteen arabera (%)

Bizitza osoko kontsumoa 
Azken urteko kontsumoa

Bestalde, haluzinogenoen kontsumoa gizonezkoengan emakumezkoengan baino handiagoa da, adin-tarte guztietan gainera. Kontsumo esperimentalari dagokionez, LSDaren kasuan aldeak txikiagoak dira inkestatutako pertsonak gazteagoak diren heinean. Perretxiko haluzinogenoen kasuan, berriz, dirudienez ez dago loturarik adinarekin, eta gizonezkoen eta emakumezkoen kontsumoen arteko alderik txikiena 25-29 urtekoen taldean agertzen da
.
38. grafikoa. Gizonezkoen eta emakumezkoen arteko desberdintasunak LSDaren eta
perretxiko haluzinogenoen kontsumo esperimentalean, adin-tarteen arabera

LSDa                                    Perretxiko haluzinogenoak

2.4.2. Kontsumitzen hasteko batez besteko adina

LSDa kontsumitzen hasteko batez besteko adina 19 urte da. 15-34 urteko gazteen kasuan, batez besteko adin hori hamabi hilabete gutxiago da (18 urte), eta emakumezkoen kasuan gizonezkoengan baino ia hamalau hilabete gutxiago. Perretxiko haluzinogenoei dagokienez, berriz, kontsumitzen hasteko batez besteko adina handiagoa da, eta emakumezkoengan gizonezkoengan baino txikiagoa.

8. taula. LSDa kontsumitzen hasteko batez besteko adina, sexuaren eta adin-tarteen arabera (%)
	Generoa
	Adina

	Gizonezkoa
	Emakumezkoa
	15-19
	20-24
	25-29
	30-34
	35-44
	45-54
	55-64
	65-74
	15-74

GUZTIRA
	15-34

GUZTIRA

	19,4
	18,3
	16,4
	17,5
	18,2
	19,5
	20,9
	22,0
	.
	.
	19,1
	18,0


9. taula. Perretxiko haluzinogenoak kontsumitzen hasteko batez besteko adina, sexuaren eta adin-tarteen arabera (%)
	Generoa
	Adina

	Gizonezkoa
	Emakumezkoa
	15-19
	20-24
	25-29
	30-34
	35-44
	45-54
	55-64
	65-74
	15-74

GUZTIRA
	15-34

GUZTIRA

	20,6
	20,1
	17,1
	18,3
	19,1
	22,2
	27,0
	22,0
	.
	.
	20,4
	19,5


LSDaren kontsumitzaile gehienak 18 urte bete aurretik kontsumitzen hasten badira ere, garbi dago oso gaztetan (16 urte bete aurretik) kontsumitzen hasten direnen ehunekoak behera egin duela 90eko hamarkadarekin konparatuta. Hala ere, 2002tik aurrera gora egiten ari da LSDa adin-nagusitasunera iritsi aurretik kontsumitzen hasten direnen ehunekoa, 1996tik 2002ra bitarte beherakada handia izan ondoren. Bestalde, 2004. urtearekin konparatuta bederen, nabarmen egin du gora substantzia hori lehen aldiz 22 urte bete ondoren probatzen dutenen ehunekoak (bostetik ia bat 2006an). 

39. grafikoa. Kontsumitzen hasteko adin-tarteen arabera egindako LSDaren
kontsumitzaileen banaketak izan duen bilakaera (1994-2006)

2.4.3. Kontsumoaren maiztasuna

Legez kanpoko droga guztiekin gertatzen den bezala (heroinarekin eta cannabisarekin izan ezik(, LSDaren kontsumoa inkestatutako kontsumitzaileengan noizbehinkakoa edo aldizkakoa dela esan daiteke. Estasiaren kasuan bezala, substantzia hori probatu duten hiru pertsonatik bik hamar aldiz baino gutxiagotan kontsumitu dute bizitza osoan, eta probatu ondoren askotan –ehun aldiz baino gehiagotan– kontsumitu dutenen ehunekoa ez da % 5era iristen. Perretxiko haluzinogenoen kasuan, kontsumoaren aldizkakotasuna are handiagoa da: hamar kontsumitzailetik bederatzik 10 aldiz baino gutxiagotan kontsumitu dituzte bizitza osoan, eta kontsumitzaileen % 10 eta biztanleria osoaren oso ehuneko txiki bat baino ez da maiztasun handiko kontsumo-patroietara iritsi.

10. taula. LSDaren eta perretxiko haluzinogenoen kontsumoaldiak bizitza osoan (%)
	LSDa
	Inoiz ez du
Kontsumitu
	10 aldiz baino
gutxiagotan
	11-50 aldiz
	51-100 aldiz
	101 aldiz baino
gehiagotan

	Biztanleria osoa
	95,7
	2,9
	0,9
	0,2
	0,3

	Kontsumitzaileak
	
	67,7
	20,7
	4,7
	6,9

	Perr. haluzinogenoak
	Inoiz ez du
Kontsumitu
	10 aldiz baino
gutxiagotan
	11-50 aldiz
	51-100 aldiz
	101 aldiz baino
gehiagotan

	Biztanleria osoa
	96,3
	3,3
	0,2
	0,1
	0,0

	Kontsumitzaileak
	
	91,0
	5,5
	2,4
	1,1


Substantzia horien kontsumitzaile nagusiak diren 15-34 urteko gazteen azken urteko kontsumoaren maiztasunari dagokionez, LSDa aldizkakoa ez dela adierazi beharra dago. Izan ere, azken urtean kontsumitu dutenen ia % 60k gutxienez hilean behin kontsumitu dute eta, horien artean, % 16k astean 1-3 aldiz. Aitzitik, perretxikoen kasuan aldizkakotasuna nabaria da: adin-tarte horretako hiru kontsumitzailetik bik gehienez bost aldiz kontsumitu dituzte perretxiko horiek azken urtean
.
11. taula. LSDaren eta perretxiko haluzinogenoen azken urteko kontsumoaren
maiztasuna gazteengan
	
	LSDa
	Perretxiko                        haluzinogenoak

	
	% h
	% v
	% h
	% v

	1-3 egun astean
	0,4
	16,0
	0,0
	0,0

	1-3 egun hilean
	1,1
	44,0
	0,3
	20,0

	6-11 egun urtean
	0,1
	4,0
	0,2
	13,3

	1-5 egun urtean
	0,9
	36,0
	1,0
	66,7

	Guztira
	1,5
	100,0
	1,5
	100,0


2.4.4. Prebalentzien bilakaera

Cannabisaz bestelako legez kanpoko gainerako drogekin gertatzen den bezala, LSDaren kontsumoak behera egin du 2004tik 2006ra bitarte. Hala ere, duela gutxiko kontsumoaren beherakada oso txikia izan da eta egungo edo azken hilabeteko kontsumoa izugarri igo da aurreko urteekin konparatuta (% 1etik beherako prebalentziarekin jarraitzen badu ere). 

40. grafikoa. LSDaren kontsumo esperimentalaren, duela gutxikoaren eta egungoaren bilakaera (%)

Aztertutako gainerako substantzia haluzinogenoei dagokienez –arnastekoak, perretxikoak eta ketamina–, kontsumo esperimentalaren, duela gutxikoaren zein egungoaren tasen beherakada ia orokorra izan da. Salbuespen bakarra, oso igoera txikia izan duen ketaminaren kontsumo esperimentala da.

12. taula. Arnastekoen, perretxiko haluzinogenoen eta ketaminaren kontsumo esperimentalak,  duela gutxikoak eta egungoak izan duten bilakaera (%)
	
	1992
	1994
	1996
	1998
	2000
	2002
	2004
	2006

	Bizitza osoko kontsumoa
	
	
	
	
	
	
	
	

	Arnastekoak
	0,5
	0,1
	0,4
	1,1
	--
	0,9
	1,3
	0,4

	Mongiak
	--
	--
	--
	--
	--
	2,3
	4,8
	3,7

	Ketamina
	--
	--
	--
	--
	--
	0,6
	0,7
	0,8

	Azken urteko kontsumoa
	
	
	
	
	
	
	
	

	Arnastekoak
	0,1
	0,0
	0,0
	--
	--
	0,1
	0,1
	0,0

	Mongiak
	--
	--
	--
	--
	--
	--
	1,0
	0,5

	Ketamina
	--
	--
	--
	--
	--
	--
	0,3
	0,1

	Azken hilabeteko kontsumoa
	
	
	
	
	
	
	
	

	Arnastekoak
	0,1
	0,0
	0,0
	0,0
	--
	0,0
	0,1
	0,0

	Mongiak
	--
	--
	--
	--
	--
	--
	0,2
	0,1

	Ketamina
	--
	--
	--
	--
	--
	--
	0,2
	0,1


Substantzia haluzinogeno guztien kontsumoaren bilakaera sexuaren eta adin-tarteen arabera aztertuz gero, kontsumo esperimentalak beheraka orokorra izan duela ikus daiteke. Hala ere, beherakada hori ez da 15-19 urtekoen taldean gertatu, horien kontsumo-tasek igoera handia izan baitute (15-19 urteko gazte horien kasuan, duela gutxiko kontsumoa % 3,4tik % 9,7ra igo da). Gauza bera gertatzen da duela gutxiko kontsumoaren bilakaera aztertzen denean. Kasu horretan, neurri txikian bada ere, igoera emakumeengan ere gertatu da
.
41. grafikoa. Haluzinogenoen kontsumo esperimentalaren eta duela gutxikoaren bilakaera, sexuaren eta adin-tarteen arabera (%)

Kontsumo esperimentala                                    Duela gutxiko kontsumoa

Konparazioa eginez, EAEn LSDaren kontsumo esperimentala Europako herrialdeetan baino handiagoa da (Erresuma Batua izan ezik). Halaber, 2003an Estatu espainol osoan jasotako kontsumo esperimentala baino handixeagoa da. Gazteen kasuan, kontsumo esperimentala, duela gutxikoa zein egungoa gure inguruko herrialdeetan baino askoz handiagoak dira
. Perretxiko haluzinogenoei dagokienez, EeD2006 inkestan agertzen diren gazteen datuak kontsumo-tasa handienak dituzten herrialdeetan (hala nola Erresuma Batuan, Holandan, Txekiar Errepublikan eta Alemanian) egindako inkesta epidemiologikoetan jasotako datuekin konparatuz gero, euskal gazteek gehiago kontsumitzen dutela esan dezakegu
.
2.5. Heroina eta beste opiazeo batzuk

2.5.1. Kontsumoaren prebalentzia

Aurreko olatualdiekin konparatuta, EeD2006 inkestak emaitza bitxi samarrak ematen ditu biztanleria osoaren eta, bereziki, gazteenen heroinaren kontsumoari dagokionez. 

Gaur egun oraindik sortzen dituen arazoak eta 80ko hamarkadako eta 90eko hamarkadaren lehen erdialdeko kontsumo-tasa handiak gorabehera, heroinaren eta gainerako opiazeoen kontsumoaren prebalentzia oso txikia da EAEn: bizitza osoko kontsumoaren tasa % 1 da, eta tasarik handienak 30-44 urteko pertsonengan agertzen dira. Hori bat dator tratamendu-zerbitzuen estatistiken arabera substantzia horren kontsumitzaileak duen profilarekin (heldu samarra). 

Duela gutxiko kontsumoaren tasarik handiena, aldiz, 15-19 urteko gazteena da. Izan ere, inkestaren olatualdi honetan, heroinaren azken urteko kontsumoak adin-tarte horretan baino ez dira jaso. Datuek diotenez, azken hamabi hilabeteetako kontsumoaren prebalentzia % 0,8 da adin-tarte horretan (750 gazte inguru). Jakina, kontuan hartu behar da galdesorta bakarra dela 2.004ren artean. Horrelako etxez etxeko inkesta bat hain kontsumo txikiak identifikatzeko diseinatuta ez daudenez gero, baliteke datu horrek inolako garrantzirik ez izatea. Nolanahi ere, gutxienez 2002an eta 2004an adin-tarte horretako heroina-kontsumitzailerik aurkitu ez izanak gazteenek substantzia hori kontsumitzeko nolabaiteko erreparoa dutela adieraz dezake, eta hori bat dator EAEtik kanpo egindako zenbait azterlan kualitatibotan adierazitakoarekin
. Bestalde, ezein adin-tartetan ez da aurkitu substantzia horren edo beste opiazeo batzuen kontsumorik inkestaren aurreko hilabetean.

42. grafikoa. Heroinaren kontsumo esperimentala eta duela gutxikoa (%)

Kontsumo esperimentala 
Duela gutxiko kontsumoa

43. grafikoa. Heroinaren kontsumo esperimentala eta duela gutxikoa, adin-tarteen arabera (%)

Kontsumo esperimentala 
Duela gutxiko kontsumoa

2.5.2. Kontsumoaren bilakaera

Bilakaeraren ikuspuntutik, eta substantziaren kontsumo esperimentala soilik kontuan hartuta, 2004tik 2006ra bitarte heroinaren kontsumoak zertxobait gora egin duela ikus daiteke. Nolanahi ere, aurreko urteetan bezala, kontsumoak egonkor jarraitzen du
.
44. grafikoa. Heroinaren kontsumo esperimentalaren bilakaera, 1992-2006 (%)

2.5.3. Drogen kontsumo problematikoa

DDEBren arabera, opiazeoen, kokainaren eta/edo anfetaminen zain bidezko kontsumoa edo ohiko kontsumoa edo iraupen luzekoa da drogen kontsumo problematikoa. Askotariko definizioek eta zalantza metodologikoek gai horren inguruko kalkulu fidagarriak egitea zailtzen dutela Europako Behatokiak berak onartzen badu ere, inkesta honek ematen dituen datuekin Euskadin kontsumo problematiko horiek egiten dituzten pertsonen kopurua kalkula daiteke. Azterketaren ondorioetarako, kokaina, basea, anfetaminak edo heroina bizitzan 100 aldiz baino gehiagotan edo azken urtean astean behin baino gehiagotan kontsumitzea hartu da drogen kontsumo problematikotzat. Horrela, beraz, alde batera utzi dugu substantziak hartzeko modua, eta substantzia motan eta erabileraren maiztasunean oinarritu gara.

EeD2006 inkestaren datuetan oinarrituta, EAEn drogen kontsumitzaile problematikoak lau mila inguru direla kalkula daiteke (biztanleriaren % 0,3). Kalkulu hori bat dator EBko hainbat estatutan egindakoekin. DDEBren azken txostenaren arabera
, drogen kontsumo problematikoaren prebalentzia 15-64 urteko 1.000 pertsonako 2-10 kasu da Estatuan, 1999-2003 aldian. EAEko prebalentzia Estatu espainolean 2003an jasotakoa baino nabarmen txikiagoa da (mila biztanleko sei kasu Estatu espainolean). Hala ere, arestian adierazi bezala, kalkulatzeko moduan izan diren desberdintasunak direla-eta, kontu handiz interpretatu behar dira zifra horiek.

Taulan ikus daitekeenez, gizonezkoen kontsumo problematikoaren prebalentzia emakumezkoena baino lau aldiz handiagoa da eta, adinari dagokionez, 25-34 urtekoen taldean biltzen da nagusiki. Adin horretako pertsonak biztanleria osoaren % 20 baino ez dira, baina drogen kontsumo problematikoko kasu guztien ia % 80ra iristen dira. 

13. taula. Drogen kontsumo problematikoaren prebalentzia, sexuaren eta adin-tarteen arabera (%)
	
	%                               horizontalak
	% bertikalak

	Gizonezkoa
	0,4
	72,4

	Emakumezkoa
	0,1
	27,6

	15-19 urte
	0,0
	0,0

	20-24 urte
	0,0
	0,0

	25-29 urte
	1,3
	51,5

	30-34 urte
	0,7
	27,6

	35-44 urte
	0,3
	20,9

	45-54 urte
	0,0
	0,0

	55-64 urte
	0,0
	0,0

	65-74 urte
	0,0
	0,0

	Guztira
	0,3
	100,0


Bilakaerari dagokionez, 2004tik 2006ra bitarte kontsumo problematiko horiek garatzen dituzten pertsonen ehunekoa nabarmen jaitsi dela esan daiteke (% 0,5etik % 0,3ra(. 2004ko inkestan jasotako datuen arabera, drogen kontsumitzaile problematikoak (kontsumo hori atal honen hasieran definitu bezala ulertuta) bederatzi mila baino gehiago ziren. Beraz, termino absolutuetan, ia % 50eko murriztapena izan da
.
3. LEGEZ KANPOKO DROGEN POLIKONTSUMOA

3.1. Polikontsumo-patroiak

Arestian adierazi bezala, inkestatutako ehun pertsonatik hamahiruk bizitzan legez kanpoko drogaren bat kontsumitu dute
; % 4,4k azken urtean kontsumitu du eta % 2,7k azken hilabetean. Espero zitekeen bezala, gazteengan prebalentzia-tasak askoz handiagoak dira (% 25,8, % 11,4 eta % 7,4, hurrenez hurren), eta gizonezkoengan emakumezkoengan baino handiagoak
. Adinaren ikuspuntutik, garbi ikusten da kontsumo esperimentala handiagoa dela adinean gora egin ahala, 30 urteko adinera iritsi arte. Adin horretatik aurrera, behera egiten hasten da. Aitzitik, egungo kontsumoa handiagoa da inkestatutako pertsonen adin-tartean behera egiten den heinean.

45. grafikoa. Legez kanpoko drogaren baten kontsumo esperimentala, duela gutxikoa eta egungoa, adin-tarteen arabera (%)

Esperimentala 
Duela gutxikoa 
Egungoa

Oro har, legez kanpoko drogaren bat probatu duten pertsona gehienek bakarra kontsumitu dute. Zehazki, bizitzan legez kanpoko drogaren bat kontsumitu dutenen % 47k bakarra probatu dute (biztanleria osoan zein gazteengan gertatzen da hori). % 20 inguruk, berriz, legez kanpoko bi droga probatu ditu, % 12k hiru eta % 20k –biztanleria osoaren % 2,6k– hiru baino gehiago. Desberdintasun nabariak ikusten dira kontsumitutako legez kanpoko substantzien kopuruan, adinaren eta sexuaren arabera: kontsumitzaileen artean, emakumezkoen % 60k eta gizonezkoen % 40k cannabisaz bestelako legez kanpoko droga bakarra kontsumitu du bizitzan. Adinari dagokionez, polikontsumorik handiena 25-29 urtekoen taldean agertzen da, eta substantzia bakarra probatu dutenen artean, proportziorik handienak zaharrenen eta gazteenen taldeetan agertzen dira (45-54 eta 15-19 urtekoengan)
.
46. grafikoa. Legez kanpoko droga baten, biren, hiruren eta gehiagoren kontsumo
esperimentala, sexuaren eta adin-tarteen arabera (%)

Bestalde, substantzia bat baino gehiago probatu izanak ez dirudi kontsumoaren egungo maiztasunarekin zerikusirik duenik, ‘oso polikontsumitzaileak’ diren pertsonak (horrela defini badaitezke( soilik bereizten baitira gainerakoengandik kontsumo-maiztasun handiagoa izateagatik. Izan ere, substantzia bat, bi edo hiru probatu dituzten pertsonen artean ohiko kontsumitzaileen kopurua antzekoa da
 (% 23tik % 28ra bitarte(, baina, hiru baino gehiago probatu dituztenen kasuan, ehunekoa % 40ra iristen da.
Azkenik, droga bakoitzaren kontsumitzaileengan gainerako substantzien –legezkoen zein legez kanpokoen– kontsumoa zein neurritan dagoen zabalduta adierazten du beheko grafiko sortak. Adibidez, cannabisaren kontsumoa oso zabalduta dago legez kanpoko gainerako drogen kontsumitzaileengan (% 75etik gorako prebalentziak agertzen dira). Cannabisaren kontsumitzaileengan, aldiz, legez kanpoko droga nagusien kontsumoaren prebalentzia, biztanleria osoan baino handiagoa bada ere, % 3,2tik (perretxikoen kasuan) % 16,7ra bitarte baino ez da. Ehuneko hori oso urrun dago cannabisa kontsumitzen dutenen artean alkohol gehiegi kontsumitzen dutenen proportziotik (% 44). Gauza bera gertatzen da edari alkoholikoen gehiegizko edo arriskuaren barruko kontsumoarekin: kontsumo mota horren prebalentzia oso handia da legez kanpoko drogen kontsumitzaileengan, heroina kontsumitzen dutenen kasuan izan ezik. Dirudienez, estasiaren eta perretxiko haluzinogenoen kontsumitzaileak dira gainerako substantzien kontsumo‑tasa handienak dituztenak
.
47. grafikoa. Droga-kontsumitzaileen artean azken 12 hilabeteetan beste droga batzuk kontsumitu dituztenen proportzioa (%)

Alkohol gehiegi edo arriskuaren barruan 
Cannabisa

Anfetaminak 
Estasia

LSDa 
Kokaina

Perretxikoak

3.2. Legez kanpoko drogen polikontsumoari lotutako banakako aldagaiak

Zein dira legez kanpoko drogen polikontsumoan erortzeko arriskurik handiena duten profilak? Galdera horri erantzuteko, bi polikontsumo mota edo polikontsumo‑intentsitate definitu dira: alde batetik, azken urtean legez kanpoko bi droga edo gehiago kontsumitu dituztenak (cannabisa alde batera utzita); duela gutxiko polikontsumitzaileak edo zentzu hertsian hartutakoak dira, polikontsumoa gutxienez duela gutxikoa denean (maiztasuna edo intentsitatea kontuan hartu gabe). Bestetik, azken urtean legez kanpoko bi droga edo gehiago eta/edo bizitza osoan hiru edo gehiago kontsumitu dituztenak; polikontsumitzaile esperimentalak edo zentzu zabalean hartutakoak dira, polikontsumoa dagoeneko utzitako kontsumo‑patroia denean. Kontsumoaren maiztasuna ez da ezein kasutan kontuan hartzen. Hori dela-eta, baliteke aldizkako kontsumoak izatea. 

Datuek adierazten dutenez, lehen kasuan –polikontsumoa zentzu hertsian– 15-34 urtekoen % 4,4 daude sartuta (25.000 lagun inguru); bigarren kasuan, berriz (polikontsumoa zentzu zabalean), % 9,9 dira (57.000 lagun inguru).

Hurrengo grafikoan, bi polikontsumo mota horiek tasarik handienak dituzten taldeetan duten prebalentzia agertzen da
: ikus daitekeenez, duela gutxiko polikontsumoaren prebalentziarik handienak cannabisa gutxienez astean behin kontsumitzen dutenengan, asteburuetan arriskuaren barruan edaten dutenengan eta cannabisa lehen aldiz hamabost urte bete aurretik probatu zutenengan agertzen dira. Halaber, kontsumo mota horren prebalentzia gizonezkoengan emakumezkoengan baino handiagoa eta Araban Bizkaian eta Gipuzkoan baino handiagoa dela ikus daiteke, baita, adinari dagokionez, prebalentziarik handiena 20-24 urtekoengan agertzen dela ere. Bestalde, botelloiaren aldizkako praktika polikontsumo mota horren prebalentziari lotuta dagoela dirudi (ohiko praktikarekin ez da gauza bera gertatzen).

48. grafikoa. Duela gutxiko polikontsumoa eta polikontsumo esperimentala
zenbait taldetan (%)

Drogen polikontsumoko jarraibideak garatzen dituzten pertsonen aldagai bereizgarriak ziurtasun handiagoarekin zehazteko, aldagaien lotura aztertu dugu Odds Ratioaren (OR) bidez, EeD inkestaren aurreko txostenean bezala. Kalkulua egiteko, erregresio logistikoaren teknika erabili dugu. Honako aldagai hauek hartu dira kontuan: sexua, adina, alkoholaren asteburuko kontsumoa, cannabisaren eta tabakoaren kontsumoa, gizarte-klasea, eta cannabisa eta legez kanpoko beste droga batzuk kontsumitzen hasteko adina. 

Hurrengo taulan, adierazitako aldagaiei aplikatutako erregresio logistikoaren bi ereduen emaitzak ikus daitezke –eredu bat duela gutxiko polikontsumorako eta bestea polikontsumo esperimentalerako–
. Aldagaien zutabean, aztertutako aldagaia dago adierazita, eta, parentesi artean, zein talderekin konparatu den. Adinaren kasuan, adibidez, adin-tarteak 15-19 urteko gazteei dagokienarekin konparatu dira, gazte horiek baitituzte polikontsumo-tasarik txikienak. Odds ratioaren balioak, hain zuzen ere, bi polikontsumo motetako bakoitza garatzen duen konparazio taldeko pertsona bakoitzeko aztertutako taldeko pertsona kopuru jakin batek garatzen duela adierazten du
.
Aurreko grafikoan bezala, alkoholaren asteburuko gehiegizko edo arriskuaren barruko kontsumoak eta cannabisaren gutxienez asteko kontsumoak legez kanpoko beste droga batzuen polikontsumorako probabilitateak areagotu egiten dituztela adierazten dute taulan jasotako datuek: cannabisa adierazitako maiztasunarekin kontsumitzen ez duen eta legez kanpoko drogen duela gutxiko polikontsumitzailea den pertsona bakoitzeko, cannabisa astero kontsumitzen duten eta legez kanpoko beste droga batzuen duela gutxiko polikontsumitzaileak diren 9,6 pertsona daude; era berean, asteburuan gehiegi edo arriskuaren barruan edaten ez duen eta legez kanpoko drogen duela gutxiko polikontsumitzailea den pertsona bakoitzeko, horrela edaten duten eta legez kanpoko beste droga batzuen duela gutxiko polikontsumitzaileak diren hamar pertsona daude. Bestalde, gizonezkoa izatea, 20‑24 urteko adina izatea eta cannabisa 15 urte bete aurretik kontsumitzen hasi izana oso lotuta daude duela gutxiko polikontsumoarekin. Gizarte-klasea ez da faktore esanguratsua legez kanpoko drogen kontsumoari lotutako portaera iragartzeko orduan.

14. taula. Legez kanpoko drogen duela gutxiko eta egungo kontsumoei lotutako aldagaien Erregresio Logistikoaren Eredua. Odds Ratioaren kalkulua

	Duela gutxiko
polikontsumoa
	Odds
Ratio
	Aldagaia
	Odds
Ratio
	Polikontsumo esperimentala

	
	2,161
	Gizonezkoa (Emakumezkoa)
	2,008
	

	
	2,815
	20-24 (15-19 urte)
	2,471
	

	
	1,300
	25-29 (15-19 urte)
	2,881
	

	
	1,887
	30-34 (15-19 urte)
	2,362
	

	
	10,767
	Asteburuetan gehiegi edo arriskuaren barruan edaten duena

(Asteburuetan gehiegi edo arriskuaren barruan edaten ez duena)
	4,454
	

	
	1,957
	Botelloia hilean behin edo gehiagotan (Botelloia hilean behin edo gehiagotan ez)
	1,812
	

	
	9,606
	Cannabisa astean behin gutxienez (Cannabisa astean behin gutxienez ez)
	9,653
	

	
	2,706
	Ohiko erretzailea (Ohiko erretzailea ez)
	2,920
	

	
	1,050
	I. eta III. mailak (IV. eta V. mailak)
	--
	

	
	--
	IV. eta V. mailak (I. eta III. mailak)
	1,153
	

	
	3,083
	Cannabisa 15 urterekin edo gutxiagorekin kontsumitzen hasi dena

(Cannabisa 15 urterekin edo gutxiagorekin kontsumitzen hasi ez dena)
	3,007
	

	
	1,715
	Legez kanpoko beste edozein droga 15 urterekin edo gutxiagorekin kontsumitzen hasi dena
	5,303
	

	
	1,179
	Legez kanpoko beste edozein droga 18 urterekin edo gutxiagorekin kontsumitzen hasi dena (Legez kanpoko beste edozein droga 18 urterekin edo gutxiagorekin kontsumitzen hasi ez dena)
	2,020
	


VII. KAPITULUA. 

DROGA KONTSUMOAREN INGURUKO 
GIZARTE PERTZEPZIOA ETA DROGA MENDETASUNEN 
ARLOKO JARDUNEN BALIOESPENA
1. DROGA KONTSUMOAREN ETA HORREN ARRISKUEN GIZARTE PERTZEPZIOA

1.1.
Substantziak kontsumitzearen larritasunaren balioespena: alkohol-kontsumoa larritasunik txikiena eragiten duena da herritarrentzat

EAEko biztanleriaren bi herenetik hiru laurdenera bitartek larritzat edo oso larritzat hartzen dute azterlan honetan aztertutako drogen kontsumoa. Aztertutako kontsumoak batere larriak ez direla uste dutenak % 10 dira gehienez: % 8,1 alkoholaren kasuan, % 7 cannabisaren kasuan, % 6,7 tabakoaren kasuan eta % 2,7 legez kanpoko drogen kasuan. 1. grafikoan ikus daitekeenez, larritasun-mailarik txikiena omen duena alkohola da (EAEko alkohol‑kontsumoa oso larria edo larri samarra dela diotenak % 58 dira) eta, horren atzetik, cannabisa (% 62,7), tabakoa (% 63,0) eta legez kanpoko gainerako drogak (% 73). 

Hasiera batean inkestatutakoentzat cannabisaren kontsumoaren larritasuna legeztatuta dauden substantzien –alkoholaren eta tabakoaren– larritasunaren antzekoa dela badirudi ere, aipatzeko moduko desberdintasunak daude: zenbaketatik ez dakiten edo erantzuten ez duten pertsonak kentzen badira (asko dira legez kanpoko drogen kasuan), cannabisaren kontsumoa oso larria dela diotenen ehunekoa alkoholaren kontsumoa oso larria dela diotenen ehunekoaren bikoitza dela ikusten da (% 35 eta % 17, hurrenez hurren). Hortaz, esan dezakegu eskala garbi samar bat dagoela jendearentzat substantzia bakoitzaren kontsumoak duen larritasunari dagokionez (legez kanpoko drogak, cannabisa, tabakoa eta alkohola, larritasun handienetik txikienerako ordenan). Gainera, cannabisaren eta legezko drogen larritasunari buruzko iritzia ematean itxuraz agertzen den parekotasuna jende askok cannabisaren kontsumoaren arriskuari buruzko iritzirik osatu ez duelako edo iritzi hori azaldu nahi ez dutelako gertatzen da.

1. grafikoa. Biztanleriaren banaketa, EAEko jendearen ustez substantzia bakoitzaren kontsumoak
duen larritasunaren arabera (%)

Ondorio bera ateratzen da substantzia mota bakoitzak larritasun handienetik txikienerako eskala batean lortzen duen batez besteko puntuazioa batzen bada
: 1etik 4rako eskalan, alkoholak du larritasunik txikiena (2,7), eta tabakoak handixeagoa (2,80). Larritasun-maila handienarekin legez kanpoko drogak daude (3,21), eta cannabisa alkoholaren eta legez kanpoko drogen erdian geratzen da gutxi gorabehera (2,98).

1.2 Kontsumoen bilakaeraren balioespena: droga guztien kontsumoa areagotu egin dela uste dute herritarrek, tabakoarena eta heroinarena izan ezik
Oso jende gutxik uste du azken urteetan behera egin duela alkoholaren kontsumoak (% 6,7k), cannabisarenak (% 2,6k), estasiarenak (% 2,6k) eta kokainarenak (% 3,7k). Aitzitik, % 22k tabakoaren kontsumoak behera egin duela uste du –eta, II. kapituluan ikusi dugun bezala, hori ez da egia
( eta biztanleriaren laurdenarentzat (% 23,7rentzat) heroinaren kontsumoa ere jaitsi egin da. Azken bi substantzia horien kasuan izan ezik, herritar gehienen ustez droga guztien kontsumoak gorakada bat izan du azken urteetan EAEn: 2. grafikoan ikus daitekeenez, biztanleriaren % 60k uste du cannabisaren kontsumoa igo dela, % 58k alkoholarena, % 55ek kokainarena eta % 52k estasiarena. Arestian adierazi bezala ia % 25ek tabakoaren eta heroinaren kontsumoek azken urteetan behera egin dutela uste badu ere, % 46k tabakoaren kontsumoak gora egin duela dio (eta % 31k heroinarenak gora egin duela).

2. grafikoa. Biztanleriaren banaketa, EAEn substantzia bakoitzaren kontsumoak izan duen
bilakaeraren balioespenaren arabera (%)

1.3. 
Jendearentzat substantzia bakoitzaren kontsumoak dituen arriskuen eta onuren pertzepzioa

Hainbat kontsumo motak (hala nola egunero tabako-paketea erretzeak, asteburuan bospasei kaina hartzeak eta hilean behin cannabisa erretzeak) eragin ditzaketen osasun‑arazoei edo beste edozein arazo motari buruzko galderari inkestatutako pertsonek eman dioten erantzunen arabera, osasunerako arazo gutxien eragiten dituzten eta, beraz, arrisku txikiena duten kontsumo-jarraibideak asteburuan alkohola edatea eta cannabisa aldizka erretzea –hilean behin edo gutxiagotan– dira. Horien atzetik, honako hauek datoz: lo egiteko pilulen eta lasaigarrien aldizkako kontsumoa, estasiaren noizbehinkako kontsumoa, egunean tabako-paketea erretzea –egunean bospasei kaina hartzea bezain problematikotzat hartzen dena–, cannabisa astero erretzea eta kokaina noizean behin (hilean behin edo gehiagotan) kontsumitzea.

3. grafikoa. Biztanleriaren banaketa, jendearen ustez hainbat kontsumo motak
eragiten dituzten arazoen arabera (%)

3. grafikoan adierazitako datuen arabera, ustez eragiten dituzten arazoen arabera bi substantzia mota bereiz daitezkeela esan daiteke: alde batetik, alkohola, cannabisa eta psikofarmakoak; jendeak uste duenaren arabera, substantzia horien kontsumoak ez du arazorik eragiten edo arazo gutxi eragiten ditu, batez ere noizbehinkakoa eta aldizkakoa denean. Bestetik, tabakoaren ohiko kontsumoa (paketea egunean), legez kanpoko drogen edozein kontsumo mota, eta alkoholaren ohiko kontsumoa eta intentsitate handikoa; kontsumo horiek arazorik eragiten ez dutela edo oso gutxi eragiten dituztela uste dutenak biztanleen % 15 baino gutxiago dira.

Jendearen ustez kontsumo mota bakoitzak izan ditzakeen alde onen ikuspuntutik, alde on edo onuraren bat izan dezaketelakoan jendeak gehien aipatu dituen ekintzak honako hauek dira: lo egiteko lasaigarriak edo pilulak hartzea, alkohola edatea eta cannabisa erretzea: biztanleriaren ia herenak uste du lo egiteko lasaigarriak edo pilulak hartzeak alde onen bat, batzuk edo asko izan ditzakeela, % 22k gauza bera pentsatzen du alkoholari dagokionez, eta % 20k cannabisari dagokionez. Tabakoaren eta cannabisaz bestelako legez kanpoko drogen kasuan, aldiz, substantzia horien kontsumoak alde onen bat izan dezakeela uste dutenen ehunekoa oso txikia da.

4. grafikoa. Biztanleriaren banaketa, jendearen ustez substantzia bakoitzaren
kontsumoak dituen alde onen arabera (%)

1.4. 
Kontsumoen balioespena eta arriskuen pertzepzioa ezaugarri pertsonalak kontuan hartuta

Substantzien kontsumoek duten larritasunaren pertzepzioari, kontsumoen bilakaerari edo eragin ditzaketen arazoei edo onurei buruz egindako galderak biztanleria osoa kontuan hartuta aztertu dira orain arte. Baina, jakina, kontsumoekin berekin gertatzen den bezala, horien pertzepzioa eta balioespena hainbat ezaugarri pertsonalen araberakoak dira, hala nola adinaren, sexuaren, lanbidearen eta substantziekiko esperimentazio-mailaren araberakoak. Horrela, beraz, inkestatutako pertsonen ezaugarri pertsonalak kontuan hartuta aztertuko dira kontsumoen balioespena eta arriskuen pertzepzioa atal honetan.

1.4.1. Arriskuaren pertzepzioa areagotu egiten da adinean aurrera egin ahala

Adina oso garrantzitsua da aztertutako substantzien kontsumoek larritasun handiagoa edo txikiagoa dutela pentsatzeko garaian. Ikus daitekeenez, aztertutako adin-tarteko pertsonak zenbat eta zaharragoak izan, orduan eta neurri handiagoan hartzen da larritzat edo oso larritzat alkoholaren, tabakoaren, legez kanpoko drogen edo cannabisaren kontsumoa. Nolanahi ere, gazteen eta adinekoen arteko desberdintasunik handiena alkoholaren kasuan agertzen da. Batez beste, 20 urteko adinetik aurrera, aurrera egiten den urte bakoitzeko ia puntu batean igotzen da edari alkoholikoen kontsumoa larritzat edo oso larritzat hartzen duten pertsonen proportzioa. Cannabisaren kasuan, 20 urteko adinetik 34 urteko adinera bitarte, substantzia horren kontsumoa larritzat edo oso larritzat hartzen dutenen kopuruak behera egiten du, eta handik aurrera igotzen hasten da berriz.

5. grafikoa. Hainbat substantziaren kontsumoa larritzat edo oso larritzat hartzen duten
biztanleen proportzioa, adin-tarteen arabera (%)

Bestalde, gazteek helduek baino neurri handiagoan uste dute substantzien kontsumoak azken urteetan gora egin duela: 6. grafikoan ikus daitekeenez, cannabisaren, alkoholaren eta tabakoaren kasuan, kontsumoak gora egin duelako ustea txikiagoa da adinean gora egiten den heinean. Beraz, gazteak neurri handiagoan dira substantzia horien kontsumoak azken urteetan izan duen gorakadaren jakitun. Legez kanpoko gainerako drogen kasuan (kokaina, heroina eta estasia), nagusiki 20-24 urteko gazteek uste dute kontsumoak gora egin duela, eta uste horrek indarra galtzen du helduengan eta adinekoengan (zaharrenengan salbuespen batzuk agertzen badira ere).

6. grafikoa. Hainbat substantziaren kontsumoa azken urteetan areagotu egin dela uste duten biztanleen proportzioa, adin-tarteen arabera (%)
Alkohola 




   Tabakoa

          Cannabisa 




   Estasia

           Kokaina 




      Heroina

Arriskuen pertzepzioari dagokionez, gazteek biztanleria osoak baino neurri txikiagoan adierazten dute kontsumoek arazorik eragiten ez dutela edo arazo gutxi eragiten dituztela. Oro har, arriskuen pertzepziorik txikiena hogei urteko adinean gertatzen da. 

7. grafikoan ikus daitekeenez, arriskuen balioespenean adinaren arabera agertzen diren aldeak desberdinak dira substantzia batetik bestera
:
· Tabakoaren ohiko kontsumoaren kasuan, arriskuaren pertzepzioa 15-25 urteko gazteengan gainerako adin-tarteetan baino txikixeagoa da. 25 urteko adinetik aurrera, berriz, pertzepzioa areagotu egiten da eta biztanleen ia % 90era iristen da.

· Alkoholaren kontsumoari dagokionez, arriskuen balioespena kontsumoaren maiztasunaren araberakoa da: intentsitate handiko eta ohiko kontsumoaren kasuan, ia ez dago desberdintasunik adinaren arabera; asteburuko intentsitate handiko kontsumoaren kasuan, berriz, larritasunaren pertzepzioa handiagoa da adinean gora egiten den heinean.

· Kontsumoaren arriskuen pertzepzioan agertzen diren belaunaldien arteko desberdintasunak are nabariagoak dira cannabisaren kasuan: noizbehinkako kontsumoaren kasuan, arriskuaren pertzepzioa txikia da 15-44 urtekoengan; nolanahi ere, egonkor jarraitzen du (biztanleriaren % 25 inguru). Adin horretatik aurrera, berriz, arriskuaren pertzepzioa izugarri igotzen da adinean gora egiten den heinean; batez beste, aurrera egiten den urte bakoitzeko, cannabisaren kontsumoak arazo asko edo batzuk eragiten dituela uste dutenen proportzioa 1,2 puntu igotzen da. Ohiko kontsumoaren kasuan (astean behin edo gehiagotan), progresioa antzekoa da; aldatzen den bakarra kontsumo mota hori problematikotzat hartzen dutenen ehunekoa da (% 50 15-44 urtekoengan, eta % 80 adin horretatik gorakoengan
). Horrez gain, ohiko kontsumoari dagokionez, 19-35 urteko adinean arriskuaren pertzepzioa murriztu egiten dela ikus daiteke (neurri txikian baina etengabe).

· Psikofarmakoei dagokienez, adinaren araberako desberdintasunak oso urriak dira.

· Legez kanpoko drogen kasuan, berriz, emaitzak harrigarriak dira: noizbehinkako kontsumoak (hilean behin edo gutxiagotan) dakartzan arazoen pertzepzioa areagotu egiten da adinean gora egin ahala, era apalean eta gorabeherekin bada ere; aitzitik, ohiko kontsumoaren kasuan, pertzepzioa areagotu egiten da 29 urteko adinera iritsi arte, eta, handik aurrera, murrizten hasten da. Horrela, beraz, arriskuaren pertzepzio-mailarik handienak 25-29 urteko adinean agertzen dira. 

7. grafikoa. Hainbat substantziaren kontsumoak arazo asko edo batzuk eragiten dituela uste duten biztanleen proportzioa, adin-tarteen arabera (%)
Tabakoa eta alkohola 




      Cannabisa

Legez kanpoko drogen aldizkako kontsumoa 
   Legez kanpoko drogen ohiko kontsumoa

Arriskuaren pertzepzioaren kasuan bezala, aztertutako substantzien kontsumoek dituzten alde onei buruzko iritzietan adinaren arabera agertzen diren aldeak desberdinak dira aztertutako substantzia batetik bestera
. 

· tabakoaren kontsumoak alde onen bat, batzuk edo asko dituela uste dutenen proportzioa, gehienez biztanleriaren % 10 bada ere, handiagoa da adinean aurrera egiten den heinean, 55 urteko adinera iritsi arte. Handik aurrera, behera egiten hasten da; 

· aitzitik, alkoholaren kontsumoak alde onak dituela uste dutenen proportzioa txikiagoa da inkestatutako pertsona zaharragoa den heinean, 20 urteko adinetik 29 urteko adinera bitarte neurri txikian gora egiten badu ere; 

· cannabisaren kasuan, kontsumoak alde onak dituela uste dutenen proportzioa handia da 15-19 urte dituztenengan. Adin horretatik aurrera, behera egiten hasten da poliki-poliki 44 urteko adinera iritsi arte, eta oso era nabarmenean handik aurrera;

· legez kanpoko drogei dagokienez, kontsumoak alde onen bat edo asko dituela uste dutenen proportzioa (nolanahi ere, % 10 baino txikiagoa) igo egiten da poliki‑poliki 34 urteko adinera iritsi arte, eta handik aurrera behera egiten hasten da.

8. grafikoa. Hainbat substantziaren kontsumoak alde onen bat, batzuk edo asko dituela uste dutenen proportzioa, adin-tarteen arabera (%)
Alkohola, tabakoa, cannabisa eta psikofarmakoak 
   Legez kanpoko beste droga batzuk

1.4.2. Emakumezkoek arriskuaren pertzepzio handiagoa dute

EAEn, emakumezkoek gizonezkoek baino neurri handiagoan hartzen dute larritzat substantzien kontsumoa, cannabisaz bestelako legez kanpoko drogen kasuan izan ezik, genero-desberdintasunak oso txikiak baitira kasu horretan. Desberdintasunik handienak alkoholaren kontsumoan agertzen dira (gizonezkoen % 50ek eta emakumezkoen % 67k uste dute arazo larria edo larri samarra dela), eta txikienak, adierazi bezala, legez kanpoko drogen kontsumoan (desberdintasunak oso txikiak dira). Era berean, emakumezkoek gizonezkoek baino neurri handiagoan uste dute, substantzia mota guztiei dagokienez, kontsumoek azken urteetan gora egin dutela. Dena dela, tabakoaren eta alkoholaren kasuan baino ez dira garrantzitsuak desberdintasun horiek.

9. grafikoa. Hainbat substantziaren kontsumoak duen larritasunaren eta bilakaeraren pertzepzioa, sexuaren arabera (%)
          Kontsumo larria edo oso larria

         Kontsumoak gora egin du

Arriskuaren pertzepzioari dagokionez, emakumezkoek gizonezkoek baino neurri handiagoan uste dute cannabisaren eta alkoholaren kontsumoak arazoak eragiten dituela, kontsumoaren intentsitatea edozein izanik ere. Tabakoaren, psikofarmakoen eta legez kanpoko gainerako drogen kasuan, berriz, gizonezkoen eta emakumezkoen arteko desberdintasunak oso txikiak dira
. Kontsumoen alde onei dagokienez, gizonezkoek emakumezkoek baino neurri handiagoan uste dute alkoholaren, cannabisaren eta legez kanpoko gainerako drogen kontsumoak alde onen bat, batzuk edo asko dituela (proportzioa 2:1 da gutxi gorabehera). Aitzitik, psikofarmakoen kasuan emakumezkoak dira alde onak neurri handiagoan ikusten dituztenak. Azkenik, tabakoaren kasuan emakumezkoen eta gizonezkoen arteko desberdintasunak txikiak dira
.
1.4.3. Kontsumoen larritasunaren pertzepzioa handiagoa da Gipuzkoan, eta txikiagoa Araban

Lurralde mailako desberdintasunak ere agertzen dira kontsumoen larritasunaren eta, neurri txikiagoan, kontsumoen bilakaeraren pertzepzioari dagokionez. Substantzia edozein izanik ere, arabarrak dira kontsumoa larria edo oso larria dela gutxien uste dutenak, eta gipuzkoarrak gehien uste dutenak. Bizkaian bizi direnak, berriz, aurrekoen erdian geratzen dira kasu guztietan. Kontsumoen bilakaera balioesteko orduan, desberdintasunak ez dira hain nabariak eta ez diote eredu jakin bati jarraitzen.

10. grafikoa. Hainbat substantziaren kontsumoak duen larritasunaren eta bilakaeraren
pertzepzioa, lurraldearen arabera (%)
          Kontsumo larria edo oso larria

              Kontsumoak gora egin du

Arriskuaren pertzepzioari dagokionez lurraldeen arteko desberdintasunak oso txikiak badira ere, inkestaren datuek adierazten dute substantzien kontsumoek arazo batzuk edo asko eragiten dituztela uste duten pertsonen proportzio txikiena, oro har, Gipuzkoan agertzen dela, eta handiena, berriz, Bizkaian
. Bestalde, alkoholaren eta cannabisaren kontsumoek onuraren bat izan dezaketela uste dutenen proportziorik handiena duen lurraldea Araba da, eta legez kanpoko gainerako drogen kontsumoek alde onen bat badutela uste dutenen proportziorik handiena –nolanahi ere, oso txikia– duen lurraldea, berriz, Bizkaia. Azkenik, substantzien kontsumoetan alde onak ikusten dituztenen proportziorik txikiena gipuzkoarrena da
.
1.4.4. 
Lanbideak ez du eraginik kontsumoen balioespenean edo arriskuaren pertzepzioan, bai, ordea, kontsumoek alde onak dituztelako ustean

Substantzien kontsumoekin gertatzen den bezala, jendeak eskala sozioekonomikoan duen tokiaren arabera ez da desberdintasun handirik agertzen kontsumoen larritasunaren eta bilakaeraren balioespenari dagokionez. Agertzen diren desberdintasunak, edonola ere, adinaren, sexuaren eta Lurralde Historikoaren arabera agertzen direnak baino txikiagoak dira. 11. grafikoak agerian uzten duenez, IV. eta V. mailetako biztanleek –egoera apalenean daudenek– gainerakoek baino neurri handiagoan hartzen dute larritzat substantzien kontsumoa. Halaber, neurri handiagoan uste dute legezko drogen kontsumoak gora egin duela. Desberdintasunak, nolanahi ere, txikiak dira.

11. grafikoa. Hainbat substantziaren kontsumoak duen larritasunaren eta bilakaeraren
pertzepzioa, gizarte-klasearen arabera (%)
                      Kontsumo larria edo oso larria

        Kontsumoak gora egin du
[image: image270.emf]0

25

50

75

100

Clase I. 

59,1 66 70,3 58,2

Clase III. 

55,2 55,6 68 60,6

Clase IV. 

56,3 61,1 74,4 62,3

Clase V. 

60,5 62,2 72,8 64,3

Alcohol Tabaco Drogas ilegales Cannabis

0

25

50

75

100

Clase I. 

53 40,02 60,1 52,8 54,7 22,7

Clase III. 

54,7 40,53 63,2 56,9 61,4 35,2

Clase IV. 

56 46,43 60,6 52,7 57,4 32

Clase V. 

68,3 52,33 61,2 49,1 50,3 35,2

alcohol tabaco Cannabis Extásis Cocaína Heroína


Kontsumoek eragin ditzaketen arazoei dagokienez, langile-klaseko pertsonek batez bestekoak baino neurri handiagoan uste dute tabakoaren kontsumoak arazoak egin ditzakeela, baina neurri txikiagoan cannabisaren eta, batez ere, alkoholaren kontsumoari dagokionez. Legez kanpoko gainerako drogen kasuan, arriskuen pertzepzioaren inguruko klase-desberdintasunak oso txikiak dira
. Aitzitik, desberdintasunak nabariak dira kontsumoek alde onen bat, batzuk edo asko izan ditzaketela uste dutenen proportzioari dagokionez: I. mailako pertsonak –Administrazioko eta enpresetako zuzendariak, goi-mailako funtzionarioak, profesional liberalak eta goi-mailako teknikariak– substantzien kontsumoak (aztertutako substantzia guztienak) onuraren bat ekar dezakeela gehien uste dutenak dira, alde handiarekin gainera, eta estasiaren, anfetaminen, heroinaren eta kokainaren kasuan, desberdintasunak bereziki handiak dira
.
1.4.5. Zenbat eta kontsumo handiagoa, orduan eta txikiagoa arriskuaren pertzepzioa

Literatura espezializatuak behin baino gehiagotan utzi du agerian substantzien kontsumoak dakarren arriskuaren pertzepzioa txikiagoa den heinean kontsumo-tasak handiagoak izan ohi direla
. Hala ere, ez dago zehazterik kontsumitzaileen pertzepzio txikiago hori zein neurritan den drogen eraginak hobeto ezagutzearen ala gizartean arriskutsutzat edo desegokitzat (eta legez kanpokotzat) hartzen diren jarrerak justifikatzeko mekanismo baten ondorioa. Azken batean, zaila da zehaztea kontsumitzaileek kontsumitzen dutelako arriskuaren pertzepzio txikiagoa duten, pertzepzio txikiagoa dutelako kontsumitzen duten, edota lotura bi zentzuetan gertatzen den.

Nolanahi ere, EeD2006 inkestaren datuek diotenez, substantzia guztien kontsumitzaileek (tabakoaren kontsumitzaileek izan ezik) biztanleria osoak baino pertzepzio txikiagoa izan ohi dute substantzia guztien eta, bereziki, norberak kontsumitzen duenaren kontsumoak dakartzan arriskuen inguruan. Kontsumitzaileek eta kontsumitzaileak ez direnek arriskuaz duten pertzepzioan agertzen diren desberdintasunei dagokienez, alde handiak daude substantziaren arabera. Arazoak identifikatzeko orduan, desberdintasunik handienak cannabisaren ohiko kontsumitzaileen eta inoiz probatu ez dutenen artean agertzen dira. Tabakoaren kasuan, kontsumitzaileek eta kontsumitzen ez dutenek arriskuaren antzeko pertzepzioa dute eta, dirudienez, pertzepzio hori ez da nahikoa kontsumoa murrizteko. Bestalde, kokainaren eta estasiaren kasuan, kontsumitzaileen eta kontsumitzaileak ez direnen arteko desberdintasunak kontsumoaren maiztasunaren eta intentsitatearen araberakoak dira funtsean.

Hurrengo orrialdeetan, hainbat substantziaren kontsumitzaileek Euskadin tabakoaren, alkoholaren, cannabisaren eta legez kanpoko gainerako drogen kontsumoak duen larritasunaz egindako balioespena eta aztertzen ari garen kontsumo-patroiek dakarten arriskuaz duten pertzepzioa aztertuko ditugu. Azterketaren ondorioetarako, taulan ikus daitekeen bezala, substantzia guztien kontsumitzaileak zenbait taldetan banatu ditugu, kontsumo motaren arabera.

1. taula. Hainbat substantziaren kontsumitzaileen taldeak, kontsumo motaren arabera
	
	Taldeak
	Definizioa
	Prebalentzia (%)

	Tabakoa
	Ez-erretzailea
	Inoiz erre ez duen pertsona
	40,4

	
	Erretzaile ohia
	Maiz erre izan duen baina gaur egun erretzen ez duen pertsona
	24,0

	
	Ohiko erretzailea
	Maiz edo aldizka erretzen duen pertsona
	35,5

	Alkohola lanegunetan
	Abstemioa
	Alkoholik edaten ez duen edo oso noizbehinka edaten duen pertsona.
	68,1

	
	Ia abstemioa
	Egunean 10º-ko 300cl ardo baino gutxiagoren baliokidea den kantitatea edaten duena.
	24,2

	
	Gutxi edaten duena
	Egunean 10º-ko 301-800 cl ardoren baliokidea den kantitatea kontsumitzen duena.
	6,8

	
	Gehiegi edaten duena
	Egunean 10º-ko 801-1.500 cl ardo edo horren baliokidea (beste edozein edari alkoholikotan) edaten duena.
	1,0

	Alkohola asteburuan
	Abstemioa
	Alkoholik edaten ez duen edo oso noizbehinka edaten duen pertsona.
	35,0

	
	Ia abstemioa
	Egunean 10º-ko 300cl ardo baino gutxiagoren baliokidea den kantitatea edaten duena.
	23,0

	
	Gutxi edaten duena
	Egunean 10º-ko 301-800 cl ardoren baliokidea den kantitatea kontsumitzen duena.
	28,1

	
	Gehiegi edaten duena
	Egunean 10º-ko 801-1.500 cl ardo edo horren baliokidea (beste edozein edari alkoholikotan) edaten duena.
	10,2

	
	Arriskuaren barruan edaten duena
	Egunean 10º-ko 1.500 cl ardo baino gehiagoren baliokidea den kantitatea edaten duena.
	3,7

	Cannabisa
	Ez du probatu
	Inoiz ez du kontsumitu cannabisa
	63,8

	
	Esperimentala
	Cannabisa noizbait probatu du, 20 aldiz edo gutxiagotan kontsumitu du eta azken urtean ez du kontsumitu
	16,2

	
	Esperimentatua
	Cannabisa bizitzan 20 aldiz baino gehiagotan kontsumitu du, baina azken urtean ez du kontsumitu.
	6,1

	
	Aldizkakoa
	Azen urtean hilean gehienez ere 3 egunetan kontsumitu du.
	7,3

	
	Ohikoa
	Azken urtean gutxienez astean behin kontsumitu du
	6,7

	Legez kanpoko drogak
	Batere ez
	Inoiz legez kanpoko drogarik probatu ez duten pertsonak
	62,0

	
	Cannabisa soilik
	Legez kanpoko droga guztien artean cannabisa baino kontsumitu ez duten pertsonak
	23,4

	
	Kontsumoa, baina ez azken urtean
	Cannabisaz bestelako legez kanpoko drogaren bat probatu duten, baina azken urtean kontsumitu ez duten pertsonak
	9,6

	
	Azken urteko kontsumoa
	Azken urtean cannabisaz bestelako legez kanpoko substantziaren bat kontsumitu duten pertsonak.
	4,4


a) Tabako-kontsumitzaileak

Lan honetan aztertutako substantzien kontsumoak duen larritasunaren pertzepzioa desberdina da inkestatutako pertsonek tabakoarekin duten erlazioaren arabera: substantzia guztietan, kontsumoaren larritasunaz pertzepziorik handiena dutenak ez‑erretzaileak dira, eta pertzepziorik txikiena dutenak, berriz, erretzaileak. Erretzaile ohiak tartean geratzen dira. Batzuen eta besteen arteko desberdintasunak oso txikiak dira legez kanpoko drogen kasuan, eta handiagoak –nabarmenak ez badira ere– alkoholaren eta tabakoaren beraren kasuan.

12. grafikoa. Hainbat drogaren kontsumoa larritzat edo oso larritzat hartzen duten
pertsonen proportzioa, tabakoaren kontsumoaren arabera (%)

Cannabisarekin gertatzen ez den bezala, ez dirudi tabakoa maiz erretzeak eragin handirik duenik kontsumo horrek dakarren arriskuaren pertzepzioan. Hamar erretzailetik zortzik diotenez, egunean tabako-pakete bat erretzeak arazo batzuk edo asko eragiten ditu. Erretzen ez dutenen kasuan, hamarretik bederatzik diote gauza bera. Beraz, tabakoari dagokionez, arriskuaren pertzepzio handia eta ohiko kontsumoa bateraezinak ez direla dirudi. 

Tabakoaren ohiko kontsumitzaileek erretzaile ohiek eta erretzen ez dutenek baino arrisku gutxiago ikusten dizkiote gainerako substantzien kontsumoari
. Hala ere, 2. taulan ikus daitekeen bezala, alkoholaren asteburuko kontsumoaren eta cannabisaren kasuan batzuen eta besteen arteko desberdintasunak handiak dira, baina gainerako substantziei dagokienez, berriz, askoz txikiagoak. 

2. taula. Hainbat substantziaren kontsumoak arazo asko edo batzuk eragiten dituela uste duten biztanleen proportzioa, tabakoaren kontsumoaren arabera (%)
	
	Egunean tabako-paketea erretzea
	Asteburuan 5 edo 6 kaina/kopa hartzea
	Egunean 5 edo 6 kaina/kopa hartzea
	Cannabisa hilean behin edo gutxiagotan erretzea
	Estasia hilean behin edo gutxiagotan kontsumitzea
	Kokaina hilean behin edo gutxiagotan kontsumitzea
	Heroina hilean behin edo gutxiagotan kontsumitzea

	Ez-erretzailea
	91,5
	40,4
	90,5
	43,7
	82,8
	87,5
	89,7

	Erretzaile ohia
	88,8
	31,1
	86,4
	31,4
	76,5
	80,1
	83,6

	Erretzailea
	83,0
	25,6
	81,8
	23,4
	73,9
	79,2
	84,7


b) Alkohol-kontsumitzaileak

Alkoholari buruzko kapituluan adierazi bezala, alkohola asteburuan kontsumitzen dutenen eta lanegunetan kontsumitzen dutenen arteko desberdintasun soziodemografikoak handiak dira. Ildo berean, substantzien kontsumoen larritasunari buruz dituzten iritziak eta substantzia bakoitzaren kontsumoak dakartzan arriskuez duten pertzepzioa ere desberdinak dira.

Tabakoaren eta, ikusiko dugun bezala, cannabisaren kontsumoarekin kontrakoa gertatzen bada ere, alkoholaren kontsumoa larria delako ustea ez da beti areagotzen kontsumoa handiagoa den heinean: aitzitik, 3. taulan ikus daitekeenez, Euskadin alkoholaren kontsumoa larria edo oso larria dela gehien uste dutenak lanegunetan gehiegi edaten dutenak dira. Ildo berean, asteburuan arriskuaren barruan kontsumitzen dutenek gehiegi edaten dutenek baino neurri handiagoan uste dute alkoholaren kontsumoa larria dela gizartearentzat. Hala ere, horien proportzioa biztanleria osoarena edo gazteena baino askoz txikiagoa da. Tabakoaren eta cannabisaren kontsumoarekin ere antzeko zerbait gertatzen da.

3. taula. Hainbat drogaren kontsumoa larritzat edo oso larritzat hartzen duten pertsonen proportzioa, alkoholaren kontsumoaren arabera (%)
	
	
	Alkohola
	Tabakoa
	Legez kanpoko drogak
	Cannabisa

	Alkoholaren kontsumoa lanegunetan
	Abstemioa
	61,6
	65,3
	73,3
	65,2

	
	Ia abstemioa
	53,7
	59,1
	72,1
	56,6

	
	Gutxi edaten dutenak
	49
	54,5
	69,4
	58,5

	
	Gehiegi edaten dutenak
	63,4
	57,8
	91,4
	66

	Alkoholaren kontsumoa asteburuetan
	Abstemioa
	72,6
	71,5
	79,2
	70,8

	
	Ia abstemioa
	60,7
	64,8
	72,7
	59,4

	
	Gutxi edaten dutenak
	49,1
	55,7
	67,9
	58,3

	
	Gehiegi edaten dutenak
	39,5
	49,6
	68
	57,5

	
	Arriskuaren barruan edaten dutenak
	44,7
	64,1
	66,8
	53

	Biztanleria, guztira
	58,8
	62,7
	73,7
	62,9

	15-34 urteko biztanleak, guztira
	59,7
	46,3
	59,6
	67,6


Arriskuen pertzepzioari dagokionez, 4. taulan agerian geratzen da alkoholaren kontsumoa handiagoa den heinean arriskuaren pertzepzioa txikiagoa dela (tabakoaren kasuan ez bezala). Kasu horretan, gainera, kontsumitzaile mota bakoitzak uste du bere alkohol‑kontsumoa ez dela bestearena bezain problematikoa: hau da, lanegunetan gehiegi kontsumitzen dutenek biztanleria osoak baino neurri txikiagoan uste dute egunean bospasei kopa edo garagardo kontsumitzea problematiko samarra edo oso problematikoa dela (% 57 eta % 86, hurrenez hurren), baina biztanleria osoaren ia proportzio berean uste dute asteburuetan asko edatea problematikoa dela (% 30 eta % 32, hurrenez hurren). Ia gauza bera gertatzen da, baina alderantziz, asteburuetako arriskuaren barruko kontsumitzaileekin. Dena dela, kontsumitzaile horiek gainerako herritarrek baino pertzepzio txikiagoa dute alkoholaren eguneroko eta intentsitate handiko kontsumoak dakarren arriskuaren inguruan
.
 4. taula. Alkoholaren kontsumoak arazo asko edo batzuk eragiten dituela uste duten biztanleen proportzioa, alkoholaren kontsumoaren arabera (%)
	
	Edale mota
	Asteburuan 5 edo 6 kaina/kopa hartzea
	Egunean 5 edo 6 kaina/kopa hartzea

	Alkoholaren kontsumoa lanegunetan
	Abstemioa
	33,4
	87,9

	
	Ia abstemioa
	29,3
	84,6

	
	Gutxi edaten dutenak
	41,7
	82,6

	
	Gehiegi edaten dutenak
	30,2
	57,6

	Alkoholaren kontsumoa asteburuetan
	Abstemioa
	42,4
	90,2

	
	Ia abstemioa
	34,6
	88,6

	
	Gutxi edaten dutenak
	26,8
	84,6

	
	Gehiegi edaten dutenak
	22,3
	80,3

	
	Arriskuaren barruan edaten dutenak
	8,4
	68,4

	Biztanleria, guztira
	32,9
	86,5

	15-34 urteko biztanleak, guztira
	22,9
	85,5


Bestalde, eta orain arte eman ditugun datuen ildotik, asteburuetan arriskuaren barruan edaten dutenen proportzioa oso txikia da asteburuan alkohol gehiegi kontsumitzea problematikoa dela uste dutenen artean (indar demografikoa kontuan hartuta dagokien proportzioa baino ia lau aldiz txikiagoa da). Era berean, lanegunetan gehiegi edaten dutenen proportzioa berez dagokiena baino 2,6 aldiz handiagoa da alkoholaren gehiegizko eta eguneroko kontsumoa problematikoa ez dela edo neurri txikian baino ez dela uste dutenen artean. Horrela, beraz, alkohol-kontsumitzaileek kontsumoak dakarren arriskuaz pertzepzio txikiagoa dutela ez ezik, arriskuaren pertzepzio txikia dutenak neurri handian kontsumitzaileak direla ere esan daiteke.

c) Cannabis-kontsumitzaileak

Euskadi eta Drogak inkestaren datuen arabera, kontsumoak Euskadin duen larritasun‑mailaren eta osasunerako dakartzan arriskuen inguruan kontsumitzaileek eta kontsumitzen ez dutenek dituzten iritzien arteko desberdintasunik handienak cannabisaren kasuan agertzen dira. Izan ere, cannabisa probatu ez duten pertsonen bi herenek cannabisaren kontsumoa EAEn larritasun-mailetara iritsi dela uste dute, baina substantzia horren ohiko kontsumitzaileen edo esperimentatuen artean ehunekoa % 45 baino ez da. Horrez gain, cannabis-kontsumitzaileek neurri txikiagoan uste dute legez kanpoko drogen eta, batez ere, alkoholaren kontsumoa larria dela. Tabakoaren kasuan, horren kontsumoaren larritasunaz pertzepzio txikiagoa badute ere, biztanleria osoarekiko desberdintasunak ez dira hain nabariak (10 puntu inguru). Nolanahi ere, kontsumoen larritasunaren pertzepzioan dauden belaunaldi‑desberdintasunak saihesteko cannabisaren ohiko kontsumitzaileak edo esperimentatuak gazteen taldearekin konparatuz gero, desberdintasunak txikiagoak dira.

5. taula. Hainbat drogaren kontsumoa larritzat edo oso larritzat hartzen duten pertsonen proportzioa, cannabisaren kontsumoaren arabera (%)
	
	Cannabisa
	Alkohola
	Tabakoa
	Legez kanpoko drogak

	Ez du cannabisa probatu
	67,7
	66,9
	68,1
	75,9

	Esperimentala
	60,4
	48,6
	55,8
	72,5

	Aldizkako kontsumitzailea
	52,5
	42,1
	52,2
	63,1

	Ohiko kontsumitzailea
	47,9
	36,7
	54,6
	63,2

	Esperimentatua
	45,0
	46,6
	50,6
	65,2

	Biztanleria, guztira
	62,7
	58,9
	63,0
	72,9

	15-34 urteko biztanleak, guztira
	59,7
	46,3
	59,6
	67,6


Espero zitekeen bezala, cannabisaren kontsumoak eragin ditzakeen arazoen pertzepzioa oso txikia da substantzia horren ohiko kontsumitzaileengan eta esperimentatuengan: ohiko kontsumitzaileen % 21ek eta kontsumitzaile esperimentalen % 16k uste dute cannabisa astean behin baino gehiagotan erretzeak arazoren bat ekar dezakeela; biztanleria osoaren kasuan, berriz, proportzioa % 56ra iristen da
. Nolanahi ere, harrigarria da cannabisaren ohiko kontsumoak arazoak eragiten dituela gutxien uste dutenak kontsumitzaile esperimentatuak izatea, hau da, aurreko urtean kontsumitu ez zutenak (cannabisaren ohiko kontsumitzaileek baino neurri txikiagoan uste dute hori). 

13. grafikoa. Cannabisaren kontsumoak arazo asko edo batzuk eragiten dituela uste duten
biztanleen proportzioa, cannabisaren kontsumoaren arabera (%)

Gainera, EeD2006 inkestaren datuek adierazten dutenez, cannabisaren ohiko kontsumitzaileentzat asteburuan alkohola nolabaiteko intentsitatez kontsumitzea (5 edo 6 kaina/kopa) eta estasia, haluzinogenoak eta kokaina aldizka kontsumitzea (hilean behin edo gutxiagotan) ez da biztanleria osoarentzat bezain arriskutsua. Hala ere, tabakoaren kontsumoari, estasiaren, haluzinogenoen eta kokainaren ohiko kontsumoari (astean behin edo gehiagotan), alkoholaren eguneroko eta intentsitate handiko kontsumoari eta heroinaren edozein kontsumo motari dagokienez, cannabisaren ohiko kontsumitzaileen eta gainerako biztanleen arteko aldeak askoz txikiagoak dira (egon baldin badaude ere)
. 

Bestalde, espero zitekeen bezala cannabisaren kontsumoari inolako alde onik edo onurarik ikusten ez diotenen ehunekoa maiz kontsumitzen dutenengan probatu baino egin ez dutenengan edo inoiz kontsumitu ez dutenengan baino txikiagoa da, baina, harrigarria bada ere, cannabisaren aldizkako kontsumitzaileen % 55ek eta ohiko kontsumitzaileen % 45ek cannabisa kontsumitzeak inolako alde onik edo onurarik ez dakarrela adierazi du
.
d) Legez kanpoko drogen kontsumitzaileak

Ezaugarri soziodemografikoak eta gainerako substantzien kasuan identifikatutako patroia kontuan hartuta, ez da harritzekoa azken urtean cannabisaz bestelako legezko drogaren bat kontsumitu duten pertsonentzat –hau da, legez kanpoko drogen duela gutxiko kontsumitzaileentzat, kontsumoaren intentsitatea edo maiztasuna edozein izanik ere– gainerako biztanleentzat bezain larria ez izatea aztertutako ia substantzia guztien kontsumoa. 

14. grafikoa. Hainbat drogaren kontsumoa larritzat edo oso larritzat hartzen duten
pertsonen proportzioa, legez kanpoko drogaren baten kontsumoaren arabera (%)

Legez kanpoko drogen kontsumitzaileek kontsumoaren arriskuaz duten pertzepzioari dagokionez, aztertutako substantzien aldizkako kontsumoaren eta ohikoaren artean egiten duten bereizketa azpimarratu behar da. Izan ere, estasiaren, kokainaren, haluzinogenoen eta heroinaren aldizkako kontsumoaz (hilean behin edo gutxiagotan) galdetuta, kontsumitzaileek arriskuaz duten pertzepzioa –edo, zehazkiago, substantzia bakoitzaren kontsumoa oso problematikoa edo problematiko samarra dela uste duten kontsumitzaileen ehunekoa– biztanleria osoarena baino nabarmen txikiagoa da. Substantzia horien ohiko kontsumoez (astean behin edo gehiagotan) galdetzen zaienean, aldiz, biztanleria osoak duenaren antzeko pertzepzioa dute kontsumoaren arriskuaren inguruan, eta handiagoa heroinaren kasuan. Gauza bera gertatzen da alkoholaren kontsumoak balioesten dituztenean. Cannabisaren kasuan, berriz, legez kanpoko drogen kontsumitzaileentzat substantzia horren ohiko zein noizbehinkako kontsumoak ez dira biztanleria osoarentzat bezain problematikoak
. 

15. grafikoa. Legez kanpoko drogen kontsumitzaileen eta biztanleria osoaren arteko desberdintasuna hainbat kontsumo motak duten arriskuari buruzko iritziari dagokionez

Substantzia gehienen ohiko kontsumoek dakarten arriskuaren eta aldizkako kontsumoek dakartenaren arteko bereizketaren arrazoiak honako hauek izan daitezke: kontsumo batzuen eta besteen ondorioez duten pertzepzioa benetan desberdina izatea, edota inkestatzailearen aurrean oreka-irudia eta kontrol-irudia agertu nahi izatea (‘neurrizko kontsumoaren eta neurriz kanpokoaren artean bereizteko gauza naiz’, alegia). Ildo berean, norberaren kontsumoei larritasuna kentzeko (eta, dakigunez, kontsumo gehienak aldizkakoak eta noizbehinkakoak dira) eta besteen kontsumoen arriskua azpimarratzeko borondate inkontzientea adieraz dezake horrek.

e) Substantzien kontsumitzaileen eta kontsumitzaileak ez direnen arteko desberdintasunak arriskuen pertzepzioan

Ikusi dugunez, ia substantzia guztien kasuan kontsumoa zenbat eta handiagoa edo ohikoagoa izan orduan eta txikiagoa da arriskuaren pertzepzioa, eta, beraz, arriskuaren pertzepzio txikia dutenek gehiago kontsumitzen dute. Alabaina, zer neurritaraino da desberdina arriskuaren pertzepzioa kontsumitzaileen eta kontsumitzaileak ez direnen artean, substantziaren arabera?

Hori egiaztatzeko, substantzia bakoitzaren kontsumitzaileen eta kontsumitzaileak ez direnen arteko ratioa da kalkulatu da substantzia horren larritasunaren pertzepzioari dagokionez. Datu horietatik abiatuta, esan dezakegu ohiko erretzaileak direla norberaren kontsumoa zertxobait problematikoa, problematiko samarra edo oso problematikoa dela gehien uste dutenak eta, beraz, kontsumitzaileak ez direnek horretaz duten pertzepziora gehien hurbiltzen direnak. Arestian adierazi bezala, alderik handienak cannabis‑kontsumitzaileen eta asteburuan edaten dutenen kasuan agertzen dira: cannabisaren ohiko kontsumitzaileen artean, substantzia horren hilabetean behingo kontsumoa zertxobait problematikoa, problematiko samarra edo oso problematikoa dela uste dutenen ehunekoa inoiz probatu ez dutenen artean baino bost aldiz txikiagoa da, eta erretzaileen artean hori baino handixeagoa. 

Alkoholaren kontsumoaren kasuan, kontsumitzaileen eta kontsumitzaileak ez direnen arteko aldea desberdina da kontuan hartutako kontsumo motaren arabera: alde batetik, alkoholaren intentsitate handiko eta eguneroko kontsumoa balioestean abstemioen eta arriskuaren barruan edaten dutenen artean agertzen diren desberdintasunak txikiak dira (6. taulan ikus daitekeenez, kontsumo hori problematiko samarra edo oso problematikoa dela uste duten abstemioen ehunekoa arriskuaren barruan edaten dutenena baino 1,32 aldiz handiagoa da). Bestetik, alkoholaren asteburuko kontsumoaren kasuan, alkoholik edaten ez dutenen artean kontsumo mota hori oso arriskutsua edo arriskutsu samarra izan daitekeela uste dutenen proportzioa gehiegi edaten dutenen artean baino bost aldiz handiagoa da.

6. taula. Substantzia bakoitza kontsumitzen dutenen eta kontsumitzen ez dutenen
arteko desberdintasunak arriskuaren pertzepzioan

	
	Egunean tabako-paketea erretzea
	Asteburuan 5 edo 6 kaina/kopa hartzea
	Egunean 5 edo 6 kaina/kopa hartzea
	Cannabisa hilean behin edo gutxiagotan erretzea
	Cannabisa astean behin edo gehiagotan erretzea

	Ez-erretzailea  / Ohiko erretzailea
	1,10
	(
	(
	(
	(

	Abstemioa / Asteburuan arriskuaren barruan edaten duena
	(
	5,05
	(
	(
	(

	Abstemioa / Lanegunetan gehiegi edaten duena
	(
	(
	1,5
	(
	

	Cannabisa probatu ez duena / Cannabisaren ohiko kontsumitzailea
	(
	(
	(
	5,65
	3,20


Legez kanpoko gainerako drogen kontsumoak dakarren arriskuaren pertzepzioaren kasuan, azken urtean horietako drogaren bat probatu dutenen eta inoiz probatu ez dutenen arteko desberdintasunak alkoholaren asteburuko kontsumoaren eta cannabisaren kontsumoaren kasuan baino txikiagoak dira. Horrek agerian uzten duenez, substantzia horien kontsumitzaileek (eta, ikusi dugunez, oro har aldizka kontsumitzen dituzte) kontsumoak eragiten dituen arazoez duten pertzepzioa gizartearen gehiengoaren pertzepziotik hurbilago dago. Izan ere, substantzia horien ohiko kontsumoaren kasuan, kontsumitzaileen eta kontsumitzaileak ez direnen arteko desberdintasunak oso txikiak dira. Hortaz, adierazi dugun bezala, kontsumitzaileen eta kontsumitzaileak ez direnen arteko alderik handiena cannabisaren kontsumoaren eta alkoholaren kontsumo-jarraibide berrien arriskua balioestean agertzen dira.

f) Larritasunaren pertzepzioaren eta kontsumoaren arteko erlazioa

Arestian adierazi dugun bezala, substantzia bakoitzaren kontsumoa eta dakarren arriskuaren pertzepzioa hertsiki lotuta daude. Erlazio hori zer neurritaraino den esanguratsua egiaztatzeko, arriskuaren pertzepzioari lotutako aldagaien eta kontsumoari lotutakoen arteko lotura aztertu da Odds Ratioaren (OR) bidez. Kalkulua egiteko, erregresio logistikoaren teknika erabili da. 

Substantzia bakoitzerako bi kontsumo mota erabili dira eta, aldagai dikotomiko bat ezartzeko, substantzia bakoitzaren kontsumoak izan dezakeen arriskuaz pertzepzio handia edo oso handia dutenak pertzepzio hori ez dutenekin konparatu dira. Halaber, ahal izan denean, aldizkako kontsumoaren arriskuaren pertzepzioa eta ohiko kontsumoarena bereizi dira. Horrez gain, gazteak eta gainerako biztanleak bereizi dira. Substantzia bakoitzaren kontsumoa batere problematikoa ez dela edo neurri txikian baino ez dela uste dutenek taularen bi muturretan agertzen diren kontsumoak garatzeko duten probabilitatea adierazten du Odds Ratioaren balioak. Interpretatzeko, kontuan izan behar da “1” balioak desberdintasunik ez dagoela adierazten duela eta balio esanguratsuak 1,25etik gorakoak direla.

7. taula. Legez kanpoko drogen duela gutxiko eta egungo kontsumoei lotutako aldagaien Erregresio Logistikoaren Eredua. Odds Ratioaren kalkulua

	Legez kanpoko drogen kontsumo esperimentala
	Odds Ratioa
	Odds Ratioa
	Aldagaia:
	Odds Ratioa
	Odds Ratioa
	Legez kanpoko drogen duela gutxiko kontsumoa

	
	4,122
	2,650
	Legez kanpoko drogen aldizkako kontsumoak arazorik eragiten ez duelako edo gutxi batzuk baino eragiten ez dituelako ustea / Legez kanpoko drogen aldizkako kontsumoak arazo batzuk edo asko eragiten dituelako ustea
	7,490
	6,367
	

	
	3,914
	2,332
	  Legez kanpoko drogen ohiko kontsumoak arazorik eragiten ez duelako edo gutxi batzuk baino eragiten ez dituelako ustea / Legez kanpoko drogen ohiko kontsumoak arazo batzuk edo asko eragiten dituelako ustea
	3,420
	2,986
	

	Cannabisaren kontsumo esperimentala
	Odds Ratioa
	Odds Ratioa

	Aldagaia:
	Odds Ratioa

	Odds Ratioa
	Cannabisaren duela gutxiko kontsumoa

	
	5,749
	3,543
	Cannabisaren aldizkako kontsumoak arazorik eragiten ez duelako edo gutxi batzuk baino eragiten ez dituelako ustea / Cannabisaren aldizkako kontsumoak arazo batzuk edo asko eragiten dituelako ustea
	5,485
	2,731
	

	
	5,487
	3,508
	Cannabisaren ohiko kontsumoak arazorik eragiten ez duelako edo gutxi batzuk baino eragiten ez dituelako ustea / Cannabisaren ohiko kontsumoak arazo batzuk edo asko eragiten dituelako ustea
	5,008
	2,887
	

	Alkoholaren gehiegizko edo arriskuaren barruko kontsumoa
	Odds Ratioa
	Odds Ratioa

	Aldagaia:
	Odds Ratioa

	Odds Ratioa
	Alkoholaren ia eguneroko kontsumoa

	
	2,335
	1,811
	Alkoholaren aldizkako kontsumoak arazorik eragiten ez duelako edo gutxi batzuk baino eragiten ez dituelako ustea / Alkoholaren aldizkako kontsumoak arazo batzuk edo asko eragiten dituelako ustea
	1,071
	1,463
	

	
	2,343
	1,772
	Alkoholaren ohiko kontsumoak arazorik eragiten ez duelako edo gutxi batzuk baino eragiten ez dituelako ustea / Alkoholaren ohiko kontsumoak arazo batzuk edo asko eragiten dituelako ustea
	1,495
	1,791
	

	Ohiko erretzailea
	Odds Ratioa
	Odds Ratioa

	Aldagaia:
	Odds Ratioa

	Odds Ratioa
	Egunean 20 zigarro baino gehiago erretzen dituena

	
	2,396
	2,010
	Egunean tabako-paketea kontsumitzeak arazorik eragiten ez duelako edo gutxi batzuk baino eragiten ez dituelako ustea / Egunean tabako-paketea kontsumitzeak arazo batzuk edo asko eragiten dituelako ustea
	1,698
	1,567
	


Zer ondorio atera daitezke azterketa horretatik? Arriskuaren pertzepzioak eragina du kontsumitzeko probabilitateetan, argi eta garbi. Legez kanpoko drogen kasuan, kontsumoak arazorik eragiten ez duela edo gutxi batzuk baino eragiten ez dituela uste dutenek bizitzan gutxienez behin kontsumitu izateko dituzten probabilitateak kontsumoak arazo asko edo batzuk eragiten dituela uste dutenek dituztenak baino lau aldiz handiagoak dira, eta azken urtean kontsumitu izateko probabilitateak, berriz, zazpi aldiz handiagoak. Halaber, arriskuaren pertzepzio txikiaren eta kontsumoaren arteko erlazioa garbia da cannabisari dagokionez, eta txikixeagoa, handia izanik ere, alkoholari eta tabakoari dagokienez: egunean zigarro-pakete bat kontsumitzeak arrisku gutxi dituela uste dutenen artean erretzaileak direnen proportzioa tabakoaren kontsumoak arrisku asko edo batzuk dituela uste dutenen artean baino 2,3 aldiz handiagoa da. Hala ere, arriskuaren pertzepzioaren eta kontsumoaren intentsitatearen arteko erlazioa ez da hain garbia.

Bestalde, gazteengan lortutako balioak txikiagoak direla adierazten du taulak; hau da, arriskuaren pertzepzioaren eta kontsumoaren arteko erlazioa txikiagoa da. Ziur aski, kontsumitzen ez dutenen, baina substantzia horren kontsumoari arrisku gutxi ikusten dizkiotenen kopurua handixeagoa da gazteengan; era berean, aztertutako substantziak kontsumitzen dituztenen, baina kontsumoari arrisku asko edo batzuk ikusten dizkiotenen kopurua handiagoa da helduengan.
1.5. Gizarte-pertzepzioa: bilakaera eta konparazioa

1.5.1. Droga-kontsumoen larritasunaren pertzepzioan gertatutako beheraldia eten egin da

Denboran izandako bilakaeraren ikuspuntutik datuek agerian uzten dutenez, 2004tik 2006ra bitartean kontsumoen larritasunaren pertzepzioak behera egin du zertxobait, 2002tik 2004ra bitartean igoera handia izan ondoren. 2006an, nolanahi ere, alkoholaren eta legez kanpoko drogen kontsumoa larria edo oso larria dela diotenen ehunekoa 90eko hamarkadakoa baino txikiagoa da. Tabakoaren kasuan, berriz, egonkortasuna dela nagusi esan daiteke
.
16. grafikoa. EAEko hainbat substantziaren kontsumoa larritzat edo oso larritzat
hartzen duten biztanleen bilakaera (%)

Jendearen ustez substantzien kontsumoek duten larritasunaren bilakaera zehazkiago aztertuz gero, alkoholaren kasuan oso kezkatuta agertzen direnen ehunekoak 1994tik 1998ra bitarte jaitsiera handia izan zuela, handik 2004ra bitarte neurri txikiagoan jaitsi zela eta 2004tik 2006ra bitarte gora egin zuela ikus daiteke. Nolanahi ere, 2004tik 2006ra bitarte egonkortasuna izan da nagusi EAEko kontsumoaren balioespenari dagokionez. Legez kanpoko drogen kasuan (2002ra arte cannabisa ere sartzen zen), substantzia horien kontsumoa oso larria dela uste dutenen ehunekoak % 10 inguruko beherakada izan du azken bi urteetan, eta gehien igo direnak iritzirik ez dutenak edo adierazi nahi ez dutenak izan dira (% 4,3tik % 9,8ra igo dira).

Tabakoaren kasuan, berriz, datuak askoz gorabeheratsuak dira, baina, epe luzera, egonkortasunerako nolabaiteko joera agertzen da. Edonola ere, 2004tik 2006ra bitarte eten egin da tabakoaren kontsumoa EAEn oso larria edo larri samarra dela uste dutenen ehunekoari dagokionez aurreko bi urteetan izandako gehikuntza. Ikuspuntu horretatik, tabakoaren kontsumoak dakartzan arriskuen inguruko sentsibilizazio-kanpainek azken bi urteetan eraginkortasuna galdu dutela pentsa daiteke, eta hori bereziki kezkagarria da, kontuan hartu behar baita inkesta tabakoaren kontsumoa arautzen duen Legea indarrean jarri baino egun batzuk lehenago egin zela eta horrek, zalantzarik gabe, substantzia horren arriskuei buruzko gizarte-eztabaida bultzatuko zuela. 

Cannabisari dagokionez, eskuragarri dauden datu bakarrak 2004koak eta 2006koak direla kontuan hartuta, kontsumoa batere larria ez dela edo neurri txikian baino ez dela uste dutenen ehunekoak behera egin du zertxobait. Legez kanpoko drogen kasuan bezala, gora egin duena ez da kontsumoa larritzat edo oso larritzat hartzen dutenen proportzioa, kontsumoaren larritasunari buruzko iritzirik ez dutenena edo adierazi nahi ez dutenena baizik.

17. grafikoa. EAEko hainbat substantziaren kontsumoaren larritasunari buruzko iritziaren arabera egindako biztanleriaren banaketak izan duen bilakaera (%)
                                                  Alkohola                                         Legez kanpoko drogak

Tabakoa                                                                       Cannabisa

1.5.2. Kontsumoa gora doala uste duten herritarren proportzioak egonkor jarraitzen du

Substantzien kontsumoak behera edo gora egin duela uste duten herritarren ehunekoaren inguruan denboran izandako bilakaeraren ikuspuntutik egindako konparazioak arazo metodologikoak planteatzen ditu galderen formulazioan izan diren aldaketak direla-eta
. Hala ere, egoerak okerrera egin duela uste dutenen proportzioari dagokionez 1996tik 1998ra bitarte izandako gorakadaren ondoren –zalantzarik gabe, galderaren formulazioan izandako aldaketak eragindako gehikuntza izan zen– egonkortasunerako nolabaiteko joera agertu zen, eta joera hori bat dator azken bi urteetan cannabisaren, alkoholaren eta tabakoaren kontsumoek gora egin dutela uste dutenen ehunekoan izan den beherakada txikiarekin.  Azken batean, kontsumoak gora doazela uste duten herritarren ehunekoak berdintsu jarraitzen duela (eta azken urteetan beheranzko joera hartu duela) esan daiteke. Nolanahi ere, substantzia guztien kasuan (heroinaren kasuan izan ezik), kontsumoak gora doazela uste dutenak biztanleen % 50 baino gehiago dira inkesta-seriearen 1996tik aurrerako olatualdi guztietan.

18. grafikoa. Substantzien kontsumoak azken urteetan gora egin duela uste duten
biztanleen bilakaera (%)

1.5.3. Cannabisaren arriskuaren pertzepzioak behera egin du, argi eta garbi

Aurreko kasuan bezala, herritarrek substantzien kontsumoaren alde onez eta arriskuez duten pertzepzioaren bilakaerari buruzko azterketa korapilatsuagoa da, galderen formulazioan egindako aldaketak direla-eta. Nolanahi ere, 2002ko, 2004ko eta 2006ko inkestetan jasotako datuetatik, honako ondorio hauek atera daitezke
:
· 2002tik 2006ra bitarte, egunean tabako-pakete bat kontsumitzea oso arriskutsua edo arriskutsu samarra dela uste duten herritarren ehunekoa ia ez da aldatu (% 85etik gora bi urteetan).

· Aldi horretan bertan, cannabisaren kontsumoa (aldizkakoa zein ohikoa) oso arriskutsua edo arriskutsu samarra dela uste duten herritarren ehunekoak beherakada nabaria izan duela dirudi. Cannabisaren aldizkako kontsumoa oso arriskutsutzat edo arriskutsu samartzat hartzen dutenen ehunekoa % 48tik % 35era jaitsi da, eta ohiko kontsumoaz gauza bera pentsatzen dutenena, berriz, % 78tik % 55era. Nolanahi ere, galderaren enuntziatuan dauden desberdintasunek baliozkotasuna ken diezaiokete konparazioari.

· Alkoholaren eguneroko eta gehiegizko kontsumoak duen arriskuaren pertzepzioak gora egin du zertxobait (% 80tik % 86ra). Dena dela, kasu horretan ere, enuntziatuaren aldaketak baliozkotasuna ken diezaioke konparazioari
.
· Halaber, anfetaminen, LSDaren eta estasiaren ohiko edo aldizkako kontsumoak duen arriskuaren pertzepzioak gora egin du zertxobait. 

· Bestalde, kokainaren eta heroinaren aldizkako kontsumoak duen arriskuaren pertzepzioak behera egin du 2002tik 2006ra bitarte, oso neurri txikian bada ere (% 84,6tik % 82,7ra kokainaren kasuan, eta % 89,6tik % 86,5era heroinaren kasuan). 

Laburbilduz, tabakoaren arriskuaren pertzepzioak egonkor jarraitzen du eta alkoholaren gehiegizko kontsumoak eta legez kanpoko gainerako drogen aldizkako kontsumoak duten arriskuaren pertzepzioa areagotu egin da edo berdin jarraitzen du. Cannabisaren kontsumoa oso problematikoa edo problematiko samarra izan daitekeela dioten herritarren ehunekoak, berriz, behera egin du nabarmen. Izan ere, cannabisaren aldizkako kontsumoa batere arriskutsua ez dela uste dutenen ehunekoak % 58ko igoera izan du (% 17tik % 27ra) 2002tik 2006ra bitarte, eta ohiko kontsumoak arazorik ez dakarrela diotenen ehunekoak, berriz, % 400etik gorako igoera (% 2,7tik % 14,2ra). Galderen enuntziatuan dauden desberdintasunak –emaitzak zehaztean garrantzitsuak izan daitezkeenak– alde batera utzita, cannabisaren arriskuaren inguruko gizarte‑pertzepzioan izan den aldaketa nabaria da.

Inkestatutako pertsonek kontsumoei ikusten dizkieten alde onei dagokienez, tabakoaren eta legez kanpoko drogen kontsumoari alde onik ikusten ez diotenen ehunekoak egonkor jarraitu du 2004tik 2006ra bitarte. Edozein substantzia motari alde on batzuk edo asko ikusten dizkiotenen ehunekoa, berriz, jaitsi egin da. Azkenik, gora egin du alkoholaren kontsumoak alde onen bat baduela uste dutenen ehunekoak.

8. taula. Hainbat substantziaren kontsumoari ikusitako alde onen kopuruaren arabera egindako biztanleriaren banaketak izan duen bilakaera (%)
	
	Bat ere ez
	Baten bat
	Batzuk
	Asko
	ED/EE

	
	2004
	2006
	2004
	2006
	2004
	2006
	2004
	2006
	2006
	2004

	Zigarroak erretzea
	90,5
	90,2
	8,4
	8,5
	0,6
	0,6
	0,3
	0,1
	0,2
	0,6

	Alkohola edatea
	83,5
	77,5
	14,9
	21,3
	0,8
	0,7
	0,6
	0,1
	0,3
	0,4

	Cannabisa erretzea
	75,1
	78,1
	17,8
	17,8
	5,2
	1,7
	0,7
	0,5
	1,1
	1,8

	Estasia (edo antzekoak) kontsumitzea
	95,1
	95,1
	3,2
	2,6
	0,3
	0,1
	0,4
	0,0
	1,0
	2,1

	Kokaina hartzea
	93,6
	95,2
	4,6
	2,8
	0,3
	0,1
	0,6
	0,0
	0,9
	1,9

	LSDa (edo beste haluzinogeno batzuk) kontsumitzea
	94,1
	95,7
	4,1
	2,2
	0,5
	0,1
	0,5
	0,0
	0,9
	2,0

	Anfetaminak, speeda edo beste bizigarri batzuk kontsumitzea
	94,2
	95,1
	4,0
	2,5
	0,4
	0,1
	0,5
	0,2
	0,9
	2,2


1.5.4.  Beste errealitate batzuekiko konparazioa

Arriskuaren pertzepzioa aztertutako substantzien kontsumo-jarraibideetan oso garrantzitsua bada ere, herrialde bakoitzean droga bakoitzaren kontsumoa oso arriskutsua, arriskutsu samarra edo batere arriskutsua ez dela uste duten pertsonen ehunekoa zenbat den jakiteko aukera emango duten nazioarteko konparazio-azterlanak (lagin egokiekin eginak) aurkitzea ez da batere erraza. EeD2006 inkestan lortutako datuak estatistika epidemiologiko hurbilenarekin, hau da, Drogen Plan Nazionalak Espainiako droga-kontsumoari buruz egindako 2003ko etxez etxeko inkestarekin konparatuz gero, honako ondorio hauek atera ditzakegu:

· desberdintasunak txikiak badira ere, EAEko emakumeek eta, batez ere, gizonek Estatu espainolekoek baino neurri handiagoan uste dute tabakoaren kontsumoak arazo asko edo batzuk eragiten dituela;

· EAEko gizonek eta, batez ere, emakumeek Estatu espainolekoek baino arazo gutxiago ikusten dizkiote alkoholaren aldizkako kontsumoari, baina gehiago eguneroko eta intentsitate handiko kontsumoari;

· cannabisari dagokionez, euskal herritarrak ez daude Estatu espainolekoak bezain kezkatuta kontsumoak eragin ditzakeen arazoekin: ohiko edo aldizkako kontsumoari zein gizonezkoen edo emakumezkoen pertzepzioari dagokionez, EAEn adierazitako larritasun-mailak Estatu espainol osoan adierazitakoak baino askoz txikiagoak dira.

· gauza bera gertatzen da legez kanpoko gainerako drogekin; hala ere, kasu horietan, Euskadiko herritarren eta Estatu espainol osoko herritarren arteko desberdintasunak ez dira hain handiak.

9. taula. EAEn eta Estatu espainol osoan hainbat substantziaren kontsumoa oso problematikotzat edo problematiko samartzat hartzen duten pertsonak, sexuaren arabera (%)
	
	Gizonezkoak
	Emakumezkoak

	
	Estatua (2003)
	EAE (2006)
	Estatua (2003)
	EAE (2006)

	Egunean tabako-pakete bat erretzea
	81,6
	86,7
	87,7
	88,9

	Asteburuan 5 edo 6 kaina/kopa hartzea
	34,4
	29,6
	49,4
	36,3

	Egunean 5 edo 6 kaina hartzea
	78,0
	83,0
	88,7
	89,9

	Cannabisa hilean behin edo gutxiagotan erretzea
	55,5
	28,2
	68,7
	38,8

	Cannabisa astean behin edo gehiagotan erretzea
	73,3
	50,9
	85,3
	61,0

	Lo egiteko lasaigarriak / pilulak hilean behin edo gutxiagotan hartzea
	65,2
	32,1
	65,4
	32,3

	Lo egiteko lasaigarriak / pilulak astean behin edo gehiagotan hartzea
	84,8
	59,7
	86,0
	58,3

	Estasia hilean behin edo gutxiagotan kontsumitzea
	90,6
	76,0
	94,5
	80,3

	Estasia astean behin edo gehiagotan kontsumitzea
	97,6
	87,1
	99,1
	89,2

	Kokaina hilean behin edo gutxiagotan kontsumitzea
	91,1
	81,7
	95,1
	83,9

	Kokaina astean behin edo gehiagotan kontsumitzea
	97,9
	90,0
	99,2
	91,5

	Heroina hilean behin edo gutxiagotan kontsumitzea
	96,5
	85,7
	98,2
	87,1

	Heroina astean behin edo gehiagotan kontsumitzea
	99,0
	91,8
	99,6
	91,8

	Haluzinogenoak (azidoak, tripiak, LSDa) hilean behin edo gutxiagotan kontsumitzea
	95,2
	84,8
	97,4
	86,4

	Haluzinogenoak (azidoak, tripiak, LSDa) astean behin edo gehiagotan kontsumitzea
	98,8
	90,6
	99,4
	91,5


2. 
DROGEN NORMALIZAZIOA EAE-N: SUBSTANTZIEN ESKURAGARRITASUNA, KONTSUMOA ETA KONTSUMITZAILEAK EZAGUTZEA

2.1. Substantzien eskuragarritasuna

Txosten honetan aztertutako drogen legezko estatusa erabakigarria da herritarrek duten eskuragarritasunari dagokionez. Izan ere, herritarren ia % 100ek dio oso erraza izango litzatekeela alkohola denbora laburrean lortzea, baina ehunekoa % 58 da cannabisaren kasuan, eta %28tik % 37ra bitarte legez kanpoko gainerako drogen kasuan. Nolanahi ere, herritarren ia herenek diote oso erraza dela substantziak lortzea, nahiz eta salerosketa legez kanpokoa izan. Galdesortan ez da tabakoaren eskuragarritasunari buruz galdetu.

19. grafikoa. Biztanleriaren banaketa, hainbat substantzia lortzeko  zailtasunaren arabera (%)

Alkoholaren eskuragarritasuna ia unibertsala da: biztanleria adinaren, sexuaren, lurraldearen edo lanbidearen arabera banatzen denean, substantzia hori lortzea zaila dela uste dutenen ehunekoa % 1 da gehienez ere ia talde guztietan. 15-19 urteko gazteengan soilik igotzen da zertxobait ehuneko hori (% 3,3). Dena dela, adingabeek alkohola eskuratzeko ezarrita dituzten lege-murriztapenak kontuan hartuta, ehuneko hori izugarri txikia da. Izan ere, adingabeen % 96k baino gehiagok dio alkohola oso erraz edo erraz samar lortuko lukeela 24 ordu baino denbora laburragoan
. 

15-24 urteko gazteentzat, cannabisa lortzea alkohola lortzea baino zailxeagoa baino ez da: cannabisa lortzea erraza da % 87rentzat, eta, alkoholaren kasuan, berriz, % 97rentzat (honetan datza alde horren arrazoia: alkoholaren kasuan, ia gazte guztiek lortzea oso erraza dela diote; cannabisaren kasuan, berriz, gehienek “erraz samarra” dela diote). Edonola ere, cannabisaren eskuragarritasunak zerikusi handia du adinarekin, eta txikiagoa da inkestatutako pertsonaren adinean gora egiten den heinean. 44 urteko adinera bitarte, eskuragarritasunak poliki-poliki egiten du behera, baina adin horretatik aurrera areagotu egiten da beherakada. Gizonezkoek, Bizkaian bizi diren pertsonek eta eskala sozioekonomikoan goian daudenek proportzio handiagoan adierazi dute errazagoa iruditzen zaiela cannabisa lortzea
. 

Legez kanpoko drogei dagokienez, eskuragarritasuna areagotu egiten da adinean gora egin ahala, baina, adin jakin batetik aurrera, behera egiten du nabarmen. Substantzien arteko desberdintasunak honako hauetan dautza: eskuragarritasun-mailarik handienean (20-24 urteko gazteen % 58k speeda lortzea erraza edo oso erraza dela uste du) eta eskuragarritasuna murrizten hasten den adinean (haluzinogenoen, anfetaminen eta estasiaren kasuan heroinaren eta kokainaren kasuan baino lehenago; kokainaren kasuan, zehazki, substantzia hori lortzea erraza edo oso erraza dela uste dutenen ehunekoa % 50 inguru da 34 urteko adinera bitarte, baina nabarmen jaisten da adin horretatik aurrera). Bestalde, legez kanpoko drogen eskuragarritasunean agertzen diren desberdintasunak, oro har, oso txikiak dira generoaren, lurraldearen edo gizarte-eskala betetzen den tokiaren ikuspuntutik aztertzen direnean
. 

Azkenik, EeD2006 inkestaren datuek adierazten dutenez, legez kanpoko drogen kontsumitzaileentzat ez da zaila kontsumitzen duten substantzia lortzea (substantzia horiek saltzeko lege-eragozpenak gorabehera): cannabisaren ohiko kontsumitzaileen % 91k, kokainaren kontsumitzaileen % 84k, haluzinogenoen kontsumitzaileen % 86k, anfetaminen kontsumitzaileen % 100ek eta estasiaren kontsumitzaileen % 76k dio kontsumitzen duten substantzia erraz samar edo oso erraz lor dezaketela 24 ordu baino denbora laburragoan
.
2.2. Kontsumitzen duten pertsonak ezagutzea

Euskadiko herritarren % 43,7k legez kanpoko drogak kontsumitzen dituen inor ezagutzen ez duela adierazi du. % 5,7k pertsona bakarra ezagutzen du, % 25ek bat baino gehiago eta % 24,9k askotxo.

Orain arte ikusi ditugun datuak kontuan hartuta espero zitekeen bezala, gazteek helduek baino proportzio handiagoan ezagutzen dituzte legez kanpoko drogen kontsumitzaileak, alde handiarekin gainera: 15-34 urteko gazteen artean, legez kanpoko drogen kontsumitzailerik ezagutzen ez dutenen proportzioa % 20 da, eta 55 urteko adinetik aurrera, berriz, % 70etik gorako ehunekoak agertzen dira; adinean gora egiten den heinean, nabarmen egiten du behera kontsumitzaile bat baino gehiago ezagutzen dituzten pertsonen proportzioak. 

Bestalde, logikoa den bezala, legez kanpoko drogak kontsumitu dituztenek proportzio handiagoan ezagutzen dituzte beste kontsumitzaile batzuk. Hala ere, legez kanpoko drogarik kontsumitu ez izanak ez du eragozten droga horiek kontsumitzen dituzten pertsonak ezagutzeko aukera. Substantzia horiek lortu duten normalizazio-mailaren lehen datu bat da hori. 10. taulan, inkestatutako pertsonek ezagutzen dituzten kontsumitzaileak eta kontsumo‑mailak abiapuntutzat hartuta, drogen munduarekiko hurbiltasunaren arabera egindako biztanleriaren banaketa dago islatuta.

Taulan ikus daitekeenez, biztanleriaren % 43,3k inoiz ez du probatu legez kanpoko drogarik, eta halakorik kontsumitzen duen pertsona bat ezagutzen du gehienez. Hortaz, drogen kontsumotik ia erabat urrun edo kanpo dauden pertsonak dira. Aitzitik, % 20k, legez kanpoko drogarik kontsumitu ez badu ere, kontsumitzen dituzten pertsona batzuk edo askotxo ezagutzen ditu: pertsona horientzat, zuzeneko kontsumo-esperientziarik ez badute ere, legez kanpoko drogak fenomeno nolabait ere hurbila dira, eta fenomeno horren inguruan bizi dira neurri handiagoan edo txikiagoan. Bestalde, biztanleriaren herena legez kanpoko drogen munduan neurri handiagoan edo txikiagoan ‘inplikatuta’ dagoela esan daiteke, horrelako drogaren bat gutxienez behin kontsumitu duelako eta kontsumitzaile batzuk edo askotxo ezagutzen dituelako.  % 30 horren barruan, % 7,6 –hau da, guztien laurdenak– oso inplikatuta dago drogen munduan (kontsumitzaile asko ezagutzen ditu eta azken urtean bost aldiz baino gehiagotan kontsumitu du legez kanpoko drogaren bat). Gainerakoek, berriz, ez dituzte kontsumitzaile asko ezagutzen, edota legez kanpoko drogak era esperimentalean baino ez dituzte kontsumitu
. 

10. taula. Biztanleriaren banaketa, legez kanpoko drogekiko hurbiltasunaren arabera (%)
	
	
	%

	Kanpo daudenak
	Ez du kontsumitzailerik ezagutzen eta ez du kontsumitu
	39,0

	
	Bat ezagutzen du eta ez du kontsumitu
	4,3

	Hurbilak
	Bat baino gehiago ezagutzen ditu eta ez du kontsumitu
	11,1

	
	Asko ezagutzen ditu eta ez du kontsumitu
	7,5

	Inplikatuak
	Bat baino gehiago ezagutzen ditu eta kontsumitu du
	13,9

	
	Asko ezagutzen ditu eta baten bat era esperimentalean kontsumitu du
	9,4

	
	Asko ezagutzen ditu eta azken urtean 5 aldiz baino gehiagotan kontsumitu du
	7,6

	Beste batzuk
	Bat ezagutzen du eta kontsumitu du
	1,4

	
	Ez du kontsumitzailerik ezagutzen eta kontsumitu du
	4,7

	
	Gainerakoak
	1,1


Adinak zerikusi handia du kanpo daudenen taldekoa eta inplikatuen taldekoa izateko probabilitatearekin, ez, ordea, hurbilen taldekoa izatekoarekin. 20-24 urteko gazteen artean, kanpo daudenak –hau da, ezein drogarik kontsumitzen ez duten eta kontsumitzailerik ezagutzen ez duten pertsonak– biztanleriaren % 10 baino gutxiago dira. Grafikoan ikus daitekeen bezala, adin horretatik aurrera ehunekoek gora egiten dute, poliki hasieran eta nabarmen ondoren. Inplikatuen kasuan, berriz, kontrakoa gertatzen da. 15-34 urteko gazteen artean, % 50 edo gehiago dira. ‘Oso inplikatuak’ soilik kontuan hartuta (hau da, kontsumitzaile asko ezagutzen dituzten eta azken urtean legez kanpoko substantziaren bat bost aldiz baino gehiagotan kontsumitu duten pertsonak–, gazteenen artean (15-19 urtekoak) % 27 direla eta adinean gora egiten den heinean ehuneko hori jaitsi egiten dela ikus daiteke. Azkenean, 45 urteko adinetik aurrera, desagertu egiten dira.

Aitzitik, hurbilen ehunekoa egonkor samarra da adin-tarte guztietan (% 20 inguru). Horrek agerian uzten du, kapitulu honetan adierazi dugun bezala, drogekiko hurbiltasuna era orekatuan banatuta dagoela adin-tarteen artean. Genero‑desberdintasunei dagokienez, emakumezkoen artean kanpo daudenen ehunekoa gizonezkoen artean baino askoz handiagoa da, eta inplikatuen ehunekoa txikiagoa. Ikusi dugun bezala, emakumezkoek drogak neurri txikiagoan kontsumitzen dituztelako eta kontsumitzaile gutxiago ezagutzen dituztelako gertatzen da hori. Bestalde, lurralde‑desberdintasunak txikiak dira
.
20. grafikoa. Biztanleriaren banaketa drogekiko hurbiltasunaren arabera, adin-tarteak kontuan hartuta (%)

Legez kanpoko drogak kontsumitzen dituzten pertsonak ezagutzeak ba al du zerikusirik drogen kontsumoari lotutako arazoen pertzepzioarekin? Datuek diotenez, kontuan hartutako substantziaren arabera. Cannabisaren kasuan, hurbil daudenek –hau da, legez kanpoko drogarik kontsumitu ez duten, baina kontsumitzaileak ezagutzen dituzten pertsonek– arriskuaren pertzepzio txikiagoa dutela dirudi (horien artean cannabisaren aldizkako edo ohiko kontsumoak arazo asko eragiten dituela uste dutenak kanpo daudenen artean baino gutxiago dira). Estasiaren, kokainaren, heroinaren edo haluzinogenoen kontsumoari dagokionez, berriz, arriskuaren pertzepzioa hurbilengan kanpo daudenengan baino handiagoa da. Kontsumitzaile horiekin nolako harremana duten –senitartekoak, lagunak edo kideak diren– jakitea lagungarria izango litzateke desberdintasun horiek hobeto ulertzeko. Nolanahi ere, desberdintasun horien arrazoiak honako hauek izan litezke: legez kanpoko drogen kontsumoak eragiten dituen arazoak hobeto ezagutzea eta ondorio negatibo horiekiko kezka handiagoa izatea.

11. taula. Kontsumitzaile ez direnek hainbat kontsumoren arriskuaz duten pertzepzioa, kontsumitzaileak ezagutzen dituzten ala ez kontuan hartuta (%)*
	
	Kanpo daudenak
	Hurbilak
	Inplikatuak
	Biztanleria osoa

	Cannabisa hilean behin edo gutxiagotan erretzea
	48,8
	37,0
	11,6
	26,8

	Cannabisa astean behin edo gehiagotan erretzea
	72,0
	60,3
	33,1
	45,9

	Estasia hilean behin edo gutxiagotan kontsumitzea
	81,1
	79,8
	72,5
	80,1

	Estasia astean behin edo gehiagotan kontsumitzea
	87,3
	90,6
	89,1
	83,1

	Kokaina hilean behin edo gutxiagotan kontsumitzea
	84,8
	86,5
	77,0
	85,9

	Kokaina astean behin edo gehiagotan kontsumitzea
	89,1
	93,6
	91,9
	87,8

	Heroina hilean behin edo gutxiagotan kontsumitzea
	86,2
	88,8
	85,5
	85,8

	Heroina astean behin edo gehiagotan kontsumitzea
	89,4
	95,1
	93,6
	89,6

	Haluzinogenoak hilean behin edo gutxiagotan kontsumitzea
	86,3
	88,0
	83,1
	86,2

	Haluzinogenoak astean behin edo gehiagotan kontsumitzea
	88,9
	94,2
	93,0
	88,0


*Kontsumo mota bakoitzak arazo asko edo batzuk eragiten dituela uste dutenen ehunekoa talde bakoitzean.

2.3. Drogen hurbiltasuna eta eskuragarritasuna: bilakaera eta konparazioa

Bilakaeraren ikuspuntutik, eta azken lau urteak kontuan hartuta, Euskadin kokainaren eta cannabisaren eskuragarritasuna igo egin dela (oso neurri txikian bada ere) eta heroinaren eta estasiaren eskuragarritasuna 2004. urtetik aurrera nabarmen jaitsi dela esan daiteke
. 

21. grafikoa. Hainbat substantzia eskuratzea erraza edo oso erraza
dela uste dutenen ehunekoaren bilakaera (%)

Droga-kontsumitzaileak ezagutzen dituzten herritarren ehunekoak izan duen bilakaerari dagokionez, 2004tik 2006ra bitarte alderantzizko bidea hartu du kontsumitzailerik ezagutzen ez duten herritarren ehunekoaren beheranzko joerak. Aldi berean, kontsumitzaile asko ezagutzen dituztenen ehunekoaren goranzko joera eten egin da. Ikuspuntu horretatik, esan dezakegu gaur egun droga-kontsumitzaileekiko hurbiltasuna aurreko urteetan baino txikiagoa dela eta, batez ere, dagoeneko gora egiten ez duela (kontsumoek berek ere dagoeneko gora egiten ez duten bezala, arestian ikusi dugunez).

22. grafikoa. Legez kanpoko drogen kontsumitzaileak ezagutzen dituzten ala ez kontuan hartuta egindako biztanleen banaketak izan duen bilakaera (%)

Konparazioa eginez, 23. grafikoan ikus daitekeen bezala, EAEn 2006an erregistratutako eskuragarritasuna Estatu osoan 2003an erregistratutakoa baino txikiagoa da aztertutako droga gehienen kasuan. Hala ere, cannabisa lortzea erraza edo oso erraza dela uste duten gazteen ehunekoa Estatu osoko gazteena baino handixeagoa da. 

23. grafikoa. Hainbat drogaren eskuragarritasuna Espainian eta EAEn* (%)
[image: image283.emf]0

25

50

75

100

Jóvenes España (2003)

70,8 42,5 53,8 46,1 55

Jóvenes CAPV (2006)

81,7 34,4 51,5 45 49,9

Adultos España (2003)

49 36,3 40,1 34,6 38,2

Adultos CAPV (2006)

47,1 25 29,1 25,5 28,2

Cannabis Heroína Cocaína Alucinógenos Éxtasis


Iturria: Drogei buruzko Espainiako Behatokia. Espainiako drogen gehiegizko erabilerari buruzko etxez etxeko inkesta, 2003 eta EeD2006. 
* Adierazitako droga bakoitza erraz samar edo oso erraz lortuko luketela diotenen %.

2.4. Legez kanpoko drogen normalizazioa euskal gazteengan

2.4.1. Substantzien normalizazioa

Legez kanpoko drogen eta, bereziki, cannabisaren kontsumoaren hedadura aztertzean, askotan “normalizazio” kontzeptua erabili izan da egoera jakin bat definitzeko. Egoera horretan, substantzia horien kontsumoa –intentsitatea edo maiztasuna edozein izanik ere– ez da arrotza gizarte-talde jakin batentzat. Gainera, eta funtsean cannabisari dagokionez, politika eta diskurtso normalizatzaileak aplikatzea aldarrikatu izan da, egungo politika debekatzailearen bigarren mailako ondorioak desager daitezen (aizuntzea, kontsumitzaileen gizarte-kontrola, ustelkeria, legez kontrako trafikoaren bidez lortutako diruaren zuritzea eta abar) eta cannabisaren aurrean jarrera arduratsua bultza dadin
. Hala ere, askotan aipatu izan da “normalizazio” kontzeptua nahasia eta zehaztugabea dela, denerako balio duela eta beti ez diogula esanahi bera ematen. Izan ere, ez da gauza bera kontsumoen normalizazioa biztanle-talde batean edo biztanleria osoan, eta araudiaren eta gizarte-diskurtsoaren normalizazioa. Dena dela, logikoa den bezala, bigarrenak lehenaren ondorioa izan beharko luke. Howard Parker gai hori eta, oro har, drogen kontsumoak Britainia Handiko gazteengan duen hedadurari lotutako guztiak gehien aztertu dituzten ikertzaileetako bat da, eta substantzia jakin baten normalizazio-maila neurtzeko adierazle sorta bat proposatu du
. Horretarako, honako bost adierazle hauek kontuan hartzea proposatu du: substantziaren eskuragarritasun‑maila, kontsumo esperimentalaren tasak, duela gutxiko eta egungo kontsumoen tasak, kontsumitzen ez dutenek substantziaz duten pertzepzioa eta “kultura‑egokitzearen” maila edo, beste era batean esanda, kontsumoaren inguruko gizarte‑pertzepzioa.

Jakina, adierazle multzo hori ezin da EeD inkestaren datuen bitartez soilik lortu. Hala ere, substantzia bakoitzerako ‘normalizazio-adierazle” bat, Parker-ek proposatzen dituen adierazleetan oinarritua, ezar daiteke. Adierazle horren bidez, substantzia bakoitzak Euskadin zer normalizazio-maila duen edo normalizazio-maila hori zer gizarte-taldetan den handiagoa jakin daiteke gutxi gorabehera. Adierazle hori kalkulatzeko, substantzia bakoitzak honako baldintza hauek bete behar dituela pentsatu da (biztanleria osoan eta/edo aztertutako azpitalde bakoitzean):

1. Kontsumo esperimentalaren prebalentzia: biztanleen % 50etik gora.

2. Duela gutxiko kontsumoaren prebalentzia: biztanleen % 33tik gora.

3. Eskuragarritasuna
: % 50etik gora.
4. Kontsumoaren larritasunaren pertzepzioa: % 33tik behera
.
5. Arriskuaren pertzepzioa: % 50etik behera
.
Zalantzarik gabe, aukeratutako aldagaiei zein ezarritako gutxieneko mugei dagokienez, kontzeptu arbitrarioa eta eztabaidagarria da, baina legez kanpoko drogen normalizazioa egiaztatutako gizarte-errealitate bat dela zer neurritaraino esan daitekeen aztertzeko aukera ematen du behintzat, miaketara mugatuta bada ere.

“Normalizazio” kontzeptua era horretan planteatuz gero, eta biztanleria osoa kontuan hartuta, normalizatutzat hartzeko moduko legez kanpoko drogarik ez dagoela ikus dezakegu: bakar batek ere ez ditu betetzen normalizazioaz hitz egin daitekeela esateko ezarritako baldintzak. Aitzitik, substantzia normalizatu nagusia den alkoholak betetzen ditu baldintza horiek. Egoera adin-taldeen arabera aztertzen bada, gauza aldatu egiten da, neurri txikian bada ere: normalizazioa cannabisaren kasuan baino ez da gertatzen, eta 15-19 urteko gizonezkoengan baino ez. Legez kanpoko gainerako substantziak, aldiz, aukeratutako adin-tartea edozein izanik ere, ezin dira normalizatutzat hartu honako arrazoi hauek direla-eta: neurri txikian kontsumitzen direlako, biztanleriaren ehuneko handi batentzat kontsumoa larria edo problematikoa delako, substantziaren eskuragarritasuna zabalduta ez dagoelako, edo arrazoi horiengatik guztiengatik.  

Hala ere, eta cannabisaren kasuan batez ere, ezin dugu esan normalizaziotik oso urrun gaudenik. Arestian adierazitako irizpideen ordez hain zorrotzak ez diren beste batzuk erabiliz gero (duela gutxiko kontsumoa % 25etik gora eta larritasunaren pertzepzioa % 75etik behera), egoera oso bestelakoa izango litzateke, eta cannabisaren normalizazioa gazteentzat errealitatea dela esan beharko genuke. Emakume gazteen kasuan, aldiz, normalizazioaren definizio malgu hori aplikatuta ere, 20-24 urtekoengan baino ez dira betetzen adierazitako baldintzak. Kasu horretan, beraz, cannabisa euskal gazteengan normalizatuta dagoen substantzia dela esan genezake, emakumezkoen kasuan hainbeste esaterik ez badago ere.

Ondorioa, beraz, anbibalentea da cannabisari dagokionez: adin-talde bakoitzean cannabisaren kontsumoa normalizatutzat har daitekeen ala ez esateko, adierazlea osatzen duten aldagaietarako finkatzen diren mugak hartu behar dira kontuan. Itxuraz zentzuzkoa den irizpide bat –lehenengoa– erabiltzen bada, cannabisaren kontsumoa gizonezko gazteenengan (ia nerabeengan) baino ezin da normalizatutzat hartu. Antzeko beste irizpide bat, baina malguxeagoa erabiltzen bada, berriz, cannabisa normalizatuta egongo litzateke gazteengan, oro har, baina ez emakume gazteengan. Horrek agerian uzten du oraindik ere egon badaudela genero-desberdintasun esanguratsuak. 

Legez kanpoko gainerako drogei dagokienez, ezein adin-taldetan ez dago normalizazioaz hitz egiterik.

2.4.2. Drogekin erlazio “normalizatua” duten pertsonak

“Normalizazio” kontzeptua ikuspuntu indibidualetik ere azter daiteke: pertsona batentzat substantzia jakin bat normala dela edo normalizatuta dagoela pentsa dezakegu, pertsona horrek hainbat baldintza (Parker-en lanetan oinarrituak horiek ere) betetzen baditu. Horrela, beraz, substantzia bakoitzaren kasuan hainbat baldintza betetzen dituzten pertsonen kopurua zehaztuko litzateke. Baldintza horiek pertsona horrentzat substantzia hori haren bizimoduan normalizatuta dagoela adieraziko lukete. Kasu horretan, honako irizpide hauek erabili dira: 

1. substantziaren kontsumo esperimentala gutxienez;

2. substantzia eskuratzea erraza edo oso erraza izatea
; 
3. legez kanpoko drogak kontsumitzen dituzten pertsona asko ezagutzea
;
4. substantziaren arriskuaren pertzepzio txikia
.
Horrela, beraz, substantzia jakin bat probatu duen eta, beraz, substantzia horren eraginak nolakoak diren badakien, substantzia hori erraz eskura dezakeen, oso arriskutsutzat hartzen ez duen eta legez kanpoko drogen beste kontsumitzaile batzuk ezagutzen dituen pertsona batek substantzia hori nolabait ere bere bizimoduan txertatu duela eta batere arrotz ikusten ez duela pentsa daiteke, maiztasun edo intentsitate handiarekin kontsumitzen ez badu ere. 

Adierazle horretan oinarrituta inkestak ematen dituen emaitzek agerian uzten dute, espero zitekeen bezala, substantzia guztien artean cannabisa dela ‘normalizatuena’, normalizazio hori biztanleen % 14ra baino iristen ez bada ere
. Gainerako substantziei dagokienez, arestian adierazi bezala, normalizazioa errealitate urruna da eta biztanleriaren oso ehuneko txiki batean baino ez dago zabalduta.

12. taula. Legez kanpoko drogen normalizazioa EAEn (%)
	
	Cannabisa
	Anfetaminak
	Estasia
	LSDa
	Kokaina
	Heroina

	Kontsumo esperimentala
	36,2
	8,8
	2,6
	4,3
	8,1
	1,0

	Eskuragarritasun erraza
	58,9
	37,2
	35,6
	32,2
	36,8
	28,2

	Beste kontsumitzaile batzuk ezagutzea
	24,5
	24,5
	24,5
	24,5
	24,5
	24,5

	Arriskuaren pertzepzio txikia
	59,1
	10,4

	12,8
	6,9
	10,4
	6,4

	Baldintza guztiak betetzea
	14,0
	1,8
	0,7
	0,4
	2,0
	0,2


Egoera adinaren eta generoaren arabera aztertzen denean ikus daitekeenez, gazteen eta gizonezkoen artean –20-24 urteko adin-tartean bereziki– normalizazio-maila handixeagoa da substantzia guztietan. Zenbait taldetan nolabaiteko normalizazio-maila duen substantzia bakarra den cannabisari dagokionez, gazteen % 30ek eta gizonezkoen % 16k betetzen dituzte adierazitako baldintzak. 

13. taula. Legez kanpoko drogen normalizazioa EAEn, sexuaren eta adinaren arabera (%)*
	
	Cannabisa
	Anfetaminak
	Estasia
	LSDa
	Kokaina
	Heroina

	Adina
	
	
	
	
	
	

	15-19 urte
	30,7
	2,7
	0,0
	0,8
	2,7
	0,8

	20-24 urte
	33,2
	4,1
	2,9
	1,5
	4,7
	0,0

	25-29 urte
	29,0
	3,0
	2,0
	1,2
	4,3
	0,0

	30-34 urte
	26,2
	3,3
	2,0
	0,4
	3,3
	0,0

	35-44 urte
	14,5
	2,9
	0,3
	0,5
	2,8
	0,7

	45-54 urte
	4,9
	0,5
	0,0
	0,0
	1,0
	0,0

	55-64 urte
	1,2
	0,0
	0,0
	0,0
	0,0
	0,0

	65-74 urte
	0,0
	0,0
	0,0
	0,0
	0,0
	0,0

	Biztanleria, guztira
	14,0
	1,8
	0,7
	0,4
	2,0
	0,2

	15-34 urte, guztira
	29,3
	3,3
	1,9
	0,9
	3,8
	0,1

	37-74 urte, guztira
	6,1
	1,0
	0,1
	0,1
	1,1
	0,2

	Generoa
	
	
	
	
	
	

	Gizonezkoa
	16,9
	2,4
	1,1
	0,5
	3,0
	0,2

	Emakumezkoa
	11,2
	1,2
	0,3
	0,4
	1,1
	0,2


*Adierazitako baldintza guztiak betetzen dituztenen ehunekoa talde bakoitzean.

Beraz, miatze-azterketa horretatik abiatuta eta inkestak ematen dituen datuekin, ez dago esaterik legez kanpoko drogak EAEko gazteengan normalizatuta daudenik, cannabisaren kasuan izan ezik. Eta cannabisaren kasuan ere, normalizazioa zalantzazkoa da. Izan ere, normalizazioa bera definitzeko erabiltzen diren irizpideen malgutasunaren araberakoa da, eta, era malguan definitzen denean ere, gazteen herenak baino gutxiago hartzen ditu eraginpean. 

3. 
DROGA MENDETASUNEN ARLOAN HARTUTAKO NEURRIEN GIZARTE BALIOESPENA

3.1. Drogak legeztatzeari buruzko eztabaida

Euskal herritarren % 52,4 erabat ados edo ados samar dago cannabisaren salmenta legeztatzeko eta adingabeei debekatzeko asmoarekin. % 40k asmo horrekiko adostasun txiki samarra edo oso txikia adierazi du, eta biztanleriaren % 7,3k ez du gai horri buruzko iritzi zehatzik. Legez kanpoko gainerako drogen kasuan, legeztatzearen aldekoak askoz gutxiago dira (% 21(, eta, legeztatzearen kontra daudenak, berriz, askoz gehiago (% 73(. Grafikoan ikus daitekeenez, cannabisaren kasuan herritarren erdiek adierazten duten iritzia ez da oso kategorikoa (legeztatzearekin ‘adostasun handi samarra’ o ‘adostasun txiki samarra’ dutela adierazi dute); legez kanpoko drogen kasuan, berriz, oso kategorikoak ez diren iritziak herritarren herenek baino ez dituzte agertu, eta legeztatzearekin batere ados ez daudenak % 50 dira.

24. grafikoa. Biztanleriaren banaketa, cannabisa eta legez kanpoko droga guztiak
legeztatzeari buruzko iritziaren arabera (%)

Cannabisa legeztatzeari buruzko iritziak inkestatutako pertsonen adinaren arabera aztertuta, legeztatzearen aldeko iritzien marrak U alderantzikatu baten itxura duela ikus daiteke: hau da, adinean gora egin ahala 34 urteko adinera iritsi arte gora egiten du, eta adin horretatik aurrera jaitsi egiten da nabarmen. Hortaz, cannabisaren estatus juridikoa aldatzearen alde gehien agertzen direnak ez dira nerabeak, gazte helduak baizik. Edonola ere, adin guztietako gazte gehienek legeztatzearen aldeko iritzia dute, neurri handiagoan edo txikiagoan: 15-34 urtekoen bi heren cannabisa legeztatzearekin oso ados edo ados samar daude, eta iritzi horren aurka daudenak 55 urtetik gorakoen artean baino ez dira erdiak baino gehiago. 

Datuek agerian uzten dutenez, cannabisa legeztatzearen alde daudenen artean emakumezkoak gizonezkoak baino gutxiago dira, Bizkaian bizi direnekin gertatzen den bezala. Bestalde, espero zitekeen bezala, cannabisa kontsumitzen duten gehienak substantzia hori legeztatzearen alde daude, eta neurri horren aldeko iritzia dutenen ehunekoa handiagoa da kontsumoaren maiztasuna handiagoa den heinean. Kontsumitzaileekiko hurbiltasunak ere badu zerikusia cannabisaren legezko estatusa aldatzearen aldeko iritziarekin: arestian aipatu ditugun drogetatik kanpo daudenen artean, cannabisa legeztatzearen aldekoak herena baino ez dira; hurbilen kasuan, berriz, ehunekoa ia % 50era iristen da
. 

25. grafikoa. Biztanleriaren banaketa cannabisa legeztatzeari buruzko iritziaren arabera, adin-tarteak kontuan hartuta (%)

Legez kanpoko gainerako drogak legeztatzeari dagokionez, adinaren araberako iritzi-egitura cannabisaren kasuan agertutakoaren antzekoa da. Hala ere, 55-64 urtekoengan, gorakada txiki bat ikus daiteke legeztatzearen aldeko iritzia dutenen ehunekoan. Gizonezkoen eta emakumezkoen arteko desberdintasunak cannabisa legeztatzeari buruzko iritziaren kasuan baino txikiagoak dira, eta berriz ere, kontsumoa legeztatzearen aldeko iritzia dutenen artean, Bizkaian bizi direnen ehunekoa gainerakoena baino txikiagoa da
.
26. grafikoa. Biztanleriaren banaketa legez kanpoko droga guztiak legeztatzeari buruzko iritziaren arabera, adin-tarteak kontuan hartuta (%)

1998tik aurrera inkestatutako pertsonei cannabisa legeztatzeari buruzko iritzia galdetu bazaie ere, gaur egun eskuragarri ditugun datuekin ezin ditugu konparatu inkesta-seriearen olatualdi guztietan lege‑aldaketa horren alde edo kontra dauden herritarren ehunekoak. Nolanahi ere, grafikoan ikus daitekeenez, 2004tik 2006ra bitarte neurri horren alde dauden herritarren ehunekoak behera egin duela esan daiteke eskuragarri ditugun datuekin: Neurri horrekin oso ados edo ados samar daudenak biztanleria osoaren % 52 izan dira 2006an, eta 2004an % 58 ziren. Kontra daudenen ehunekoa, berriz, % 38tik % 40ra igo da, eta iritzirik ez dutenena edo iritzia adierazi nahi ez dutenena bikoiztu egin da. 

Ildo berean, legeztatzearen aldeko iritziak 1998, 2000, 2004 eta 2006ko inkestetan lortutako batez besteko puntuazioa erabiltzen bada –eskuineko grafikoa–
, azken bi urteetan puntuazio hori 3,3tik 3,1era jaitsi dela ikus dezakegu, 2000tik 2004ra bitarte igoera handia izan ondoren.
27. grafikoa. Cannabisa legeztatzearekiko adostasun-mailen bilakaera
               Adostasun-mailek lortutako babesa (%)    1etik 15era neurtutako adostasun-maila

Legez kanpoko droga guztiak legeztatzeari buruzko iritziei dagokienez, 2004ko eta 2006ko datuak baino ez daude eskuragarri. Bi urte horietan, joera-aldaketa are nabarmenagoa izan da: grafikoan ikus daitekeenez, nabaria izan da droga guztien salmenta legeztatzearen aurka daudenen ehunekoaren igoera eta, batez ere, neurri horrekin oso ados daudenen ehunekoaren jaitsiera (ia % 50eko jaitsiera izan du; cannabisa legeztatzearen aldekoen kasuan, berriz, jaitsiera % 10 inguru izan da). Cannabisaren kasuan bezala, legez kanpoko gainerako drogak legeztatzeari emandako babesaren txikiagotzea uniforme samarra da adin-tarte guztietan. 

28. grafikoa. Droga guztiak legeztatzearekiko adostasun-mailen bilakaera (%)

Euskadin cannabisa eta legez kanpoko gainerako drogak legeztatzearen alde daudenen ehunekoak izan duen beherakada gorabehera, Estatu espainol osoan baino handiagoa da
. Desberdintasunak oso txikiak dira legez kanpoko drogen kasuan, baina oso handiak cannabisaren kasuan: Euskadin cannabisa legeztatzearen alde daudenen ehunekoa Estatu osoan baino hogei puntu handiagoa da (% 52,3 eta % 32,2, hurrenez hurren); legez kanpoko drogen kasuan, berriz, aldea puntu bat baino txikiagoa da (% 21,1 eta % 20,2, hurrenez hurren). Konparazioa eginez, adierazi beharra dago, gainera, EAEn 2004tik 2006ra bitarte substantziak legeztatzearen aldekoen ehunekoan izandako beherakada Estatu osoan ere gertatu zela 2003an
.
3.2. Droga-mendetasunen arloko jardunen balioespena: kalteak eta arriskuak murrizteko neurriek gizarte-babes zabala dute

2006. urtean, Euskadi eta Drogak inkesta-seriearen beste olatualdi batzuetan bezala, gure ingurunean drogen eta droga-mendetasunen arloan hartzen ari diren –edo proposatu diren– lege-neurriei, osasun-neurriei eta prebentzio-neurriei buruz zer iritzi duten galdetu zaie inkestatutako pertsonei. 29. grafikoan ikus daitekeen bezala, babesik handiena –inkestatutako pertsonen ia % 91,1ena– lortu duen neurria cannabisaren erabilera terapeutikoa (minbiziaren eta beste gaixotasun batzuen tratamendurako) baimentzea izan da. Babesik txikiena duena, berriz, cannabisaren autokontsumorako haztea baimentzea da. Aldeko adina kontrako dituen neurri horren kasuan izan ezik, planteatutako gainerako jardun guztiek gizartearen gehiengoaren babesa dute, eta aldekoen ehunekoak % 56tik % 74ra bitarte dira.

29. grafikoa. Biztanleriaren banaketa, droga-mendetasunen arloko jardunekiko adostasun-mailaren arabera (%)

Neurriekiko adostasuna bereizi ditugun talde soziodemografikoen arabera aztertuz gero, honako ondorio hauek atera daitezke
:
· Oro har, gazteak helduak baino neurri handiagoan agertzen dira kalteak murrizteko politiken barruan sar daitezkeen neurrien alde (heroinaren hornikuntza medikoa, kontsumo higienikorako aretoak zabaltzea, cannabisaren autokontsumorako haztea legeztatzea eta kontsumo-praktika seguruei buruzko informazioa), eta neurri horiek jasotzen duten babesa txikiagoa da inkestatutako pertsonaren adinean gora egiten den heinean. Adostasun-mailen beherakada bereziki handia da 50 urteko adinetik aurrera. Halaber, gazteenek –15-19 urtekoek eta, zenbaitetan, 20-24 urtekoek ere bai–, oro har, helduxeagoak diren gazteak baino neurri txikiagoan daude neurri horien alde
. Gazteenak, bestalde, alkoholaren eta tabakoaren publizitatea debekatzearen alde daudenen artean ehuneko txikiena dutenak dira. Espetxe-zigorren ordez tratamendu-programak aplikatzeari dagokionez, ia ez dago adinaren araberako desberdintasunik.

· Gizonezkoak neurri guztien alde emakumezkoak baino neurri handiagoan agertu ohi badira ere, genero-desberdintasunak oso txikiak dira alderdi horretan. Cannabisaren autokontsumorako haztea legeztatzearen kasuan baino ez dago 10 puntutik gorako aldea gizonezkoen eta emakumezkoen artean.

· Bizkaian bizi direnak gainerakoak baino neurri txikiagoan agertzen dira cannabisaren autokontsumorako haztea baimentzearen alde (% 38 Bizkaian eta % 55 gainerako bi herrialdeetan). Alderdi horretan izan ezik, oso lurralde‑desberdintasun txikiak agertzen dira planteatutako neurriak balioestean.

· Cannabisa edo legez kanpoko gainerako drogaren bat probatu ez dutenak kontsumitu dutenak baino neurri txikiagoan agertzen dira kalteak eta arriskuak murrizteko neurrien eta cannabisaren erabilera terapeutikoaren alde. Alkoholaren eta tabakoaren publizitatea debekatzearen alde, berriz, neurri handiagoan agertzen dira.

· Alkoholaren eta tabakoaren publizitatea debekatzeari dagokionez, drogen kontsumotik hurbil dauden pertsonak mundu horretatik kanpo daudenak baino neurri handiagoan agertzen dira planteatutako neurrien alde, baina, logikoa den bezala, inplikatuta daudenak baino neurri txikiagoan.

Nolako bilakaera izan du azken urteetan droga-mendetasunen arloko jardunek jaso duten babesak? Drogen kontsumoaren eta arriskuen gizarte-balioespenari lotutako beste alderdi batzuen azterketarekin gertatzen zen bezala, galdesortan sartutako galderen enuntziatuan egin diren aldaketek eragotzi egiten dute datuak bilakaeraren ikuspuntutik konparatzeko lana. Nolanahi ere, erantsitako grafikoetan ikus daitekeen bezala, garbi dago 2004tik 2006ra bitarte murriztu egin dela neurriekiko adostasuna (2002ko mailetara itzuli da). Cannabisaren erabilera terapeutikoari emandako babesak soilik egin du gora etengabe 2002tik 2006ra bitarte, oso neurri txikian bada ere.

30. grafikoa. Droga-mendetasunen arloko jardunekiko adostasun-mailaren arabera egindako biztanleriaren banaketak izan duen bilakaera (%)
Alkoholaren eta tabakoaren publizitatea debekatzea         Espetxea tratamenduarekin ordezkatzea

Cannabisaren erabilera terapeutikoa


Kontsumo-aretoak zabaltzea

Cannabisa autokontsumorako haztea*
  Prestakuntza kontsumo segururako jarraibideetan**
[image: image292.emf]39,4

54,4

46,5

0

25

50

75

100

2002 2004 2006

82,9

88

68,7

0

25

50

75

100

2002 2004 2006


*2002an, galdera termino negatiboetan planteatu zen: Ez da baimendu behar...  

** 2002an, drogen erabilerari buruzko informazio-kanpainak sustatzea planteatu zen

Estatu espainolean gai horren inguruan egindako iritzi-inkestek –eta, funtsean, erreferentzia gisa erabiltzen ari garenak, hau da, Drogen Plan Nazionalak 2003an egindako etxez etxeko inkestak– ez dute Euskadi eta Drogak inkesta-serieak bezala planteatzen droga-mendetasunen arloko jardunekiko adostasuna. Antzeko eran planteatutako neurri bakarra –heroinaren hornikuntza medikoa– oso garrantzitsutzat hartu zuen 2003an Espainiako herritarren % 48k. EAEn, arestian esan bezala, % 60 dago ados edo oso ados neurriarekin. Horrek agerian uzten du kalteak eta arriskuak murrizteko politikek EAEn Estatu osoan baino adostasun handixeagoa dutela.

3.3. Tabakoari buruzko Lege berriaren balioespena

Euskadi eta Drogak inkesta-seriearen azken olatualdi honetan, droga-mendetasunen arloko jardunei buruzko galderaren barruan, tabakismoari aurre egiteko osasun-neurriak ezartzen dituen eta tabako-produktuen salmenta, hornidura, kontsumoa eta publizitatea arautzen dituen 28/2005 Lege berriaren edukiei eta tabakoaren kontsumoari lotutako hainbat alderdiri buruz galdetu da. 

Erantsitako grafikoan ikus daitekeen bezala, Lege horren inguruan planteatutako neurriek onarpen-tasa desberdinak lortu dituzte: biztanleen % 93 ados samar edo erabat ados dago adingabeei tabakoa saltzeko debekuarekin, baina % 30 baino ez dago lantokietan erretzaileentzako guneak debekatzearen alde. Proposatutako gainerako neurriei dagokienez –debekatutako lekuetan erretzen dutenei isuna jartzea, erretzea baimentzen duten tabernen eta jatetxeen kopurua mugatzea eta debekatutako eremuetan erretzea baimentzen duten lokalen jabeei edo enpresa‑arduradunei isuna jartzea–, iritziak oso zatituta daude, eta aldekoen eta kontrakoen ehunekoak antzeko samarrak dira.

31. grafikoa. Biztanleriaren banaketa, tabakoaren kontsumoari lotutako neurriekiko adostasun-mailaren arabera (%)
[image: image293.emf]0% 25% 50% 75% 100%

Eliminar los espacios para fumadores en los lugares de trabajo

Limitar el número de bares y restaurantes en los que se permite fumar

Multar a quienes fuman en lugares prohibidos

Multar a propietarios de locales o responsables de empresas si permiten

fumar en zonas prohibidas

Prohibir la presencia de menores en los lugares en los que se puede fumar

Prohibir la venta de tabaco a menores

Totalmente en desacuerdo Bastante en desacuerdo Bastante de  acuerdo Totalmente de acuerdo Ns/Nc


Desberdintasun soziodemografikoen ikuspuntutik, adinaren arabera soilik agertzen da desberdintasunen bat edo beste neurri horien balioespenari dagokionez, eta beti ere ez
. Adingabeek, adibidez, biztanleria osoak baino adostasun txikiagoa agertzen dute tabakoa erosteko mugak jartzen dizkieten neurriekin: adingabeen % 47 (eta biztanleria osoaren % 25) erre daitekeen lekuetan adingabeak sartzeko debekuaren aurka dago, eta adingabeen % 77 (eta biztanleria osoaren % 93) adingabeei tabakoa saltzeko debekuaren alde dago.

Aitzitik, tabakoaren kontsumoari lotutako aldagaiak hertsiki lotuta daude tabakismoaren arloan jarduteko politikei buruz adierazitako iritziekin, adingabeei tabakoa saltzeko debekuaren kasuan izan ezik:

· ohiko erretzaileak erretzaileak ez direnak baino proportzio handiagoan daude Lege berrian planteatutako neurri guztien aurka, eta erretzaile ohiak batzuen eta besteen tartean geratzen dira. Erretzaileen eta erretzen ez dutenen arteko desberdintasunik handienak (2:1eko proportzioan) leku publikoetan erretzen dutenei edo hori baimentzen dutenei isuna jartzearen inguruan agertzen dira;

· gauza bera gertatzen da, oro har, tabakoaren kontsumoak duen larritasunari buruzko iritziarekin eta arriskuaren pertzepzioarekin: tabakismoari arriskua gehien ikusten diotenak eta kezkatuenak, espero zitekeen bezala, Legean planteatutako neurri murriztaileak gogoko dituztenak dira;

· bestalde, erretzaileen kasuan, erretzeari uzteko ahaleginak edo asmoak ez daude lotuta Gobernuak aldarrikatutako neurriekiko adostasun-mailarekin, eta ez dirudi tabakoa uzteko asmoa dutenek edo ahalegina egin dutenek planteatutako jardunak gainerakoek baino neurri handiagoan babesten dituztenik
.

� 	Cannabisaren eta legez kanpoko gainerako drogen arteko bereizketa aurreko txostenen batean ere egin zen, eta honako alderdi hauetan oinarrituta dago: kontsumoaren prebalentzia handia (alde handia du legezko kanpoko gainerako drogen kasuarekin), gizarte�iritzi desberdina eta kontsumoaren nolabaiteko normalizazioa EAEn.








� 	Aztertutako aldagaien bilakaera aurkeztean, 2002ko datuak aldatu egin dira ponderazio-irizpide horien arabera. Hortaz, txosten honetan urte horri lotuta agertzen diren datuak ez datoz bat EeD2002 txostenean argitaratutakoekin.


� 	Betetako inkesten % 71 kontrolatu da telefonoz eta etxez etxe. Horietatik, kasuen % 75etan zuzeneko ikuskapena egin da, eta gainerakoetan zeharkakoa. Halaber, bidezko kontrol informatikoak egin dira jasotako galdesorta bakoitzean.


� 	II. maila (zuzendariak eta jabeak, gerenteak, bestelako teknikariak, artistak eta kirolariak) ez da agertzen. Izan ere, kasu gutxi batzuk baino ez dira jaso eta I. mailan sartu dira.








� Ikus 1. Eranskinaren A.1 taula.


� Ikus 1. Eranskinaren B.1 taula.


� Ikus 1. Eranskinaren A.2 taula.


� Ikus 1. Eranskinaren A.3 taula.


� 	Drogei buruzko Espainiako Behatokiaren datuak zaharrak dira (azken inkesta 2003koa da) eta horrek zaildu egiten du konparazioa.


� 	OME, Global Status Report on Alcohol 2004.





� Ikus 1. Eranskinaren B.4 taula.


� 	Estatu espainol osoan, kontsumitzen hasteko batez besteko adina 16,7 urte da (OED, 2003).


� Ikus 1. Eranskinaren A.5 taula.


� 	Hori ezinbestez gertatzen da, kontsumitzen hasteko batez besteko adina aztertzeko kontsumitzen hasi direnak baino ezin baitira kontuan hartu.


� Talde guztien kontsumoari buruzko informazio zabalagoa nahi izanez gero, ikus 1. Eranskinaren A.6 taula.


� Ikus 1. Eranskinaren B.6 taula.


� Ikus 1. Eranskinaren A.7 taula.


� Ikus 1. Eranskinaren B.7 taula.


� Ikus 1. Eranskinaren B.8 taula.


� 	Zehazki, honako galdera hau egin da: ‘Gaur egun, gutxi bada ere, zenbat edaten duzu egunean?’


� 	Nolanahi ere, ez da ahaztu behar 1992tik aurrera erabiltzen diren baliokidetasunen arabera gutxi edaten duen batek egunean litro bat ardo edan dezakeela kategoria horretatik irten gabe.


� Ikus 1. Eranskinaren A.8 taula.


� Ikus 1. Eranskinaren B.9 taula.











� Ez dezagun ahaz kantitate handi samarrak edan ditzaketela kategoria hori utzi gabe.





� Ikus 1. Eranskinaren A.9 taula.


� Ikus 1. Eranskinaren B.10 taula.





� Grafikoen irakurketa errazteko, hiru adin-tarte baino ez dira sartu. Emaitza osoak 1. Eranskinaren A.17-A.20 tauletan kontsultatu daitezke. Grafikoak interpretatzean, kontuan izan behar da 1998ko, 2000ko eta 2002ko daturik ez dagoela adin-tarteen arabera.


� Hala ere, 2003an Estatu osorako jasotakoa baino ia 10 puntu handiagoa da. OEDT Txostena, 2004.


� Ikus 1. Eranskinaren A.11 taula.


� Ikus 1. Eranskinaren B.11 taula.


� 	Aurreko inkestetan galdera hori oso era heterogeneoan egin zenez gero, 2004. eta 2006. urteen arteko konparazioa baino ez da egin.


� Euskadi eta Drogak 2004.





� Kasu honetan, gizonezko/emakumezko ratioa dago islatuta, hobeto erakusten baitu emakumezkoen kontsumoaren goiztiartasuna gazteenen adin-tartean baino gertatzen ez dela.





� Ikus 1. Eranskinaren A.12 taula.


� Datu gehiago nahi izanez gero, ikus 1. Eranskinaren A.14 taula.





� Multzoak banatzeko, Euskadi eta Drogak inkestaren aurreko txostenean erabilitako sailkapena erabili da funtsean (faktore�azterketa batean oinarrituta egindakoa).


� Ikus 1. Eranskinaren A.15 taula.


� Duela Gutxiko Kontsumoaren Indizeak (DGKI) duela gutxiko kontsumoaren prebalentzia (azken 12 hilabeteetan) eta kontsumo esperimentala (bizitza osoan) erlazionatzen ditu, eta substantzia probatu ondoren gaur egun arte kontsumitzen jarraitzen duten pertsonen proportzioa adierazten du horrek. Egungo Kontsumoaren Indizeak (EKI), berriz, egungo kontsumoaren prebalentzia (azken 30 egunetan) eta kontsumo esperimentala erlazionatzen ditu, eta kontsumitzen hasi direnen eta gaur egun arte kontsumitzen jarraitzen dutenen proportzioa adierazten du horrek.


� Espero zitekeen bezala, loturarik handienak adinaren eta medikuaren gomendioen artekoa eta sexuaren eta haurdunaldiaren artekoa dira (ikus 1. Eranskinaren B.13 taula).


� Izan ere, erlazio estatistikoki esanguratsua dago asteburuko kontsumoaren tipologiaren eta edariak adierazitako leku guztietan eskuratzearen artean, etxean izan ezik (ikus 1. Eranskinaren B.14 taula).


� Informazio zabalagoa nahi izanez gero, ikus 1. Eranskinaren A.16 taula.





� Aztertutako aldagai independente guztietan aurkitu dira desberdintasun estatistikoki esanguratsuak (ikus 1. Eranskinaren B.16 taula).


� Ikus 1. Eranskinaren B.17 taula.


� Horretarako, lehenik eta behin, izaera permisiboa edo errepresiboa kontuan hartuta planteatutako aukerei emandako erantzunak berriz kodetu dira. Ondoren, alde batetik adostasunik eza eta adostasun txikia eta bestetik erabateko adostasuna eta adostasun handia kategoriak bildu dira kasu bakoitzean. Erantzun permisiboak 5 edo gehiago izan diren kasuan, elkarrizketatua permisibotzat hartu da. Aitzitik, erantzun errepresiboak 5 edo gehiago diren izan kasuan, errepresibotzat hartu da. Bitarteko erantzun kopuruak eman dituztenekin, berriz, anbibalenteen kategoria sortu da, hau da, hain iritzi orokor polarizatua ez dutenena.





� Tabakoaren kontsumoaren eta beste ezaugarri pertsonal batzuen arteko erlazioari buruzko informazio zabalagoa nahi izanez gero, ikus 2. Eranskinaren A.1 eta A.2 taulak.


� Zigarroak erretzen dituztenen kasuan, inkestatutako batzuk ohiko kontsumitzailetzat hartu dira nahiz eta egunean zigarro bat erretzera iristen ez diren. Horrek esan nahi du agian ohiko erretzaileen eta aldizkakoen arteko kategoria bat dagoela. Izan ere, ez dute egunero erretzen, baina “aldizkakotzat” hartu ezin den aztura bat badute.





� Kontsumoaren intentsitatearen eta beste ezaugarri pertsonal batzuen arteko erlazioari buruzko informazio zabalagoa nahi izanez gero, ikus 2. Eranskinaren A.3 taula.


� Ezaugarri pertsonalei buruzko informazio zabalagoa nahi izanez gero, ikus 2. Eranskinaren A.4 eta A.5 taulak.


� Kontsumoaren iraupenaren eta ezaugarri pertsonalen arteko erlazioari buruzko informazio zabalagoa nahi izanez gero, ikus 2. Eranskinaren A.6 taula.





� 	1996. eta 1998. urteen kasuan kontsumitzen hasteko batez besteko adina kalkulatzeko, noizbait kontsumitu duten pertsona guztiak hartzen dira kontuan. 2002. eta 2004. urteen kasuan, berriz, inkesta egiten den unean erretzaileak direnak baino ez dira kontuan hartzen.  


� 	Idem.


� Arestian adierazi bezala, EAEko ohiko erretzaileen tasa % 30,9 da. Horietatik, ehuneko txiki bat –% 3 inguru– ez da egunean zigarro bat erretzera iristen. % 29,9 hori egunero erretzen duten ohiko erretzaileen tasa da.


� 	Kontsumoaren pertzepzio subjektiboaren eta beste ezaugarri pertsonal batzuen arteko erlazioari buruzko informazio zabalagoa nahi izanez gero, ikus 2. Eranskinaren A.7 taula.





� Informazio zabalagoa  nahi izanez gero, ikus 2. Eranskinaren A.8 taula.


� Beste ezaugarri pertsonal batzuei buruzko informazio zabalagoa nahi izanez gero, ikus 2. Eranskinaren A.9 taula.


� Erretzeari uzteko motibazioaren eta beste ezaugarri pertsonal batzuen arteko erlazioari buruzko informazio zabalagoa nahi izanez gero, ikus 2. Eranskinaren A.10 taula.


� Erretzaile ohien kontsumoaren iraupenari eta beste ezaugarri pertsonal batzuei buruzko informazio zabalagoa nahi izanez gero, ikus 2. Eranskinaren A.11 taula.


� Kontsumitzeari uzteko adinari buruzko informazio zabalagoa nahi izanez gero, ikus 2. Eranskinaren A.12 eta A.13 taulak.


� Kontsumoa uzten denetik igarotako denboraren eta beste ezaugarri pertsonal batzuen arteko erlazioari buruzko informazio zabalagoa nahi izanez gero, ikus 2. Eranskinaren A.13 taula.





� Informazio zabalagoa nahi izanez gero, ikus 2. Eranskinaren A.14 taula.


� Informazio zabalagoa nahi izanez gero, ikus 2. Eranskinaren A.15 taula.


� Horri dagokionez, gerta daiteke inkestatutakoek elkarrizketa egin zen unean adierazitako jarduera erretzeari utzi ziotenean egiten zuten jarduerarekin bat ez etortzea. Hortaz, emaitzak kontu handiz interpretatu behar dira, inkestatutako batzuek erretzeari utzi ziotenetik beharbada jarduera aldatuko zutela kontuan hartuta.


� Maiztasun hori bat dator DDEBren 2004ko Txostenean adierazitakoarekin. Horren arabera, azken hilabetean kontsumitu dutenen % 19-33k egunero edo ia egunero kontsumitzen dute. 


� Chen, C. eta beste batzuk. Who becomes cannabis dependent soon after onset of use? Epidemiological evidence from the United States: 2000-2001. Drug and Alcohol Dependence, 79. bol, 1. zk., 2005. 


	Lynskey, M.T. eta beste batzuk. Escalation of drug use in early-onset cannabis users vs co-twin controls. Journal of the American Medical Association, 289. bol., 4. zk., 2003.


� Ikus 3. Eranskinaren A.2 eta A.3 taulak. 





� 	Datu horiek oker egon daitezke; alde batetik, intentsitate handiarekin kontsumitu duten eta gero kontsumitzeari utzi dioten pertsonen kopurua txikia da, eta, bestetik, baliteke gaztetan hasi direnak gazteenak izatea eta, horren ondorioz, kontsumoa uzteko probabilitate gutxiago izatea.


� Ikus 3. Eranskinaren A.1 taula.





� Ikus 3. Eranskinaen A.3 taula.


� Ikus 3. Eranskinaren A.4 taula.





� EAEko kontsumo-ohiturak bat datoz, puntu honetan, gure inguruko herrialdeetako kontsumo-ohiturekin. DDEBren azken txostenak adierazten duenez, cannabisaren kontsumo-tasak gizonezkoengan emakumezkoengan baino askoz handiagoak dira, herrialdearen arabera aldeak desberdinak badira ere. Bizitza osoko kontsumoari dagokionez, gizonezkoen eta emakumezkoen arteko erlazioa 1,25:1etik 4:1era bitartekoa da (1,25-4 gizonezko emakumezko bakoitzeko); egungo kontsumoari dagokionez, berriz, erlazioa 2:1etik 6:1era bitartekoa da.


� Erlazio esanguratsua dago, txikia bada ere, inkestatutako pertsonen generoaren eta cannabisa noizbait probatu izanaren artean. Ikus 3. Eranskinaren A.1 taula.





� Ikus 3. Eranskinaren A.1 taula.





� Ikus, adibidez, Elzo, J. eta beste batzuk. Drogas y Escuela VI. Gizarte Laneko Unibertsitate Eskola, 2003. 148. orrialdea eta hurrengoak.


� Romo, N. Mujeres y drogas de síntesis. Género y riesgo en la cultura del baile. Donostia, Gakoa Liburuak, 2001.


� Ikus 3. Eranskinaren A.2 taula.


� Arrazoia laginaren osaerari lotutako alderdiren bat izan daiteke, hala nola batez bestekoa baino gazteen proportzio handiagoa duten udalerri txikiak (2.500 biztanle baino gutxiagokoak) aukeratu izana. Gogoratu beharra dago, gainera, kasuen kopurua hain txikia denean lagin-akatsa oso garrantzitsua dela eta lagina ez dagoela diseinatuta kontsumoa hain azpilagin espezifikotan sakonean aztertzeko.


� Ikus 3. Eranskinaren A.3 eta A.2 taulak.


� Ikus 3. Eranskinaren A.1 eta A.3 taulak.


� Ikus, adibidez, Williams, I. eta Parker, H. ‘Alcohol, cannabis, ecstasy and cocaine: drugs of reasoned choice amongst young adult recreational drug users in England’. International Journal of Drug Policy, 12. bol., 5-6. zk., 2001.


� Ikus 3. Eranskinaren A.1, A.2 eta A.3 taulak.





� Hala ere, azpimarratu beharra dago joan den urtean cannabisaz bestelako legez kanpoko drogaren bat probatu zutenen erdiak ez zirela cannabisaren ohiko kontsumitzaileak, eta % 18k ez zuela halakorik probatu. Horrek, itxuraz, zalantzan jartzen du hain zabalduta dagoen mailakatzearen teoria.





� Drogei buruzko Espainiako Behatokiaren 2004ko txostena. Situación y tendencias de los problemas de drogas en España. Madril, Drogei buruzko Espainiako Behatokia, 2005.





� Drogei buruzko Espainiako Behatokiaren 2004ko txostena. Situación y tendencias de los problemas de drogas en España. Madril, Drogei buruzko Espainiako Behatokia, 2005, 23. orrialdea.


� Kraus, L. eta Agustin, R. Anaysis of age of first cannabis use in Germany, Greece and Spain, DDEB, 2002.


� 1992., 1994. eta 1996. urteetan, ez zen azken urteko cannabis-kontsumoari buruz zehazki galdetu. Bai, ordea, egungo kontsumoari (denboraldirik zehaztu gabe) eta kontsumo horren maiztasunari buruz. Erantzuteko honako aukera hauek zeuden: urtean bitan edo gehiagotan, hilean bitan edo gehiagotan, astean bitan edo gehiagotan eta egunean behin edo gehiagotan. Beraz, akats txiki bat aurreikusita, egungo kontsumoari buruzko galderari adierazitako erantzunen bat eman ziotenek azken urtean cannabisa kontsumitu zutela pentsa daiteke.


� 1996tik aurrera, galdetzeko beste formula bat erabili zen (ordura arte, egungo kontsumoa eta iraganeko kontsumoa bereizten ziren). Galdera mota berriarekin bi ikuspegi horiek bateratu nahi izan baziren ere, proposamenak huts egin zuen neurri batean. Cannabisa noizbait kontsumitu zuten galdetu ondoren, beste bi galdera egiten zitzaizkien substantzia probatu zutenei: 1. Zer maiztasunarekin –zenbat aldiz hilean– kontsumitzera iritsi zara?, eta 2. Zer maiztasunarekin kontsumitu duzu azken hilabetean? Beraz, ez zegoen azken urteko kontsumoa kalkulatzerik.


� Horri buruz galdetzen bada ere, 2000. urteko txostenetik ez dago daturik ateratzerik.


� 2001ean galdera egiteko modua aldatu zen berriz. Azken kontsumotik igarotako denbora galdetuta, zenbatek kontsumitu zuten azken urtean eta azken hilabetean, eta zenbatek kontsumitzen zuten egunero ondoriozta zitekeen. Erantzuteko honako aukera hauek zeuden: 24 ordu baino gutxiago, astebete baino gutxiago, hilabete baino gutxiago, urtebete baino gutxiago, 1-5 urte eta 5 urte baino gehiago.


� Konparazioa egiteko, egunero kontsumitzen dutela diotenen ehunekoak baino ez dira agertzen grafiko honetan.


� DDEB. 2005eko txostena. 36. orrialdea.


� Ikus Euskadi eta Drogak 2002.


� Inkesta gehienak 15/16 urtetik 64ra bitarteko biztanleei egin zaizkie, honako herrialde hauetan izan ezik: Alemania (18-59), Txekia (18-64), Hungaria (18-54), Malta, Eslovakia eta Suedia (18-64), Ingalaterra eta Gales (16-59) eta EAE (15-74). Biztanleria hori baino kontuan hartu izan ez balitz, EAEko tasa % 41,2 izango zen.


� Inkesta gehienak 15/16 urtetik 34ra bitarteko biztanleei egin zaizkie, Alemanian, Txekian eta Hungarian izan ezik (18-34).


� Inkesta gehienak 15/16 urtetik 64ra bitarteko biztanleei egin zaizkie, honako herrialde hauetan izan ezik: Alemania (18-59), Txekia (18-64), Hungaria (18-54), Malta, Eslovakia eta Suedia (18-64), Ingalaterra eta Gales (16-59) eta EAE (15-74). Biztanleria hori baino kontuan hartu izan ez balitz, EAEko tasa % 15,2 izango zen eta, beraz, sailkapenaren lehen tokian egongo zen.


� Inkesta gehienak 15/16 urtetik 34ra bitarteko biztanleei egin zaizkie, Alemanian, Txekian eta Hungarian izan ezik (18-34).





� Osasun Inkesta Nazionala, 2003.


� Kontsumo horiek medikuak aginduta ere substantzia horiek neurri batean neurriz kanpo edo gaizki erabiltzen direlako hipotesiak suposizio hutsean utzi behar dugu, inkesta honen bidez ezinezkoa baita fenomeno hori zenbaterainokoa den zehaztea. 








� Simoni-Wastila, L.J. The use of abusable prescription drugs: the role of gender.J.Wom.Health Gender-Based Med. 9(3): 289 –297, 2000.


� Romo, N. eta beste batzuk. Sobre el malestar y la prescripción: un estudio sobre los usos de psicofármacos por las mujeres. Revista Española de Drogodependencias, 28. bol., 4. zk., 2003.


� Gil García, E. eta beste batzuk. Género y psicofármacos: la opinión de los prescriptores a través de una investigación cualitativa. Atención Primaria, 35. bol., 8. zk., 2005.


� Ikus 4. Eranskinaren A.1 eta A.4 taulak.


� 	CASA. Women and prescription and illicit drugs. Honako honetan: Women under the influence. Baltimore, Johns Hopkins University Press, 2006.


� Ikus 4. Eranskinaren A.3 eta A.6 taulak.


� 	Galdesorta batzuetatik besteetara egin diren aldaketek, galderen xede diren psikofarmako motak ez ezik, kontsumorako erreferentzia gisa hartutako denbora tarteak eta kontsumitzeko modua bera ere hartzen dituzte eraginpean (kontsumoa medikuaren zaintzapean kontrolatua zein kontrolatugabea izan kontuan hartu gabe). Zenbait olatualditan sendagaien –oro har– kontsumoari edo, bereziki, analgesikoen kontsumoari buruz ere galdetu izan den arren, emaitza horiek ez ditugu hemen jaso, zehaztasuna falta baitzaie psikofarmakoen azterketa baterako.


� 	Basearen, bazukoaren edo crackaren kontsumoari buruz galdetu da.


� 	Jakina, horrek ez du esan nahi azken urtean EAEn substantzia horiek kontsumitu ez direnik, gutxiengo txiki batek kontsumitu dituela eta kontsumo horiek biztanleria osoari zuzendutako inkesta epidemiologikoen bitartez detektatzea oso zaila dela baizik.





� Erabat ezohikoa ere ez da, Euskadi eta Drogak inkestaren beste olatualdi batzuetan edo gure inguruneko beste inkesta epidemiologiko batzuetan agertu baitira (ikus, adibidez, OED, 2006).





� Gogoratu beharra dago cannabisaren kasuan % 38 dela.





� Ikus, batez ere, Euskadi eta Drogak 2002.


� 	Ikus 1.13tik 1.18ra bitarteko taulak.


� 	Kontsumo-tasarik handienak dituzten herrialdeak baino ez dira irudikatu grafikoan. Informazio zabalagoa nahi izanez gero, ikus 5. Eranskinaren A.13 taula.


� 	Grafikoan herrialde batzuk baino ez dira irudikatu. Informazio zabalagoa nahi izanez gero, ikus 5. Eranskinaren A.14 taula.


� 	Adin-tarte batzuk baino ez dira irudikatu grafikoan. Informazio zabalagoa nahi izanez gero, ikus 5. Eranskinaren A.1 taula.


� 	Ikus 5. Eranskinaren A.1 taula.


� Ikus kapitulu honen 10. grafikoa.


� Ikus 5. Eranskinaren A.2 taula.


� Ikus 5. Eranskinaren A.24 taula.


� DDEBren urteko txostena, 2005. 42. or.


� Ikus 5. Eranskinaren A.13tik A.18ra bitarteko taulak.


� Ikus 5. Eranskinaren A.3 taula.


� Ikus kapitulu honen 10. grafikoa.





� Substantzia horren kontsumoaren maiztasunari buruzko informazio zabalagoa nahi izanez gero, ikus 5. Eranskinaren A.4 taula.





� Kokainaren kontsumoak adin-tarteen eta sexuaren arabera izan duen bilakaerari buruzko informazio zabalagoa nahi izanez gero, ikus 5. Eranskinaren A.25 taula.


� Ikus 5. Eranskinaren A.13tik A.18ra bitarteko taulak.





� Datu gehiago nahi izanez gero, ikus 5. Eranskinaren A.5 taula.


� Ikus kapitulu honen 10. grafikoa.


� Informazio zabalagoa nahi izanez gero, ikus 5. Eranskinaren A.6 taula.


� Estasiaren kontsumoak adin-tarteen eta sexuaren arabera izan duen bilakaerari buruzko informazio zabalagoa nahi izanez gero, ikus 5. Eranskinaren A.26 taula.


� Ikus 5. Eranskinaren A.13tik A.18ra bitarteko taulak.


� DDEBren urteko txostena, 2005. 46. or.


� Substantzia horien kontsumoaren prebalentziei buruzko informazio zabalagoa nahi izanez gero, ikus 5. Eranskinaren A.7tik A.10era bitarteko taulak.


� Datu gehiago nahi izanez gero, ikus 5. Eranskinaren A.7 taula.


� 	Arestian adierazi bezala, perretxiko haluzinogenoen duela gutxiko kontsumoaren indizea (DGKI) eta egungo kontsumoaren indizea (EKI) txikienak dira aztertutako legez kanpoko droga guztien artean (% 12 inguru).


� 	Ikus 5. Eranskinaren 1.7 eta 1.8 taulak.


� Ikus 5. Eranskinaren A.11 eta 1.12 taulak.


� Ikus 5. Eranskinaren A.27 taula.


� 	Ikus 5. Eranskinaren 1.13tik 1.18ra bitarteko taulak.


� 	Hillebrand, J., Olszewski, D. eta Sedefov, R. Hallucinogenic mushrooms: an emerging trend case study. EMCDDA Thematic Papers, European Monitoring Centre for Drugs and Drug Addition, 2006.





� 	Díaz, A. eta beste batzuk. Observatori de Nous Consums de Drogues en l'Ambit Juvenil. Informe 2004. Bartzelona, Associació Institut Genus, 2005, 74. or. 





� Ikus 5. Eranskinaren A.28 taula.


� DDEBren txostena, 2005. 63. or.


� Gogoratu beharra dago, nolanahi ere, gutxi gorabeherako zifrak direla eta etxez etxeko inkestak ez direla tresna aproposena DKPa detektatzeko edo kuantifikatzeko.


� 	Sarrerako kapituluan adierazi bezala, kapitulu honetan cannabisa ez da kontuan hartu drogen polikontsumoa aztertzeko, nahiz eta legez kanpoko droga izan.


� 	Ikus 5. Eranskinaren A.19 taula.


� 	Ikus 5. Eranskinaren A.19tik A.22ra bitarteko taulak.


� 	Ohiko kontsumoa azken urtean cannabisaz bestelako legez kanpoko drogaren bat gutxienez hilean behin kontsumitzen denean eta/edo droga hori bizitzan 50 aldiz baino gehiagotan kontsumitzen denean gertatzen da. Biztanleriaren % 4,5ek du kontsumo-patroi hori.


� Substantzien polikontsumoari buruzko informazio zabalagoa nahi izanez gero, ikus 5. Eranskinaren A.29 taula.


� 	Legez kanpoko drogen kontsumoaren arabera definitutako taldeak ez dira grafikoan irudikatu. Informazio zabalagoa nahi izanez gero, ikus 5. Eranskinaren A.23 taula.


� 	Duela gutxiko polikontsumoaren prebalentziak batez bestekoa baino handiagoak dituzten taldeak baino ez dira islatu grafikoan. Legez kanpoko drogen kontsumoaren arabera definitutako taldeak alde batera utzi dira. Informazio zabalagoa nahi izanez gero, ikus 5. Eranskinaren A.23 taula.


� 	OR bat interpretatzeko, kontuan hartu behar da zerotik infinitura bitarteko balioak har ditzakeela (1 balioa desberdintasunik gabeko puntua da). 1etik gorako balioek lotutako faktoreak arrisku-faktorearen ezaugarriak dituela adierazten dute, hau da, balioa handiagoa den heinean gertakariaren probabilitatea (kontsumitzaile izateko probabilitatea) areagotu egiten da. Aitzitik, 1etik beherako balioek babes-egoera adierazten dute, hau da, gertakaria ez agertzeko probabilitatea areagotu egiten da. 1,25etik gorako edo 0,80tik beherako balioek ondorio garrantzitsua dute, maila enpirikoan zein teorikoan.


� 	Nolanahi ere, kontuan hartu behar da, EeD inkestaren azken txostenean adierazi bezala, zeharkako behatze-azterketa baten aurrean gaudela eta aldagaien arteko loturaren azterketa halakotzat hartu behar dela, hau da, ez dela azalpen-eredu edo eredu kausal bat.


� 	Erantzun bakoitzari puntuazio bat eman zaio (batere larria ez=1; larritasun txikikoa=2; larri samarra=3; oso larria=4) eta 1etik 4ra bitarteko batez besteko puntuazio bat atera da, 1 batere larria ez eta 4 oso larria izanik.


� 	2004tik 2006ra bitarte, ohiko erretzaileen ehunekoa gehitu egin da zertxobait.


� Informazio zabalagoa nahi izanez gero, ikus 6. Eranskinaren A.1 taula.


� Joera-aldaketa garbi finkatzen duen adin-tartea 40-44 urtekoena da. Horrela, beraz, ez dago esaterik cannabisaren arriskuen pertzepzioari dagokionez desberdintasun nagusiak gazteen eta gainerako herritarren artean gertatzen direnik, adin ertainetik beherako pertsonen eta adin ertainetik gorako pertsonen artean baizik. Edonola ere, badirudi cannabisaren kontsumoa arriskutsua ez dela pentsatzea ez dela gazteen berariazko ezaugarria.


� Informazio zabalagoa nahi izanez gero, ikus 6. Eranskinaren A.2 taula.


� Ikus 6. Eranskinaren A.3 taula.


� Ikus 6. Eranskinaren A.4 taula.





� Ikus 6. Eranskinaren A.5 taula.


� Ikus 6. Eranskinaren A.6 taula.





� Ikus 6. Eranskinaren A.7 taula.


� Ikus 6. Eranskinaren A.8 taula.


� Calafat, A. eta beste batzuk. Risk and control in the recreational drug culture, Sonar Project. Irefrea, Valentzia, 347. or., 2001.





� Ikus 6. Eranskinaren A.9 taula.





� Alkohol-kontsumitzaileek hainbat substantziaren kontsumoak eragin ditzakeen arazoez duten pertzepzioari buruzko informazio zabalagoa nahi izanez gero, ikus 6. Eranskinaren A.11 taula.


� 	Izan ere, cannabisa gutxienez astean behin kontsumituz gero, substantzia horren kontsumoak arazorik eragiten ez duela edo gutxi eragiten dituela uste izateko probabilitatea bikoiztu egiten da. Beste era batean esanda, cannabisa gutxienez astean behin kontsumitzea batere kaltegarria ez dela edo neurri txikian baino ez dela uste dutenen artean, maiztasun horrekin kontsumitzen dutenen proportzioa haien indar demografikoa kontuan hartuta legokiekeena baino bi aldiz handiagoa da. 


� Cannabisaren kontsumitzaileek kontsumoaren arriskuez duten pertzepzioari buruzko informazio zabalagoa nahi izanez gero, ikus 6. Eranskinaren A.12 taula.


� Ikus 6. Eranskinaren A.13 taula.


� 	Informazio zabalagoa nahi izanez gero, ikus 6. Eranskinaren A.14 taula.


� 	Kontsumo mota bakoitza oso problematikoa edo problematiko samarra dela uste duten biztanleen ehunekoa azken urtean legez kanpoko drogak kontsumitu dituztenen artean hori bera uste dutenen ehunekoarekin zatituta lortzen den balioa islatzen du grafikoak. Balioa 1etik zenbat eta hurbilago egon, orduan eta desberdintasun txikiagoa dago kontsumitzaileen eta kontsumitzaileak ez direnen artean. Grafikoan ikus daitekeenez, cannabisaren kasuan izan ezik, balioak 1etik hurbil daude ia ohiko kontsumo guztietan, baina 1,2ra iristen dira –hau da, % 20 handiagoak dira– haluzinogenoen aldizkako kontsumoaren kasuan, ia 1,5era estasiaren eta kokainaren aldizkako kontsumoaren kasuan, eta 2 baino handiagoak dira cannabisaren eta alkoholaren aldizkako kontsumoaren kasuan.








� 	Substantzia bakoitzaren ohiko edo intentsitate handiko kontsumitzaileen eta kontsumitzaileak ez direnen arteko ratioa, talde bakoitzean substantzia horren kontsumoa problematiko samarra edo oso problematikoa dela usten duten pertsonen ehunekoari dagokionez. Balioa 1era hurbiltzen den heinean, txikiagoak dira arriskuaren pertzepzioari dagokionez kontsumitzaileen eta kontsumitzaileak ez direnen artean agertzen diren desberdintasunak.


� 	Kontsumoaren larritasunaren eta arriskuen pertzepzioak izan duen bilakaerari buruzko datuak 1994tik 2006ra bitarte egindako inkestetatik atera dira. Kontsumoen larritasunari buruzko 1992ko datuak ezin dira inkesta-seriearen gainerakoekin konparatu, galderen formulazioa desberdina baita. 1996an eta 1998an, alkoholaren, tabakoaren eta legez kanpoko drogen arazoari emandako garrantziari buruz galdetu zen. 1998tik aurrera, Euskadin substantzia bakoitzaren kontsumoa oso larria, larri samarra, larritasun txikikoa edo batere larria ez den galdetu da.


� 	1994an eta 1996an, honako galdera hau egin zen: “Zure ustez, azken hamabi hilabeteetan legez kanpoko drogen eta alkoholaren arazoak hobera egin du, berdin jarraitzen du ala okerrera egin du?” 2000n eta 2002an, berriz, galderak gaur egun bezala egin ziren, baina erantzun gehiago zeuden aukeran. Hori dela-eta, berriz kodetu behar izan dira. Bestalde, 2002. urtera arte, galderak egitean legez kanpoko droga guztiak batera hartu ziren kontuan, eta 2004an eta 2006an, berriz, bakoitza bereiz hartu da kontuan.





� 	Kontsumo-patroi guztien arriskuen pertzepzioak izan duen bilakaerari buruzko informazio zabalagoa nahi izanez gero, ikus 6. Eranskinaren A.15 taula.


� 	2002an, botila bat ardoren edo horren baliokidearen eguneroko kontsumoari buruzko galdera egin zen; 2006an, berriz, 5 edo 6 kaina/koparen eguneroko kontsumoari buruzkoa.








� Ikus 6. Eranskinaren A.16 taula.


� Ikus 6. Eranskinaren A.17 taula.


� 	Ikus 6. Eranskinaren A.18tik A.22ra bitarteko taulak.


� 	Ikus 6. Eranskinaren A.23 taula.


� 	Gauzak aldatu egiten dira, neurri txikian bada ere, sailkapen horretan cannabisaren kontsumoa kontuan hartzen ez bada. Kasu horretan, kanpo daudenak biztanleriaren % 48 dira, hurbilak % 36 eta inplikatuak % 12.


� Ikus 6. Eranskinaren A.24 taula.


� Substantzia bakoitzaren eskuragarritasunaren bilakaerari buruzko informazio zabalagoa nahi izanez gero, ikus 6. Eranskinaren A 25 taula.








� Oñatiko Adierazpena. Cannabisaren fenomenoaren inguruan gizarte-adostasuna lortzeko oinarriak, normalizazioari begira, 2005.


� 	H. Parker, eta beste batzuk. The normalization of "sensible" recreational drug use: further evidence from the North West England longitudinal study. Sociology, 36. bol., 4. zk., 2002.


� 	Substantzia hori 24 ordutan lortzea erraza edo oso erraza dela uste dutenen ehunekoa.


� 	Hau da, gutxienez biztanleen herenek uste dute substantzia horren kontsumoa ez dela batere larria edo neurri txikian baino ez dela. Muga hori txikia bada ere, alkoholari dagokiona delako aukeratu da (eta alkohola erreferentziatzat har daiteke gizarte-normalizazioari dagokionez).


� 	Gutxienez biztanleen erdiek uste dute substantzia horren kontsumoak arazorik eragiten ez duela edo gutxi batzuk baino eragiten ez dituela.





� 	Hau da, substantzia hori 24 orduko epean erraz edo oso erraz lor dezakeela erantzutea.


� 	Kasu horretan, ez dago substantzien arteko bereizketarik egiterik.


� 	Hau da, substantziaren ohiko edo aldizkako kontsumoak arazorik eragiten ez duela edo gutxi batzuk baino eragiten ez dituela erantzutea.


� 	“Normalizazio” kontzeptu zorrotzagoa erabili izan balitz (bizitzan gutxienez hamar kontsumoaldi ezarrita, adibidez), ehunekoa % 8 izango zen cannabisaren kasuan, eta % 1 baino txikiagoa legez kanpoko gainerako drogen kasuan. Gazteen kasuan, berriz, ehunekoa % 18 izango zen.


� 	Inkestan substantzia horren arriskuari buruz galdetu ez denez gero, kokainaren arriskuaren pertzepzio bera ipini da.


� Ikus 6. Eranskinaren A.26 taula.


� 	Ezaugarri pertsonalak kontuan hartuta legez kanpoko droga guztiak legeztatzearen aldeko iritzia dutenei buruzko informazio zabalagoa nahi izanez gero, ikus 6. Eranskinaren A.27 taula.


� 	Aukera bakoitzari 1etik 5era bitarteko balioa eman zaio: oso adostasun handia=5; adostasun handi samarra=4; adostasun txiki samarra=2; oso adostasun txikia=1; Ed/Ee=3.


� 	Estatuko datuak, berriz ere, Drogen Plan Nazionalak 2003an egindako azken ikestarenak dira. Galderen enuntziatuan egindako aldaketek baliozkotasuna kez diezaiekete konparazioei.


� 	OED. Informe 2004 del Observatorio Español Sobre Drogas. Situación y tendencias de los problemas de drogas en España. Madril, Drogei buruzko Espainiako Behatokia, 2005. 55. or.


� 	Inkestatutako pertsonen ezaugarri pertsonalak kontuan hartuta neurriek duten adostasun-mailari buruzko informazio zabalagoa nahi izanez gero, ikus 6. Eranskinaren A.28tik A.34ra bitarteko taulak.


� 	EeD inkesta-seriearen aurreko olatualdian ere, 15-19 urtekoak ez ziren anai-arreba zaharragoak bezain permisiboak. Hortaz, belaunaldi�fenomeno baten, hau da, egungo nerabeen belaunaldiaren berariazko ezaugarri baten aurrean ez gaudela pentsa dezakegu. Aitzitik, talde bakoitzeko nerabeak anai-arreba zaharragoak bezain permisiboak ez direla eta, ildo horretan, oraindik ere gurasoen antzeko iritziak dituztela esan daiteke.





� Ikus 6. Eranskinaren A.35etik A.40ra bitarteko taulak.





� Informazio zabalagoa nahi izanez gero, ikus 6. Eranskinaren A.35etik A.40ra bitarteko taulak.

